Монгол Улсын Их Хурлын 2007 оны хаврын ээлжит чуулганы 2007 оны 04 дүгээр сарын 24-ны өдөр (Мягмар гараг)-ийн нэгдсэн хуралдаан 10 цаг 25 минутад Төрийн ордны чуулганы нэгдсэн хуралдааны танхимд эхлэв. 


УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав. 


Өглөөний нэгдсэн хуралдаанд ирвэл зохих 76 гишүүнээс нийт 49 гишүүн ирж, 64.4 хувийн ирцтэй байв. Үүнд: 

 


Чөлөөтэй: Ж.Батхуяг, Э.Бат-Үүл, Б.Бат-Эрдэнэ, Ц.Баярсайхан, Т.Ганди, А.Мурат, М.Сономпил, Ч.Содномцэрэн, Ч.Улаан, У.Хүрэлсүх, Ц.Шаравдорж,  Ө.Энхтүвшин;

Өвчтэй: Ч.Авдай, Г.Адъяа, Т.Бадамжунай, Б.Батбаатар, Сүх.Батболд, Д.Бат-Эрдэнэ, Р.Буд, Т.Очирхүү, Р.Раш, Д.Тэрбишдагва;

Тасалсан: Ц.Батаа, Х.Баттулга, Л.Гүндалай, Б.Жаргалсайхан, С.Оюун;


Нэг. Барилгын тухай хууль (шинэчилсэн найруулга)-ийн төсөл (хэлэлцэх эсэх)


Хэлэлцэх асуудалтай холбогдуулан УИХ-ын гишүүн, Барилга, хот байгуулалтын сайд Ж.Наранцацралт, Барилга, хот байгуулалтын дэд сайд Ц.Дашдорж, сайдын зөвлөх Ш.Сономдагва, Барилга, орон сууц нийтийн аж ахуйн бодлого, зохицуулалтын газрын дарга Г.Мягмар, Барилга, хот байгуулалт, нийтийн аж ахуйн үндэсний төвийн дарга Б.Бямбажав, ахлах мэргэжилтэн Ш.Сүхбаатар, УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав. 


Барилгын тухай хуулийн шинэчилсэн найруулгын төслийг УИХ-ын гишүүн, Барилга, хот байгуулалтын сайд Ж.Наранцацралт танилцуулав. 


Төсөл санаачлагчийн илтгэлтэй холбогдуулан УИХ-ын гишүүн А.Бакей, Р.Амаржаргал, Д.Ганхуяг, Р.Эрдэнэбүрэн, З.Энхболд, Г.Батхүү, Р.Гончигдорж, С.Баярцогт, Л.Гантөмөр, Г.Занданшатар нар асуулт асууж, УИХ-ын гишүүн, Барилга, хот байгуулалтын сайд Ж.Наранцацралт, Барилга, хот байгуулалтын дэд сайд Ц.Дашдорж нар хариулж, тайлбар хийв. 


Барилгын тухай хуулийн шинэчилсэн найруулгын төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Арвин танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Г.Занданшатар, Ц.Сүхбаатар, А.Цанжид, Б.Батбаяр нар асуулт асууж, УИХ-ын гишүүн Д.Арвин, УИХ-ын гишүүн, Эдийн засгийн байнгын хорооны дарга Д.Ганхуяг нар хариулж, тайлбар хийв. 


Байнгын хорооноос гаргасан санал, дүгнэлтийг дэмжиж УИХ-ын гишүүн Б.Батбаяр, Ц.Дамиран, Л.Одончимэд нарын 3 гишүүн, эсрэг байр суурьтай УИХ-ын гишүүн Г.Занданшатар, З.Энхболд, С.Баярцогт нарын 3 гишүүн үг хэлэв. 


Уг асуудлыг үдээс хойшхи нэгдсэн хуралдаанаар үргэлжлүүлэн хэлэлцэхээр тогтов. 


Өглөөний хуралдаан 13 цаг 05 минутад завсарлав. 


Үдээс хойшхи нэгдсэн хуралдаан 15 цаг 30 минутад үргэлжлэв.

Үдээс хойшхи нэгдсэн хуралдаанд ирвэл зохих 76 гишүүнээс нийт  48 гишүүн ирж, 63.1 хувийн ирцтэй байв. Үүнд:


Чөлөөтэй: Ж.Батхуяг, Э.Бат-Үүл, Ц.Баярсайхан, Т.Ганди, А.Мурат, М.Сономпил, Ч.Содномцэрэн, Ч.Улаан, У.Хүрэлсүх, Ц.Шаравдорж, М.Энхболд, Ө.Энхтүвшин;


Өвчтэй: Ч.Авдай, Г.Адъяа, Т.Бадамжунай, Б.Батбаатар, Сүх.Батболд, Д.Бат-Эрдэнэ, Р.Буд, Т.Очирхүү, Р.Раш, Д.Тэрбишдагва;


Тасалсан: Ц.Батаа, Н.Батбаяр, Х.Баттулга, Л.Гүндалай, Б.Жаргалсайхан, Л.Пүрэвдорж;


Нэг. Барилгын тухай хууль (шинэчилсэн найруулга)-ийн төсөл (хэлэлцэх эсэх) (үргэлжлэл)


Хэлэлцэх асуудалтай холбогдуулан УИХ-ын гишүүн, Барилга, хот байгуулалтын сайд Ж.Наранцацралт, Барилга, хот байгуулалтын дэд сайд Ц.Дашдорж, сайдын зөвлөх Ш.Сономдагва, Барилга, орон сууц нийтийн аж ахуйн бодлого, зохицуулалтын газрын дарга Г.Мягмар, Барилга, хот байгуулалт, нийтийн аж ахуйн үндэсний төвийн дарга Б.Бямбажав, ахлах мэргэжилтэн Ш.Сүхбаатар, УИХ-ын Тамгын газрын Нэгдүгээр нарийн бичгийн дарга Ж.Нарантуяа, ахлах зөвлөх Н.Цогтсайхан, зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав. 


Ц.Нямдорж: -  Барилгын тухай хуулийн шинэчилсэн найруулгын төслийг хэлэлцье гэсэн саналыг дэмжье.


Зөвшөөрсөн:

29


Татгалзсан:

12


Бүгд: 


41


70.7 хувиар санал дэмжигдлээ.


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 


Уг асуудлыг 15 цаг 45 минутад хэлэлцэж дуусав. 


Хоёр. Хот байгуулалтын тухай хуулийн төсөл (хэлэлцэх эсэх) 


Хэлэлцэх асуудалтай холбогдуулан УИХ-ын гишүүн, Барилга, хот байгуулалтын сайд Ж.Наранцацралт, Барилга, хот байгуулалтын дэд сайд Ц.Дашдорж, Барилга, хот байгуулалтын яамны Төрийн нарийн бичгийн дарга Ц.Ганхүү, сайдын зөвлөх Ш.Сономдагва, Барилга, хот байгуулалтын яамны Хот байгуулалтын бодлого, зохицуулалтын газрын дарга Б.Батболд, орлогч дарга С.Очирбат, мэргэжилтэн Д.Билэгсайхан, Барилга, орон сууц нийтийн аж ахуйн бодлого, зохицуулалтын газрын дарга Г.Мягмар, УИХ-ын Тамгын газрын зөвлөх Н.Мөнхзэсэм, Эдийн засгийн байнгын хорооны референт Д.Отгон, Төрийн байгуулалтын байнгын хорооны референт З.Нямцогт нар байлцав. 


Хот байгуулалтын тухай хуулийн төслийг УИХ-ын гишүүн, Барилга, хот байгуулалтын сайд Ж.Наранцацралт танилцуулав. 


Төсөл санаачлагчийн илтгэлтэй холбогдуулан УИХ-ын гишүүн А.Бакей, М.Зоригт, Р.Нямсүрэн, Д.Ганхуяг, С.Баярцогт, Ж.Гүррагчаа, Ц.Сүхбаатар, Г.Занданшатар нар асуулт асууж, УИХ-ын гишүүн, Барилга, хот байгуулалтын сайд Ж.Наранцацралт, Барилга, хот байгуулалтын дэд сайд Ц.Дашдорж нар хариулж, тайлбар хийв.


Хот байгуулалтын тухай хуулийн төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Б.Батбаяр, Төрийн байгуулалтын байнгын хорооны санал, дүгнэлтийг УИХ-ын гишүүн Д.Одхүү нар  танилцуулав. 


Байнгын хороодын санал, дүгнэлттэй холбогдуулан УИХ-ын гишүүн Р.Гончигдорж асуулт асууж, УИХ-ын гишүүн, Эдийн засгийн байнгын хорооны дарга Д.Ганхуяг хариулж, тайлбар хийв. 


Байнгын хорооноос гаргасан санал, дүгнэлтийг дэмжиж УИХ-ын гишүүн А.Бакей, Л.Гансүх, А.Цанжид нарын 3 гишүүн, эсрэг байр суурьтай УИХ-ын гишүүн С.Ламбаа, Р.Гончигдорж, Г.Занданшатар нарын 3 гишүүн үг хэлэв.


Ц.Нямдорж: - Хот байгуулалтын тухай хуулийн төслийг хэлэлцье гэсэн саналыг дэмжье.


Зөвшөөрсөн: 

33


Татгалзсан: 

6


Бүгд: 


39


84.6 хувиар санал дэмжигдлээ


Ц.Нямдорж: - УИХ-ын даргын захирамжаар Барилгын тухай хууль, Хот байгуулалтын тухай хуулиуд дээр ажиллах ажлын хэсгийг байгуулъя гэсэн саналыг дэмжье. 


Дээрх саналтай холбогдуулан УИХ-ын гишүүн, Төрийн байгуулалтын байнгын хорооны дарга Д.Дондог, УИХ-ын гишүүн Ц.Сүхбаатар нар санал хэлэв.


Зөвшөөрсөн: 

32


Татгалзсан: 

6


Бүгд: 


38


84.2 хувиар санал дэмжигдлээ.


Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 17 цаг 35 минутад хэлэлцэж дуусав. 


Гурав. Биоаюулгүй байдлын тухай хуулийн төсөл (хэлэлцэх эсэх)


Хэлэлцэх асуудалтай холбогдуулан Монгол Улсын Засгийн газрын гишүүн, Байгаль орчны сайд И.Эрдэнэбаатар,  Байгаль орчны яамны Төрийн нарийн бичгийн дарга Ц.Шийрэвдамба, мөн яамны Төрийн захиргаа, удирдлагын газрын дарга А.Болат, Байгаль орчны яамны Тогтвортой хөгжил, стратеги төлөвлөлтийн газрын дарга А.Энхбат, “Биоаюулгүй байдлын хөгжлийн хөтөлбөр” төслийн зохицуулагч А.Сарангэрэл, Шинжлэх ухаан, технологийн их сургуулийн багш Б.Арвинбаяр, Биотехнологийн хүрээлэнгийн эрдэм шинжилгээний ажилтан Ц.Оюунсүрэн, УИХ-ын Тамгын газрын ахлах зөвлөх Н.Цогтсайхан, зөвлөх О.Баяраа, Байгаль орчин, хүнс, хөдөө аж ахуйн байнгын хорооны референт Д.Мягмарсүрэн нар байлцав. 


Биоаюулгүй байдлын тухай хуулийн төслийг Монгол Улсын Засгийн газрын гишүүн, Байгаль орчны сайд И.Эрдэнэбаатар танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Идэвхтэн, УИХ-ын гишүүн, Монгол Улсын Засгийн газрын Шадар сайд М.Энхсайхан, УИХ-ын гишүүн Ж.Гүррагчаа нар асуулт асууж, Монгол Улсын Засгийн газрын гишүүн, Байгаль орчны сайд И.Эрдэнэбаатар хариулж, тайлбар хийв. 


Биоаюулгүй байдлын тухай хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Ц.Дамиран танилцуулав. 


Байнгын хорооноос гаргасан санал, дүгнэлтийг дэмжиж УИХ-ын гишүүн М.Энхсайхан, Л.Одончимэд, А.Бакей нарын 3 гишүүн, эсрэг байр суурьтай УИХ-ын гишүүн Д.Идэвхтэн, З.Энхболд, Ж.Гүррагчаа нарын 3 гишүүн үг хэлэв.


Уг асуудлыг дараагийн нэгдсэн хуралдаанаар үргэлжлүүлэн хэлэлцэхээр тогтов.


Дөрөв. Бусад. (“Үндсэн хуулийн цэцийн 2007 оны 02 дугаар дүгнэлтийн тухай” Монгол Улсын Их Хурлын тогтоол)


Ц.Нямдорж: - Үндсэн хуулийн цэцийн 2007 оны 02 дугаар дүгнэлтийн тухай Монгол Улсын Их Хурлын тогтоолыг баталъя гэсэн санал хураалт явуулъя. 


Тогтоолын төсөлтэй холбогдуулан УИХ-ын гишүүн Б.Эрдэнэсүрэн, Ц.Дамиран, А.Бакей, Р.Гончигдорж, Б.Батбаяр, Р.Амаржаргал нар санал хэлэв. 


Зөвшөөрсөн:

37


Татгалзсан:

7


Бүгд: 


44


84.1 хувиар тогтоол батлагдлаа. 

· 11 цаг 05 минутад Кувейтийн Хөгжлийн Сангийн дэд Ерөнхийлөгч эрхэмсэг ноён Хишам аль-Вакаян тэргүүтэй төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. 

· 12 цаг 00 минутад УИХ-ын гишүүн Б.Мөнхтуяагийн урилгаар Хэнтийн аймгийн Мөрөн сумын эцэг эх, багш, сурагчдын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/

· 15 цаг 50 минутад УИХ-ын гишүүн Ж.Наранцацралтын урилгаар Дундговь аймгийн Хулд сумын Иргэдийн Төлөөлөгчдийн Хурлын төлөөлөгчид болон сумын Тамгын газрын ажилчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


Хуралдаан 18  цаг 05 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 04 ДҮГЭЭР САРЫН 24-НЫ ӨДӨР (МЯГМАР ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 25 минутад эхлэв.


Ц.Нямдорж: - Д.Арвин, Т.Бадамжунай, Р.Бадамдамдин, Ц.Батаа, Б.Батбаатар, Батжаргалын Батбаяр, Нямжавын Батбаяр, Су.Батболд, Э.Бат-Үүл, Х.Баттулга, Г.Батхүү, Ж.Батхуяг. Ардчилсан намынхаа овоо бүрнээрээ харагдаж байна шүү дээ. Т.Очирхүү, Д.Дэмбэрэл сайд, Т.Бадамжунай. Хуралдаанд ирцгээ. Д.Арвин гишүүн картаа хийчих. Р.Бадамдамдин хуралдаанд ирье. Т.Бадамжунай. Ц.Батаа. 


Чуулган эхэлснээс хойш янз бүрийн шалтгаан гараад хууль хэлэлцүүлэх ажлууд эхэлж болохгүй байгаа учраас өнөөдөр даргын зөвлөл дээр ярьж байгаад нэгдсэн хуралдаанаа хийе гээд хэдэн хууль хэлэлцэх эсэхийг нь шийдээд тэгээд Байнгын хороодыг ажиллах бололцоогоор хангачихъя гэж ойлголцсон юм аа. Энэ дагуу өнөөдөр чуулганы хуралдаан зарласан. 


Үндсэн хуулийн цэцийн 02 тоот дүгнэлтийн талаар Хууль зүйн байнгын хорооноос төсөл гишүүдэд тарсан. Одоо тэр төслийг уншаад хэрэв болно гэх юм бол баталчихъя гэж бодож байгаа. Тэгээд дараа нь яах вэ гэдэг асуудал үргэлжлүүлээд хэлэлцэх шаардлагатай. 02 тоот гэдэг нь нөгөө нэг 19 тэрбум гээд байгаа асуудал байгаа. Өнгөрсөн долоо хоногт Цэцийн дүгнэлтийг хүлээн зөвшөөрсүгэй гэсэн товчхон үгтэй тогтоол орж ирээд Байнгын хороод дээрээ дахиж ажиллаад тэгээд ярилцъя гэсэн ийм зарчим дээр тогтсон. Тэрний дагуу Төсвийн байнгын хороо хуралдаж саналаа Хууль зүйн байнгын хороонд өгөөд, Хууль зүйн байнгын хороо хуралдаж нэг төсөл тараасан байгаа. Тэр төслөө одоо гишүүд уншаарай. Би энэ чуулганы хуралдаан яг нээгдэхэд төслийг та бүхэнд уншиж өгнө. Уншаад баталчихъя гэж бодож байна. Тэгээд дараа нь яах вэ гэдэг асуудал яригдах байх. 


39 гишүүний ирц бүрдсэн байна. Гишүүдийн өглөөний амгаланг айлтгаж байна. 2004 оны 4 дүгээр сарын 24-ны өдрийн нэгдсэн хуралдаан нээснийг мэдэгдье. Дараахь асуудлыг хэлэлцье гэсэн төлөвлөгөөтэй байна. Нэгдүгээрт, Барилгын хуулийн шинэчилсэн найруулгын төсөл. Хоёрдугаарт, Хот байгуулалтын хуулийн шинэчилсэн найруулгын төсөл. Гуравдугаарт, Биоаюулгүй байдлын тухай хуулийн төсөл, хэлэлцэх эсэх. Дөрөвдүгээрт, Ойн хуулийн төсөл, хэлэлцэх эсэх. Тавдугаарт, Хуульч сонгон шалгаруулах тухай хуулийн төсөл, хэлэлцэх эсэх. Зургадугаарт, Авлигын эсрэг хуульд нэмэлт, өөрчлөлт оруулах тухай хуулийн төсөл, хэлэлцэх эсэх. Долдугаарт, Прокурорын зэрэг дэвийн нэмэгдлийн хэмжээг тогтоох тухай тогтоолын төсөл, хэлэлцэх эсэх. Наймдугаарт, Үл хөдлөх барьцаалах эд хөрөнгийн тухай хуулийн төсөл, хэлэлцэх эсэх гэсэн ийм 8 асуудал байна. Ийм 8 асуудалтай холбогдуулж санал хэлэх гишүүн байна уу? За байхгүй байна. 


Маргааш Ерөнхий сайд хөдөө явах учраас өнөөдөр Засгийн газрын ээлжит бус хуралдаан хийж байгаа. Засгийн газрын гишүүд оруулах асуудлаа ээлж дараалаад оруулж ирээд танилцуулаад явчихна гэсэн байдлаар ажлаа зохицуулсан шүү гэдгийг хэлье. 

ҮНДСЭН ХУУЛИЙН ЦЭЦИЙН 2007 ОНЫ 02

ДУГААР ДҮГНЭЛТИЙН ТУХАЙ 

МОНГОЛ УЛСЫН ИХ ХУРЛЫН ТОГТООЛ

2007 оны 4 дүгээр сарын 24-ны өдөр
(Төсөл)


Ц.Нямдорж: - За би ингээд Цэцийн дүгнэлттэй холбогдуулж УИХ-ын тогтоолын төслийг уншлаа шүү гишүүд ээ. Эхний асуудал. Тэр бусад гэдэг дотроо одоо энэнийг нэг тийшээ болгочихъё яршиг. Хоорондоо битгий яриарай. С.Ламбаа гишүүн, Д.Идэвхтэн гишүүн. Ажил хийгдэж байна. Тэгээд энэ тогтоолынхоо үг үсгийг сайн сонсоорой. 


Монгол Улсын Их Хурлын тогтоол. 2007 оны 4 дүгээр сарын 24-ны өдөр гэх байх. Үндсэн хуулийн цэцийн 2007 оны 02 дугаар дүгнэлтийн тухай. 


Монгол Улсын 2007 оны Төсвийн тухай хууль Монгол Улсын Үндсэн хуулийн Нэгдүгээр зүйлийн 2 дахь хэсэг, Хорин гуравдугаар зүйлийн 1 дэх хэсэг, Гучин наймдугаар зүйлийн 2 дахь хэсгийн 2 дахь заалт, Тавин наймдугаар зүйлийн 4 дэх хэсэг, Жаран хоёрдугаар зүйлийн 1, 2 дахь хэсэг, Далдугаар зүйлийн 1 дэх хэсгийн заалтуудыг тус тус гэх Монгол Улсын Үндсэн хуулийн цэцийн 2007 оны 02 дугаар сарын 23-ны өдрийн 02 дугаар дүгнэлтийг дор дурдсан үндэслэлээр хүлээн зөвшөөрөх боломжгүй гэж үзсүгэй. 


1. Монгол Улсын Засгийн газрын 2002 оны 9 дүгээр сарын 18-ны өдрийн “Хөрөнгө гаргах тухай” 185 дугаар тогтоолд “Засгийн газрын үйл ажиллагааны хөтөлбөр”-ийг хэрэгжүүлэх ажлын хүрээнд Улсын Их Хурлын гишүүдээс ирүүлсэн хөтөлбөр, төсөл болон зохион байгуулах арга хэмжээг санхүүжүүлэхэд зориулж 760.0 сая төгрөгийн хөрөнгийн эх үүсвэрийг улсын төвлөрсөн төсвийн хуваарилагдаагүй зардлаас гаргахаар шийдвэрлэсэн нь Үндсэн хуулийн холбогдох заалтыг зөрчсөн” гэсэн иргэн Т.Мэндсайханы өргөдлийг Үндсэн хуулийн цэцийн гишүүн В.Удвал хянаж 2002 оны 12 дугаар сарын 18-ны өдөр 35 дугаар тогтоол гаргахдаа “Үндсэн хуулийн холбогдох” хэсгийг зөрчсөн гэж үзэх шууд үндэслэл, нотлогдохгүй байна… нотолгоо хангалттай биш” гэсэн дүгнэлт хийж маргаан хянан шийдвэрлэх ажиллагаа үүсгэхээс татгалзсан, уг тогтоолыг Үндсэн хуулийн цэц 2003 оны 2 дугаар сарын 12-ны өдөр давж заалдах гомдлоор хэлэлцэж Цэцийн гишүүний 35 дугаар тогтоолыг хэвээр баталж уг маргааныг эцэслэн шийдвэрлэсэн байна. 


Гэтэл уг шийдвэр гарснаас 4 жилийн дараа дээрхтэй ижил агуулга, үндэслэл бүхий өргөдлийг нэр бүхий иргэд гаргахад шууд хэрэг үүсгэж… Үндсэн хуулийн цэц гэж үг ормоор юм шиг байна. Шууд хэрэг үүсгэж урьд гаргасан шийдвэрийнхээ эсрэг шийдвэр гаргасан байна. 


Ийнхүү Үндсэн хуулийн цэцийн урьд гаргасан шийдвэр нь хүчинтэй байхад яг ижил агуулга, үндэслэл бүхий маргааныг өөр байдлаар шийдвэрлэн асуудалд шударга бусаар хандсан байна. 


2. Үндсэн хуулийн цэц 2007 оны 02 дугаар дүгнэлтийг гаргахдаа”…хөрөнгө оруулалт нь Үндсэн хуулийн холбогдох заалтыг зөрчсөн гэж дүгнэсэн нь ойлгомжгүй бөгөөд Үндсэн хуулийн цэц өөрөө Үндсэн хууль зөрчсөн байна. Үндсэн хуулийн 25 дугаар зүйлээр “нийгэм, эдийн засгийн хөгжлийн үндсэн чиглэлийг тодорхойлж… улсын төсөв батлах” онцгой бүрэн эрхийг Улсын Их Хуралд олгосон. Гэтэл Үндсэн хуулийн цэц УИХ-ын энэхүү онцгой бүрэн эрхэд халдсан байна. 


3. Улсын Их Хурал 2007 оны Төсвийн хуулийг батлахдаа “Сонгуулийн тойрог” гэсэн нэр томъёо хэрэглээгүй бөгөөд нэг тойрогт зориулсан гэж үзсэн хөрөнгө оруулалтын арга хэмжээ нь хэрэг дээрээ ганц нэг объектын засвар, санхүүжилтэд зарцуулагдахаар төлөвлөгдсөн байна. 


4. Цэц дүгнэлт гаргахдаа “тойрог тус бүрт тэгшитгэн хуваарилж, зарим төсвийн ерөнхийлөн захирагчийн багцад тараан байршуулсан 250.0 сая төгрөг буюу нийт дүнгээрээ төсөвт туссан 19.0 тэрбум төгрөгийн хөрөнгө оруулалт нь Үндсэн хуулийг зөрчсөн гэж дүгнэхдээ энэхүү 19.0 тэрбум төгрөгт ямар төсөл, арга хэмжээний хичнээн төгрөгийн санхүүжилтийг түдгэлзүүлсэн нь ойлгомжгүй байна. 


5. Үндсэн хуулийн цэцийн орлогч дарга Н.Жанцан Цэцийн 2007 оны 02 дугаар дүгнэлтийг УИХ-ын нэгдсэн хуралдаанд танилцуулахдаа дээр дурдсан иргэн Т.Мэндсайханы өргөдлийг хянаж гаргасан Цэцийн гишүүний тогтоолыг “Цэцийн шийдвэр биш” хэмээн хууль бус тайлбар хийж улмаар уг тогтоолыг “давж заалдаагүй тул шийдвэр гаргаагүй” хэмээн төрийн эрх барих дээд байгууллагад худал мэдээлэл өгсөн байна. 


Дээр дурдсан үндэслэл, Монгол Улсын Их Хурлын чуулганы хуралдааны дэгийн 30.1.3 дахь заалтыг үндэслэн Монгол Улсын Их Хурлаас ТОГТООХ нь: 


1. Монгол Улсын Үндсэн хуулийн цэцийн 2007 оны 02 дугаар сарын 23-ны өдрийн 02  дугаар дүгнэлтийг хүлээн зөвшөөрөхөөс татгалзсугай. 


2. Энэ тогтоолыг хэзээ вэ? 2007 оны 4 сарын 24-ны өдрөөс дагаж мөрдөнө гэсэн ийм өдөр судар оруулаад энэ тогтоолыг баталъя гэсэн саналыг Хууль зүйн байнгын хороо оруулж байна. 


Тогтоолын төслийн талаар саналтай гишүүн байна уу? Б.Эрдэнэсүрэн гишүүн байна. Р.Гончигдорж гишүүн байна. Б.Батбаяр гишүүн байна. А.Бакей гишүүн байна. Ц.Дамиран гишүүн байна. Энэ гишүүдээр дуусгая. Б.Эрдэнэсүрэн гишүүн. 


Б.Эрдэнэсүрэн: - За баярлалаа. Тэгэхээр энэ тогтоолын яг эхний тэр зөвшөөрөх боломжгүй гэж үзсүгэй гэчихээд хамгийн сүүлд нь бас зөвшөөрөхөөс татгалзсугай гэхээр нэг заалтаар хоёр түдгэлзсэн шийдвэр гарчихаж байгаа юм шиг ингэж харагдаад байгаа юм. Тийм учраас ингэж болохгүй юу. Тэр эхний үзсэн дүгнэлтийн хэсэг байна л даа. Үндэслэлийн хэсэг. Тэнд бол үзсүгэй гэдэг заалтыг биш зүгээр дор дурьдсан үндэслэлээр хүлээн зөвшөөрөх боломжгүй байна гээд үүнд нэг гээд явбал гэсэн санал байгаа юм. Нэг гэж явахдаа эхлээд энэ тайлбар хэлэхээр жаахан ойлгомжгүй дуулдаад байгаа юм. Эхлээд тэр нэгдүгээр заалтын хамгийн сүүлчийн хэсгийг дээш нь татаад ийнхүү гэдгийг нь дараад Үндсэн хуулийн цэцийн урьд гаргасан шийдвэр нь хүчинтэй байхад жаахан дараахь байдлаар өөрчлөн найруулъя гэж байгаа юм. 


Үндсэн хуулийн цэцийн урьд гаргасан шийдвэр нь хүчинтэй байхад яг ижил агуулга үндэслэл бүхий маргааныг авч хэлэлцээд гэдэг үгийг нэмээд өөр байдлаар тэр шийдвэрлэсэн гэдгийг дараад дүгнэлт гаргасан нь эрх зүйн хувьд зөрчилтэй шударга ёс болжээ гэж нэгдүгээр заалтаа хэлж өгчихөөд энэ тайлбаруудаа оруулбал яасан юм бэ.


Ц.Нямдорж: - За байз гишүүд ийм юм явчихлаа. Наадах чинь одоо редакцийн саналууд болоод явчихлаа. Эхлээд тогтоолынхоо зарчмыг нь баталъя. Тэгээд батлагдсан тохиолдолд Б.Эрдэнэсүрэн гишүүний юмыг хийгээд явчихъя. Тэгэх үү? 


Б.Эрдэнэсүрэн: - За тэгье тэгье. 


Ц.Нямдорж: - За Ц.Дамиран гишүүнийг сонсоё.


Ц.Дамиран: - 3 дугаар заалт болж өгөхгүй байна. Тогтоолын төслийн 3 дугаар заалт. УИХ 2007 оны төсвийн хуулийг батлахдаа сонгуулийн тойрог гэдэг нэр томъёо хэрэглээгүй бөгөөд тойрогт зориулсан гэж үзсэн хөрөнгө оруулалтын арга хэмжээ хэрэг дээрээ ганц нэг объектын засвар, санхүүжилт төлөвлөгдсөн байна гэж орж. Энэ ерөөсөө найруулга болохгүй байна. Энэ дээр редакци хийхгүй бол. Тэр сонгуулийн тойрогт нэр томъёо хэрэглээгүй гэдгийн дараа энэхүү хөрөнгө оруулалтыг төсвийн хуулийн дагуу төсвийн ерөнхийлөн захирагчийн багцад оруулан хийсэн байна гэж тодотгож өгөхгүй бол хэрэг дээрээ ганц нэг объектын засвар санхүүжилтэнд зориулагдахаар төлөвлөгдсөн байна гэж үзэхээр зэрэг нэг л болж өгөхгүй байна. Энэнийг засъя. 3 дугаар заалтыг. 


Ц.Нямдорж: - Ц.Дамиран гишүүнээ ингэж болж байна уу? 3-ыг. 2007 оны төсвийн хуулийг батлахдаа сонгуулийн тойрог гэсэн нэр томъёог хэрэглээгүй тийм зарчим ч баримтлаагүй гээд л дуусгачихъя. 


Ц.Дамиран: - Яг үнэн. 


Б.Эрдэнэсүрэн: - Тэрнийг дармаар байгаа байхгүй юу. 


Ц.Нямдорж: - За энэ дээр ойлголцлоо. Өөр А.Бакей гишүүн. Дээд талыг нь Б.Эрдэнэсүрэн гишүүн та сонсчихоорой. Тэр 23-ны өдрийн дүгнэлтийг УИХ-аар хэлэлцэхэд дор дурьдагдсан нөхцөл байдалд тогтоогдож байна гээд тэгээд нэг хоёр гээд явчихвал яасан юм. 


Б.Эрдэнэсүрэн: - Тэгье тэгье. 


Ц.Нямдорж: - Тэгээд сүүлд нь хүлээн авахаас татгалзсугай гээд дуусгая. Болж байна уу? 


Б.Эрдэнэсүрэн: - Доод хэсгийг дээшээ оруулж хэлэхгүй юм уу? Эхлээд шууд тайлбар яваад байх юм уу? 


Ц.Нямдорж: - Нөхцөл байдлуудаа жагсаахгүй бол болохгүй л дээ. Ямар ч байсан тэр үндэслэлээр хүлээн зөвшөөрөх боломжгүй гэж үзсүгэй гэдгийг УИХ-аар хэлэлцэхэд дор дурьдсан нөхцөл байдал тогтоож байна гээд нэгдүгээрт урьд нь дүгнэлт гарсан. Хоёрдугаарт, Их Хурлын онцгой эрхэд халдсан гээд л явчихъя. За А.Бакей гишүүн. 


А.Бакей: - За тэр үндэслэлийн 1 дүгээр заалт дээр 2002 оны Засгийн газрын тогтоолоор УИХ-ын гишүүдийн саналын дагуу одоо тэр тойрогт зарцуулсан 10 мянган төгрөг байгаа шүү дээ. 10 сая төгрөг. Энэ бол уг нь бол Их Хурлаар батлагдаагүй, хэлэлцэгдээгүй. Засгийн газар өөрөө тогтоол гаргаад л шийдсэн асуудал шүү дээ. Харин энэ удаагийн хөрөнгө оруулалтын асуудал бол яг Их Хурлын чуулганаар Байнгын хороогоор хэлэлцэгдээд батлагдсан. Тийм учраас энэ хоёр бол уг нь зарчмын хувьд бол ялгаа байгаа. Гэтэл тэр өгүүлбэр дээр бол хоёр ч удаа дээрхтэй ижил агуулгатай, яг ижил агуулгатай гээд ингээд заасан байх юм. Тийм учраас яг ижил агуулгатай гэдгийг нь жаахан өөр маягаар илэрхийлмээр байна. 


Яахав ер нь яг нарийн дээр бол тэр 10 сая чинь тэрнээс илүү одоо бараг хууль зөрчсөн тийм шийдвэр шүү дээ. Шууд бэлнээр өгчихсөн. Өгчихсөн шүү дээ. 


Ц.Нямдорж: - За янз янз л байсан. Одоо тэрэн дээр маргалдаад яахав. Ер нь агуулга, үндэслэл нь бол ойролцоодуу л юм шүү дээ. Гаргасан субъект нь хоёр өөр л болохоос биш. Тэр яг гэдэг хэрэггүй байх. Тийм ээ. А.Бакей гишүүн ээ. Ижил агуулга, үндэслэл бүхий асуудлаар урьд нь өөр шийдвэр гаргасан гэдгийг л тэмдэглэе. За Р.Гончигдорж гишүүнийг сонсоё. За гишүүд ээ тайван байцгаая. Одоо бусдын хийсэн хөдөлмөрийн төлөө хоорондоо маргалдаад хэрэггүй. 


Р.Гончигдорж: - Тийм ээ тийм. За ингээд бид нар өөрсдөө алддаг шүү. Гуравдагч талтай маргах асуудлаар дотроо маргаад хэрэггүй ээ. Энэ саяны гишүүдийн гаргаж байгаа зүйлд. Энд хоёр абзац байна шүү дээ. Гэтэл уг шийдвэр гарснаас 4 жилийн дараа дээрхтэй ижил агуулга үндэслэл бүхий өргөдлийг нэр бүхий иргэд гаргахад шууд хэрэг үүсгэж урьд гаргасан ч эсрэг гаргасан байна гээд нэг, дараа нь ахиад нэг абзац байна шүү дээ. Энэ хоёр уг нь үндсэндээ нэг л зүйл шүү дээ. Энэ хоёрыгоо зэрэгцүүлэлгүй нэг абзацад багтаагаад, тэгэхдээ шударга бус хандсан энэ тэр гэдэг биш, маргааныг өөр байдлаар шийдвэрлэсэн нь Үндсэн хуулийн маргааныг шийдвэрлэх зарчмыг эвдсэн байна гэдэг юм уу. Үндсэн хуулийн маргааныг шийдвэрлэх зарчмыг зөрчсөн байна гэж үзэж байна гэсэн. Энэнийгээ болохоор зэрэг энэ яг ийм байдлаар хэлэхгүй бол болохгүй байх аа. Тэгэхгүй бол шударга хандсан, шударга биш гэдэг бол өөрөө жишихэд хэцүү шүү дээ. Халз тулгаад л хэлчих л дээ. Маргааныг өөр байдлаар шийдвэрлэсэн Үндсэн хуулийн маргааныг шийдвэрлэх зарчмыг эвдсэн байна гэсэн тийм зүйлээр. 


Ц.Дамиран гишүүн түрүүн хэллээ. Тэр 3 дугаар хэсэг. Тэрнийг бол ерөөсөө нэр томъёо хэрэглээгүй гэдгээр нь зогсоогоод тэр ганц хоёр объектод зарцуулсан гэдгийг нь хасчих хэрэгтэй. Тэр чинь өөрөө нэг тийм. 


Дараа нь тэр энэ 4 дүгээрт нь Үндсэн хуулийг зөрчсөн гэж дүгнэхдээ сүүлийг нь уншиж байна. 19 тэрбум төгрөг ямар төсөл арга хэмжээний хичнээн төгрөгийн санхүүжилт түдгэлзүүлснийг нь ойлгох боломжгүй гэдгийг энэнийг нь орхиод зөрчсөн гэж дүгнэхдээ энэхүү төсвийн тухай хуулийн аль бүлэг хэсэг, зүйл заалтыг түдгэлзүүлснээ заагаагүй байгаа нь ойлгомжгүй болгосон гэж. Бид нар хэлж байгаа нь нөгөө хуулийн зүйл, заалт, хэсгийг л тодорхой заах ёстой шүү дээ. Түдгэлзүүлж байгаа зүйл нь. Тэгэж заасангүй ээ гэдгээр нь тодруулсан нь дээрх байх. Тэрнээс хичнээн төгрөгийн гэх юм бол хичнээн төгрөг гээд хэлчихсэн ч 19 тэрбум төгрөг гээд байгаа шүү дээ гэж яриад тэр нь адилхан яригдаад байгаа байх. 


Ц.Нямдорж: - Төсвийн хуулийн ямар зүйл, заалт нь Үндсэн хууль зөрчсөнийг заагаагүй гэх юм уу, юу гэх юм.


Р.Гончигдорж: - Заагаагүй. Хуулийг зөрчсөн болон мөн түдгэлзүүлж байгаа тухай асуудлаа заагаагүй байна гэж. 


Ц.Нямдорж: - За ерөнхий санааг нь ойлголоо. 


Р.Гончигдорж: - Тэр нөгөө цэц шийдвэр гаргадаг хэлбэржүүлэлт нь буруу байна гэж бид нар яриад байгаа шүү дээ. Тэр нь байхгүй байна гэдгийг. Тэр нэг 5 дахь зүйлийг Үндэслэл дотроо оруулах уу, үгүй юу. Эсвэл нэг тэмдэглэл маягтай болгох уу, үгүй юу. Ер нь төрийн эрх барих дээд…, худал мэдээлэл өгсөн нь хүлээн зөвшөөрөхөөс татгалзсан болох гээд байна шүү дээ. Тийм үү. Яг татгалзаж байгаа хүлээн зөвшөөрөх боломжгүй гэж үзэж байгаа нь бол дээд талын хэсгүүд. Тийм ээ. Нэгдүгээрт бол хэрэг маргааныг үүсгэх асуудал дээр жишиг бичсэн. Хоёрдугаарт нь бол хэрэглээгүй нэр томъёог хэрэглэсэн мэтээр маргааныг авч үзсэн. Гуравдугаарт нь хэсэг бүлэг, зүйл заалт зөрчсөнийг нь тогтоох ёстой. Тэгээд түдгэлзүүлэх ёстой. Энэнийгээ заагаагүй учраас бид нар хүлээн зөвшөөрөхөөс татгалзаж байна. Түүнээс гадна хуралдаан дээр ингэж танилцуулсан нь Цэцийн гишүүний ёс зүйг зөрчсөн зүйл гэж үзсэнийг тэмдэглэх нь зүйтэй гэдэг юм аа нэг, тэрийг нь өөр тийш нь аваачиж. 


Ц.Нямдорж: - Өөр тийшээ багтах газар байхгүй л дээ. Ер нь бол тэр юу нь ийм зүйл яриад тэр нь протоколд орчихсон. Протокол нь байж байгаа шүү дээ. 


Р.Гончигдорж: - Гэхдээ энэ дотор бол өөр байр эзлэх нь зүйтэй л байна л даа. 


Ц.Нямдорж: - За ерөнхий санааг нь ойлголоо. За Б.Батбаяр гишүүн. Гол давж заалдаад эцсийн шийдвэр шахуу юм нь гарчихаад байхад энд ирээд давж заалдаагүй гээд яриад, тэр давж заалдаагүй гэж хэлсэн үг нь өөрөө сүүлчийн асуудалд хандах хандлагыг өөрчилсөн учраас энд тэмдэглэхээс аргагүй биз дээ. Б.Батбаяр гишүүн. 


Б.Батбаяр: - Би бодохдоо бол ингэж бодож байна л даа. Нэг их хугацаа алдмааргүй нэг тийш болгох нь зүйтэй байх гэж бодож байна. Тэгээд наадахыг чинь аваад нөгөөдүүл чинь ямар хуралдаанаараа ч гэнэ үү, нөгөө юу гэдэг билээ? Их суудлаараа хэлэлцэнэ гээд хэдэн сар ч болох юм хэн мэдэх вэ? Тэгээд энэ чинь өөрөө ингээд саатаад байх юм бол хугацааны талаар энэ чинь төсвөө бодолцмоор, хэрэгтэй байгаа л даа. Тэгэхээр хугацааны талаар л бодолцмоор, хэрэгтэй байна гэж ингэж бодож байна. Тэгээд төсвийн хууль хэрэгжүүлэх шатандаа учрах, хугацаа алдсанаас учрах тэр хор хөнөөлийг хэн нь хариуцах юм бэ? Энэ хариуцлагын талаар нь дурдах ёстой юм уу гэж бодож байна. Хөрөнгө оруулалтын… төсөв чинь одоо ингээд магадгүй долоо, найман сар болоод дууслаа шүү дээ. Энэ дээр анхаарах нь зүйтэй юм уу? Энэ дээр бас нэг дурдаж өгөөчээ. Дурдаж өгөх нь зүйтэй байх аа гэж бодож байна. 


Ц.Нямдорж: - Ер нь Хууль зүйн байнгын хороо төсвийн байнгын хороо энэ асуудлын дараа яахав гэдэг. Энэ тогтоол батлагдсан тохиолдолд дараа нь яахав гэдгээ дахиад бодолцох шаардлага гарна. За ингээд тогтоолоо батлах уу гишүүд ээ. Ингэе. Одоо саяны…, тогтоолоо баталчихъя. Тэгээд гишүүдын саналыг тусгасан байдлаа редакцийн хэлбэрээр дахиж нэг оруулж ирээд сонсгоё. Тэгээд өнөөдөр энэнийгээ дуусгая. Тэгэх үү? За. За гишүүд санал хураах ирц байгаа биз. Д.Идэвхтэн дарга энэ байж байх ёстой гишүүд ээ цуглуулчих л даа. Тэр Т.Бадамжунай хаачсан юм. 


Шалтгаангүйгээр хуралд хожимдож ирсэн тохиолдолд би мөнхийн бухимдалтай байх болно. Ядаж Их Хурлын гишүүд нь цагтаа ирж ажлаа хийж сурах хэрэгтэй. Энэ бол миний тавьж байгаа шаардлага биш сонгогчдын Монгол төрийн Их Хурлын гишүүдэд тавьж байгаа шаардлага гэж ойлговол зохино. Тамгын газар гишүүдийн ирц бүрдүүл. Д.Идэвхтэн дарга. Т.Очирхүүг ирүүлье. Д.Дондог гишүүний цаад талд Д.Туяа юу? Өнөөдөр Засгийн газар хуралдаж байгаа учраас сайд гишүүд жаахан ирц муутай л байгаад байна даа. Б.Жаргалсайхан гишүүн хуралд ирье. За явдалтай асуудал хэлэлцэж байгаа учраас ирцээ бүрдүүлчих. Яг 39 байх ёстой шүү. 39 гишүүн энэ зааланд байх ёстой шүү. Сүүлд нь энэ цэцийн дүгнэлт ярилцаж тогтоол гаргаж байх үед янз бүрийн будлиан гарч магадгүй. Гишүүд хуралдаанд ороод ирье. Тэр Т.Очирхүү гишүүн хуралд ирээч дээ хөөш. 


За одоо хэд байна? Т.Бадамжунай, Б.Жаргалсайхан, Т.Очирхүү хуралдаанд ирье. Хамтарч ажиллах хуулийн төсөл байгаа бол хамтарсан ажлын хэсэг байгуулах хувилбараа бас бодолцмоор байна. Миний ойлгосноор МАХН-ын бүлэг дээр энэ өргөн баригдсан төслүүд дээр ажиллах ажлын хэсгүүд гарсан юм билээ. Ардчилсан намын зөвлөл дээр бас тийм чиглэлтэй ажлын хэсгүүд, гишүүд хуваарилагдаж байгаа гэж ойлгосон. Энэ хоёр талаас гарсан ажлын хэсгүүд хоорондоо уулзаж энэ өргөн баригдсан хуулиудын нарийн ширийнийг их сайн ярих хэрэгтэй. Хугацаа алдалгүйгээр. Энэнийгээ Д.Идэвхтэн дарга, Л.Гансүх дарга хоорондоо уулзаж сайн яриарай. Хоёр талынхаа ажлын хэсгийг нийлүүлэх юм байвал нийлүүлээд, бүр зайлшгүй шаардлага гарах юм бол миний захирамжаар зарим ажлын хэсгийг байгуулаад ингээд явмаар байдаг. 


Засгийн газрын гишүүд орж ирж байна. Картаа хийгээрэй. Яг ирцэндээ санал хураалт явуулна шүү. За картуудаа хийчихье, гишүүд. Яг ирцэндээ санал хураалт явуулна шүү. Энэ нэрийг нь гаргаж сүүлд нь яах байх. Байхгүй гишүүний карт байвал Тамгын газар яваад сугалчих. Ирцдээ хийе. Б.Эрдэнэбат сайд байгаа биз дээ. 38 болж байна. За Б.Эрдэнэбат сайд картаа хийчих. У.Хүрэлсүх, Ө.Энхтүвшин хоёр орж ирэх ёстой. Хурдан ороод ир. Бас хавар болоод гишүүд жаахан чилээрхээд байх шиг байна. Зарим нь эмнэлэгт хэвтээд, янз янзын нөхцөл үүсээд. 


Санал хураалтад бэлэн үү? 41 гишүүний ирц байна. Хураах уу? За Б.Батбаяр гишүүн суудалдаа суучихаарай. Үндсэн хуулийн цэцийн 02 дугаар дүгнэлтийн талаар түрүүн бүгдэд нь уншиж танилцуулсан, гишүүдэд. Тэгээд зарим найрлага, үг үсгийн чанартай засвар хийхээр гишүүдийн саналыг авсан. Тэр саналуудыг тусгаад зарчмын хувьд энэ 2007 оны 2 дугаар сарын 23-ны өдрийн 02 дугаар дүгнэлтийг хүлээн зөвшөөрөхөөс татгалзсугай. Энэ тогтоолыг 2004 оны 04 сарын 24-ны өдрөөс дагаж мөрдөнө гэсэн заалт бүхий тогтоолыг баталъя гэсэн санал хураалт явуулъя. 


Зөвшөөрсөн:

39


Татгалзсан:

2


Бүгд: 


41


95.1 хувиар тогтоол батлагдлаа.


41 гишүүн орж, 39 гишүүн зөвшөөрч, 95.1 хувийн саналаар цэцийн тогтоолыг баталж байна. Ингээд Тамгын газар тэр редакциудыг хийгээд яаралтай редакцийг нь тараая. 
Н.Батбаяр гишүүн хаашаа санал өгчихөв өө. Нямжавын гэдэг тодотголтойгоор. 


Уг асуудлыг 10 цаг 55 минутад хэлэлцэж дуусав. 

Нэг. Барилгын тухай хууль (шинэчилсэн найруулга)-ийн

төсөл (хэлэлцэх эсэх)


Ц.Нямдорж: - Дараагийн асуудлыг хэлэлцье. Засгийн газрын гишүүдэд, Ерөнхий сайдад баярлалаа. Одоо Барилгын хуулийн … Та бүхэн хурлаа хийж байна биз. Шаардлага гарвал бас нэг хэлэлцүүлж барих юм гарч ирнэ. Барилгын хуулийн шинэчилсэн найруулгын төслийг ярилцъя. Санаачлагч, илтгэлийг Барилга, хот байгуулалтын сайд Ж.Наранцацралт тавина. Индэрт урьж байна. 


Ж.Наранцацралт: - УИХ-ын эрхэм гишүүд ээ. 1998 онд батлагдсан Барилгын тухай хуулиар өнөө хүртэл Монгол Улсад барилга, байгууламжийн зураг, төсөл боловсруулах, барилгын материал үйлдвэрлэх, барилгын ажил гүйцэтгэх ашиглах, техникийн хяналт тавихтай холбогдсон харилцааг зохицуулж ирсэн байна. Өнгөрсөн хугацаанд нийгэм, эдийн засгийн харилцаанд ихээхэн өөрчлөлт гарч барилгын салбарт хөрөнгө оруулалтын хэмжээ эрс нэмэгдэж, шинэ нэр төрлийн материал, техник технологи өргөн нэвтрэх боллоо. Энэ байдалтай уялдуулж Монгол Улсын Засгийн газрын үйл ажиллагааны мөрийн хөтөлбөр, Монгол Улсын хууль тогтоомжийг 2008 он хүртэл боловсронгуй болгох үндсэн чиглэлд барилгын ажлыг батлагдсан зураг төслөөр барилгын норм, стандартын дагуу гүйцэтгүүлэхэд хяналт тавих, шаардлага хангахгүй барилгын материалаар барилгын ажлыг гүйцэтгэснээр чанаргүй барилга барьж, худалдан авсан хүмүүст хохирол учруулах, барилга нурах явдлыг таслан зогсоох зэрэг харилцааг зохицуулах талаар тодорхой заалт оруулсан нь энэхүү хуулийг шинэчлэн найруулгын төслийг боловсруулах гол үндэслэл болж байгаа юм. 


Одоо мөрдөж байгаа хууль нь 7 бүлэг, 19 зүйл, 105 заалттай бөгөөд шинэчилсэн төслөөр 7 бүлэг, 25 зүйлтэй болж 6 зүйл, 41 заалт шинээр нэмж, 28 заалтад нэмэлт, өөрчлөлт оруулан 6 заалт хассанаар хуулийн нийт заалтын 71.4 хувьд шинээр нэмэлт, өөрчлөлт, найруулга орууллаа. 


Монгол Улсын хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 15.8, 15.8.1-д хуульд олон нэмэлт, өөрчлөлт оруулах, эсвэл тухайн хуулийн нийт заалтын 50-иас дээш хувьд нэмэлт, өөрчлөлт орохоор бол хуулийн шинэчилсэн найруулгын төслийг боловсруулна гэж заасны дагуу Барилгын тухай хуулийг шинэчилсэн найруулгын төсөл байдлаар боловсруулж, Засгийн газрын 2006 оны 8 дугаар сарын 26-ны өдрийн хуралдаан, УИХ-ын Эдийн засгийн байнгын хорооны 2007 оны 4 дүгээр сарын 11-ний өдрийн хуралдаанаар тус тус хэлэлцүүлэн УИХ-ын чуулганд танилцуулж байна. 


Хуулийн төслийг дараахь үндсэн чиглэл, концепциор шинэчлэн найруулсан болно. 


Нэгдүгээрт, Барилгын салбарыг хөгжүүлэх болон салбарын шинжлэх ухаан, техник, технологийн талаар төрөөс баримтлах бодлого боловсруулах, орон нутгийн удирдлагад мэргэжил, арга зүйн туслалцаа үзүүлэх чиглэлээр барилгын асуудал эрхэлсэн төрийн захиргааны төв байгууллагын бүрэн эрхэд нэмэлт, өөрчлөлт оруулсан. Барилгын салбарын бодлогыг орон нутагт…

Ц.Нямдорж: - Уучлаарай Ж.Наранцацралт сайд аа, ганцхан минут… Эрхэм гишүүд ээ, Их Монгол Улс байгуулагдсаны 800 жилийн ойг тохиолдуулан манай найрамдалт харилцаат Кувейт Улсын Эрхэм Дээд Эмирийн шийдвэрээр Кувейтийн ард түмнээс Монголын ард түмэнд бэлэг болгон УИХ-ын ордныг барьж байгуулах шийдвэр гаргасан юм. 


Үүнд зориулж Кувейтийн Засгийн газраас 12 сая ам.долларын буцалтгүй тусламж үзүүлэх болсон бөгөөд уг төслийг Арабын Хөгжлийн Кувейтийн Сангаас хэрэгжүүлэхээр болсон. 


Өнөөдөр Та бидний хүндэт зочноор Кувейтийн Хөгжлийн сангийн дэд Ерөнхийлөгч эрхэмсэг ноён Хишам аль-Вакаян тэргүүтэй төлөөлөгчид оролцож байна. Тэд өнөөдөр уг төслийг санхүүжүүлэх, хэрэгжүүлэх тухай Монгол Улсын Засгийн газар, Кувейтийн хөгжлийн сангийн хооронд харилцан ойлголцох меморандумд гарын үсэг зурна. 


Энэ дашрамд найрсаг Кувейтийн ард түмэн, Эрхэм Дээд Эмир болон Кувейтийн Парламент, Засгийн газарт Монголын ард түмэн, Монгол Улсын парламент, Засгийн газрын нэрийн өмнөөс талархал илэрхийлж, хөгжил цэцэглэлийн ерөөлийг дэвшүүлж байна. 


За Ж.Наранцацралт сайд.


Ж.Наранцацралт: - Хоёрдугаарт, Барилгын салбарын бодлогыг орон нутагт хэрэгжүүлэх үйл ажиллагаанд орон нутгийн захиргааны байгууллагын оролцоо дутмаг байна. Ийм учраас барилгын салбарын бодлогыг орон нутагт хэрэгжүүлэх үйл ажиллагааг удирдан зохицуулах үүргийг хуульчилж өглөө. 


Гуравдугаарт, Барилгын материалын эрдэс, түүхий эдийг ашиглан төрөл бүрийн барилгын материал, бүтээгдэхүүн үйлдвэрлэх, борлуулах үйл ажиллагаа ихээхэн нэмэгдэж байгаа боловч мэргэжлийн бус байгууллага, хүмүүс энэ ажлыг эрхэлж стандартын шаардлага хангахгүй бүтээгдэхүүн үйлдвэрлэх, эх орны эрдэс түүхий эдийг зүй бусаар ашиглан, байгаль орчин болон хүний эрүүл мэнд, аюулгүй байдалд сөрөг нөлөө үзүүлсээр байгаа юм. Иймд барилга байгууламжийн эдэлгээний хугацааг уртасгах, чанарын болон аюулгүй байдлын норм стандартыг хатуу баримтлах, байгалийн аюулгүй байдлыг хангуулах үүднээс барилгад зөвхөн гарал үүсэл, тохирлын гэрчилгээ, стандартын шаардлага хангасан барилгын материал, бүтээгдэхүүн үйлдвэрлэх хуулийн этгээдэд тусгай зөвшөөрөл олгох, хяналт тавих эрх зүйн зохицуулалтыг нэмж тусгалаа. 


Дөрөвдүгээрт, Барилгын үйлдвэрлэл дэх шат дамжлагыг цөөрүүлэх, хариуцлагын тогтолцоог боловсронгуй болгох, чанар, аюулгүй байдлын шаардлагыг өндөржүүлэх, норм, нормативын баримт бичгээр дамжуулан техникийн нэгдсэн бодлогоор хангах зорилгоор барилгын зураг төсөл зохиогч, барилгын гүйцэтгэгч болон материал үйлдвэрлэгчдийн эрх үүргийг нэмэгдүүлж, норм, нормативын баримт бичгийн тогтолцоог боловсронгуй болгох, барилга байгууламжийг эхлэх, үргэлжлүүлэх, ашиглалтанд оруулах үйл ажиллагааг Барилгын асуудал эрхэлсэн төрийн захиргааны байгууллагаас нэгдсэн удирдлагаар хангах зохицуулалтыг хуулийн төсөлд оруулсан. 


Тавдугаарт, Барилга, байгууламжид төр хөрөнгө оруулагч буюу захиалагч, зохиогч гүйцэтгэгч байгууллагуудаас тавих хяналт, хүлээх хариуцлагыг тодорхой болгосон нэмэлт заалтыг оруулсан болно. Барилгын тухай хуулийн энэхүү шинэчилсэн найруулгын төсөл батлагдсанаар төрийн болон орон нутгийн захиргааны байгууллагуудын эрх, үүрэг өргөжиж, хүлээн үүргийн зааг ялгаа тодорхой болно. Барилгын материалын орд газрыг зохисгүй ашиглах, мэргэжлийн бус хүмүүс барилгын материалын үйлдвэрлэл эрхлэх үйл ажиллагааг таслан зогсоож, чанар стандартын шаардлага хангахгүй барилгын материалыг зах зээлд нийлүүлэх, барилга байгууламжид хэрэглэхийг журамлаж өгнө. Мөн Барилгын үйл ажиллагаанд оролцогч этгээдүүдийн үүрэг хариуцлагыг өндөржүүлж, хяналтын тогтолцооны хүлээх хариуцлагыг тодорхой болгоно. Эцэст нь барилгын салбарын норм, нормативын баримт бичгийн тогтолцоог боловсронгуй болгох, техникийн нэгдсэн бодлогыг хэрэгжүүлэх нөхцөл бүрдэнэ гэж үзэж байна.


УИХ-ын эрхэм гишүүд ээ, Барилгын тухай хуулийн шинэчилсэн найруулгын төслийг УИХ-ын чуулганы нэгдсэн хуралдаанаар хэлэлцэх асуудлыг дэмжиж өгөхийг хүсч байна. Анхаарал тавьсанд баярлалаа. 


Ц.Нямдорж: - Ж.Наранцацралт сайдад баярлалаа. Ингэе гишүүд ээ, Одоо сайдын илтгэлээс асуугаад дараа нь Байнгын хороодын дүгнэлт сонсоод, дараа нь дүгнэлтээс асуугаад саналаа хэлээд явчихъя. Тэгэх үү. Ийм байдлаар цаашаа явъя. Ж.Наранцацралт сайдын илтгэлээс асуух асуулттай гишүүн байна уу? Байхгүй юу? Ийм амархан уу? А.Бакей гишүүн. Явдалтай хууль шүү, сайн үзээрэй. Ж.Наранцацралт, Р.Амаржаргал, Д.Ганхуяг, Б.Эрдэнэбүрэн, З.Энхболд, Г.Батхүү гишүүдээр асуулт асуух гишүүдийг дуусгаж байна. Р.Гончигдорж гишүүнийг нэмье. А.Бакей гишүүн. С.Баярцогт. 


А.Бакей: - За баярлалаа. 3 асуулт байна. Энэ барилгын чанарын баталгаат хугацаа гэж нэг чухал ойлголт байна. Энэ одоогийн байдлаар ер нь ямар хугацаатай байдаг юм одоогийн мөрдөж байгаа хуулиар. Энэ шинэ хууль батлагдаж гарснаар энэ хугацаа урт болох уу, ямар түвшинд хэрэгжих эрх зүйн баталгаа хангагдаж байна вэ? Одоогийн байдлаар ерөөсөө л баригдлаа л бол тэгээд нэг 4, 5 сар болоод л барилгын чанар муудаж байгаа шүү дээ. Тэгээд баталгаат хугацаа ер нь байдаг юм уу, үгүй юу? Би сайн мэдэхгүй байна. Мэдээж байдаг л байх. Тэгэхээр энэ асуудлыг энэ шинэ хуулинд яаж тусгаж өгсөн бэ гэж. 


Хоёрдугаарт, барилга байгууламжийн гаднах орчныг тохижилтийн архитектор, төлөвлөлтийн үндсэн шийдлийг гаргаж мөрдүүлнэ гэсэн байгаа, шинэ хуулиар. Тэгэхээр энэ орчны тохижилт гэдэг маань ерөөсөө маш их замбараагүй байдаг. Энэ асуудлыг шинэ хуулиар үндсэн шийдлийг гаргаж мөрдүүлнэ гэсэн яг ямар утгаар ойлгож байна. Хэр зэрэг ахиц дэвшил гарах вэ, энэ хууль батлагдсанаар. 


Гурав дахь асуулт маань бас энэтэй их холбоотой. Одоо шинэ барилга барьж байгаа, барилгыг засварлаж байгаа гүйцэтгэгчид нь бол тэр хавийн замыг сэтлээд, шугам сүлжээг нь эвдээд, хөрсийг нь эргүүлээд, цэцэрлэг модыг нь сүйтгээд тэгээд хаячихдаг юм. Тэгээд энэнийг эргээд нөхөн сэргээж байгаа юм байхгүй. Хариуцах эзэн байхгүй. Тэгээд тэр оршин суугчид нь хохироод үлдэж байгаа байхгүй юу. Энэ шинэ хуулийн хоёр ч заалтанд энэ асуудлыг оруулсан байна л даа. Нэгэнд нь бол барилгын захиалагч хариуцна гэсэн байна. Нөгөө юун дээрээ бас барилгын гүйцэтгэгч бас хариуцна гэсэн байна. Энэнийг чухам аль нь хариуцах ёстой юм бэ? Ингээд хоёрдмол, бие биеэндээ түлхээд бас л одоо хариуцах эзэнгүй үлдэх юм биш үү гэсэн ийм 3 асуултанд хариулт авмаар байна. 


Ц.Нямдорж: - Ж.Наранцацралт сайд хариулъя. 


Ж.Наранцацралт: - Зарим асуултыг би хариулна. Зарим асуудлыг манай яамны холбогдох албан тушаалтнууд ирсэн байгаа. Мэргэжлийн улсууд. Яг энэ хууль дээр суусан ажлын хэсгийнхэн ирсэн байгаа учраас тодруулаад хариулт өгчих байх аа гэж бодож байна. 


Ц.Нямдорж: - Ж.Наранцацралт сайд уучлаарай. Зөвхөн сайд, дэд сайд хоёр хариулах эрхтэй. Бусад нь ямар ч эрхгүй. 


Ж.Наранцацралт: - За ойлголоо. За А.Бакей гишүүний асуултанд хариулъя. Энэ барилгын чанарын баталгаат хугацаа урьдах хуулиудад 1 жилийн хугацаатай явж байсан. Бид энэ хуулинд оруулахдаа 3-аас дээш жилээ гэсэн ийм заалтыг оруулж өгсөн байгаа. Яагаад гэхээр энэ бол бас хугацааг нь чанартай холбож барилгын байгууллагуудад хариуцлага хүлээх ийм байдлаар энэ хуулинд оруулж өгсөн байгаа. 


Хоёрдугаарт, орчны тохижилтийн асуудал, энэ зам, зураг төслийн асуудлыг ер нь аль ч барилга дээр орчны зураг, схемийг хийх норм, нормативыг хатуу баримтлах ийм заалтуудыг оруулсан байгаа. Бүх барилга байшин орчны тохижилтын болон төлөвлөлтийн зураг төсөлтэй заавал орно. Тэнд хичнээн хэмжээний ногоон байгууламж байх вэ, хүүхдийн болон хөгшдийн бусад байгууламж ямар байх вэ гэдгийг бие даасан норм, нормативаар зохицуулж байхаар хуулинд орсон байгаа. 


Ажлыг дуусгасны дараа тэр барилгын орчныг янзлах, тохижуулах, засах, сэлбэх ажил бол туйлын чухал асуудал байгаа. Ийм учраас бид энэ хуулинд энэ асуудлыг захиалагч болон гүйцэтгэгч хоёр хоёулаа хариуцаж байхаар оруулсан байгаа. Яагаад гэхээр энэ хуулийн нэг онцлог бол бид энэ захиалагчийн мэргэжлийн байгууллага байхаар оруулж байгаа. Тийм учраас энэ мэргэжлийн байгууллага нь ч гэсэн хяналт тавьж тэр гүйцэтгэгчээсээ тодорхой хэмжээний хариуцлага хүлээж байх. Ажлын хүлээж авахдаа мэргэжлийн түвшинд энэ ажлуудыг нь дуусгахыг хүлээж авах ийм асуудлуудыг захиалагчийн хүрээнд ч гэсэн, гүйцэтгэгчийн хүрээнд ч гэсэн хийлгэж байхаар оруулсан байгаа. Урьд бол зөвхөн гүйцэтгэгч энэнийг хийх ёстой байдаг. Захиалагчид нь хариуцлага үүрдэггүй учраас хөрөнгө оруулалтын болон төсвийн хариуцлага дутагддаг, өөрсдийнх нь өгсөн төсөвт нь багтаагаад асуудлыг шийдчихдэг учраас хүндрэл гардаг ийм үе байсан юм. За баярлалаа. 


Ц.Нямдорж: - Р.Амаржаргал гишүүн. 


Р.Амаржаргал: - За баярлалаа. Миний асуултууд нэг тийм өөлсөн шинжтэй болчихож магадгүй. Ж.Наранцацралт сайд анхаарна биз дээ. Энэ хуулийнхаа нэгдүгээр зүйлийг л та нар аваад үз л дээ. Хуулийн зорилт гээд биччихсэн байгаа юм. Уншдаа энэ зорилтоо. Барилгын ажил ашиглах гээд л явж байгаа шүү дээ. Тийм байгаа биз. Барилгын ажил ашиглах гээд л. Нэг иймэрхүү л юм бичээд орж ирж байгаа байхгүй юу. 2.2 дугаар заалтаа уншдаа. Монгол Улсын олон улсын гэрээнд гэж. 3.1 дүгээр заалтаа уншдаа. Дараахь дор дурдсан гээд л хоёр үг тэнд явж байх жишээтэй. 3.1.1-ийг уншдаа. Зураг төсөл гэчихээд тэгээд явсаар явсаар байгаад эцсийн дүндээ зураг төсөл гэдэг чинь юу болж хувирч байна вэ гэхээр өртгийн нэгдсэн баримт бичиг болоод хувирчихаж байгаа байхгүй юу. Сайд, дарга нараа, энэ яамдын мэргэжилтнүүдээ иймэрхүү л юм бичээд байгаа байхгүй юу та нар. 4 дүгээр зүйлээ үз. Барилгын тухай хууль тогтоомжийг батална гэж байгаа, УИХ. Өөр хэн баталдаг юм энэ хуулийг. УИХ-аас өөр хууль баталдаг газар байдаг юм уу? Энэ нэг 3 заалт зайлшгүй оруулах ёстой юм шиг байгаа юм. Тэгээд оруулах гээд нэг ийм юм оруулчихсан. 


Дараагийн юм аа хардаа та нар. 6 дугаар зүйл чинь. Төв байгууллагын бүрэн эрх гээд заачихсан байгаа. Төв байгууллага гэхээр амихандаа яамаа яриад байх шиг байгаа юм. Тэгээд тэр яам чинь явсаар явсаар байгаад 6.1.7 дээр ирэхээр зэрэг зураг төслийн мэргэжлийн магадлан шалгалтын дүгнэлт гаргана гээд заагаад өгчихөж байгаа юм. Энэ чинь одоо яам юм уу, эсвэл хэрэгжүүлэгч байгууллага юм уу, эсвэл агентлаг юм уу юу юм бэ? Энэ чинь одоо яам чинь өөрөө нөгөө нэг бодлогын яам энэ тэр гээд юм байдаг байсан. Одоо болчихсон юм уу, яачихсан юм. 6.1.10-ыг үздээ. Бодлого боловсруулна гээд оруулаад ирсэн байгаа юм. 4 дүгээр зүйл дээрээ болохоор зэрэг бодлогыг нь УИХ боловсруулна. 5 дугаар зүйл дээрээ болохоор зэрэг хэрэгжүүлэгч байгууллага нь Засгийн газар байна гэж томъёолчихсон мөртлөө 6 дугаар зүйл дээрээ ороод ирэхээрээ нэг бол мэргэжлийн хяналтын байгууллага болж хувираад, нэг бол бодлого боловсруулагч байгууллага болж хувираад л байгаа байхгүй юу. 


Нэг иймэрхүү л баримт бичиг оруулж ирээд байгаа шүү дээ. Энэнийг чинь одоо уншихад ч хэцүү, хаяхад ч хэцүү. Нөгөө бариулгүй чемодан шиг л юм болчихоод байна шүү дээ. Яах ёстой юм бэ гэдгийг л асуумаар байна. 


Ц.Нямдорж: - Засгийн газар, ажлын хэсгийнхэн, энд сууж байгаа сайд нар, Их Хурлын гишүүд ийм нарийн юм маш их хардаг болж байгаа шүү. Тийм учраас энэ оруулж ирж байгаа юмандаа дээд зэргийн анхааралтай хандахгүй бол байнга ташуур өөр дээр чинь очино гэдгийг санаад асуултанд хариул. Р.Амаржаргал гишүүний ярьж байгаа тэр зүйлүүд явцын дунд засагдах байх аа. Ийм л юм орж ирж байгаа учраас ажил хийгдээд байгаа байхгүй. За хариул. Ц.Дашдорж. УИХ бодлого тодорхойлдог болохоос боловсруулна гэж байхгүй шүү дээ. 


Ц.Дашдорж: - Энэ дээр хоёр гурван юм байна л даа. Нэгдүгээрт нь тэр 1 дүгээр зүйл, хуулийн зорилт дээр ажил гүйцэтгэх гэчихээд таслал тавиад ашиглах гэж байгаа. Бид нарын тараагдсан материал дээр тийм байгаа. Түүнээс биш ажил ашиглах гэсэн тийм үг үсэг байхгүй байгаад байгаа юм. 


Ц.Нямдорж: - Боль боль. Ажил ашиглах гэж юм байдаггүй юм угаасаа хуульд. 


Ц.Дашдорж: - Тийм. Тэгэхээр энэ дээр ийм байгаа юм. Энэ хуулийн зорилго нь барилга, байгууламжийн зураг, төсөл боловсруулах, барилгын материал үйлдвэрлэх, барилгын ажил гүйцэтгэх таслал тавиад ашиглах, хяналт тавихтай холбогдсон харилцааг зохицуулах талаар гэсэн байж байгаа. Тэгэхээр тэр Р.Амаржаргал гишүүний таны хувь дээр чинь гүйцэтгэх гэдэг үг нь хаягдсан юм байна. Тийм байна. 


Хоёрдугаарт нь тэр 2.2 гэдэг заалт бол тэр хуучин хуулийн заалтыг л тэр чигээр нь авчихсан юм аа. Хуучин хуулийн заалт дээр яг тэгэж байсан. Тэр үг үсгээр нь л авсан байгаа. 


Ц.Нямдорж: - Байнгын хороон дарга, Эдийн засгийн байнгын хороогоор…, Д.Ганхуяг дарга аа, юу яригдаад байгааг сонсож ав аа. Тэгээд Байнгын хороон дээрээ наадах аа зас аа. Энд өөрийн чинь хариуцсан ажил ярьж байхад өөрөө тийшээ хараад өөр ертөнцөд умбаад байж болохгүй ээ. Барилгын ажлыг ашиглах тухай асуудал гэж угаасаа байхгүй, хуулинд. Тийм. Тэгэхээр үгийн чинь байршил буруу гээд л нарийн юм гарч ирж байна, Д.Ганхуяг дарга аа. Энэ гишүүдийн асуугаад байгаа юмнуудыг сайн хороон дээрээ анхаарч аваад, тэгээд залруулаад явчихаарай. Одоо хэн асуух вэ? Д.Ганхуяг гишүүн. 


Хуучин хуулийн заалт тийм байсан гэдэг тайлбар Ц.Дашдорж…, тийм юм байхгүй. Хуучин хуулинд болохгүй юм байсан юм бол засагдахын тулд шинэчилсэн найруулга явагддаг юм. За Д.Ганхуяг гишүүн. 


Д.Ганхуяг: - Сая харин Барилгын тухай хуультай холбоотой ярьж байсан юм аа. Гэхдээ ер нь энэ УИХ руу орж ирж байгаа хуулийн төсөлд бичлэг, найруулгын хувьд бол өөрөөр хэлбэл УИХ гишүүдийн ажил биш байгаа юм шүү дээ. Өөрөөр хэлбэл энд хууль боловсруулах процессдоо өөрчлөлт хийхгүй бол энэ найруулгын ажлыг одоо юу гэдэг юм УИХ-ын дарга нь ч хийдэг, Байнгын хорооны дарга нь ч хийдэг. Ингэх юм бол одоо ямар ажил болох вэ. Энэнийг яаралтай өөрчлөх шаардлагатай байгаа шүү гэдгийг бид нар санал хэлж байна шүү дээ. 


Тэгээд хууль санаачлагчаас хоёр асуулт асууя. Энэ барилгатай холбоотой хэдэн хууль байна вэ? Хамгийн гол нь бол эхлээд одоо тэр барилгын жишиг стандарттай холбоотой хууль байгаа. Дараа нь барилгын үйлдвэрлэлийн тухай хууль. Ийм дараалалттай явахгүй бол тэгээд л норм, норматив гээд л яриад байдаг. Ерөөсөө бүтэж байгаа, хийж байгаа юм байхгүй ийм л байдалтай байгаа. 


Өнөөдөр одоо жишээлбэл барилга, энэ бүтээн байгуулалтын ажил улс орны хэмжээнд хамгийн чанаргүй явагдаж байгаа гэдэг нь гадаа энэ хотын замыг гараад л харахад тодорхой байгаа шүү дээ. Нэг жилийн өмнө зассан зам нь өөрөөр хэлбэл ийм болчихдог. Одоо юу гэдэг юм далдалт хийчихсэн барилгууд бол үнэхээр чанаргүй байгаа шүү дээ. Тэгэхээр өөрөөр хэлбэл энэ хууль чинь эхлээд барилгын жишиг стандартынхаа хууль дээр суурилаад дараа үйлдвэрлэлийнхээ хуулийг явах ийм хууль байгаа. 


Одоо жишээлбэл зүгээр иймхэн арван хэдэн хуудас цаас байгаа байхгүй юу. Аль ч оронд барилгын тухай хууль бол өөрөөр хэлбэл юу гэдэг тэврэхэд бараг даахааргүй тийм хэмжээний цаас байгаа шүү дээ. Тэгэхээр би бол юу яаж байна вэ гэхээр зэрэг барилгын салбарт ийм хуулиар орно гэхэд хүндрэлтэй байна гэдэг ийм асуудлыг тавьж байна. Яахав өмнөх хуулиасаа жаахан юу гэдэг юм шинэчлэлт, өөрчлөлт хийгдсэн л юм билээ. 


Тэгэхээр нөгөө нэг асуудал нь тэр зураг төсөл ба хяналт гэж яриад, зураг төсөлдөө өөрөөр хэлбэл зураг төсөл хийсэн газар нь барилгынхаа процессын хяналтыг тавьдаг. Энд төр хяналт тавьж байгаа гээд чадахгүй байна. Эхлээд нэг ирдэг, тэгээд хаячихдаг. Тэгээд л бариад дуусахаар нь цувж яваад очоод л хүндрүүлж хүндрүүлж байгаад яадаг. Энэ талын өөрөөр хэлбэл энэ салбарт тулгамдаад байгаа энэ асуудлыг яах гэж байгаа юм бэ гэж ийм асуултыг асуумаар байна. Энэ одоо яг хадгаламж зээлийн хоршоодтой адилхан асуудал болно шүү хэдэн жилийн дараа. Энэ одоогийн барьж байгаа. Энэ өөрөөр хэлбэл норм, стандарт, жишиг байхгүй. Тэрийгээ өөрөөр хэлбэл хариуцсан төрийн захиргааны төв байгууллага нь тогтооно гээд явдаг. Тогтоож байгаа юм байхгүй байгаа байхгүй юу. Өөрөөр хэлбэл олон нийтийн оролцоотой холбоотой. Барилгын салбарын барилгачдын холбоо, архитекторчдын холбоо тэдний оролцоотойгоор тэд нараар ихэнхи ажлыг нь хийлгэмээр байна. Өөрсөд дээрээ хамаг юм аа авчихаад л. Тэгээд хуучин тогтолцоогоороо ингэж үзээд л ийм байдалтай хууль байна шүү дээ. Энэнийг яах гэж байгаа юм бэ гэсэн ийм асуулт асуух гэсэн юм. 


Ц.Нямдорж: - За хариулъя. Ж.Наранцацралт сайд.


Ж.Наранцацралт: - За Д.Ганхуяг гишүүн бодвол яваандаа ингээд манай барилгын үндэсний төвөөр очих байлгүй дээ. Очоод танилцах байлгүй дээ. Хичнээн норм мөрддөг юм, хичнээн хүмүүс ажилладаг юм. Норм, норматив дээр. Огт норм, норматив байхгүй гэж бас хэлж болохгүй ээ. Энэ чинь барилгын салбар чинь бас нэг…


Д.Ганхуяг: - Гараад л 2 барилга харъя л даа. Энэ урд талынхыг харъя л даа. Хэрэгжиж байгаа юм хаана байгаа юм. 


Ж.Наранцацралт: - Чи очоод тэнд ямар юу мөрдөж байгааг хар л даа. Хуульчлах асуудлууд байгаа. Янзлах засах юмнууд байгаа. Тэгэхдээ Монгол Улсад нэг ч норм байхгүй гэж ингэж ярьж болохгүй. Бүх юмнууд норм, нормативтай, зургаа хийгээд. Өөрчлөх асуудал бол байгаа. Барилгын зургын том институт ажиллаж байсан. Хуучирсан нормууд бий. Энэнийг шинэчлэх талаар Монгол Улсад барилга, хот байгуулалт, нийтийн аж ахуйн үндэсний төв гээд байгууллага өөрийнхөө ажиллагааг хийдэг. Тэгээд энэ чинь аягүй олон жил явсан шүү дээ. Энэ норм. Харин өөрчлөх барих юм байгаа. Тийм учраас өнөөдөр зураг хийсэн ч норм байгаа. Магадгүй хуучин орчин үед шинэчлэх, энэ орчин үетэйгээ зохицуулах шаардлагууд байгаа. Ийм учраас норм, нормативын тогтолцоог ёстой нэг хэдэн тэвэр ном байгаа. Энэнийг гишүүд үзээрэй гэж хэлэх гэсэн юм. 


Д.Ганхуяг гишүүний хэлж байгаа тэр олон хуулиуд батлах нь үнэн. Энэтэй холбогдуулаад бид бас энэ барилгатай холбоотой нэлээн хэдэн процесс болон бусад хуулиудыг бид ажлын хэсэг гаргаад ажиллаж байгаа. Энэ гол үндсэн хуулиа гаргасны дараагаар бид нар уламжлаад ингээд ажлын хэсгүүд суулгаад жижиг сажиг тэр шийдвэрлэх ийм хуулиудыг хийх ёстой. Энэнийг бид нар хийнэ. 


Ц.Нямдорж: - Д.Ганхуяг гишүүн тодруулчихъя. 


Д.Ганхуяг: - Норм байхгүй гэж хэлээгүй л дээ. Хэрэгжилтийн явцад асуудал байна аа. Тийм учраас энэнийг хуульчлах шаардлагатай байна аа л гэж. Энэ талаасаа хэлж байгаа. Өөрөөр хэлбэл яагаад баригдаж байгаа барилга архитектурын хувьд ч, дотоод бүтцийн хувьд ч чанаргүй байна гэдэг асуудал бол байгаа шүү дээ. Тийм учраас энэ асуудлыг шийдэхийн тулд эрх зүйн орчинг боловсронгуй болгох шаардлагатай л гэж. Тэгээд бид нар тийм ээ энэ дээр юм аа сайн ярихгүй бол. Эсвэл өөрөөр хэлбэл Засгийн газрын гишүүд маань сайн шахаж шаардуулахгүй бол, балбуулахгүй бол. Балбуулна гэж л УИХ-ын гишүүн болсон. Тэрний өмнө хариуцлага хүлээж байгаа шүү дээ. Шүүмжиллээ гээд ямар хувь хүнд өөрөөр хэлбэл махнаас нь мах авчих биш дээ. Тийм учраас хамтарч ажиллая. Энэ юм аа боловсронгуй болгоё л гэж байна шүү дээ. 


Ц.Нямдорж: - За санал байна даа. Энэ хуулийн төсөлтэй Тамгын газраас Цэрэндулам сууж байгаа юу? Сайн үзэж байгаа юу? Буруу юм оруулаад ирээрэй та нар. За Р.Эрдэнэбүрэн гишүүн асууя. Д.Ганхуяг гишүүний хүссэн ч эс хүссэн ч байнгын хорооны дарга, Их Хурлын гишүүд батлах гэж байгаа хууль дээрээ өөрсдөө ажиллахаас өөр арга байдаггүй юм аа. Энэ жил бид нар Их Хурлаа ажиллуулж байгаа юм биш ээ. Энэ 15, 16 жилийн түүх ийм л түүх байсан юм аа. Өөрөө сайн үз ээ юм аа. 


Р.Эрдэнэбүрэн: - Би ганцхан асуулт асуух гэсэн юм. Одоо энэ гадны компаниуд, барилгын компаниуд, дотоодын компаниуд ч тэр баахан сурталчилгаа хийж, зураг үзүүлж байгаад хүмүүсийн мөнгийг цуглуулж авч байгаад дараа нь алга болох ч юм уу, эсвэл замдаа дампуурах ч юм уу, нөгөө барилгаа хүлээлгэж өгөхгүй ч юм уу, ийм байдлаар бас их хохироож байгаа юм. Тэгээд энэ хуулиар энэнийг зохицуулж өгч энд ийм хүмүүсийг залилах, хохироох энэ бүхнээс урьдчилан сэргийлсэн зохицуулалт орж байна уу энд. Энэ хуулиар зохицуулагдах уу, өөр хуулиар зохицуулагдах юм уу гэж. 


Хоёрдугаарт, өндөр хөгжсөн орнуудыг хараад байхад энэ барилгын инженерүүд ялангуяа энэ архитекторууд их хамгийн өндөр цалинтай, өндөр үнэтэй, их өрсөлдөөнтэй байдаг юм билээ. Тэгээд яваандаа энэ байдал манайд бас ямархуу байдалтай байна вэ? Ийм байдал үүсэх үү гэсэн ийм хоёр асуултанд хариулт авъя. 


Ц.Нямдорж: - За хариулъя. Ж.Наранцацралт сайд. 


Ж.Наранцацралт: - Энэ хууль бол Барилгын тухай хууль. Энэ хууль дээр барилга байгууламжийг зураг төсөл боловсруулах, барилгын материал үйлдвэрлэх, барилгын ажил гүйцэтгэх, норм, нормативыг мөрдөх, хяналт тавихтай холбоотой харилцааг зохицуулахаар оруулсан байгаа. Тийм учраас тэр хүний мөнгө авах, луйвар хийх зэрэг асуудлууд бол өөр хуулиар зохицуулагдах байх аа гэж бодож байна. 


Архитекторуудын асуудлаар бид ер нь бол энэ дараа нь хэлэлцэх хот байгуулалтын хууль ч гэсэн, барилгын хуулинд ч гэсэн зураг төсөл хийх боловсруулахад энэ олон нийтийн оролцоог хангах нэлээн хэдэн заалт оруулчихсан байгаа. Олон нийтийн оролцоог оруулахаас гадна олон нийтийн хариуцлагыг бас энэ зураг төслийн явцад оруулж өгөх ийм заалтуудыг оруулсан байгаа. Бид нар тэр заалтуудын хүрээнд хүмүүсийн саналыг авах, архитекторуудын хувьд бол мөн бас нэлээн мэргэжлийн чиглэлээр дэмжиж өгөх, тэр улсуудын, төрийн бус байгууллагууд болон архитекторуудын байгууллагуудтай хамтран ажиллах ийм заалтуудыг оруулж өгсөн байгаа. 


Ц.Нямдорж: - З.Энхболд гишүүн асууя. Дараа нь Г.Батхүү гишүүн. 


З.Энхболд: - Би энэ хуулийн шинэчилсэн найруулгын төслийн үзэл баримтлал дээр ярих гээд байгаа юм. Хууль зүйн сайд, Барилга, хот байгуулалтын сайдын хамтран баталсан үзэл баримтлал байгаа юм. Тэгэхээр энэ үзэл баримтлалаа Их Хурлын ядаж холбогдох байнгын хороонд урьдчилан танилцуулалгүйгээр юм хийчихээр ингээд буруутаад байгаа юм л даа. Уг нь бол барилгын хууль нэлээн деталчилсан, олон хуудастай, олон зүйл ангитай тийм л юм байх ёстой юм. Гэтэл ийм хялбаршуулсан юм орж ирээд гишүүдийн гайхлыг төрүүлээд байгаа юм л даа. Тэгэхээр энэ барилгын шинэчилсэн хуулийн үзэл баримтлалыг боловсруулахдаа одоогийн хүчин төгөлдөр байгаа Засгийн газрын тухай хууль. Энэнийг яагаад мөрдлөгө болгоогүй юм бэ? 90-ээд оноос хойш яам бол бодлогын яам болоод хэрэгжүүлдэг агентлаг, зохицуулдаг агентлаг одоо олон янзын юмтай болсон шүү дээ. Зураг төслийн институт энэ тэр гээд. Тэгэхээр энэ бүх бүтэц чинь одоо хэрэггүй болоод бүгдийг нь яаман дээрээ төвлөрүүлэн зөвшөөрөл өгдөг хуучны социализмын барилгын яам руугаа явчихсан хууль учраас л болохгүй байна гэж гишүүд хэлээд байгаа юм л даа. Тэгэхээр энэ үзэл баримтлалыг батлах үе дээ холбогдох хуулиудыг харсан уу, үгүй юу гэдэг. 


Ер нь бол манай яамдуудын боловсруулж байгаа хуулиудын ихэнхи нь яамныхаа эрх мэдлийг нэмэх, улам олон зөвшөөрөл, лиценз өгөх гээд бодлогын бичиг баримт боловсруулж тэрнийхээ гүйцэтгэлийг хянах гэхээсээ илүү аж ахуйн үйл ажиллагааны чиглэл рүү хэлтийчихээд байгаа юм л даа. Ямар сайндаа энэ дотор чинь уг нь барилгын тухай хууль бол аюулгүй, нурж унахааргүй, тохитой тийм байшинд суух иргэн хүний тухай л баймаар байдаг. Гэтэл Барилгын яамны тухай, Засаг даргын Тамгын газрын тухай дүрэм шиг л юм болчихоод байна л даа. 


69-ны тухай онигоо байдаг шүү дээ. 69-ыг [УАЗ-469] Японы машины компаниуд судалж үзээд энэ машины бүх юм нь сайн юм байна. Туулах чадвар, элдэв юм нь… Ганцхан юмыг нь орхигдуулсан байна. Дотор нь хүн сууна гэдгийг мартсан байна гэж. Тэгээд бид энэ дотор нь хүн суух гэж байгаа барилгын хууль дотроо хүнээ бодолгүйгээр төрийн байгууллагынхаа баахан хүнд суртлын юмыг тоочоод бичсэн байх юм. 


Тэгээд энэ хуулийг гаргахдаа үзэл баримтлалаа ядаж байнгын хороогоор нэг өөрчлөөд хэлэлцүүлээд гаргачихвал ийм их ажил удалгүйгээр тэр үед нь чиглэлээ аваад явчихаж болох байсан. Гэтэл одоо бол би буцаах санал руу явах гээд байгаа юм л даа. Тэгэхээр энэ үзэл баримтлал боловсруулахдаа одоогийн явж байгаа хэд хэдэн 90-ээд оноос хойш реформ хийснээс хойш одоо хичнээн олон Засгийн газар солигдов. Энэ болгоны залгамж чанар яагаад авч үзээгүй юм бэ? Засгийн газрын тухай хуулиа хааш нь хийчихсэн юм бэ гэдэг л асуудал байна л даа. 


Ц.Нямдорж: - За хариулъя. Ж.Наранцацралт. Д.Одбаяр уу? Д.Одбаяр сайд юун дээр л байна л даа. Ж.Наранцацралт сайд л хариулна даа, бодлогын хувьд. 


Ж.Наранцацралт: - Энэ хуулийн үзэл баримтлалыг бид нар…, ер нь хуулийн үзэл баримтлалыг байнгын хороогоор юм уу, Их Хурлаар хэлэлцсэний дараа хууль боловсруулдаг тийм журам байхгүй байгаа. Тийм учраас одоогийн мөрдөж байгаа хууль өргөн барих болон хууль боловсруулах энэ чиглэлээр журмыг л барьж хийсэн. Энэ хууль дээр тэр барилгын материал үйлдвэрлэх тусгай зөвшөөрлийн асуудал дээр гишүүд эмзэглээд байгаа юм. Бусдаар… Барилга, хот байгуулалтын яам, ер нь яамдууд Засгийн газрын хуулиа зөрчиж бодлогоос өөр юм руу орох гээд байгаа юм ерөөсөө байхгүй. Энэ хууль дээр… тэр барилгын материал үйлдвэрлэж байгаа аж ахуйн нэгжүүдэд тусгай зөвшөөрөл олгох заалт оруулсан юм. Тэрийг гишүүд ярьж байгаад үнэхээр одоо хэрэггүй гэж үзэж байгаа бол өөрсдөө энэнийг хэрэггүй гээд л ажлын хэсэг энэ хэлэлцэж байх явцдаа хийчихэд тэгээд л бид нар энэ дээр яриад байхгүй. Яагаад бид нар бас өөрсдийнхөө саналыг танилцуулах ёстой гэж үзэж байгаа. Яагаад барилгын материал үйлдвэрлэж байгаа аж ахуйн нэгжүүдэд тусгай зөвшөөрөл олгох гээд байгаа юм гэдэг энэ юугаа бид нар өөрсдийнхөө хүндрэл, тулгамдаж байгаа асуудлуудыг гишүүдэд танилцуулъя. Тэгээд гишүүд энэ заавал барилгын материалыг хэн дуртай нь хий гэж үзэж байгаа юм бол тэгээд л хийгээд яваг. Бид нар энэ дээр өөрсдийнхөө хариуцаж байгаа салбарын хүрээнд л одоо өнөөдөр төмөр цутгаж байгаа, тоосго хийж байгаа, энэ төмөр бетон хийж байгаа энэ байгууллагуудад мэргэжлийн байх хэрэгтэй байна гэдэг л чанарын стандартыг энд шахах хэрэгтэй байна гэдэг л ийм л чиглэлийг бид нар ярьж байгаа юм. 


Ц.Нямдорж: - За З.Энхболд гишүүн тодруулчихъя. 


З.Энхболд: - Тэгэхээр хамгийн гол хүний аюулгүй байдалтай холбоотой заалт бол барилга байгуулах тавих явцын техникийн хяналт байгаа юм л даа. Техникийн хяналт бол зургадугаар бүлэг буюу ганцхан хуудсан дээр багтсан байгаа юм. Одоо энэ байгаа барилгын хууль чинь тэр чигээрээ техникийн хяналт байхад болохоор байгаа юм л даа. Маш деталчилсан. Сууриа цутгаад л хяналт, гарын үсэг өгөөд л, нэг давхраа бариад л хяналт, гарын үсэг, каркасаа [фр. carcasse] бариад л ингэж явах байтал манайд бол тэгдэггүй шүү дээ. Нэг хувийн барилга барьж байгаа чи өөрийнхөөрөө бол гээд хаячихдаг. Нөгөөдөх нь юу ч барьж байгаа хэн ч мэддэггүй. Тийм деталчилсан хяналтын тухай яриад байгаа болохоос одоо юу гэдэг юм энэ хуулийг аваад засахад бол маш их ажил орох гээд байгаа юм. 


Тэгэхээр одоо энэ үзэл баримтлалд нь нэгэнт буруу байгаа. Үзэл баримтлалыг чинь зөв болгоод өгчихье. Цаашид буцаагаад энэнийгээ сайжруулах тухай л ярих юм. Тэрнээс одоо барилгын үйлдвэрлэлийн лицензийг өгнө өгөхгүй гэдэг дээрээ асуудал нь байгаа юм биш. Хүний эрүүл аюулгүй орчинд амьдрах, байшин нь 2 баллын газар хөдлөлтөнд нурчихгүй байх нь л төрд чухал болохоос аль яам нь, аль тамгын газар нь юугаа хийх нь чухал биш ээ л гэж би үзээд байгаа юм л даа. Тэгэхээр энэ 6 дугаар бүлэг чинь дэндүү чанарын шаардлага хангахгүй байгаа юм л даа. Энэ талаар боловсруулсан улсуудаас нэмэлт тайлбар байвал хэлээч. Яагаад ийм жаахан юм болчихсон юм. Энэ хамгийн тулгамдаж байгаа салбар чинь энэ шүү дээ өнөөдөр. Энэнийгээ одоо нэлээн сайн хийчихэж болоогүй юм уу? 12 дугаар хуудсанд байна. 


Ц.Нямдорж: - За хариулъя. Ц.Дашдорж сайд. 


Ц.Дашдорж: - З.Энхболд гишүүний асуултанд хариулъя. За яахав Барилгын тухай хууль гээд арван хэдэн хуудас материал ороод ирсэн байна гэж байгаа юм. Энд бол ерөөсөө бид нар барилгын норм, дүрмийн бичиг баримт бол үндсэндээ хууль яг тэрийг хэрэгжүүлэхийн төлөө л ажиллах ёстой юм. 351 нэр төрлийн нормативын баримт бичиг байгаа. Энэнээс 101 орчим нь зөвхөн тэр зураг төсөв хайгуулын нормативын бичиг баримтууд байж байгаа юм. Энэнийг бид ерөнхийдөө нэгэнт баримтлах ёстой, зайлшгүй баримтлах ёстой бичиг баримт гэдэг үүднээсээ зөвхөн энэнийг хуультай адилтгах хэмжээнд авч үзнэ гэсэн ганц өгүүлбэрээр энд оруулсан байж байгаа. Тэрийгээ оруулаад бусад орны хуулиудтай адилхан тэрийгээ оруулаад явах юм бол нэлээн том зузаан юм болох юм шиг байгаа юм. 


Нөгөө талаас нь бол ерөөсөө бусад орны хуулиудыг бас энэ хуулийг боловсруулж байх үедээ харьцуулж авч үзсэн л дээ. Бусад орны хуулиудын хувьд бол ер нь Барилгын тухай хууль нь бол хамгийн хариуцлагын тогтолцоо, хяналтын функц нь нэлээн өндөр байхаар ингэж тусгаж өгсөн байж байгаа. Энэнийгээ бид нар ерөөсөө батлагдсан үзэл баримтлалын хүрээнд багтаагаад боловсруулаад оруулаад ирчихсэн байж байгаа юм. 


Ц.Нямдорж: - За Г.Батхүү гишүүн асууя. Дараа нь С.Баярцогт гишүүн, Р.Гончигдорж гишүүн, Л.Гантөмөр гишүүн гурав нэрээ өгсөн. Г.Батхүү гишүүн. 


Г.Батхүү: - Барилгын хууль хэлэлцэж байх явцад зүгээр асуулт хариултыг хараад байхад нэг хэсэг нь унагаах гэдэг дээр суугаад, нөгөө хэсэг нь хамгаалах гээд байгаа ч юм шиг тийм байр сууринаас яримааргүй байна. Зүгээр сайн хууль гараасай гэдэг үүднээс санал бодлоо гишүүд хэлж байна, асууж байна. Тэрэн дээр үнэхээр зөв тайлбараа бас мэргэжлийн улсууд салбарын сайд нь ярьж ингэж хэлэлцмээр байна. 


Хоёр гурван асуулт байна. Нэгдүгээрт, энэ барилгын хуулийг зөвхөн нэг байшин барих тухай асуудлаар хязгаарлаад байна уу? Дараагийн хэлэлцэх тэр Хот байгуулалтын хуультай, мөн хотын архитектур төлөвлөлттэй тухайн барих гэж байгаа барилгыг уялдуулах талаар ямар заалт, ямар зүйлийг энд тусгав? Өнөөдөр манай Улаанбаатар хот гээд харахад өнгө өнгийн янз бүрийн дүрс хэлбэртэй өндөр нам байшингуудыг ямар ч төлөвлөлт муутайгаар хийж. Тэгээд тэр нь одоо хүн ам амгалан тайван амьдрах тэр боломжийг хангахгүй, хоорондын зай, автомашины зогсоол гээд олон асуудлууд шийдэгдэхгүй байгаа. Энэнийг одоо яаж цэгцэлж журамлах гэж Хот байгуулалтынхаа хуультай яаж холбогдуулж шийдвэрлэхээр хуулинд тусгасан юм бэ? 


Хоёр дахь асуудал, одоо хуулинд оруулж заавал хуульчилж шийдвэрлэхгүй бол шийдэгдэхгүй байгаа нэг асуудал зам, хотын зам, автомашины зогсоол, оршин суугчдын болон тэр барилга байгууламжид ажиллаж амьдарч байгаа хүмүүсийн дулаан гаражын асуудлыг бид нар шийдэх цаг болсон. Энэнийг хуулинд оруулж хуульчлахгүй бол одоо бид нар дүрэм заавраар шийдэгдэхгүй нь. Өвөлжингөө гадаа ил зогсоол дээр машинаа тавьдаг, эсвэл байшингийн хажууд замын хашлага дээр юм уу, зүлэг дээр машинаа тавьдаг, зогсоол нь хүрэхээ байчихсан. Энэ асуудлыг хуулинд тусгамаар байна. Дээр нь хүүхдийн тоглоомын асуудал. Хүүхдийн тоглоомын талбайн асуудал, зүлэгжүүлэх, цэцэрлэгжүүлэх асуудлыг тусгахгүй бол одоо хүүхдүүд чинь орцондоо янз бүрийн хүн алдаг компьютер тоглоомоор тоглодог тийм л байртай. Өөр газар тоглох, хоорондоо уулзах тийм боломжгүй болчихоод байна шүү дээ. Тэгэхээр энэнийг хуулинд яаж тусгаж байгаа юм бэ гэсэн гурав дахь асуулт. 


Дараагийн асуулт тэр 9.1.2 дээр барилгын норм, дүрэмд зааснаас өөрөөр зураг төсөл боловсруулах тохиолдолд барилгын асуудал эрхэлсэн төрийн захиргааны төв байгууллагаас зөвшөөрөл авсан байна гээд. Норм, норматив гээд ингээд нэгэнтээ батлаад хийчих юм бол тэрийгээ тэгээд бас зөвшөөрөл олгоод зөрчөөд байдаг тийм юм байх шаардлага байгаа юм уу? Хуульчлаад энэнийгээ гаргачих юм. Одоо зөвшөөрөл аваад л тэгээд тэр нөгөө норм, нормативыг чинь зөрчилж болдог, зөвшөөрөл өгдөг бас нэг бизнес бий болох нэг ийм юм гарах гээд байх шиг байна. Энэнийг юу гэж ойлгож байгаа юм бэ? Ямар санаатай энэнийг тусгасан юм бэ гэдэг асуулт. 


Дараагийн 10.1.3 дээр гарал үүсэл, чанарыг баталгаажуулсан паспорт, лабораторийн батламжтай байна гээд барилгын материал, бүтээгдэхүүн дараахь шаардлагыг хангасан байна гэдэг дээр байгаа юм. Энэ хэрвээ хэр зэрэг амьдралд биелэх тийм заалт вэ? Жишээлбэл, барилгын материал гэдэгт ус, хайрга, тэгээд шороо, элс гээд янз бүрийн юм орж байгаа шүү дээ тиймээ. Энэнийг хэрвээ оруулж бодож байгаа бол энэ болгон баталгаажуулсан лабораторийн батламжтай, паспорттой байна гэвэл эсвэл худлаа баахан цаас цуглуулж хүнд мөнгө төлдөг ажил гарна. Эсвэл энэ ажил ерөөсөө, энэ хуулийн энэ заалт хэрэгжихгүй. Тэгэхээр энэнийг одоо юу гэж ойлгож байгаа юм. Миний энэ ойлгож байгаа ойлголт зөв үү, буруу юу? 


Дараа нь тэр 12.2 дээр гадаад орон олон улсын байгууллагын зээл, тусламж олон улсын төсвийн хөрөнгөөр санхүүжих, архитектур төлөвлөлт гээд явж явж байгаад онцгойлон үзэх шаардлагатай барилга, байгууламж гээд байгаа юм. Энэнийг би нарийн ойлгохгүй байгаа юм. Гадны хөрөнгөөр, зээл тусламжаар юм уу, гадны хүний хөрөнгөөр барьж байгаа барилгад тавих шаардлага нь өөр байдаг. Монголчуудад тавьдаг шаардлага нь өөр байдаг. Ийм ялгаатай хуулийн заалт орж ирэх гээд байна уу? ямар учиртай юм бэ гэдэг дээр хариулт өгөөч гэж. 


Д.Лүндээжанцан: - За дууссан байна. Нэмэлт асуултаа, нэг минутаа авбал авна. Авах уу? Г.Батхүү гишүүн. 


Г.Батхүү: - Дараа нь 21.3 дээр норм, нормативын бичиг баримтыг зөвшөөрөлгүй хувилж олшруулахыг хориглоно гээд барилгын норм, нормативын бичиг баримт гээд тэгээд нэг ийм асуулт яваад байгаа юм. Тэгээд энэ чинь нэгэнт хүн болгоны гар дээр байж хэрэгжүүлэх ёстой юм байвал одоо энэнийг чинь заавал одоо танайд хэвлэсэнийг л одоо очиж худалдаж авахгүй бол бусдыг хэрэглэж болохгүй гэсэн санаа юу? Энэнийг ер нь яагаад ийм санаагаар оруулж байгаа юм. Нөгөөдөх нь барилгын норм, нормативын сан гээд байгаа юм. Энэ санг одоо байгуулах шаардлага байгаа юм уу? Тухайлбал тэрэн дээр норм, нормативыг боловсронгуй болгох зориулалтаар өгсөн хандивын орлого гээд. Тэр орлого хэдий хүртэл хэмжээтэй байх юм. Хэмжээ энэ тэрийг нь зааж өгөхгүй бол одоо зөвшөөрөл авсан хүн болгоныг барилгын санд хандив өг гэдэг ийм шаардлага тавигдаад эхлэх вий. Энэ дээр ямар бодол санаатай байгаа юм бэ гэсэн ийм асуултууд байна. 


Д.Лүндээжанцан: - Ж.Наранцацралт сайд. 


Ж.Наранцацралт: - Энэ чуулганаар бид Барилгын тухай хуулийг, хот байгуулалтын тухай хууль, хот тосгоны эрх зүйн байдлын тухай хууль гээд холбогдох хамтран авч хэлэлцэх хуулиудтай одоо нэг цогцолбор маягаар оруулж байгаа юм. Тийм учраас түрүүний тэр хотын зам, зогсоол, гаражын асуудлууд яг энэ Барилга, хот байгуулалтын хууль дээр тодорхой стандартуудаар мөрдөж байх тийм журмыг хуульчилсан байгаа. Яагаад гэхээр урд нь үнэхээр гудамж талбай, хичнээн хэмжээний гаражтай [фр. garage] байх юм нэг байшин. Ямархуу зогсоолтой байх юм гэсэн энэ нормативууд үнэхээр хангалтгүй явсан. Энэнийг бид нар хот байгуулалтын хууль, барилгын хуультай хамтарч хэлэлцэж, хоорондоо уялдаатай зохицуулж байгаа гэдгийг хэлэхийг хүсч байна. 


Энэ лабораторийн асуудлаар, энэ нормоос өөр зураг төсөл дээр зөвшөөрөл авдаг асуудлуудаар манай дэд сайд хариулт өгчих өө. 


Д.Лүндээжанцан: - Ажлын хэсэг, Ц.Дашдорж сайд. Дэд сайд. 


Ц.Дашдорж: - Барилгын тухай хуулийг боловсруулж байхад, Г.Батхүү гишүүний асуултанд хариулъя. Барилгын тухай хуулийг боловсруулж байх явцдаа хот байгуулалтын тухай хуультай нэлээн уялдуулж өгөх, алинд нь ямар асуудлууд нь орох вэ гэдгийг ингэж хоёр хэсэг хувааж Хууль зүйд өгсөн байгаа. Ялангуяа тэр хүүхдийн талбайн асуудал болон бусад асуудлууд бол хот байгуулалтынхаа хуулинд ороод өгсөн байгаа. 


Нормчлолын сангийн хувьд бол тус санд одоо нийтдээ төсөвт өртгийн 0.8 хувьтай тэнцэх хөрөнгийг боловсруулах, төвлөрүүлэн энэ 351 норм, стандарт, дүрмийг боловсруулчихаад байж байгаа юм л даа. Тэгээд жилд 42 сая төгрөг орж ирдэг л, ийм л юм байгаад байгаа юм. Цаашид байх ёстой л доо. Энэнийг хуучин байсан норм, нормативуудаа шинэчлэх ёстой болж таарна. Гадна дотны норм, нормативуудыг Монголд авчирч нутагшуулах хэрэг гарна. Энэ бүхэнд л зарцуулж байгаа хөрөнгийн эх үүсвэр нь юм. 


Тэр 9.1.2 дээр бол ерөөсөө бас шинээр гарч ирэх нөхцөл байдлууд бий болохоос урьдчилан сэргийлж ийм заалт орж байгаа юм л даа. Шинэ технологийг Монголд оруулж ирэх. Жишээлбэл, 30 давхараас дээш барилга байгууламжийг барихаар байх юм бол яах вэ гэдэг асуудлууд дээр жишээлбэл гадна хэрэглэдэг, манай Монгол Улсын үндэсний нормаас гадна норм, нормативын дагуу боловсруулж байсан тохиолдолд л төрийн захиргааны төв байгууллагаас зөвшөөрөл авсан байхаар л энд оруулж өгсөн байж байгаа. 


12.2 дээр нь бол бид нар юу гэж хууль боловсруулахдаа бодож энэ асуудлыг оруулсан бэ гэхээр зэрэг улсын төсөв болон гадаад дотоодын нөгөө төслөөр хэрэгжиж байгаа Монгол Улсын Засгийн газраас үүрэг хүлээсэн ийм ажлуудын хэмжээнд л магадлан шалгалт хийж экспертиз хийх ажлыг л энэ дээр тусгаж өгсөн байж байгаа. 


Д.Лүндээжанцан: - За Г.Батхүү гишүүн. 


Г.Батхүү: - Ийм байдлаар бид хууль хэлэлцээд яах вэ дээ. Би 7 асуулт асуулаа. 2-т л хариуллаа шүү дээ. Бусад нь хариулсангүй шүү дээ. Тэгэх юм бол энд ярьсан болж, бид хэлэлцсэн болж ингэж байх хэрэггүй шүү дээ. 


Д.Лүндээжанцан: - Яг тодорхой хариулъя. Г.Батхүү гишүүний асуултанд яг тодорхой тодорхой хариул. 


Ж.Наранцацралт: - Манай ажлын хэсгээс хүмүүс хариулж болохгүй гэж байгаа. Тийм ээ. Зарим юмыг нь. Би энэ дээр шууд маш тодорхой гол нь хоёр асуултанд нь хариулсан. Барилгын хууль, Хот байгуулалтын хуулиуд хоорондоо холбоотой. 


Хоёрдугаарт, энэ зам, хотын замын зогсоол, гаражтай холбоотой асуудлууд хот байгуулалтын хуулиар тодорхой нормуудаар орж энэнийг баримтлах, зураг төсөл хийхээс нь эхлүүлээд ийм асуудлуудыг зохицуулахаар оруулсан байгаа. Тэр лабораторийн асуудал ярьсан юм аа. Тэр Монгол Улсад лабораторийн шинжилгээ юу авдаг тийм тогтолцоог энэ хуулинд оруулж өгч байгаа. Бид яг энэ хэмжээгээр бид нар мэргэжлийн байгууллагуудын үйл ажиллагааг зохицуулах шаардлагатай гэж үзэж байгаа юм.


Олон улсын болон байгууллагууд болон гадаадын хөрөнгө оруулалттай аж ахуйн нэгжүүд одоогийн байдлаар Монгол Улсад норм, нормативууд нь тусгагдаагүй тийм барилга байгууламжууд орж ирээд байгаа юм. Өөрөөр хэлбэл одоо Монгол Улсад хийгдээгүй тийм норм, норматив бүхий байгууллагууд. Тэгэхээр энэ хүрээнд тодорхой норм, нормативаа боловсруулах, хийсэн зураг, төсөлд нь эскпертиз хийх энэ ажлыг бид нар яриад байгаа юм, хууль дээр. За ийм асуултыг нь хариулъя. 


Д.Лүндээжанцан: - Р.Гончигдорж гишүүн асууя. Дараа нь С.Баярцогт, тэгээд Л.Гантөмөр гэж байна. Нэрс бичүүлсэн байна шүү дээ. 


Р.Гончигдорж: - За баярлалаа. Миний минут жаахан яваад байна. 


Д.Лүндээжанцан: - Р.Гончигдорж гишүүн. 


Р.Гончигдорж: - Минут, минут 30 секунд илүү яана шүү. 


Д.Лүндээжанцан: - 15 секунд явж байна. Би бас хараад байна. 


Р.Гончигдорж: - За баярлалаа. Энэ хуулийн зорилт дотор би нэг зүйлийг хүсч байсан. Тэгээд сайд хамаарч байгаа юм шиг ярилаа л даа. Энэ Барилгын тухай хууль, тогтоомж гэдэгт хот байгуулалтын тухай хуулийг нь бол дурьдаагүй байгаа юм. Барилгын тухай хууль, тогтоомж Үндсэн хууль, Иргэний хууль, Хот байгуулалтын тухай хууль, энэ хууль болон тэдгээртэй нийцүүлэн гаргасан хууль тогтоомжийн бусад актаас бүрдэнэ гэж. Хот байгуулалтынхаа хуулинд энэ нь өөрөө хүрээнд нь захирагдаж гарч байх ёстой. Сайд ярихдаа бол уялдаатай гэж яриад байдаг. Уялдаа нь бол хууль тогтоомжийнхоо бүрэлдэхүүн дотор тусгалгүй явсан байна. Энэнийг одоо юу гэж ойлгох вэ гэж. 


Энэнийг ойлгохгүй байна. Зөндөө уншлаа. Олон ч удаа, олон өөр өдрүүдэд, нэг өдөр бас будилдаг өдөр байдаг юм. Энэ 3.1.4-д барилга, байгууламж гэж гээд яваад байна. Олон нийт, үйлдвэр, эрчим хүчний гээд ингээд юуг хэлээд байгаа нь мэдэгдэхгүй юм. Олон нийт барилга, байгууламж болж байна уу? Зохих норм, норматив, дүрмийн дагуу боловсруулж магадлан шалгалт хийсэн ажлын зургаар эрх бүхий хуулийн этгээдийн барьсан орон сууц, олон нийт, үйлдвэр, эрчим хүчний болон зам, гүүр, ингээд далан хаалт, инженерийн шугам сүлжээг хэлнэ гэж. Энэ ойлгогдохгүй байна. Энэ юуг хэлэх гээд байгаа юм бол гэж. 


Өөр нэг зүйл бол энэ газар хөдлөлт гэдэг бол энд тэсвэртэй байх асуудал бол хамгийн чухал зүйлийн нэг гэж боддог. 3.1.8-д энэ өөрөө байхгүй байна. Барилгын зураг төслийн магадлан шалгалт гэдэг дээр. Үндсэн бүтцийн бат бэх үндсэн техникийн шийдэл, бүтээцийн техникийн шийдэл, ашиглалтын үеийн эрүүл ахуй, галын аюулгүй байдал, инженерийн хангамж, техникийн шийдэл гээд. Галын аюулгүй байдлаасаа илүү газар хөдлөлтийн өртөгдөх аюулгүй байдлыг хангах энэ асуудал нь орсонгүй. Үүнтэй холбогдуулаад энэ хуульд тухайлах юм бол эсвэл хот байгуулалтын хуулинд орох юм уу, яах юм. 


Энд гишүүдийн хэлээд байгаа зүйл бол юу гэхээр зэрэг энэ нэлээн хэд хэдэн стандарт норм, нормативын гол үндсэн үзүүлэлтүүд энэ хууль дотроо сууж өгөх хэрэгтэй. Энэ дотроо сууж өгч байж тэгээд тэр том ерөнхий норм, нормативын гол үзүүлэлтэнд зохицуулж сайд тэднийгээ гаргаж байх. Тэгэхгүй бол Барилгын тухай хууль тогтоомжийн хэрэгжилтэнд хяналт тавих гэдэг УИХ-ын эрх чинь юу ч биш байгаа юм. Юу ч биш. Өөрөөр хэлэх юм бол энэ гаргасан хуулиндаа л яана. Энэ хууль дотор байгаа бүх норм, норматив бүх юмнууд бол өөр байгууллагууд өөрсдөө баталж гаргадаг. Тэрнийг нь та нар ийм хэмжээнд гаргасангүй, тийм хэмжээнд гаргасангүй гэж бид нар хянах юу ч байхгүй. Юу ч байхгүй. Тийм учраас Их Хурлын энэ хяналтын механизм өөрөө тавигддаг гол ключивые, түлхүүр хэд хэдэн нормативын үзүүлэлтүүд нь бол энэ хуулинд орох. 


Д.Ганхуяг гишүүний шаардаад байгаа юм бол тэр шүү дээ. Аль болох процессын шинж чанартай, түүн дээрээ тулгуурладаг. Өөрөөр хэлэх юм бол барилгаар ярих юм бол барилгын үндсэн даацын каркас нь энэ дотор байгаад, тэр норм, нормативуудын гол каркас чинь. Тэгээд тэрнийгээ яаж бөглөж, яаж барилга, байгууламж болдог юм тэр хэсгүүд нь детальчилсан процесс нь бол өөр норм, нормативыг тогтоодог байгууллагуудынхаа юмаар явдаг ийм юм гаргахгүй бол энэ үзэл баримтлалын хувьд энэ болохгүй байна гэж үзээд байгаа юм. 


Өнөөдөр барилгын салбар бол гүйцэтгэгч нь бол үнэндээ хувийн салбар боллоо шүү дээ. Улсын салбар байхад мэдээж хэрэг тэрүүгээрээ дамжиж төр өөрөө оролцох оролцоо нь энэ болгон дээрээ байж байгаад байж чадсан, байж байсан, одоо тэр боломжгүй болоод байгаа шүү дээ. 


Д.Лүндээжанцан: - Р.Гончигдорж гишүүний нэмэлт минут.


Р.Гончигдорж: - Түрүүн тэр нэг…, энд ерөөсөө ойлгохгүй байгаад байгаа юм. Түрүүн Г.Батхүү гишүүн бас асуулаа л даа. Тэр норм, нормативын тухай асуудлаар энд байгаа юм. Энд ойлгогдохдоо бол барилгын норм, нормативын баримт бичгийг заавал мөрдөнө. Норм, нормативын баримт бичгийг барилгын асуудал эрхэлсэн Засгийн газрын гишүүн баталж мөрдүүлнэ. Ийм Засгийн газрын гишүүн баталж мөрдүүлж байгаа норм, нормативын баримт бичгийг зөвшөөрөлгүй хувилж олшруулахыг хориглоно гэдгийг ерөөсөө ойлгохгүй байгаа юм. Ерөөсөө Монгол Улсын төрийн нээлттэй ил тод байдал гэдэг бол төрийн байгууллагын гаргасан шийдвэр нэгэнт Засгийн газрын гишүүн баталж мөрдүүлж байгаа учраас энэ нь өөрөө шийдвэр. Ийм зүйлийг нь хувилж олшруулахыг зөвшөөрөхгүй гэдэг чинь юу гэсэн үг вэ? Энэ дээр бизнесийн монополь гаргаж ирж байгаа юм уу? Тийм гэж дараагийнх нь зүйл хариулаад байх шиг байна. Барилгын норм, нормативын сан гэж. 


Тэгээд энэ эх үүсвэр нь бол барилга, байгууламж төсөвт өртгийн зохих хувиар авсан орлого, норм, нормативын борлуулалтын орлого, норм, нормативыг боловсронгуй болгох зориулалтаар өгсөн хандивын орлого, эсвэл өөр норм, норматив яриад байгаа юм бол. Та нарын тайлбар хэлдэгээр норм, нормативын сан гээд бид нар дагаж мөрдөх тухай асуудлаа тавиагүй. Өөр энд тэнд байдаг янз янзын норм, нормативын сан байгаад, магадгүй одоо барилга, байгууламжийн асуудал эрхэлдэг хүн энэнийгээ шийдэхдээ тэрнээс санаа авдаг, гэхдээ сайдын гаргасан норм, нормативыг заавал мөрддөг ийм зүйлийн тухай ярих гээд байна. Эсвэл сайд өөрөө норм, нормативаа баталдаггүй юм чинь ийм норм, нормативаа боловсронгуй болгохын төлөө өөртөө сан байгуулж байгаа бол энэ төрийн өөрийнх нь үйл ажиллагаа. Төр өөрөө бүрдүүлж, төр өөрөө судалж, төрөө энэнийгээ бүрдүүлж, дундаас нь сайд гаргадаг нормативаа гаргах хэрэгтэй шүү дээ. Энэ ерөөсөө ойлгогдохгүй байна. Энэ ерөөсөө ойлгогдохгүй байна. Өөрөөр хэлэх юм бол төр өөрийнхөө шийдвэрээр монополийг үүсгээд, тэрнийгээ давхар бизнес болгоод тэрнээсээ давхар санхүүжилт бий болгодог ийм эх үүсвэр болгож тавьж байна гэж ингэж ойлгож байна. 


Д.Лүндээжанцан: - За хариулъя. Р.Гончигдорж гишүүний асуултанд. 


Ж.Наранцацралт: - За товч хариулъя Р.Гончигдорж гишүүний асуултанд. Тэгэхээр тэр 3.4.1-д “олон нийтийн” гэж байх байжээ. Энэ дээр олон нийтийн зориулалтаар.  Общественное здание [здание-парламента, театра, публичной библиотеки и.д.] гэж байдаг юм аа. Олон нийтийн барилга гэж байдаг юм аа. Бид нар энэ дээр “ийн” гэдэг дагаварыг нь залгах байсан байна. Зам гүүрийн барилга гэж байгаа. Барилгад орно. Тийм. Олон нийтийн барилга гэж байдаг юм. Бид нар үгийн тэр нэг “ийн”, “уунг” бас янзлая. Хэлэлцэх явцдаа янзлаад. Тийм. 


Тэр норм, нормативыг одоо батлагдсан норм, нормативыг хувилахгүй байх асуудал нь хуульчлагдсан байдаг юм. Хуульчлагдсан байдаг юм. Ялангуяа стандартын дагуу, тэр зарим тохиолдолд тоо алдаад хувилах ч юм уу тийм асуудлууд урьд нь үүсч байсан юм билээ. Тэгээд тэр тохиолдолд тэр хувилахгүй эхээр нь үздэг, мөрдүүлдэг тийм эрх зүйн зохицуулалт аль ч улсад байдаг юм. Ялангуяа норм, стандарт дээр. Энэ стандартын байгууллагууд ч гэсэн өөрсдөө мэдэж байгаа л даа. Хэрвээ тэрнийг ямар нэгэн хэлбэрээр өөр зорилгоор хувилахдаа одоо стандарт өөрчлөх барих ийм асуудлаар тоо өөрчилсөн тохиолдлууд байдаг учраас яг тэр норм, стандартын баримт бичгийг хувилах асуудлуудыг ихэнхи оронд, зөвхөн Монгол Улсад ч биш хувилах асуудлыг жаахан зохицуулалтанд оруулдаг ийм зохицуулалт байгаа. Хэрвээ үгүй гэж байгаа бол энэ бол гишүүд та бүхний л асуудал. 


Тэр газар хөдлөлтийн асуудлыг маш зүйтэй тавьсан. Манай энэ хот байгуулалтын бүх магадлан шалгалтын зураг төсөл, бүх стандартууд зөвхөн газар хөдлөлтийн бараг энэ одоо 9 баллын энэ тогтолцоон дээр л явдаг юм шүү дээ. Бүгд. Энэ барилгын зураг гээд л хэлж байгаа бол барилгын бүх норм, нормативын бичиг баримт өөрөө үндсэн хэдхэн үзүүлэлт байдгын нэг нь Монгол Улсад мөрдөгддөг тэр газар хөдлөлтийн бүсийн стандартууд байдаг юм. Энэ дээр л үндэслэж энэ тусгайлсан нормууд гарч байгаа юм. Бид нар одоо заавал тусгайлан заах шаардлага бараг байхгүй байх гэж бодож байгаа юм. Энэ бүх норм, бүх барилгын энэ хийж бол бүгд зөвхөн бараг 9 балл дээр л явж байгаа. 


Д.Лүндээжанцан: - Хариулт дууссан уу? 


Ж.Наранцацралт: - Хариулт дууссан. За Ц.Дашдорж хариулъя. 


Ц.Дашдорж: - Тэрэн дээр хот байгуулалт гэдгийг оруулах ёстой юм байна. Р.Гончигдорж гишүүн ээ. Тэр ерөөсөө л энэ газар хөдлөлтийн асуудал гэдэг нь бат бэх гэдэг агуулга дотроо бол багтаад явчихаж байгаа юм байна. Ер нь барилгын зураг төсөл, бүх юм нь бол тэр тухайн районы хөдлөлтийн баазаас хамааруулаад л бүх тооцоонууд нь гарч ирж байдаг. Тэр дотроо бат бөх, тэр салхины ачаалал болон газар хөдлөлтийн хэмжээ, хөрсний гулгалтын хэмжээ гээд янз бүрийн юмнууд нь бүгдээрээ энэ дээр орж ирдэг юм байна. 


Д.Лүндээжанцан: - Хариулт дууссан уу? За С.Баярцогт гишүүн асуултаа асууя. 


С.Баярцогт: - Энэ Барилгын тухай хууль болон Хот байгуулалтын тухай хуулийг хэлэлцэх цаг хугацаа нь болсон уу гэвэл болсон. Тэр утгаар нь ойлгож хандаж байна. Тэгээд яг эдийн засгийн хувьд ингээд сэргэлт үүсээд барилга, байгууламж ихээр барьж байгаа энэ шилжилтийн үеийн эдийн засгийн хөгжлөө ингээд дагаад гараад ирсэн улсуудад ямар хүндрэл гарч байсан бэ гэхээр жишээ нь, Солонгос, Туркэд эдийн засгийн өсөлтөөр “бум” [англ. boom, кратковременный рост] болоод аягүй их байшингууд баригдсан гэж байгаа байхгүй юу. Хотжилт аягүй хурдан явагдсан гэж байгаа юм. Тэгээд тэр нь 20 жилийн дараагаар маш их “но” илэрч том том дэлгүүр, байшин, маш олон зүйл нурсан байхгүй юу. Оросод яг адилхан. Сая эдийн засаг нэлээн хүчтэй өсөөд ирэнгүүт Москва, том том хотуудад том том байшингууд баригдсан. Ихэнхи нь эргэж нурсан байхгүй юу. 


Тэгэхээр манай улсын хувьд бол одоо яг ингээд энэ хот байгуулалт, 40 мянган айлын орон сууц, ер нь эдийн засгийн хувьд нэлээн бололцоотой болоод, өсөлт бий болчихсон. Энэ үед нь би бол стандартлалыг нь маш нарийн тусгасан өндөр зузаан хууль орж ирнэ гэж хувьдаа бодож байсан байхгүй юу. Одоо би бол зүгээр сөрөг хүчин учраас шүүмжлэх гээд байгаа биш байхгүй юу. Би зүгээр хууль тогтоох талаас нь шүүмжлэх гээд байгаа юм. Энэ хоёр хуулийг харах юм бол нэг нь барилгын асуудал эрхэлсэн төрийн төв байгууллагын тухай хууль. Хот байгуулалтын асуудал эрхэлсэн төрийн төв байгууллагын тухай хууль гэж нэрлэмээр хууль болчихож. Үнэхээр Барилгын тухай, Хот байгуулалтын тухай гэхэд гучин хэдхэн зүйлтэй, тав зургаахан хуудас хууль байна шүү дээ. Энэ бол үнэхээр хангалтгүй байна. 


Тэгээд хоёулаа шинэчилсэн найруулга юм байна. Уг нь энэнийг нэлээн ажил хэрэгч хандая гэвэл татаж аваад тэгээд тэр норм, нормативууд, тусах ёстой зүйлүүдээ нэлээн гүнзгий оруулаад том хууль болгож оруулж ирмээр байна. Тэгэхээр та нар өөрсдөө харж байгаа байх. Тийм ээ. Зүйл, заалтууд нь дандаа төрийн байгууллагын эрх мэдэл, үүргийг заасан заалтууд байгаа байхгүй юу. 


Одоо би хоёр асуулт асуугаад байна шүү. Нэгдүгээрт нь, татаж авч болох уу? Өргөтгөж энэ дээрээ оруулж ирээд нэлээн нарийвчлалтай сайн хууль болгож оруулж ирэхгүй юм уу? Тэгэхгүй бол энэ чинь зөвхөн төрийн төв байгууллагуудын тухай хууль болчихоод байна. Хоёрдугаарт нь, би бол монголыг бол хоёр л гэж хардаг юм. Хотын монгол, хөдөөгийн монгол. Хотын монгол бол үндсэндээ Улаанбаатар хот байхгүй юу. Барилга байшин. Дархан, Эрдэнэт хоёрыг тооцохгүйгээр. Тэгэхэд одоо бид нар манай энэ хот ямархуу байдалтай байна вэ? Зөвхөн энэ хоёр хуулиар зохицуулдаггүй өөр ямар хуулиар зохицуулдаг юм бэ? Яг үнэхээр гунигтай байгаа байхгүй. Би зүгээр Италид, Ромд очсон чинь ингээд гадна талын засварыг нь улс зааж өгдөг гэж байгаа байхгүй юу. Мөнгийг нь өгөөд. Танайх яг ингэж зас гэж. Тэгэхгүй бол одоо ингээд Улаанбаатар хотын гудамжаар явахаар хаана ч хамаагүй ингээд шавааралдуулаад байшин бариад л. Энэ хот төлөвлөлт гэж байна уу? Энэ асуудлыг чинь яаж цэгцлэх юм бэ? Түрүүн асуусан шүү дээ. Дулаан гараж, ногоон байгууламжийн асуудал. Монгол Улс аягүй том газар нутагтай. Одоо Улаанбаатар хотод та нар ногоон байгууламж хаана байна гэж хэлэх юм. Нэг ч ногоон байгууламж байхгүй байна шүү дээ. Төрийн ордны урд тал, хойд талын хоёр цэцэрлэг л үлдэж байна. Тэгээд ийм асуудлуудыг энэ хуульд яаж зохицуулсан юм бэ? Ерөөсөө харагдахгүй байгаа байхгүй юу. Одоо ногоон байгууламж гэсэн зүгээр ганцхан заалт байна шүү дээ. Тэрийг чинь норм, нормативаар хотын хууль, барилгын хуулиар хоёулан дээр нь зохицуулах хэрэгтэй шүү дээ. Дулаан гаражны асуудал. 


Тэр норм, нормативаа та нар тусдаа тухайн асуудлыг хариуцсан Засгийн газрын гишүүн батлаад явна гэдгээр ойлгоод байгаа байхгүй юу. 


Д.Лүндээжанцан: - Нэг минутаа ав, С.Баярцогт.


С.Баярцогт: - Тэгэхээр би бол Ж.Наранцацралт сайдын яамныхан энэнийг ойлгож хүлээж аваачээ. Сөрөг хүчин учраас шүүмжлээд байгаа юм биш. Ийм хуулийг ингээд батлаад гаргавал үнэхээр ичмээр байгаа байхгүй юу. Би дахиад хэлж байна. Хоёулаа бараг гучин хэдхэн заалттай ийм хууль болчихоод байна шүү дээ. Тэгээд норм, нормативтай холбогдсон юмнууд нь дандаа ерөнхий орчихсон. Тэнд батлагдана. Сайд нь батална. Хот байгуулалтын кадастр нь, хот нь өөрөө хянана ч гэх шиг. Ерөөсөө барилгатай холбоотой асуудал энэ дотор чинь байхгүй байна. Барилгын хуулинд чинь. Яг л барилгын асуудал эрхэлсэн төрийн байгууллагын эрх мэдэлтэй холбоотой асуудлууд байна шүү дээ. Сангийн зохицуулалтууд, норм, нормативыг ингэж хийнэ гэсэн. Тийм учраас энэ бол тийм ерөнхий хууль байна. Тийм учраас энэ бол хэлэлцэхэд үнэхээр хүндрэлтэй байна, хоёулаа. Энэ дээр хариултууд өгөөчээ гэж. 


Д.Лүндээжанцан: - Одоо Хэнтийн аймгийн Мөрөн сумын иргэдийн төлөөлөгчид, эцэг эх, багш сурагчид манай УИХ-ын чуулганы нэгдсэн хуралдааны үйл ажиллагаатай танилцаж байна. За та бүхэнд аз жаргал, эрүүл энх, сайн сайхан, сурлагын их амжилтыг хүсэн ерөөе. Б.Мөнхтуяа гишүүний урилгаар ирсэн юм байна. 


Хариулъя. С.Баярцогт гишүүний асуултанд. Ж.Наранцацралт сайд. 


Ж.Наранцацралт: - Хоёр асуултанд нь хариулъя. Татаж авч болох уу гээд байгаа юм. Бид нар энэ хуулийг ер нь хэлэлцээд, шаардлагатай гэвэл Их Хурлын гишүүдийн саналыг оруулаад үнэхээр өргөн дэлгэр, зузаан болгоё гэвэл бид нар тэр нормативыг мөрдөнө гэхэд жишээ нь энэ нормативуудыг мөрдөнө гээд ингээд нэмээд оруулчих бүрэн боломжтой. Энэнийг одоо бид нар бол Барилгын тухай хууль гэж оруулж байгаа. Бид нар бол. Тийм учраас энэнийг хэлэлцэнэ гэсэн хэлэлцэхээр оруулж байгаа юм. Татаж авах боломж бидэнд байхгүй. Хэрвээ гишүүд одоо энэнийг болъё гэх юм бол бид энэ хуулийг дахин оруулах боломж байхгүй. 


Хоёрдугаарт, Улаанбаатар хотын асуудлыг ярьж байгаа юм. Бид аль болохоор хот байгуулалтын тухай хуулинд энэ хот байгуулалтын ерөнхий төлөвлөгөөнүүд хатуу мөрдөх ийм заалтууд оруулсан байгаа. Үнэхээр одоо энэ хотын зураг төсөл, ерөнхий төлөвлөгөө хуульчлагдахгүй байгаагаас хэн дуртай нь тэрийг өөрчлөх, албан тушаалтнууд нь нэгэнт хуульчлагдаагүй бичиг баримтыг зөрчих тийм боломж бүрэн байгаа учраас бид нар энэ хотод, Улаанбаатар хотод, ялангуяа Монгол Улсад хот байгуулалтын хуулиар энэ дүүргийн бүсчлэл, ерөнхий төлөвлөгөө, хэсэгчилсэн төлөвлөгөөг заавал мөрдөж байх энэ хариуцлагын тогтолцоог оруулж өгсөн байгаа. Бид дараачийн хуулинд тодорхой танилцуулж чадна. 


Д.Лүндээжанцан: - Л.Гантөмөр гишүүн асуултаа асууя. Дараа нь Г.Занданшатар гишүүн. Тэгээд дуусч байна асуулт. 


Л.Гантөмөр: - Би энэ хуультай холбогдуулаад ганцхан саналтай байгаа юм. Миний саналыг энэ улсууд авч байна уу? Би долоо хоногийн өмнө байна уу даа Байнгын хорооны хурал дээр хэлсэн байгаа. Хэрвээ тэр саналыг авах юм бол дэмжээд ажиллая, авахгүй гэх юм бол энэ хуулийг дэмжиж чадахгүй гэдгээ хэлсэн байгаа. Тэр нь юу вэ гэвэл энэ төрийн үүргийг, яамны үүргийг төрийн бус байгууллагуудад шилжүүлэх тэр бололцоо энэ хууль дээр эрэлхийлэх арга байгаагүй юу гэж би асууж байсан. Одоо дахиад асуумаар байгаа юм. Энэ долоо хоногийн хугацаанд энэ тал дээр судалгаа хийв үү? Жишээлбэл одоо барилгын зураг, төслөөс нь хяналт хүртэлх бүх процессыг хувийн сектороор хийлгэж болно. Тэр хийж байгаа хувийнхаа сектор, тэр хийж байгаа төрийн бус байгууллагаа танай яамны харъяа байгууллагууд хянадаг байхад л болж байгаа байхгүй юу. Ажил аягүй хурдан явна. Аягүй чанартай явна. 


Хэрвээ та нар долоо хоногийн дотор ийм арга, энэ хуулинд яаж суулгахаа олж чадаагүй бол надад боломж олгох юм бол би одоо 2 хоногийн дотор хийгээд өгч болж байна. Хэрвээ та нар зөвшөөрөх юм бол. Жишээлбэл одоо хөдөө орон нутагт яамын төлөөлөх байгууллага байхгүй байгаа гэж байгаа гэж байгаа шүү дээ. Тэрийг бас зөвлөх эрхтэй компаниудыг хөдөө орон нутагт байгуулчих ёстой байхгүй юу даа. Тэгээд л бүртгэл хийгээд. Ерөнхий холбоодыг нь байгуулаад тэрэнтэйгээ ажиллаад явчихдаг. Тэгэх юм бол төрийн аппаратын ажил үүргийн хувиар аягүй гоё болно. 


Тэгээд би зүгээр энэ барилгын салбар тэр чигтээ “бум” болж байгаа энэ бололцоог ашиглаад энэ салбараа бид нар дэлхийн жишигт аваачъя гэж байгаа байхгүй юу. Системээр нь, тогтолцоогоор нь. Ийм хүсэл мөрөөдөл та бүхэнд төрсөн үү? Одоо тэр байнгын хорооны хурлаас хойшоо. Хэрвээ төрсөн бол, энэ чиглэлээр ажиллая гэх юм бол би одоо ингээд энэ сөрөг хүчний гишүүдийг ятгаад энэ хуулийг дэмжүүлээд аваад явахад бэлэн байна. Үнэхээр болохгүй байна. Төр нүсэр байх ёстой. Бид бүгдийг хариуцах ёстой. Эцсийн хариуцлагаа хүлээнэ ээ. 


Би зүгээр наад захын асуулт асуусан. Одоо тэр барилгын материалын үйлдвэрүүдийг зөвхөн бүртгэлийн системд оруулаад, танай яаман дээр бүртгэж аваад үйл ажиллагааг нь хянах бололцоо байсаар байтал тусгай зөвшөөрөл гэдэг өөр дээрээ дахиад нэг эрх мэдэл өөрсдөө олж авахыг мөрөөдөж байгаа юм шиг харагдаж байгаа байхгүй юу даа. Жишээлбэл ийм заалтыг бид зүгээр бүртгэлийн системээр явуулъя гэдэг байдлаар та бүхэн маань ярьсан уу? Би зүгээр энэ гишүүд асуулт асуугаад яамны сайд, дэд сайд хоёр ингээд бусад хүмүүсээс шпаргалк [англ. spur, шпора] гэх юм уу, материал аваад хариулах ёстой л доо. Сүүлийн үед Засгийн газрын ажил үүргийн хуваарь алдагдаад байгаа шалтгаан нь сайд нар бодлого тодорхойлох ажлаасаа зугтаагаад гүйцэтгэх ажил руу хэт ороод байна. 


Тийм болохоор та хоёр бол энэ хуулийг цээжээр мэдэж байх ёстой байхгүй юу даа. Та хоёрын хүсэл мөрөөдөл хуулинд шингэсэн байх ёстой. Тэгэж байж энэ хууль гарна. Түүнээс биш та нар буцаачихвал одоо бид нар энэнийг дахиж оруулж ирэхгүй ээ. Эс бол одоо нэг гишүүн нь санал хэлэхээр тэгье тэгье таны саналыг авъя. Нэг бол ийм редакциар авъя гэсэн ийм байдлаар хариуцлагагүй хандах юм бол болмооргүй байна. 


Бусад салбарууд бүгд хөдлөхгүй байгаа юм. Төр өөрөө нүсэр байхыг хүсээд байна шүү дээ. Тэнд байгаа албан тушаалтангууд эрх мэдэлтэй байхыг мөрөөдөөд байна. Барилга “бум” болж байгаа дээр нь цохилт өгөөд энэнийг олон улсын жишигт үнэхээр тэр либераль орнуудын түвшинд аваачаад тавьчих бололцоо бидэнд байна шүү дээ. Энэнийг хийх үү л гэж би асуугаад байгаа юм. Энэнийг хийнэ гэх юм бол давай би ажлын хэсэг чинь би ороод ажиллая гэж бодож байна. Энэ гишүүддээ хэлээд, дэмжүүлээд ингээд явъя гэж бодож байна. 


Д.Лүндээжанцан: - Ж.Наранцацралт сайд хариулъя. Хэнтий аймгийн Мөрөн сумын сурагчдын төлөөлөл орж ирсэн байна. Та бүхэнд сурлагын амжилт хүсье. Ингээд Ж.Наранцацралт сайд хариулъя. 


Ж.Наранцацралт: - Энэ хууль болон Хот байгуулалтын тухай хуулинд ч гэсэн бид нар энэ олон нийтийн оролцоог хангах талаар тодорхой заалтууд оруулсан байгаа. Ер нь төрийн бус байгууллагууд, төрийн тодорхой ажил үүргийг гэрээлэн авч гүйцэтгэдэг энэ тогтолцоо бол манайд хуулиар явж байгаа тогтолцоо шүү дээ. Заавал тусгайлан заагаад байхгүйгээр одоо өнөөдөр Монголын Барилгачдын холбоо ч гэнэ үү, Архитекторуудын эвлэл ч гэнэ үү, бүх байгууллагууд манайтай гэрээгээр маш олон ажлуудыг тодорхойлж хийж байгаа энэ тогтолцоо бол гэрээний дагуу явагдаж байгаа. Энэнийг заавал бид нар тусгайлан хуульчлах шаардлага гарах юм бол бид нар ажлын хэсгийн явцад бас ийм ийм ажлыг нь ингэж болно гэж зааж өгөх боломжтой гэж бид ажлын хэсэг дээрээ ярьсан байгаа. 


Манай барилгын салбар бол аль болохоор энэ либералчилж нэлээн үр дүнтэй явж байгаа. Ихэнхи хувийн хэвшлийнхэн ажилладаг ийм салбар шүү дээ. Урд өмнө хийгдэж байсан, улсын байгууллага хийж байсан бүх ажлууд өнөөдөр хувийн хэвшлийнхэн болон төрийн бус байгууллагууд хийж байгаа. Урьд нь Барилгын зургийн институт гэж маш том байгууллага, олон инженерүүд энэ бүх ажлуудыг зохион байгуулж, ерөнхий төлөвлөгөө, зураг төсөл, энэ норм, нормативыг хийдэг байсан бол одоо энэ үйл ажиллагааг ихэнхидээ хувийн байгууллагууд хийж байгаа. 


Манай яамны харъяа хэрэгжүүлэх агентлагууд, улсын үйлдвэрийн газрууд энэ ажлуудыг зохион байгуулах, зарим ажлуудыг гэрээлж хянах, экспертиз хийх гэх мэтчилэн боломжийн хүрээнд өөрсдийнхөө хийх ажлууд дээрээ хуулийн хүрээнд ажлаа зохицуулж байгаа. Тийм учраас энэ хууль дээр бид Л.Гантөмөр гишүүнтэй ажлын хэсгийн түвшинд ажиллаад, яг тодорхой ажлууд дээр санал оруулах боломжтой байгаа. 


Харин барилгын материалын үйлдвэрлэлийг тусгай зөвшөөрөлтэй болгох асуудал дээр Л.Гантөмөр гишүүн тусгай зөвшөөрөлгүй байлгах хэрэгтэй гэж байгаа. Бид ажлын хэсгийн түвшинд яриад энэнийг УИХ-д өргөн барихдаа бид тусгай зөвшөөрөлтэй байх нь зүйтэй гэдгээр оруулж ирж байгаа. Энэнийг Байнгын хороон дээр ярина биз дээ. Бид тусгай зөвшөөрөлтэй байлгах үндэслэлүүдээ гишүүдэд бүрэн мэргэжлийн түвшинд бас танилцуулъя. Яагаад ингээд байгааг. Ямар нэгэн энэ бол хүнд суртал, ажлыг хүндрүүлэх гэхээсээ илүү одоо түрүүнд Р.Гончигдорж гишүүн хэлээд байсан хүний амьдрах, тэр аюулгүй байдал, орчин, газар хөдлөлтийн тэр баллыг тэсвэрлэх барилгын материалын чанарыг бид холбож тайлбарлаад байгаа юм. Дан ганц бүртгэлтэй аж ахуйн нэгжүүдээ бид нар энэнийг хийлгэж одоохондоо итгэх тийм боломж байхгүй байгаа. Өнөөдөр маш олон байгууллагууд хотын захаар хэлэхгүйгээр, бүртгэлгүйгээр маш олон зүйлүүд хийж байна. Энэ бол эргээд бас бидэнд нэлээд хүндрэлүүд учруулна гэж үзэж байна. 


Д.Лүндээжанцан: - Г.Занданшатар гишүүн асуултаа асууя. 


Г.Занданшатар: - Барилгын тухай хуулийн төслийн талаар олон гишүүд саналаа хэллээ. Ерөнхийд нь энэ чанарын шаардлага бас хангахгүй буцаах шаардлагатай байна гэж бүлэг дээр бид нар ярилцсан л даа. Тэгэхдээ буцаах бол амархан юм. Энэ хуулийг боловсронгуй болгох талаас нь хэд хэдэн зүйлийг нэлээд ярилцсан юм. Энэ дээр ер нь ажлын хэсэг Барилга, хот байгуулалтын яам ямар саналтай байгаа юм бэ гэдгийг нэгдүгээр тодруулчихмаар байна. 


4.1.3 байгаа юм. 1997 оны Ашигт малтмалын тухай хуулийн дагуу асуудлыг шийдвэрлэхээр заачихсан байгаа юм л даа. Ганцхан энэ заалтаас, тэгээд 9.1.7 бий. Тэр 9.1.7-д байгаль орчныг хамгаалах чиглэлтэй байна гэж. Байгаль орчныг хамгаалах үүрэг хүлээмээр санагдаад байгаа юм. Иймэрхүү утга найруулгын шинж чанартай юмнууд нэлээн бүлэг багц байна. 


Хоёрдугаарт нь бүр агуулгын шинж чанартай. 6.1.8-д бол Барилга, хот байгуулалтын яам төсвийн хөрөнгө оруулалтаар хийгдэж байгаа бүх тендерийг Барилга, хот байгуулалтын яам хийхээр, зарлахаар ороод ирж байгаа юм л даа. Тэгсэн мөртлөө дагалдах хуулинд тендерийн хууль юм уу, бараа, ажил, үйлчилгээ гүйцэтгэх хуулинд яаж оруулах нь тодорхойгүй ороод ирж байгаа юм. Энэ хуулиудтайгаа зөрчилдөөд эхэлж байна. Тендерийн хуулийн үзэл санаатай зөрчилдөөд эхэлж байгаа юм. 


8.3, 11.4-ийг бас тодруулж асуумаар байгаа юм. Энэ барилгын баталгаат хугацааг 1 жил байхаар хуульчилсан байгаа юм л даа. Энэ бусад орны жишгээс харахад 40 хүртэл байна. Энэ Солонгос, Хятад энэ тэр бол 40 жил хүртэл байна гэж яриад байгаа юм. Тэгэхээр барилгын үндсэн каркас, сая ярилаа л даа. С.Баярцогт гишүүн яриад байна. Үндсэн каркас, форс-мажор [фр. force-majeur, непреодолимая сила], одоо давагдашгүй хүчин зүйл, газар хөдлөлөөс тэдэн баллаас дээш байдаг ч юм уу, маш нарийвчлан зааж үндсэн баталгаа, бусад орчин, нөхцөл, гадна засвартай холбоотой баталгаа бол тусдаа, нэлээн ингэж нарийвчилж баталгааг нэг зүйл анги болгож, ингэх бололцоо бий юу? Хамгийн гол нь энэ хэрэглэгчдийн эрх ашгийг хамгаалах талаасаа бол тэр барилгын чанар баталгаатай байх асуудал дээр хандуулах нь зүйтэй юм шиг байна. 


Энэ Хятад, Солонгос энэ тэрийн яриад байгаа шигээр бол 20 жилийн дараа байшин нурахад барилга барьсан эзэн нь хариуцлага хүлээж шоронд ордог гэсэн хариуцлагын заалтууд байдгыг яриад байгаа юм. Ийм бололцоо байдаг юм болов уу гэж. 


14.1.5-ыг бол тусад нь нэг зүйл болгоод шинэчлээд хөгжүүлчих бололцоо байна уу? Ингэвэл бас олон гишүүдийн яриад байгаа энэ буцаах гээд байгаа үндэслэл дээр ажиллах бололцоо нээгдэх байх гэж бодож байна. 14.1.5 дээр тэр барилгын орчин нөхцлийг нэлээн тодорхой зааж өгөөд квадрат метрээр нь стандартчилаад ингээд заагаад өгчих бололцоо байна уу? 


Засгийн газрын гишүүн норм, нормативыг батлахаар оруулчихсан байгаа юм. Энэ ер нь зөв байдаг юм уу? Засгийн газрын хуралдаанаар баталдаг байж болдоггүй юм уу? Норм, нормативыг. 


Олон гишүүд асуугаад байна. Л.Гантөмөр гишүүн асуугаад байна. Ер нь барилгын салбарын аль хэсгийг нь либеральчлах юм. Аль хэсэгт нь төрийн хяналт, хариуцлагын тогтолцоог өргөжүүлэх юм бэ гэдгийг нь энэ үзэл баримтлалдаа нэлээн тодорхой болгож өгөхгүй бол нэг бол төрийн хяналтыг нэлээн их болгох гээд байгаа юм шиг, нэг бол либеральчлах гээд байгаа юм шиг ийм сөрөг, эсрэг тэсрэг зүйл ойлгогдох гээд байна. Тийм учраас энэ хувийн секторын оролцоог нэмэгдүүлэх, либеральчлах тал дээр нь ямар зүйлүүд хийгдэх юм. Харин төрийн оролцоог хаана хангах юм бэ гэдэг дээр тодорхой зааж өгөх бололцоо байдаг юм болов уу гэж. 


Тэгээд зураг төсөл, төсөв зохиогч, гүйцэтгэгч нарын ажлын хариуцлагатай шууд холбоотой алдаа хариуцлагыг тэр төсөв зохиогч нар л өөрсдөө хариуцахаар заачихсан байгаа юм л даа. 


Д.Лүндээжанцан: - Нэг минутыг нь өгчихье. Г.Занданшатар. 


Г.Занданшатар: - Магадлан шалгагч зураг төслийнхөө хариуцлагыг хүлээхээр заачихсан байгаа. Зохиогч өөрөө хариуцах ба магадлан шалгагч нь зураг төсөл судалгааны ажил, техник, эдийн засгийн үндэслэл, дүгнэлтийнхээ хариуцлагыг л хүлээнэ гэсэн байгаа. Тэгэхээр энэ нь одоо эцэс сүүлд нь энэ хадгаламж зээлийн хоршоо шиг ч юм уу асуудал гарахад нөгөө хяналтыг бас орхигдуулах асуудал болох юм биш биз дээ. 


13.9-д бол энэ тусгай зөвшөөрлийг ямар хугацаанд хэн сунгах нь тодорхойгүй болчихоод байгаа юм. Энэ дээр ер нь ямар заалт байна вэ гэсэн ийм хэдэн зүйлийг бас тодруулж асуумаар байна. Тэгээд энэ хамгийн гол нь барилгын материалд тавих хяналт, тэр норм, нормчлолын сан зэрэг асуудлууд нь барилгын үнэлгээг өсгөх бас нэг хүнд суртлыг бий болгох үндэс болох уу, үгүй юу? Энэ дээр ямар бодолтой байгаа юм бэ? хэлэлцүүлэгийн явцад. Энэ асуудлууд дээр нэг мөр ойлголт өгвөл бас дэмжихэд бэлэн байна гэсэн бодолтой байна. 


Д.Лүндээжанцан: - Ж.Наранцацралт сайд. Ажлын хэсэг… Ц.Дашдорж сайд хариулах юм байна. 


Ц.Дашдорж: - Г.Занданшатар гишүүний асуултанд хариулъя. Гэхдээ ер нь өөр рүүгээ юм төвлөрүүлэх биш тэрийгээ эргэж төрийн бус байгууллагууд болон олон нийтийн оролцоон дээр тулгуурлаж үйл ажиллагаа явуулах чиглэлд манай ажлын хэсэг ажиллаж байгаа. Ер нь энэ хууль Байнгын хороодоор ороод, хоёр намын бүлгээр ороод гарсан. Бас саналыг бид нар тусгаж авч ажиллахаар ингэж зохицуулалт хийгдэж байгаа. 


Чанарын баталгааны хувьд Иргэний хуулиар 3 жил гээд заагаад өгчихсөн байж байгаа. Манай хуулинд бол 1 жилээр бид нар тусгаад өгсөн. Гэхдээ тэр нөгөө гүйцэтгэгч, захилагч байгууллагууд хоорондоо гэрээгээрээ зохицуулаад явах нь илүү оновчтой юм болов уу гээд ингээд бид тусгаж өгсөн юм. 


Норм, нормативын асуудлыг сайд батлахаар бид нар энд тусгаад өгсөн байж байгаа юм. Яг салбарын эрхэлсэн, энэ барилгын асуудлыг эрхэлсэн төрийн захиргааны төв байгууллагын эрх үүргийн хүрээнд энэ асуудлыг оруулаад өгсөн байж байгаа. Ер нь одоо ингэхэд 351 норм, дүрэм байна гээд байгаа бол тэр угтаа бол нэлээн их бичиг цаас шүү дээ. Тэгэхээр өдөрт манай яамаар 2-оос 3 норм, дүрмийн асуудал батлагдах, санал авах маягаар ингэж орж ирж байдаг. Энэ бүхнийг тийшээ тэгэж хандуулаад байх нь учир зүйн ямар байдаг юм болоо гэж бид нар ингэж бодсон юм. 


Нөгөө талаас ерөөсөө энэ барилгын норм, дүрэм гэдэг бол энэ барилга дээр авч хэрэгжүүлэх, зайлшгүй сахиж байх ёстой ийм дүрэм нь юм. Энэ дээр ерөөсөө бүхэл л зүйлүүд байж байгаа юм. Тэр зураг төсөл боловсруулах, орон зайн төлөвлөлтийн асуудал, тэр хүүхдийн цэцэрлэгийн асуудал, ногоон байгууламжийн асуудал, урд талын байшин ард талын байшинг сүүдэрлэхээс өгсүүлээд хэдэн метр байх вэ гээд энэ бүх зүйлүүд нь энэ норм, норматив дээрээ заагдаад өгчихсөн байж байгаа. 


Бид нар энэ барилгын тухай хуулиар чухам юуг зохицуулах ёстой вэ гэхээр энэ норм, нормативын тогтолцоог яаж сайжруулж байх ёстой юм, энэнийг яаж баталж байх ёстой юм, яаж хяналтыг нь тавьж байх ёстой юм бэ гэдэг чиглэлээр ажиллахыг зорьсон юм. 


Тэр тендерийн сонгон шалгаруулах гэдгийг бол зохион байгуулах гэж энэ хуулинд тусаад ороод ирчихсэн байж байгаа. Ажлын хэсгүүд гарсан байгаа. Энэ дээр бид нар зөвхөн мэргэжлийн удирдлагаар хангах. Тэр сайдуудынхаа багцдаа байдаг юм байгаа биз. Тийм ээ. Боловсрол, соёлын яам байна. Эрүүл мэндийн яам байна. Энэ чиглэлээрээ хийгдэж байгаа, төсвийн хөрөнгө оруулалтаар хийгдэж байгаа үйл ажиллагаануудад бид зөвхөн мэргэжлийн хяналт, удирдлагаар хангах ийм л зүйлийг нь хийе гэсэн байдлаар ингэж тусгаж оруулсан байгаа. Тусгай зөвшөөрлийг ерөөсөө л 3 жилээр олгож байгаа. Хуулиараа тийм байгаа. 


Д.Лүндээжанцан: - Одоо хууль санаачлагчаас асуух асуулттай гишүүд асуултаа асууж дууслаа. Одоо Байнгын хорооны санал, дүгнэлтийг сонсоё. Уг хуулийн төслийн талаар Эдийн засгийн байнгын хорооны санал, дүгнэлтийг сонсоно. Санал, дүгнэлтийг УИХ-ын Д.Арвин танилцуулна. Д.Арвин гишүүнийг индэрт урьж байна. 


Д.Арвин: - Улсын Их Хурлын дарга, эрхэм гишүүд ээ

Монгол Улсын Засгийн газраас 2006 оны 9 дүгээр сарын 29-ний өдөр Улсын Их Хуралд өргөн мэдүүлсэн “Барилгын тухай” хуулийн төслийг хэлэлцэх эсэх тухай асуудлыг Эдийн засгийн байнгын хороо 2007 оны 4 дүгээр сарын 11-ний өдрийн хуралдаанаараа хэлэлцээд гаргасан санал, дүгнэлтийг Та бүхэнд танилцуулъя. 


Байнгын хорооны хуралдаанд оролцсон гишүүдийн олонхи Барилгын тухай хуулийн шинэчилсэн найруулгын төслийг УИХ-ын чуулганы хуралдаанаар хэлэлцэх нь зүйтэй гэж үзлээ. Үүний зэрэгцээгээр УИХ-ын гишүүн Ч.Авдай барилгад тавих эрүүл ахуйн болон аюулгүй ажиллагааны шаардлагыг тодорхой болгох, төслийн 6.1.8-д “улсын төсвийн хөрөнгө оруулалтаар баригдах барилга байгууламжийн гүйцэтгэгчийг барилгын асуудал эрхэлсэн төрийн захиргааны төв байгууллага сонгон шалгаруулахаар” заасан нь Төрийн болон орон нутгийн төсвийн хөрөнгөөр бараа, ажил, үйлчилгээ худалдан авах тухай хуулийн холбогдох заалтыг зөрчсөн, барилгын материалд тавих хяналтын асуудал болон барилгыг барих явцад барилгын зураг төслийг хийсэн этгээдийн зохиогчийн эрхийг хамгаалах асуудлыг тодорхой болгох, УИХ-ын гишүүн Д.Арвин барилгын байгууллагад тусгай зөвшөөрөл олгох, үүний дагуу тавих шаардлага тодорхой байх, УИХ-ын гишүүн Н.Батбаяр барилгын салбарын өмнө тулгамдсан асуудлуудыг төсөлд тусгаж зохистой шийдлийг гаргуулах, тухайлбал: барилгын норм, нормативыг шинэчлэх, барилгын улаан шугам тавих, барилгын объектыг ашиглалтад хүлээн авах, барилга эхлэх зөвшөөрөл олгох зэрэг ажлыг барилгын мэргэжлийн байгууллага хянаж, гүйцэтгэдэг байх, мөн төсөлд “хөрөнгө оруулагч”-ийн холбогдолтой харилцааг нэмж тусгах, түүнчлэн энэ хууль гарсантай холбогдуулан мөрдөж байгаа бусад хууль тогтоомжид нэмэлт, өөрчлөлт оруулах асуудлыг ч авч үзэх, УИХ-ын гишүүн Ц.Баярсайхан норм, нормативын санг барилгын төсөвт өртгийн тодорхой хувиар байгуулах нь барилгын өртөг өсгөх нөхцөл болох, нөгөө талаар Засгийн газрын тусгай сангийн асуудлыг өмнөх чуулганаар хэлэлцэж шийдвэрлэсэн нөхцөлд дахин ийм сан гаргаж ирэх нь зохистой биш, норм, нормативыг хэн боловсруулах нь тодорхой бус, хөгжлийн бэрхшээлтэй иргэдийн эрх ашгийг хамгаалах чиглэлээр барилгын юуг хэрхэн өөрчлөхийг төсөлд тодорхой тусгах, барилгын нэг маягийн зураг төслийг ялангуяа төсвийн хөрөнгөөр барьж байгуулах барилгуудад хэрэглэх асуудлыг тодорхой болгох, УИХ-ын гишүүн Р.Буд барилгын баталгаат хугацаа гурван жил байхаар сайд танилцуулсан, гэтэл төслийн 11.4-т нэг жилээс доошгүй байхаар заасныг авч үзэх, “барилгын захиалагч”-ийн талаар баримтлах бодлого, олон улсын чиг хандлангыг судалж хуулийн төслийн үзэл баримтлалыг эргэж харах, хуулийн үндэсний зөвлөх компани бий болгох асуудлыг тусгах шаардлагыг судалж үзэх, төслийн 12.4-т “зураг төсөл, төсөв зохиогч, гүйцэтгэгч нарын ажлын хариуцлагатай шууд холбоотой алдаа дутагдлыг зохиогч өөрөө хариуцах ба магадлан шалгагч нь зураг, төсөл, судалгааны ажлын техникийн үндсэн шийдэлд гаргасан дүгнэлтийнхээ хариуцлагыг хүлээнэ” гэж заасан нь учир дутагдалтай, 13.9-д тусгай зөвшөөрлийг ямар хугацаанд, хэн сунгах нь тодорхойгүй, мөн төсөлд барьж дууссан барилга болон замын ажлыг “улсын комисс” хүлээн авахаар орсон нь учир дутагдалтай бөгөөд үүнийг эргэж харах, УИХ-ын гишүүн Л.Гантөмөр тухайн салбарт төрийн байгууллагын зарим боломжтой чиг үүргийг хувийн хуулийн этгээдээр гүйцэтгүүлэх, барилгын материалтай холбоотойгоор тусгай зөвшөөрөл бий болгохоор төсөлд заасан болон ерөнхийдөө хуулийн төсөлд тухайн салбарыг либералчлах бодлого байхгүй, УИХ-ын гишүүн Б.Мөнхтуяа барилгын норм нормативыг шинэчлэх, импортын барилгын материалыг шалгах лаборатори байхгүй, мөн барилгын техникийн үндэслэлийг олгох, цогц барилгыг ашиглах журмыг төсөлд тусгах, УИХ-ын гишүүн А.Мурат барилгын мэргэжлийн хяналтын чиг үүргийг мэргэжлийн яам гүйцэтгэхээр төсөлд тусгах боломжийг эргэж харах, УИХ-ын гишүүн Т.Очирхүү төсөлд тухайн салбарын талаар баримтлах үндсэн бодлогыг зөв тогтоож, төрийн байгууллагуудын чиг үүргийг ялгавартай гаргаж чадаагүй, сайд норм, норматив батлахаар заасан, төрийн захиргааны төв байгууллага болон сайд материалын хариуцлага хүлээхээр байна. Ингэснээр төсөл нь мөрдөж байгаа бусад хууль тогтоомжтой нийцээгүй, УИХ-ын гишүүн Р.Раш хуулийн төслийг Бүсчилсэн хөгжлийн үзэл баримтлалтай холбоотой авч үзэж бүс нутгийн барилгын онцлогийг тусгах, УИХ-ын гишүүн Ц.Баярсайхан, Ц.Дамиран, Т.Очирхүү, Р.Раш нар төсөлд барилгын норм, нормативыг барилга, хот байгуулалтын асуудал эрхэлсэн Засгийн газрын гишүүн батлахаар заасан нь учир дутагдалтай болсон. Уг нормыг улс төрийн албан тушаалтан биш харин байнга байх этгээд батлах нь илүү зохистой, нөгөө талаар төрийн захиргааны төв байгууллага, төрийн захиргааны байгууллагын чиг үүргийн ялгааг нарийвчлан гаргаагүй бүрхэгдүүлсэн зэрэг санал гаргасныг төслийн цаашдын хэлэлцүүлгийн явцад анхааралдаа авах нь зүйтэй гэж үзлээ. 


Барилгын тухай хуулийн төслийг хэлэлцэх эсэх тухай асуудлаар Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Д.Лүндээжанцан: - Д.Арвин гишүүнд баярлалаа. Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Б.Батбаяр гишүүн, Ц.Дамиран гишүүн. Г.Занданшатар гишүүн асуултаа эхэлье. 


Г.Занданшатар: - Гол нь энэ УИХ-аас гарч байгаа бичиг баримтууд жижиг бага гэлтгүй энэ утга найруулга, өгүүлбэр зүйн хувьд ч гэсэн тэр анхаарах асуудлууд их байгааг анхааруулж хэлэх зорилгоор энэ асуултыг асууж байгаа юм. Энэ байнгын хорооны дүгнэлтэнд Геннисын номд орохоор урт өгүүлбэр байгаа юм. Тоолоод үзвэл 400 гаруй үгтэй өгүүлбэр. Тэгээд одоо доторхи утга найруулга юмнуудыг нь харах юм бол бараг Д.Арвин барилгын байгууллагад тусгай зөвшөөрөл олгох гээд л ойлгогдохоор. Нарийн уншаад үзэх юм бол энэ доторхи утга найруулга, юмнууд нь бол үнэхээр ойлгомж муутай. 


Ер нь эндээс харагдаж байгаа юм нь их олон гишүүн энэ хуулийн төсөлд байгаа өө согогийн талаар санал, дүгнэлтүүдээ хэлсэн юм байна гэж ойлгож байгаа юм л даа. Энэ 400 гаруй үгтэй өгүүлбэр дотор. Тэгэхээр ийм олон гишүүд ингэж эсрэг тэсрэг байр суурьтай, тодорхой бус, хуультай зөрчилдсөн гэх мэт олон санал гаргасан байхад Байнгын хороо энэ хуулийг хэлэлцэхээр дэмжсэний шалтгаан нь юу юм бэ? Бараг шинэчилсэн найруулга хийх шаардлагатай байна гэсэн, буцаах шаардлагатай байна гэсэн дүгнэлтийг энэ олон гишүүд хэлээд байна шүү дээ. Энэ талаар хариулж өгөөчээ. 


Д.Лүндээжанцан: - Д.Арвин гишүүн.


Д.Арвин: - Дүгнэлттэй холбоотой асуулт асууж байгаа бол хэлье. Ер нь Байнгын хорооны хурал дээр энэ асуудлыг нэлээд бас цаг гаргаж, нэлээн сайн хэлэлцсэн гэж би үзэж байгаа. Олон гишүүд олон санал авсан. Зүгээр эцсийн бүлэгтээ юу гэхээр энэ жил бас хөрөнгө оруулсан, барилга дээр 40 мянган айлын орон сууц эхэлж байгаа. Мөн олон барилгын байгууллагууд бас энэ барилгын хууль гарахыг хүлээж байгаа. Үүнтэй холбогдуулаад бас энэ ажлын хэсэг ажиллах явцад энэ ажлын хэсэг бас барилгын компаниудаас өнөөдөр үйлдвэрлэл эрхэлж байгаа компаниудаас санал хүсэлт авсан. 


Энэ дээр олон асуудлууд гарсан. Энэнийг бид зарчмын хувьд хэлэлцэх явцдаа бид нар шийдвэрлэж болно гэж үзэж байгаа. Жишээлбэл, норм, нормативын санг байгуулах гэдэг дээр бас бид эсрэг тэсрэг байр суурьтай байгаа. Энэ зүйл дээр, нөгөө талаар Засгийн газрын бас тодорхой, Засгийн газрын сайдын бас тавих хяналт, орох оролцоог ч гэсэн бид нар эргэж харж үзье гэсэн. Тэрнээс бол зарчмын хувьд бол тийм алдаа энд байхгүй учраас засч, энэ хэлэлцэх явцад бид нар зарим найруулгын болон мөн зарим зүйлээр бид нар гишүүдийн саналыг авах бүрэн бололцоотой гэж үзээд Байнгын хороо энэнийг дэмжье гээд ихэнхи гишүүд санал гаргасан юм. 


Д.Лүндээжанцан: - Ц.Сүхбаатар гишүүн асуултаа асууя. 


Ц.Сүхбаатар: - Байнгын хороон дээр 11 гишүүн санал гаргаж асуусан байгаа юм. Сая ингээд гишүүдийн асуусан асуултыг сонсоод байхаар энэ барилгыг бүтээж босгох, барилгын материал үйлдвэрлэлийг явуулах, тэр чиглэлээрх харилцаа нь одоо үндсэндээ бага тусгагдсан, төрийн захиргааны байгууллагын болон төв орон нутгийн байгууллагын эрх үүргийг зохицуулсан хууль байна гэсэн ийм чиглэлээр шүүмжилж байгаа асуудал их байна. Тэгэхээр энэ яамын эрх үүрэг бол нэлээн өргөжөөд яамны төв агентлаг гээд харъяа байгуулагууд нь бүгдээрээ татан буугдаад, тэгээд яам нь бүх асуудлыг хийхээр энэ хууль дотор байж байгаа шүү дээ. Хяналтаа авна, мэргэжлийн хяналт. Тэгээд дээр нь одоо тэр лиценз, зөвшөөрөл олгодог юм аа хийнэ. Норм, норматив баталдаг юм аа сайд нь бөгөөд одоо тэр яам нь батлахаар. Тэгэхээр энэ нөхцөлд байнгын хороо энэ асуудлыг концепциор нь авч хэлэлцье гэж үзсэн юм уу? 


Тэгэхээр үндсэндээ энэ жишгээр явах юм бол яамд руугаа бүх эрх мэдлээ аваад, агентлагуудын тоо нь цөөрөөд, тэгээд одоо ерөөсөө яам нь гүйцэтгэх ажлаа ч хийдэг, бодлогоо ч хийдэг, хяналтаа ч тавьдаг ийм механизм руу орж байгаа энэ бичигдсэн юмнуудыг үндсэн нь зөвшөөрөөд хэлэлцье гэж байгаа юм уу гэсэн нэг ийм юм байх юм. 


Хоёрдугаарт нь, энэ Барилгын тухай хууль, Хот байгуулалтын тухай хууль, Хот тосгоны эрх зүйн байдлын тухай хууль энэ гурав бол салшгүй холбоотой гээд Байнгын хороон дээр бас яригдсан юм шиг байгаа юм. Тэгэхээр энэ зүгээр механикаар ойлгох юм бол Барилга, хот байгуулалтын тухай хууль гээд энэ хоёр хуулийг нэгтгээд хэлэлцэх тийм асуудал Байнгын хороон дээр яригдсан уу? Хэрвээ тэгвэл болох уу? Тэгвэл тэр ёстой нэрэндээ зохицоод энэ яамыг нь өргөжүүлж бэхжүүлэх гээд байгаа юм бол. Барилга, хот байгуулалтын тухай хууль гээд, Хот байгуулалтын хууль, Барилгын тухай хуулиа нэгтгээд одоо ингээд хэлэлцэж болох уу? Тийм байдлаар энэ асуудлыг авч үзсэн юм уу? 


Энэ нөхцөл ерөөсөө Байнгын хороо нэлээн тийм хүндрэлтэй хуулийг авч хэлэлцээр одоо шийдвэрлэсэн байгаа юм л даа. Яахав зүгээр шинэчилсэн найруулга гэхээр бүхэлд нь одоо хаана нь юу ч оруулж нэмж хасч болох учраас хуулиудыг хооронд нь нийлүүлж болох л байх, хасч болох л байх. Энэ өргөн утгаар нь хэлэлцэх учраас энэнийг одоо хэлэлцье. Ер нь одоо яахав Засгийн газрын өөр концепциор оруулж ирсэн юмыг бид өөр концепцитэй болгоод Их Хурал дээр хэлэлцье гэсэн ийм байр суурьтай Байнгын хороо дээрээ ярьж байгаа олонхи болсон уу? гэсэн нэг ийм юм байгаа. 


Нөгөө талаар энэ газрын харилцааны асуудлыг энд Байнгын хороон дээр авч үзсэн үү? Өөрөө энэ чинь газар олгох, ашиглах тэр бүх асуудал чинь энэ Барилга, Хот байгуулалтын хуультай холбоотой шүү дээ. Тэр зам, талбай л гэж байна. Хүүхдийн цэцэрлэгийн тоглоомын талбай л гэж байна. Газраа хаана олгох юм, хэн эзэмших юм. Доорхи инженерийн шугам сүлжээ л гэж байна. Энэ бүх асуудлуудыг энд ямар байдлаар авч хэлэлцэхээр Байнгын хороо шийдвэрлэсэн юм бэ? Энэнийг одоо Д.Ганхуяг дарга, Д.Арвин гишүүн хоёр хариулж өгөөчээ. Энэ байнгын хороо яагаад олонхиороо шийдсэн учраас хэлэлцэхэд нэлээн төвөгтэй болчихсон. Энэнийг хэлэлцэх гарц байгаа юм уу, үгүй юм уу? 


Д.Лүндээжанцан: - Д.Арвин гишүүн, тэгээд Д.Ганхуяг дарга.


Д.Арвин: - Нэгдүгээр асуултыг хариулъя. Тэгэхээр энэ хуулийг мэдээж намын бүлгүүд хэлэлцээд шийдвэр гаргасан байгаа. Мөн Эдийн засгийн байнгын хорооны гишүүд өөрсдөө хэлэлцээд шийдвэр гаргасан байгаа. Энэ олон асуудлууд тусгагдсан нь үнэн. Тэгэхдээ энэ дээр засах, би түрүүн хэлсэн шүү дээ, шаардлагатай юмнууд олон байгаа. Жишээлбэл, энэ явцад бас мэргэжлийн хяналтын сайд, тэрний дэд сайдууд нь ч гэсэн энэ асуудал дээр бас өөрсдийнхөө саналыг оруулж байсан. Энэ бүх саналуудыг энэ хууль хэлэлцэх явцад бид нар засах бүрэн бололцоотой гэж үзэж одоо энэ Байнгын хорооны гишүүдийн ихэнхи дэмжсэн гэж би бодож байгаа шүү дээ. Тэрнээс бол одоо…

Д.Лүндээжанцан: - Д.Ганхуяг дарга.


Д.Ганхуяг: - Ерөнхийдөө Д.Арвин гишүүний хэлж байгаа тийм л дээ. Тэгээд хуулийн төсөлтэй холбоотой гишүүд маш олон санал гаргаж байсан. Тэгээд хамгийн гол нь хууль санаачлагчид саналаа хэлээд, хэлэлцэх эсэхээ шийдчихээд ажлын хэсэг байгуулаад одоо оруулах боломжтой юмыг, зөв юмыг оруулбал бүрэн боломжтой гэдэг байдлаар, Байнгын хороо гэдэг чинь байнгын хорооны гишүүд, тэгээд санал хураагаад хуулийн төслийг цааш нь явуулах ёстой юм гэж ингэж шийдсэн юм. 


Ц.Сүхбаатар гишүүний, гурван чиглэлд асуулаа гэж бодож байна. Өөрөөр хэлбэл төрийн захиргааны төв байгууллагын эрх мэдэл нэлээн эрх болсон юм гэдэг байдал харагдаж байна гэж. Энэ дээр бол бас уг нь яахав оруулах шаардлагатай зүйлүүд орсон мөртлөөсөө яг энэ хуулийнх нь одоо юу гэдэг юм хуулийн төсөл дээр нь жишээлбэл баригдсан барилгын ашиглалтын үзүүлэлтүүд, барилгын бүтэцтэй холбоотой, өөрөөр хэлбэл нэг хэдэн тулгуур үзүүлэлтүүд, за барих газартай холбоотой хэдэн тулгуур үзүүлэлтүүд, гарцаа байхгүй хэн ч мэддэг ийм үзүүлэлтүүдтэй холбоотой өөрөөр хэлбэл норм, норматив биш, ийм зүйлүүд нь ороогүй учраас өөрөөр хэлбэл одоо юу гэдэг юм төрийн зүгээс тавих хяналт, төрийн зүгээс оролцох оролцоог л нэмэгдүүлсэн, тэрэн дээр л гол концепци нь болсон юм шиг ийм хууль болсон байна гэж харагдаад байгаа юм. Тэгээд сая харагдаж байна гэж үзэж байна. Тэгээд сая гишүүд саналаа хэлж байсан. Өөрөөр хэлбэл энэ хууль дээр жишээлбэл процессын хяналт хэрэгжихгүй байгаа шалтгаан нь юу юм бэ гээд ингэхээр нэгдүгээрт, төрийн хүч хүрэлцэхгүй байгаа. Энэнийг жишээлбэл зураг төслийн компаниуд барилгын процессын хяналтыг хийчихдэг. Ийм чиглэлийн ч гэх юм уу, өөрөөр хэлбэл төрийн оролцоог багасгах, хувийн хэвшил болон олон нийтийн оролцоогоор хэрэгжүүлэх ажлуудыг бас зааглаж оруулж өгөх ийм шаардлагатай байгаа юм гэж. 


Хот байгуулалт, Барилгын тухай хуулийг нэгтгэж гэж ийм асуудал дээр юу ч яригдаагүй. Хот байгуулалт гэдэг нь бол хот төлөвлөлт л юм. Гол нь хуулийн агуулгыг харахаар. Энэнийг бол ингэж яригдаагүй гэж. 


Газар зохион байгуулалттай холбоотой ерөнхийдөө энд барилгатайгаа холбоотой учраас газар зохион байгуулалттай холбоотой зүйлүүд ороогүй. Хот байгуулалтын тухай хуулинд бас нэлээн зүйлүүд орсон. Уг нь бол улсын газар ашиглалтын, төлөвлөлтийн тухай хууль, улсын газар зохион байгуулалтын тухай хууль гээд ийм хуулиуд ингээд харьцуулаад харж байхад ийм хуулиуд бас энэ хуулиасаа өмнө, өөрөөр хэлбэл барих газрынх нь суурь, тэр газартайгаа холбоотой хуулиуд нь ороод ирсэн байх шаардлагатай юм шиг ингэж харагдаж байна лээ. Логикийн хувьд үзэхэд. Тэгээд энэ дараа дараагийн хуулиуд дээр энэ нь орох байх. Нөгөө талаасаа шинээр хуулийн төслүүд өргөн барих шаардлагатай гэж салбарын сайд бусад нэмэлт хуулиуд барих шаардлагатай гэж хэлж байсан. Тэгээд энэ чиглэлийнхээ дагуу шийдэгдэх байх гэж бодож байна. 


Д.Лүндээжанцан: - А.Цанжид гишүүн асуултаа асууя. 


А.Цанжид: - Над хэдэн асуулт байна. Нэгдүгээрт нь, энэ хуулийн нэр ер нь зохиж байна уу, үгүй юу? Энэ барилгын тухай хууль юм уу? барилга барих тухай хууль юм уу? Орос, англи хэл дээр орчуулаад үзэхэд өөр өөр үгнүүд байх шиг санагдаад байх юм. Нэгдүгээр асуулт. 


Хоёрдугаар асуулт, энэ хот орчимд суурин суурьшил их бий болж байна. Зам дагаад суурьшил буй болж байна. Уурхай дагасан суурьшил бий болж байна. Жуулчны бааз дагасан суурьшил бий болж байна. Нэг үгээр хэлэхэд Монгол бол хотжиж байна. 


Тэгэхээр Барилгын хуулиас гадна хотжилтын хуулийн тухай асуудал ер нь сөхөгдөж тавигдаж байна уу, үгүй юу? Байнгын хорооны бодлого ямар байгаа вэ гэсэн ийм асуулт байна. 


Гуравдугаар асуулт, хуульд стандарт ерөөсөө орж ирээгүй байгаа юм. Бидний бодлоор бол гол гол стандартууд ормоор байгаа юм. Энэ дээр байнгын хороо ямар байр суурьтай байна вэ? гэж.


Дөрөв дэх асуулт, ер нь хяналтын концепци энэ хуулинд буруу байгаа юм биш үү? Зөвлөх компанийн хэлбэрээр одоо хяналт тавьдаг тэр арга нь зөв юм биш үү гэсэн нэг ийм зүйл байна. Энэ дээр Байнгын хороо ямар бодолтой байна вэ? гэсэн ийм дөрвөн асуулт байна. Энд хариулж өгөөчээ. 


Д.Лүндээжанцан: - Хариулъя. Д.Арвин гишүүн хариулах уу? Д.Ганхуяг дарга хоёр хуваагаад хариулъя. 


Д.Арвин: - Тэгэхээр барилгын тухай гээд нэр, барилга гэдэг нэрийг бас эргэж ярьж болох юм л даа. Тэгэхдээ барилгыг барих гээд, барилга гэдэг хоёр нэг үг байх аа гэж бодож байна. Мэдээж барилга барих, барилга гэдэг чинь өөрөө баригдах л ёстой учраас Барилгын тухай хууль гэдэг нь нэлээн өргөн, барих ч зүйл оруулчихна, мөн одоогийн байгаа бүх юмыг агуулгаараа багтаж байгаа учраас ерөнхийдөө Барилгын тухай хууль гэдэг нь илүү байх гэж бодож байна. Тэгээд явцдаа бас гишүүд санал гаргавал юу гэж болох юм бэ гэсэн, бас өөрчилж болох юм гэсэн ийм санал хэлмээр байна. 


Суурьшилт, хотжилт энэ тэр бол Байнгын хороон дээр яригдаагүй шүү дээ. Хэлэлцэх явцдаа яригдаж болох юм. 


Д.Лүндээжанцан: - Д.Ганхуяг дарга нэмж хариулах уу? 


Д.Ганхуяг: - Энэ хууль бол Барилгын тухай хууль байгаа юм. Барилгын тухай. Барилга барих тухай хууль нь бол нөгөө норм, норматив гээд тэр юм руугаа ороод явдаг. Гэхдээ барилга дээр өөрөөр хэлбэл яг хүний хэрэглээ учраас хэрэглээний хамгийн доод шалгуур үзүүлэлтүүд байх ёстой гэдэг байр суурьтай Байнгын хорооны гишүүд энэ дээр саналаа хэлж байсан гэдгийг хэлье. 


Хотжилтой холбоотой асуудал ярьж байна. Энэ бол бас нөгөө Хот, тосгоны эрх зүйн байдлын тухай хууль, бусад хуулиар зохицуулагдах байх гэж. Гуравт нь, хяналтын концепцийн хувьд бол би гишүүнтэй санал нэг байна. Хамгийн гол нь өөрөөр хэлбэл зураг төслийн компани хяналтыг иж бүрэн хариуцдаг байх шаардлагатай. Тэгэх юм бол энэ процессын хяналт иж бүрэн явагдана. Тэгээд тэр баталгааны жил болон тэр осол аюулгүйн үйл ажиллагаа, өөрөөр хэлбэл одоо юу гэдэг юм нэг жилийн баталгаатай гэж байтал 5 жилийн дараа нөгөө барилга нь нурж унаад хүн дараад алчихвал яах вэ гэдэг энэ асуудлыг бид нар бас сайн ярилцах шаардлагатай асуудал гэж бодож байна. 


Тэгээд гуравт нь өөр нэг асуулт асуулаа гэж бодсон. Сайн сонссонгүй. Ахиад нэг асуучихвал би хариулахад бэлэн байна. 


Д.Лүндээжанцан: - А.Цанжид гишүүн. 


А.Цанжид: - Гол гол стандартуудыг одоо энэ хуулинд тусгаж болох уу? Байнгын хорооны байр суурь ямар байна вэ гэсэн. 


Д.Ганхуяг: - Энэ зарчмын асуудлаа гэж бодож байна. Өөрөөр хэлбэл хамгийн гол нь хууль санаачлагчтай ярилцах шаардлагатай асуудал. Яг барих гэж байгаа газартай холбоотой нь, Барилгын бүтэцтэй нь холбоотой нь. Тэгээд хэрэглээний гол үзүүлэлттэй холбоотой, барилгын материалтай холбоо, тоног төхөөрөмжтэй холбоотой. Яг энэ нь өөрөөр хэлбэл суурь хэн ч мэддэг ийм үзүүлэлтүүд хуульд сууж өгсөн байгаа. Тэрнээс өөрөөр хэлбэл өшөө цаад норм, нормативын асуудал бол шаардлагагүй байх гэж ингэж бодож байгаа. Энэнийг бас хууль санаачлагч хүлээн зөвшөөрч байгаа гэж ойлгож байгаа. 


Д.Лүндээжанцан: - Батжаргалын Батбаяр гишүүн асуултаа асууя. Таныг урьж байна. 


Б.Батбаяр: - Баярлалаа дарга аа. Санал хэлдэг билүү? Энэ хэлэлцэх эсэх дээр чинь.


Д.Лүндээжанцан: - Гурав гурван хүн хэлнэ. 


Б.Батбаяр: - Тийм үү. Тэгвэл саналаа хэлчихдэг юм уу? Миний асуултын ихэнхийг нь асуучихлаа л даа.


Д.Лүндээжанцан: - Ц.Дамиран гишүүн асуултаа асууя. Саналаа хэлэх үү? За Байнгын хорооны дүгнэлттэй холбогдуулж асуух асуулттай гишүүд дууслаа. Одоо дэгийн 17.3.4-д төслийн талаар Байнгын хорооноос гаргасан санал, дүгнэлтийг дэмжсэн 3 хүртэл, эсрэг байр суурьтай 3 хүртэл гишүүн үг хэлнэ гэж заасан. З.Энхболд гишүүнээр тасалж байна. За Б.Батбаяр гишүүн. Та дэмжсэн үү, эсрэг үү гэдгээ хэлнэ шүү дээ. 


Б.Батбаяр: - Би бол хэлэлцэх саналтай л байгаа шүү дээ. Дэмжсэн гэсэн үг үү тийм ээ. 


Тэгэхээр ийм л дээ. Би их товчхон хоёр гуравхан үг хэлчихье гэж бодсон юм. Тэгээд энэнийг одоо дэмжихгүй гээд буцаагаад явуулчих амархан л даа. Буцаагаад ямар дүн гарах вэ гэдэг нь хамгийн чухал байх. Хэлэлцээд сайн мууг нь ярилцаад ингээд цааш нь явуулах нь зөв юм уу гэсэн бодолтой байгаа. 


Тэгээд юун дээр анхаарах ёстой вэ гэхээр зэрэг хамгийн гол нь барилгын талаар, ялангуяа энэ хүмүүсийн орон сууц, амьдардаг ахуй нөхцлөө авч явдаг ийм газар хариуцлагын асуудал чухал юм гэдгийг хэлэх ёстой гэж бодож байна. Ялангуяа энэ дээр бол төрийн хяналт гэхээсээ гүйцэтгэгч байгууллагын хариуцлагын асуудлыг дээшлүүлэх асуудал хамгийн чухал. Энэ дээр л анхаарах ёстой гэж бодож байгаа. Зөндөө л олон юм байна л даа. Шинээр барьчихаад сар бололгүй ус нь гоождог, цас бороо гоождог, шал нь ховхроод унадаг, яадаг яадаг ч гэнэв энэ асуудал дээр анхаарах ёстой. Энэ дээр тэр хариуцлагыг тэр байгууллагынх нь хариуцлагыг л дээшлүүлэх тал дээр анхаарах ёстой. Мөн түүнчлэн газар хөдлөлтийн хэдэн баллыг даах ёстой юм. Газар хөдлөөд байшин нураад өчнөөн олон хүний амь нас сүйдвэл яах юм тэр барьсан байгууллага, Энэ дээр л анхаарах ёстой юм аа гэж бодож байна. 


Хоёрдугаар асуудал юу гэхээр зэрэг тэр гүйцэтгэгч байгууллагын мэргэжлийн ур чадвар, мөн хариуцлага хүлээх чадвар, боловсон хүчин, тоног төхөөрөмж гээд олон асуудал бий л дээ. Энэ дээр түрүүн яриад байсан нөгөө тусгай зөвшөөрөл гэдэг асуудал байна шүү дээ. Энэ дээр их анхааралтай хандах ёстой. Төр бол энэ дээр анхаарах ёстой юм аа гэсэн ийм бодолтой байна. Ийм л саналтай байна. 


Д.Лүндээжанцан: - Ц.Дамиран гишүүн дараагийнх нь байна. 


Ц.Дамиран: - Бид нар байнгын хороон дээр болон манай намын бүлэг дээр энэ хуулийн төслийг ярьсан. Ярилцлагын явцад эргэж ярих нэлээн олон асуудал байна. Ер нь буцаавал яасан юм бэ гэдэг асуудал нэлээн олон ярьсан л даа. Энэнийг Засгийн газраас өргөн барьсан юм. Гол гол концепцийнх нь асуудлын хувьд гэвэл хууль санаачлагч хэлэлцүүлгийн явц дунд энэ байнгын хороо болон бусад энэ бүлэг дээр гарсан саналуудыг хүлээж авъя гэсэн учраас хэлэлцье гэдэг санал дээр байгаа юм. 


Хууль хэлэлцэх явцад бид нар анхаарах хэд хэдэн асуудал байгаа юм. Түрүүн З.Энхболд гишүүн хэлсэн, С.Баярцогт гишүүн яриад байгаа. Энэ хууль үнэхээр нэг төрийн захиргааны төв байгууллагын эрхийг баталгаажуулсан ийм зүйл болчихоод байгаа байхгүй юу. Бид байнгын хороон дээр ярихад энэ асуудлыг маш олон талаас нь ярьсан. Бид нар төрийн захиргааны шинэчлэлийг хийхдээ төрийн захиргааны төв байгууллага буюу яам бодлого л барина. Хэрэгжүүлэхийг нь бол хэрэгжүүлдэг агентлаг, аль эсвэл Засгийн газрын хуулийн 19 дүгээр зүйлээр хуулийн этгээд төрийн бус байгууллага гэрээний үндсэн дээр байгуулж болохоор байгаа байхгүй юу. 


Барилгын хууль дээр их олон ажлыг гэрээний үндсэн дээр хийж гүйцэтгэх боломж байгаа. Жишээлбэл одоо барилгачдын холбоогоор ч юм уу, аль эсвэл одоо юу гэдэг юм агентлаг ч бараг төрийн өмчийн байгууллага болгоод гэрээний үндсэн дээр хийж болохоор ийм байгаа юм л даа. Энэнийг одоо хэлэлцүүлгийн явцад нэлээн тал талаас нь ярьж байж энэ төрийн захиргааны байгууллагын бүрэн эрхийг нэлээн задалж өгөх нь зүйтэй гэсэн ийм саналтай байгаа юм. 


Хоёрдугаарт норм, норматив байгаа юм. Үнэхээр одоо Д.Ганхуяг энэ тэрийн хэлээд байгаа үнэн байгаа юм. Зарим оронд бол энэ барилгын норм, нормативыг яг хуулиндаа оруулчихдаг юм билээ. Өнөөдөр одоо… Намайг одоо барилгын салбарт ажиллаж байхад 400 гаруй норм байдаг байсан юм даа. Барилгын норм ба дүрэм гээд. Бид хэлээд заншчихсан. Гэтэл энэ хуулийг бол хуучин ингээд Барилгын яам буюу барилгын хороо ингээд батлаад яваад байсан. Гэтэл одоо бидний төрийн тогтолцоо өөр болж байна шүү дээ. Тэр сайд чинь төрийн албан хаагч болоод, улс төрийн албан тушаалтан болчихсон. Тэгэхээр зэрэг энэ яам баталдагаараа батлаг. Тэгвэл батлах процессыг нь нэлээн нарийн хуулиндаа тусгах өгөх ёстой. Тэр норм, нормативыг батлахдаа сайд бол улс төрийн албан тушаалтан. 2 юм уу, 4 жил алба хашаад яваад өгнө. Энэ стандартууд бол хэдэн арван жил мөрдөгдөх стандарт шүү дээ. Тийм учраас тэр норм, дүрмийг батлах процедурыг маш нарийн болгох ёстой. Тухайлбал төрийн бус байгууллага юм уу, Барилгын холбоо байдаг юм уу? Тэр иргэний нийгмийн саналыг аваад тэрний үндсэн дээр Засгийн газраар батлуулсан ч болохгүй юм байхгүй шүү дээ ерөөсөө. Энэнийг бид нар хэлэлцүүлгийн явцад харж үзэх нь зүйтэй. 


Гуравдугаарт, хяналтын асуудал байгаа юм. Өнөөдөр барилгын ажлын явцад хяналтыг бол төрийн зүгээс хяналт хийнэ. Захиалагчийн зүгээс хяналт хийнэ. Төрийн зүгээс энэ олон мянган барилга дээр төрийн зүгээс хяналт тавина гэж байхгүй. Тийм учраас хяналтын тогтолцоог энэ хууль дээр бүр шинэ түвшинд гаргаж тавих ёстой. Сая А.Цанжид гишүүн цухас дурьдаар өнгөрлөө. Р.Буд гишүүн санал гаргаад байгаа. Бид ч гэсэн энэ дээр санал нэг байгаа юм. Ерөөсөө энэ барилгын зөвлөх компаниудыг энэ хууль дээр бүр барилгаа бариулах гэж байгаа бол чи мөнгөө л гарга. Тэгээд зөвлөх компани заавал хөлсөлж ав. Тэр зөвлөх компанийн эрхийг нөгөө төрийн захиргааны төв байгууллага эрхийг нь өгнө биз. Зөвлөх компани нь ерөөсөө энэ баруунд ингэдэг юм билээ шүү дээ. Захиалагч бол мөнгөө гаргана. Яг хэлэлцүүлгийн явцад барилгын асуудал бол ердөө зураг төслөөс нь авахуулаад эцсийн одоо ерөөсөө барилга дуустал зөвлөх компани хариуцаад хяналтаа тавиад, өдөрт нь хяналтаа тавиад явчихдаг. Жишээлбэл өнөөдөр захиалагчийн инженер гээд, захиалагчийн товчоо гээд хуучин байдаг л даа. Хоёр гурван инженертэй. Гэтэл барилгад маш олон төрлийн мэргэжлийн инженерүүд байж байж хяналт тавьдаг. Хийцийн инженер, барилгын материалын инженер, засал чимэглэл, за тэгээд л дотор талын инженерын шугам сүлжээ гээд ингээд төрөл төрлөөрөө бараг 20, 30 мэргэжил шаарддаг ийм юм байдаг байхгүй юу. 


Тийм учраас тэр зөвлөх компанийн шалгуур үзүүлэлтийг нь хуулинд оруулаад, зөвлөх компани авч хяналт тавиулаарай гэдэг энэ концепциор явдаг нь зөв байх гэж бодож байгаа юм. 


Тусгаар зөвшөөрлийн хувьд байдгаараа байх ёстой. Барилгын угсралтын үед гэвэл. Харин Барилгын материалын үйлдвэрлэлийн хувьд гэвэл тусгай зөвшөөрөл хэрэггүй. Барилгын материалын үйлдвэрлэл, хамгийн гол нь үйлдвэрлэж байгаа материал нь стандарттай л байх ёстой. Үйлдвэр барихаасаа өмнө стандартаа батлуул, стандартын газраар. Тэр хүний эрүүл мэнд, тэр аюулгүй байдлын талаасаа бүх шаардлагыг хангасан стандартаа батлуул. Стандарт хангасан материал бүрдүүл. Өөр юм байхгүй шүү дээ ердөө. Энэнийг хэлэлцүүлгийн явцад ингэж яах нь зүйтэй байх. Дээр нь сургалтын тогтолцоог энэ хуулинд оруулж өгөх ёстой юм. Инженерүүдийн сургалт. Өндөр мэргэжлийн ажилчдын сургалтын тогтолцоо энэ хуулинд ямар нэг байдлаар оруулж өгөх ёстой. Дээр нь баталгаат хугацаа. 


Д.Лүндээжанцан: - Ингээд салаавчлаад явъя. Г.Занданшатар гишүүн эсрэг талаас нь уу? Г.Занданшатар, З.Энхболд. 


Г.Занданшатар: - Нүүдлийн монголчууд суурьшаад хот байгуулалт, барилга байшин барих ажил эхлээд нэг их удаагүй. Өнгөрсөн зууны л ажил явж байгаа юм шиг байна л даа. Тэгээд энэ дээр Хот байгуулалтын тухай хуулиа эхэлж хэлэлцэж байж Барилгын тухай хууль дараа нь хэлэлцэх ёстой юм шиг санагдаад байгаа юм. Учир нь энэ зам талбай, цэцэрлэг, хот байгуулалтын энэ үндсэн асуудлуудаа шийдэхгүйгээр Барилгын тухай хуулийг хэлэлцэх нь учир дутагдалтай байна. 


Сая олон хүн ярилаа. Энэ Барилгын тухай хуулийг хэлэлцээд баталсаны дараа энэ тусгай зөвшөөрөл, мэргэжлийн хяналт, бодлого, хэрэгжилт хяналт бүгд нэг яаманд төвлөрөхөөр болж байгаа юм. Яг нөгөө хадгаламж зээлийн хоршоодтой адилхан. Тэгээд хэдэн жилийн дараа энэ Хятад, Монгол, гадаад дотоодын олон компаниудын барьсан барилга 10 жилийн дараа нэг том байшин нураад олон хүний амь настай холбогдсон асуудал гарах юм бол өнөөдрийн энэ хяналтыг нэгтгэсэн, хяналтгүй болгосон ийм хууль хэлэлцсэнээрээ бид хариуцлага хүлээнэ. Ийм учраас хяналттай, барилга барих явцаасаа авахуулаад ашиглалтанд орох хүртлээ тэр үл хөдлөх хөрөнгө худалдан авах худалдах, үл хөдлөх хөрөнгөтэй байх хүний үндсэн эрхтэй холбоотойгоор, хөрөнгө оруулалт, байгаль орчны асуудалтай холбоотойгоор тэр архитектурын асуудалтай холбоотойгоор асуудлуудыг ахиж сайн боловсруулж байж оруулж орж ирэхгүй бол энэ хууль дутуу боловсрогдсон хууль баталж гаргаад, тэрнийг гүйцээж сайн хууль болгож батлах гэж парламент өөр дээрээ хариуцлага хүлээх шаардлагагүй гэж бодож байгаа юм. 


Тэр битгий хэл Тендерийн хуультайгаа зөрчилдсөн байна гэсэн асуудал тавихад уг нь дэмжье гэж бодож байсан. Асуудал тавихад мэргэжлийн хяналтынх нь үүргийг бид гүйцэтгэх гэж байгаа юм гэж хэлж байна шүү дээ. Мэргэжлийн хяналтын байгууллага гэж байгаа бас. Мэргэжлийн хяналтынхаа үүргийг аваад, хөндлөнгийн хяналтын үүргийг аваад, барилга барих явцынхаа хяналтыг аваад ингээд ийм асуудал болох юм бол энэ чинь нэлээн хүндрэлтэй болох юм байна. 


Нөгөө талаасаа 30, 40 мянган аж ахуйн нэгжийг бүгдийг нь лиценз олгох асуудлаар ахиад төвлөрүүлэх арга руу орох нь л дээ. Нөгөө барилгын материал үйлдвэрлэж байгаа, барилга барьж байгаа, үйлдвэрлэж байгаа. Энэ нь эргээд барилгынхаа салбарын хөгжилд сөрөг нөлөөтэй, төрийн оролцоог хэт нэмэгдүүлж, хүнд суртал чирэгдлийг нэмэгдүүлсэн ийм байдал руугаа оруулсан хууль харагдаад байна. Тийм учраас Барилга, хот байгуулалтын яаманд бас ахиж сайн боловсруулаад, нэг арав хорин жилийн дараа байшин барилга нурахгүй байхаар тийм чанартай байшин барилга бариулахаар тийм шаардлага тавьсан хууль болгож оруулж ирээчээ гэж хүсмээр байгаа юм. 


Өнөөдөр бусад улсад урд хойд хөршид барилгын стандарчлал, хариуцлага нь их өндөр учраас манайх руу хямд, чанаргүй түүхий эд материалаа оруулж ирдэг. Энэ каркас, рам босохдоо тэр стандарт шаардлагыг хангаж байгаа юм уу, үгүй юу. Хяналт нь тодорхой бус. Зарим барилгууд тодорхой хэмжээний газар хөдлөлт байдаг юм уу, тодорхой хэмжээний эрсдэл, чичирхийлэл учрахад олон хүний амь нас эрсдэхгүй байх баталгаа өнөөдөр үнэхээр олж харж чадахгүй байна шүү дээ. Зарим барилгууд түрүүчээсээ нурж байна, мөөгөнцөрдөж байна, хүний эрүүл мэндэд сөрөг нөлөөтэй байна гээд түрүүчээсээ орж ирж байна. Шинэ баригдсан барилга баригдаад л хэдхэн сарын дараа, жилийн дараа. Энэ үндсэн ийм асуудлуудыг зохицуулсан хууль оруулж ирмээр байна. 


Түүнээс биш эрх мэдлийг нэг дор төвлөрүүлсэн, тусгай зөвшөөрөл, хяналт, мэргэжлийн хяналт, бодлого, түүнийхээ хэрэгжилт, хяналт бүгдийг нэг дор төвлөрүүлсэн ийм хууль гарснаар тэр байдал их сайжирчихна гэж харагдахгүй байгаа юм. Ийм учраас энэ хуулийг буцаах саналтай байна. 


Д.Лүндээжанцан: - З.Энхболд гишүүн. 


З.Энхболд: - Энэ хуулийг буцаах саналтай байгаа. УИХ-аар хэлэлцэх хуулийн шаардлага хангаагүй. Дээр нь олон гишүүд бас хэлсэн саналтай санал нэг байгаа. Засварлаад явчихаж болдог хууль гэж байдаг. Энэ бол засварлахад үнэхээр их цаг, их хүч орох гээд байгаа учраас мэргэжлийн яаман дээрээ УИХ-ын гишүүдийн саналыг тусгаад аль болох хурдан хугацаанд буцаагаад оруулж ирсэн нь аль алиндаа хэрэгтэй байх гэж бодож байна. Хариуцлагатай хуулийг хариуцлагатай гаргахгүй бол эцсийн хариуцлагыг хэн хүлээх юм бэ гэдэг асуудал байгаа. Барилгын яам хүлээх юм уу? УИХ хүлээх юм уу? Чаддаг чаддаг ажлаа хийхгүй бол бие биенийхээ ажил руу давхиж ороод байна гэж Үндсэн хуулийнхны цэцийнхны шүүмжлээд байгаа үнэн шүү дээ. 


Барилгын яам нэг хууль дүрстэй юм өгдөг. Тэрийг нь УИХ авч бүтэн чуулганы турш нухаж нухаж нэг хууль гаргадаг. Дараа нь хэн хариуцлага хүлээх юм бэ гэдэг асуудал байгаа. Тийм учраас чаддаг чаддаг ажлаа хийгээд, сайжруулаад ороод ир ээ. Их олон юмыг тусгаж их найдвартай хууль гаргамаар байна. Одоогийн хураангуй хуулиар бол зохицуулах харилцаа ч байхгүй, эрх мэдлийг нь төвлөрүүлчихсэн. Төрийн бус байгууллага руу шилжүүлж болох олон үүргийг яам өөр дээрээ хумиад авчихсан ийм байгаа учраас концепцийн хувьд хэлэлцэх боломжгүй байна. Концепцио эхлээд тохироод тэрнийхээ дагуу хуулиа хийгээд ороод ирэх юм бол УИХ-ын гишүүд энэ хуулийг хэлэлцэж гаргахад бүрэн хүсэл зориг дүүрэн байна. Тийм учраас жаахан янзлаад ороод ирээчээ гэдэг үүднээс энэ удаа хэлэлцэх эсэхээс татгалзах саналтай байна. 


Д.Лүндээжанцан: - Одоо нэг дэмжсэн, нэг сөрөг саналтай л байгаа шүү дээ. Дэмжсэн саналтай үг хэлэх хэн байна. Эхлээд С.Баярцогт хэлээд. Дэмжсэн дээр хэлэх гэж байна уу? 


С.Баярцогт: - Энэ хуулийн яг ингээд маш товчхон, жижигхэн хууль орж ирсэн. Тэгээд би бол үндсэндээ ийм ерөнхий саналтай байгаа юм. Ерөөсөө Барилгын ерөнхий хууль гэж нэг жижиг хууль гаргая. Ерөнхий хууль. Тэгээд Барилгын асуудал эрхэлсэн төрийн төв байгууллагын тухай хууль. Барилгын норм, нормативтэй холбогдсон, одоо тэр сайд баталдаг, одоо Ц.Дамиран гуай түрүүн Засгийн газар баталбал яасан гэсэн. Энэнийг хуульчилж баталгаажуулсан нэг ийм хууль. Тэгээд дээрээс нь энэ их бүтээн байгуулалттай холбогдуулаад барилгын мэргэжилтэн бэлтгэх тухай гэсэн ийм 3 бүлэг зүйлтэй 4 үндсэн хууль байвал яасан юм бэ гэсэн миний хувийн санал байгаа юм. 


Тэгэхгүй одоо энэ хуулийг уншихаар цэвэр барилгын асуудал эрхэлсэн төрийн төв байгууллагын тухай хууль болчихоод байна. Одоо яг тэр норм, нормативтай холбогдсон заалтууд бол дандаа…, ерөөсөө хуулинд зохицуулагдсан нэг ч заалт байхгүй. Тийм сантай байна, тийм юмтай байна, тэрийг нь сайд батална гээд. Өөрөөр хэлбэл яг одоо энэ байгаа хэлбэрээр нь барилгын тухай хууль гээд ингээд ойлговол үнэхээр болохгүй байгаа юм. 


Түрүүн А.Цанжид гуай ярьж байсан. Энэнийг англиар орчуулаад тэгээд доторхийг нь гадаадын хүн унших юм бол энэ монголчууд ёстой ямар сонин юм бэ. Яамныхаа тухай баахан зохицуулалтуудыг нь биччихээд тэгээд тэрийгээ Барилгын хууль гээд нэрлэчих юм. Хууль баталж байгаа хүмүүс нь ойлгодоггүй юм байх даа гэж тэгэж хэлэхээр болчихоод байгаа байхгүй юу. 


Тэгэхдээ би дандаа ингээд юм эсэргүүцэхээр ингээд өө эд нар сөрөг хүчин учраас л юм муу гэдэг талаасаа биш. Энэ хууль гарсны дараа ямар дэвшил гараасай гэж бодож байна вэ гэхээр одоо энэ олон барилга барих гээд байгаа. Энд тэндгүй бариад байгаа энэ бүх юм илүү хүчтэй хөгжөөсэй, нэгдүгээрт. Нөгөө талаасаа чанартай байшин баригдаасай гэж яриад байгаа юм. 


Монголын чинь бол юу гэж яриад байдаг вэ гэхээр нөгөө газар хөдлөлийн идэвхтэй бүсэд оршдог. Тэгвэл одоо манайд ингээд чанаргүй байшин нэлээн их баригдсан. Одоо маш том байшингууд баригдчихаад эзэнгүй байгаад байгаа байшингууд байгаа шүү дээ. Яагаад гэвэл энэ магадгүй нурж магадгүй, яаж ч магадгүй гээд хүмүүс орохгүй. Энэ мэтчилэн маш олон асуудлуудын зохицуулалтыг нь хийх шаардлагатай учраас татаж аваад тэгээд дахиж боловсруулаад оруулаад ирвэл илүү амархан үр дүнтэй болно. Тэгэхгүй бол нэг хоёр логик зөрчигдөөд байгаа юм. Д.Лүндээ дарга аа, Ц.Нямдорж даргад ч хэлье гэж бодоод байгаа юм. Бид нар хууль батлахдаа энэ үзэл баримтлал гэж баталчихаад тэгээд эндээ аятайхан бүгдээрээ ойлголцоод шинэчилсэн найруулга юм чинь тэрийг нь ч өөрчилье, энэнийг нь ч өөрчилье гэсээр байгаад үзэл баримтлалаасаа өөр хууль батлаад байгаа шүү. Би бол одоо энэ хамгийн сонгодог жишээ бол манай сонгуулийн хууль. Үзэл баримтлал оруулж ирчихээд яг концепцитэй холбоотой юмыг нь тасалж үлдээж үлдээж байснаа нөгөө хуулиа баталчихаад за одоо концепциор нь хураачихъя гээд зүгээр л аз мэдсэн хэрэг маягаар хураагаад үзэл баримтлалаасаа өөр хууль баталсан. Ийм маягаар харин УИХ цаашаа явж болохгүй ээ. 


Одоо ингээд яахав Ж.Наранцацралт сайд их найрсаг байна л даа. Нээрээ тэрийг авчихаж болно. Энэнийг ойлголцож болно. Саналуудыг тусгаж болно гээд. Магадгүй ингэсээр байтал энэ Д.Одбаяр сайд, Ж.Наранцацралт сайд хоёрын баталсан үзэл баримтлалаас өөр хууль болчихож магадгүй байхгүй юу. Ийм буруу чиглэл рүү явах гээд байна. Ийм ийм зохицуулалтуудыг бүрэн хийж чадсан ийм хууль гаргавал яасан юм бэ гэсэн боломж байна. Яагаад гэвэл ерөөсөө энэ шилжилтийн үеэ даваад эдийн засгийн хувьд өсөлт гарчихсан орнуудын туршлага угаасаа байна шүү дээ. Солонгос байна. Турк байна. Тийм ээ. Сингапур байна. Одоо нөгөө орон сууцжуулах тал дээрээ хамгийн хүчтэй явж байгаа Хонгконг, Сингапур хоёр чинь өөрийн зовлонтой учраас тэрийгээ даваад гарчихсан байхгүй юу. Тэгээд бид нар яг ийм олон туршлагууд байхад энэ алдаануудаас суралцаж гарсан тийм л хууль оруулмаар байгаа байхгүй. Тэгэхгүй яамныхаа эрх мэдлийг, яамаа баталгаажуулсан хэлбэртэйгээр л хуулиа оруулж ирээд байх юм бол жаахан буруу санагдаад байна. Тэгээд би юу хэлэх гээд байна вэ гэхээр магадгүй энэ хуулиа боловсруулахдаа олон нийтийн байгууллага, холбогдох хувийн хэвшлийн байгууллагууд энэ тэрээс саналаа жаахан муу авсан юм шиг байна. Яагаад гэвэл энэ дандаа нэг төрийн төв аппарат талаас боловсруулчихсан тийм хууль харагдаад байгаа байхгүй юу. 


Та нар нэг англиар орчуулаад хүнд үзүүлээд үзээрэй. Одоо construction  law ч гэдэг юм уу, тэгээд явах юм бол энэ бол тийм биш байна. Яамны тухай л хууль болчихоод байгаа байхгүй юу. Ерөөсөө зохицуулалтын тухай хууль болчихоод байна шүү дээ. 


Д.Лүндээжанцан: - Л.Одончимэд гишүүн. Дэмжих талаас нь үг хэлнэ гэл үү. 


Л.Одончимэд: - Тэгэхээр энэ хот байгуулалт, барилгажилтын асуудал чинь манайдаа бол шинэ шахуу зүйл л дээ. Яг хот байгуулалтын тухай яриад 30, 40 жил болж байгаа шүү дээ. Тэгээд одоо араас нь зах зээлд орж ирээд бид цоо шинэ байдал үүсээд улсын барилга байгуулалтын асуудал зогсоод бүх юм хувийн хэвшил рүү шилжээд бид нар байдлыг шинэ орчинд авч үзэх хэрэгтэй болж байгаа юм. Манай хувийн хэвшлийнхэн, барилгын байгууллагынхан сайхан сайхан барилгууд барьж Монгол орон бол, Улаанбаатар бол танигдахгүй л болж байгаа шүү дээ. Энд гарч байгаа бүх ололт, бүх дутагдлууд бол бидний л юм. Бид нар өөрсдөө л захиалсан, өөрсдөө барьсан. Өөрсдөө хүмүүс оруулж ирсэн. Тийм учраас бид ололт ч биднийх, дутагдал ч биднийх гэж бид ингэж бодож явдаг хүн. Гэхдээ өнөөдөр бол үнэхээр зохицуулалт шаардлагатай болсон. Д.Ганхуяг гишүүний хэлж байгаа тэр норм, нормативын асуудлууд, бусад асуудлууд бүгд бодитой. Ялангуяа Улаанбаатар хотын байдал бол өнөөдөр их л хүнд байдалтай байгаа шүү дээ. Бид одоо энэнийг муу талаас нь нэг их яриад яахав. Тэгэхээр ийм зохицуулалтын асуудал хурдан механизм шаардаад байгаа үед энэ эрх бүхий байгууллага, бусад зохицуулалтын механизм хэрэгтэй шаардсан энэ хуулийг нь гаргаад өгчихвөл яасан юм бэ гэж би бол ингэж бодож байгаа юм. Гэхдээ түрүүнд Л.Гантөмөрийн хэлсэн тэр төрийн ачааллыг хөнгөвчлөх, төрийн бус байгууллагуудаар гүйцэтгүүлэх үүргийнх нь тал дээр харин нэлээн юм анхаарвал зүгээр юм уу гэж би ингэж бодсон. 


Хоёр хуулийн дэс дарааны тухайд сая Г.Занданшатар гишүүн ярьж байна. Энэ бол бас зарчмын зөв санал гэж би бодож байгаа юм. Гэхдээ одоо нэгэнт Барилгын хуулийг хэлэлцээд эхэлсэн учраас энэнийгээ хэлэлцэхээр тогтоогоод дараагаар нь хот байгуулалтын хуулиа хэлэлцсэний дараагаар хот байгуулалтынхаа хуулийг батлаад, барилгын хуулиа батлах нь их зохистой байх гэсэн ийм саналтай байгаа юм. Зарчмын хувьд бол би энэнийгээ хэлэлцээд бүгдээрээ хийхгүй бол бидэнд хугацаа ч алга, цаг ч алга. Ийм л юм шиг санагдаад байгаа юм. Яваандаа бол С.Баярцогт гишүүний хэлдэгээр үнэхээр барилгын ажилчин бэлтгэх тухай асуудлаар, барилгынх нь технологийнх нь асуудлаар, зохион байгуулалтынх нь арга зүйн асуудлаар гээд ингээд ярих юм бол асуудал гарах байх. Д.Ганхуяг гишүүний хэлдэг тэр тэвэр тэвэр хууль байдаг гэдэг бас үнэн гэж бодож байгаа. Тэрний одоо ухаан нь норм, норматив гэх юм бол тэр бол нэг хуулинд багтахааргүй том байж таарна шүү дээ. Тэгэхээр би бол энэнийгээ дэмжээд бүгдээрээ явъя гэдэг ийм л саналтай байна. 


Д.Лүндээжанцан: - Одоо ингээд үдийн засварлага болсон. Гурав гурав болсон. Одоо болно доо. Дэмжсэн 3 хүн Б.Батбаяр, Ц.Дамиран, Л.Одончимэд, сөрөг саналтай Г.Занданшатар, З.Энхболд, С.Баярцогт гээд гурав гурван хүн үг хэлсэн. 3 хүртэл гээд байгаа шүү бүр. Тийм учраас одоо ингээд санал хураалтаа 15:00 цагаас болох уу? 13 цаг 06 минут болоод байгаа учраас завсарлая. 15:00 цагаас санал хураалтаа явуулъя. Завсарлага. 


Өглөөний хуралдаан 13 цаг 05 минутад завсарлав. 


Үдээс хойшхи нэгдсэн хуралдаан 15 цаг 30 минутад үргэлжлэв.

Ц.Нямдорж: - Өглөөний төслийг яриад дахиж Тамгын газраас үзсэн нэг төсөл тараасан байх ёстой. Тэрийгээ дахиад нэг сайн үзээрэй. Бас л дотор нь юм байна даа. Цэцийн дүгнэлтээр үү? Тэр эдийн засаг, улсын эдийн засаг, нийгмийн гэдэг үг Үндсэн хуулинд байгаа юм байна шүү. Р.Амаржаргал гишүүнийг сонсоё. 


Р.Амаржаргал: - Яг тэр заалтыг чинь тэр 3 дугаар заалт дээр нэг ишлэл эхэлж байгаа юм. Та харж байна уу, үгүй юу? 3 дугаар заалтаа хардаа. 


Ц.Нямдорж: - Харж байна, харж байна. 


Р.Амаржаргал: - Үндсэн хуулийн цэц 2007 оны 02 дугаар дүгнэлтийг гаргахдаа гээд тэгээд ишлэл эхэлж байгаа биз. Гурван цэг тавиад. Тэгээд наад ишлэл чинь хаана дуусч байгаа нь мэдэгдэхгүй байгаа юм. 


Ц.Нямдорж: - Одоо би унших уу? Р.Амаржаргал гишүүн харж байгаарай. Үндсэн хуулийн цэц 2007 оны 02 дугаар дүгнэлтийг гаргахдаа хөрөнгө оруулалт нь Үндсэн хуулийн холбогдох заалтыг зөрчсөн гэж дүгнэсэн нь ойлгомжгүй байхын зэрэгцээ энэхүү дүгнэлт нь улсын эдийн засаг, нийгмийн хөгжлийн үндсэн чиглэлийг тодорхойлж улсын төсөв батлах УИХ-ын онцгой бүрэн эрхэд халдсан байна гээд дуусгая. Дүгнэлт нь. 


Р.Амаржаргал: - Харин тийм. Би тэрийг асуугаад байгаа байхгүй юу. Хөрөнгө оруулалт нь гэж ярьж байхдаа хөрөнгө оруулалтын нь Үндсэн хуулийг зөрчсөн байна гэж яригдаад байсан шүү дээ. Тэгэхээр ишлэл чинь болохоор хөрөнгө оруулалт нь гэчихээд тэгээд ишлэл хаагдах ёстой байх. Тийм үү. Тэгээд дараа нь Үндсэн хуулийн холбогдох заалтыг зөрчсөн гэж дүгнэсэн нь ойлгомжгүй бөгөөд гэж яваад, тэгээд явах ёстой байх. Тэгээд сая таны хэлж байгаа улсын эдийн засаг, нийгмийн…


Ц.Нямдорж: - Хөгжлийн үндсэн чиглэлийг тодорхойлж, улсын төсвийг батлах УИХ-ын онцгой бүрэн эрхэд халдсан байна. Болж байна уу? 


Р.Амаржаргал: - Тийм. 


Ц.Нямдорж: - Өөр санал байна. Тэр Р.Амаржаргал гишүүн юм аа үзэж байгаа байх. Бодит байдал гээд эхэлж байгаа биз. Эхний хуудасны…

Р.Амаржаргал: - Тийм байна лээ. Тийм. 


Ц.Нямдорж: - Тэрний хоёр гэдэг дугаар дарагдах юм билээ. Тэгээд 2 гэдэг дугаар нь хойшоо тэр саяны өөрөө уншдаг чинь 2 болоод тэгээд 3, 4 болоод явчих юм байна лээ шүү. Энэ заалт нь эхний тэр 1 гэдэгтэйгээ холбоотой зүйл учраас тийм засварууд хийх байдлаар. Тэгээд худал мэдээлэл өгсөн бөгөөд Цэцийн орлогч дарга нь ийм байр суурь нь сүүлчийн маргааныг буруу шийдвэрлэхэд хүргэсэн гэсэн байх юм уу? Юу байх юм. Тэр үеийн холбоос сайн үзмээр юм билээ Тамгын газар, гишүүд. Тэр холбоосоо сайн үзээрэй. 


Ц.Дамиран гишүүнийг сонсоё. 


Ц.Дамиран: - Түрүүчийн тараасан тогтоол дээр энэ тогтоолыг дагаж мөрдөх хугацааг заагаагүй байсан. Саяны сүүлчийн орж ирсэн… Түрүүчийн тогтоолын төсөлд хугацаа дурьдаагүй байсан юм. Сая одоо энэ орж ирж байгаа энэ тогтоол энэ 2007 оны 04 сарын 24-ны өдрөөс мөрдөгдөнө гэсэн байна л даа. Тэгэхдээ бид нар хугацааг нь яг ингэж мөрдөгдөнө гэхээр зэрэг энэ ямар заалт вэ? Бид нар ойлгохдоо Үндсэн хуулийн цэцийн дүгнэлт нь их суудлын дүгнэлт гартал хүчинтэй гэж ойлгоод байгаа тэр үнэн үү, үгүй юу. Өөрөөр хэлбэл бид хэдийгээр ингэж тогтоол, хугацаа заасан боловч Үндсэн хуулийн эцсийн их суудлын дүгнэлт гартал хориглосон хэвээрээ байх юм байна гэж ойлгоод байгаа шүү дээ. Түдгэлзүүлсэн, нөгөөдөх… Энэнийг юу гэж ойлгох вэ? Тамгын газрынхнаас асуумаар байна. Хугацаа ямар учиртай юм бэ гэж. 


Ц.Нямдорж: - Тамгын газар хариул. Ж.Нарантуяа хариулт өг. Ажлын хэсгийн микрофон өг. Хугацааны хувьд өглөө уншиж байхдаа ийм заалт, хоёрдугаар заалт болж нэмэгдэнэ гэдгийг уншсан шүү дээ Ц.Дамиран гишүүн ээ. Хэрвээ зөв болбол. За Тамгын газар.


Ж.Нарантуяа: - Энэ тогтоол дээр заасан дагаж мөрдөх хугацаа бол тэр Цэцийн шийдвэрийг түдгэлзүүлсэн…, үгүй ээ, Төсвийн хуулийн 2007 оны төсвийн хуулийг түдгэлзүүлсэн тэр хугацаатай ерөөсөө уялдахгүй байгаа юм. Яг Цэцийн хууль дээр хэрвээ Цэц түдгэлзүүлсэн болбол тэр үйлчлэх хугацаа нь эцсийн шийдвэр гарах хүртэл гэж байгаа юм. Энэ зүгээр энэ тогтоолыг хүчин төгөлдөр мөрдөх хугацааг л энд жич зааж байгаа юм. 


Р.Амаржаргал: - Дарга аа тэр таны яриад байгаа тэр энэ нь сүүлчийн маргаан шийдвэрлэхэд нөлөөлсөн байна гээд нэг түрүүн хэллээ шүү дээ. 


Ц.Нямдорж: - Буруу шийдвэрлэхэд нөлөөлсөн…, хүргэсэн.


Р.Амаржаргал: - Энэнийг бол ингэж бичээд хэрэггүй юм шиг байгаа юм. Яагаад гэвэл сүүлчийн маргаан шийдвэрлэхэд нөлөөлсөн байна гээд бид нар өөрсдөө нэг юм нотлох хэрэгтэй болно шүү дээ. Нөлөөлсөн юм уу, нөлөөлөөгүй юм уу гээд. Энд зүгээр фактаа бичих юм бол байгууллагад худал мэдээлэл өгсөн гээд л тэгээд дуусгах нь зөв байх л даа. Тийм биз. Баримт нь тэр шүү дээ. Худал мэдээлэл өгсөн нь. Тэрнээс тэр нь тэр нөлөөлсөн юм уу, нөлөөлөөгүй юм уу, яасан гэдгийг нь бид нар энд нотлох гэж оролдоод байх шаардлага байхгүй л дээ. 


Ц.Нямдорж: - Сар, өдрийн хувьд юу болов Ж.Нарантуяа? Өдөртэйгээ байх юм уу? 


Ж.Нарантуяа: - Хэрвээ өдрөө тодорхой заахгүй гэвэл ердийн журмаар л яваад өгнө шүү дээ. 


Ц.Нямдорж: - Ердийн журмаар гээд наадах чинь явах юм бол нөгөө хэвлэгдэнэ, долоо хононо энэ тэр гээд бөөн юм болно. 


Ж.Нарантуяа: - Тийм. Нэгэнтээ үдээс өмнө шийдсэн юм чинь хугацаатай байвал. Ц.Дамиран гишүүн тайлбарлалаа. Энэ хугацаа нөгөө түдгэлзүүлэх хугацаатай ерөөсөө уялдаа холбоогүй юм. 


Ц.Нямдорж: - Тамгын газар хугацаатай байх нь зөв гэж үзэж байгаа юм байна. Тийм ээ. 


Ж.Нарантуяа: - Тийм. 


Ц.Нямдорж: - За. Дахиад уншиж байж батлуулах уу, энэнийг яах юм? Дахиад уншиж байж батлуулах уу? Одоо хууль яаж хэлэлцэж батлахаа хүртэл заалгах нь л дээ. Юманд бас нэг дүрдэг хошуу, дүрдэггүй хошуу гэж байдаг даа уг нь. Би уншлаа. Тэгээд яая даа…, энэ нөгөө хоёр дахь заалт он, сарын хувьд, хугацааны хувьд нэмж орж байгаа учраас дахин нэг яагаад.., санал хураагаад, тэгээд энэ нэг юмыг дуусгая одоо. 


Эхлээд яая гишүүд ээ, нөгөө хэлэлцэх эсэх асуудлаараа санал хураалт явуулчих уу? Тэрэн дундуураа юм оруулаад хэрэггүй. Тэгээд араас нь залгуулаад Цэцийн дүгнэлтээ хэлэлцэж тогтоолоо яачихъя. 37 байна. За 2 хүн оруулчих. Энэ Т.Бадамжунай хаачсан юм бэ? Д.Идэвхтэн дарга аа. Өөр хэн алга байна. Байнгын хорооныхоо санал, дүгнэлтийг сонсчихсон юм байгаа биз дээ. Санал хураалт явуулъя гишүүд ээ. Барилгын тухай хуулийн шинэчилсэн найруулгын төслийг Байнгын хорооноос хэлэлцье гэсэн санал гаргасан юм байна. Энэ саналыг дэмжье гэсэн санал хураалт явуулъя. 


Зөвшөөрсөн:

29


Татгалзсан:

12


Бүгд: 


41


70.7 хувиар санал дэмжигдлээ


41 орж, 29 зөвшөөрч, 12 татгалзсан байна. 70.7 хувийн саналаар хэлэлцье гэсэн шийдэл гарч байна. Эдийн засгийн байнгын хороонд шилжүүлж байна. Д.Ганхуяг дарга сайн зохион байгуулж хуулиа сайн хэлэлцээрэй. Үг үсгийн засвар элдэв юмыг нь сайн хийгээрэй. Р.Амаржаргал гишүүн өглөө тэр шүүмжилж байсан шүүмжлэлүүд бүгд хүлээж авахаас өөр аргагүй юмнууд яриад байна лээ шүү. 


Д.Ганхуяг дарга аа, дахиад өөрт чинь зөвлөгөө өгье. Жаахан ажил хийгээд цэгцтэй юм гаргая гэж бодож байвал Байнгын хорооны дарга бүх үг үсгийг нь өөрөө барьж авч ажиллахаас өөр нөхцөл Монголд байхгүй. Энэ өнөөдөр бий болсон нөхцөл биш, сүүлийн 15 жил УИХ-ын ажил ийм жамаар явж байгаа юм. Р.Гончигдорж дарга энэ зовлонг сайн мэднэ. Хэрвээ намайг худлаа хэлж байна гэж бодож байгаа бол Р.Гончигдорж даргаас зөвлөгөө аваарай. Байнгын хороонд. 


Одоо Цэцийн дүгнэлтээ түрүүн ярьж байсан зүйлээ үргэлжлүүлээд. Би бүгдийг нь унших уу? За уншъя даа яршиг. 


4 сарын 24-ний өдрийн УИХ-ын тогтоол, Үндсэн хуулийн цэцийн 2007 оны 02 дугаар дүгнэлтийн тухай. 


Монгол Улсын 2007 оны Төсвийн тухай хууль Үндсэн хуулийн Нэгдүгээр зүйлийн 2 дахь хэсэг, Хорин гуравдугаар зүйлийн 1 дэх хэсэг, Гучин наймдугаар зүйлийн 2 дахь хэсгийн 2 дахь заалт, Тавин наймдугаар зүйлийн 1 дэх хэсэг, Жаран хоёрдугаар зүйлийн 1, 2 дахь хэсэг, Далдугаар зүйлийн 1 дэх хэсгийн заалтуудыг тус тус зөрчсөн гэх Монгол Улсын Үндсэн хуулийн цэцийн 2007 оны 02 дугаар сарын 23-ны өдрийн 02 дугаар дүгнэлтийг УИХ-аар хэлэлцэхэд дор дурдсан нөхцөл байдал тогтоогдож байна. 


1. Монгол Улсын Засгийн газрын 2002 оны 9 дүгээр сарын 18-ны өдрийн “Хөрөнгө гаргах тухай” 185 дугаар тогтоолд “Засгийн газрын үйл ажиллагааны хөтөлбөр”-ийг хэрэгжүүлэх ажлын хүрээнд УИХ-ын гишүүдээс ирүүлсэн хөтөлбөр, төсөл болон зохион байгуулах арга хэмжээг санхүүжүүлэхэд зориулж 760.0 сая төгрөгийн хөрөнгийн эх үүсвэрийг улсын төвлөрсөн төсвийн хуваарилагдаагүй зардлаас гаргахаар шийдвэрлэсэн нь Үндсэн хуулийн холбогдох заалтыг зөрчсөн” гэсэн иргэн Т.Мэндсайханы өргөдлийг Үндсэн хуулийн цэцийн гишүүн В.Удвал хянаж 2002 оны 12 дугаар сарын 18-ны өдрийн 35 дугаар тогтоолыг гаргахдаа “Үндсэн хуулийн холбогдох” хэсгийг зөрчсөн гэж үзэх шууд үндэслэл нотлогдохгүй байна… нотолгоо хангалттай биш” гэсэн дүгнэлт хийж маргаан хянан шийдвэрлэх ажиллагаа үүсгэхээс татгалзсан, уг тогтоолыг Үндсэн хуулийн цэц 2003 оны 2 дугаар сарын 11-ний өдөр давж заалдах гомдлоор хэлэлцэж Үндсэн хуулийн цэцийн гишүүний 35 дугаар тогтоолыг хэвээр баталж уг маргааныг эцэслэн шийдвэрлэсэн байна. 


Үндсэн хуулийн цэцийн гишүүний 2002 оны 12 дугаар сарын 18-ны өдрийн 35 дугаар тогтоол, Үндсэн хуулийн цэцийн 2003 оны 2 дугаар сарын 11-ний өдрийн 01 дүгээр магадлал хүчинтэй байхад уг шийдвэр гарснаас 4 жилийн дараа дээрхтэй ижил агуулга, үндэслэл бүхий өргөдлийг хянахдаа Үндсэн хуулийн цэц шууд маргаан үүсгэж урьд гаргаснаасаа өөр шийдвэр гаргасан байна. 


Бодит байдал, Үндсэн хуулийн цэцийн урьд гаргасан шийдвэр ийм байхад Үндсэн хуулийн цэцийн орлогч дарга /тухайн үед даргаар ажиллаж байсан/ Н.Жанцан Үндсэн хуулийн цэцийн 2007 оны 02 дугаар дүгнэлтийг УИХ-ын нэгдсэн хуралдаанд танилцуулахдаа дээр дурдсан иргэн Т.Мэндсайханы өргөдлийг хянаж гаргасан Үндсэн хуулийн цэцийн гишүүний тогтоолыг “Цэцийн шийдвэр биш” хэмээн хууль бус тайлбар хийж улмаар уг тогтоолыг “давж заалдаагүй тул шийдвэр гаргаагүй” хэмээн төрийн эрх барих дээд байгууллагад худал мэдээлэл өгсөн. 


2. Үндсэн хуулийн цэц 2007 оны 02 дугаар дүгнэлтийг гаргахдаа “… хөрөнгө оруулалт нь Үндсэн хуулийн холбогдох заалтыг зөрчсөн гэж дүгнэсэн байхын зэрэгцээ энэхүү дүгнэлт нь… Юу гэнэ ээ… Ийм юм байна гишүүд ээ, уучлаарай. Үндсэн хуулийн холбогдох заалтыг зөрчсөн гэж дүгнэсэн нь ойлгомжгүй байхын зэрэгцээ энэхүү дүгнэлт нь улсын эдийн засаг, нийгмийн хөгжлийн үндсэн чиглэлийг тодорхойлж… улсын төсөв батлах” УИХ-ын онцгой бүрэн эрхэд халдсан байна. 


3. УИХ Монгол Улсын 2007 оны Төсвийн тухай хуулийг батлахдаа “сонгуулийн тойрог” гэсэн нэр томъёо хэрэглээгүй, тийм зарчим ч баримтлаагүй. 


4. Үндсэн хуулийн цэц дүгнэлт гаргахдаа “тойрог тус бүрт тэгшитгэн хуваарилж, зарим төсвийн ерөнхийлөн захирагчийн багцад тараан байршуулсан 250.0 сая төгрөг буюу нийт дүнгээрээ төсөвт туссан 19.0 тэрбум төгрөгийн хөрөнгө оруулалт нь Үндсэн хуулийг зөрчсөн” гэж дүгнэхдээ Монгол Улсын 2007 оны Төсвийн тухай хуулийн ямар зүйл, заалт Үндсэн хууль зөрчсөнийг, 19.0 тэрбум төгрөгийн санхүүжилтийг түдгэлзүүлэхдээ чухам ямар төсөл, арга хэмжээний санхүүжилтийг түдгэлзүүлэхийг тус тус заагаагүй байна. 


Монгол Улсын Их Хурлын чуулганы хуралдааны дэгийн 30.1.3 дахь заалт болон дээр дурдсаныг үндэслэн Монгол Улсын Их Хурлаас ТОГТООХ нь: 


1. Монгол Улсын Үндсэн хуулийн цэцийн 2007 оны 02 дугаар сарын 23-ны өдрийн 02 дугаар дүгнэлтийг хүлээн зөвшөөрөх боломжгүй гэж үзсүгэй. 


2. Энэ тогтоолыг 2007 оны 4 дүгээр сарын 24-ний өдрөөс эхлэн дагаж мөрдсүгэй гэсэн ийм тогтоол байна. 

Гар үсэг. 


Энэ тогтоолыг санал хураах уу? За баталъя гэсэн санал хураалт явуулъя. 


Зөвшөөрсөн:

37


Татгалзсан:

7


Бүгд: 


44


84.1 хувиар санал дэмжигдлээ


44 орж, 37 зөвшөөрч, 7 татгалзсан байна. 84.1 хувийн саналаар Үндсэн хуулийн цэцийн 02 тоот дүгнэлтийн талаарх тогтоол батлагдаж байна. Ёсчлуулаад баталбал… одоо сонсох юм байхгүй биз дээ. Уншаад баталчихсан юм чинь юугаа сонсох вэ. 


Эрхэм гишүүд ээ, Ж.Наранцацралт гишүүний урилгаар Дундговь аймгийн Хулд сумын Иргэдийн хурлын төлөөлөгчид, Тамгын газрын ажилтнууд чуулганы ажиллагаатай танилцаж байна. Та бүхэнд эрүүл энх сайн сайхан бүхнийг хүсэн ерөөе. Тарган сайхан хаваржаарай. 


Уг асуудлыг 15 цаг 50 минутад хэлэлцэж дуусав.

Хоёр. Хот байгуулалтын тухай хуулийн төсөл
(хэлэлцэх эсэх)


Ц.Нямдорж: - Дараагийн асуудалд оръё. Хот байгуулалтын хуулийн төслийг хэлэлцье. Ж.Наранцацралт гишүүн илтгэл тавина. Индэрт урьж байна. 


Ж.Наранцацралт: - УИХ-ын эрхэм гишүүд ээ, Хот байгуулалтын тухай хууль нь 1998 онд батлагдсанаас хойш өдий хүртэл хот төлөвлөлт, байгуулалтын салбарын үйл ажиллагаа, харилцааг зохицуулж байна. Өнгөрсөн хугацаанд нийгэм, эдийн засгийн харилцаанд ихээхэн өөрчлөлтүүд гарч хот, тосгоны орчин үеийн хэрэгцээ шаардлагад нийцүүлэн төлөвлөх, одоо байгаа хотуудыг ерөнхий төлөвлөгөөний дагуу хөгжүүлэх, мөн шинэ хот, тосгоныг байгуулах асуудлыг хуулийн хүрээн зохицуулах шаардлага гарч байна. 


Одоо мөрдөгдөж байгаа хууль нь эдийн засаг, нийгмийн өнөөгийн нөхцөл байдалд газар эзэмших, өмчлөх эрх зүйн харилцаатай уялдаа, зохицуулалт дутмаг, хэт ерөнхий байгаа юм. Мөн хот байгуулалтын үйл ажиллагааг хэрэгжүүлэх, зохицуулах субъектуудын гүйцэтгэх үүрэг тодорхойгүй, хот төлөвлөлтийн асуудлууд нарийвчлан тусгагдаагүй, хотын үүргийн бүсчлэл орхигдсон, аймаг хотын ерөнхий архитекторуудын эрх зүйн асуудал тусгагдаагүй. Хот байгуулалтын норматив баримт бичгийг заавал дагаж мөрдүүлэх асуудлыг хуульчлан тусгаж өгөөгүйгээс хот байгуулалтын үйл ажиллагаанд ихээхэн зөрчил гарч байгаа нь тус хуулийн шинэчилсэн найруулгыг хуулийн төсөл боловсруулах үндэслэл болж байна. 


УИХ-ын 2005 оны 26 дугаар тогтоолоор батлагдсан Монгол Улсын хууль, тогтоомжийг 2008 он хүртэл боловсронгуй болгох үндсэн чиглэлд хот байгуулалтын тухай хуульд нэмэлт, өөрчлөлт оруулахаар тусгагдсан тул хот байгуулалтын тухай хуулийн төслийг шинэчлэн найруулж дор дурдсан асуудлуудыг тусгахаар орууллаа. 


Нэгдүгээрт, Хот, тосгоны нутаг дэвсгэрт үүргийн бүсчлэлийн дагуу барилга байгууламжийг зохистой байршуулах, иргэдийг тав тухтай эрүүл, аюулгүй орчинд амьдарч ажиллах нөхцлийг бүрдүүлэхийн тулд инженерийн бэлтгэл ажлыг хангасны дүнд дэд бүтцийн бүтээмжийг нэмэгдүүлэн ерөнхий төлөвлөгөөний дагуу хэсэгчилсэн ерөнхий төлөвлөгөөг үндэслэн барилгажуулах асуудлыг хуульчлан зохицуулах. 


Хоёрдугаарт, Хот байгуулалт, төлөвлөлттэй холбоотой нэр томъёо, ухагдахууны шинэ ойлголтууд, тайлбарыг гаргах. 


Гуравдугаарт, Хот байгуулалтын талаарх төрийн бодлогыг хэрэгжүүлэх ажлыг төв орон нутагт мэргэжлийн удирдлагаар хангаж ажиллах, хот байгуулалтын зөвлөл, Барилга, хот байгууллатын албуудыг бий болгож, Ерөнхий архитекторын эрх үүргийг тодорхойлох. 


Дөрөвдүгээрт, Хотын нутаг дэвсгэрийг үүргийн бүсчлэлээр орон зайн оновчтой төлөвлөлтийг бий болгож хот тосгоны эдэлбэр газрын ашиглалт зохицуулалтын асуудлыг боловсронгуй болгох, мэргэжлийн байгууллагуудын оролцоотойгоор байгууллага иргэн, аж ахуйн нэгжид тэнцүү хүртэхүйц шийдэл гаргах. Шинэ хотхон төлөвлөж байгуулах асуудлыг хуульчлах. 


Тавдугаарт, Хот байгуулалт, төлөвлөлтийн үйл ажиллагаанд оролцогч субъектуудын эрх ашгийг хангах, иргэд, оршин суугчдын оролцоог нэмэгдүүлэх, ил тод байдлаар хангаж ажиллах нөхцлийг бий болгох. Одоогийн хүчин төгөлдөр мөрдөж байгаа хууль нь нийт 4 бүлэг, 16 зүйл 78 заалттай байсан бол шинэчлэн найруулсан хуулийн төсөл нь нийтдээ 7 бүлэг, 36 зүйл, 233 заалттай болж орж байна. 


Хот байгуулалтын тухай хуулийн шинэчилсэн найруулгын төсөл батлагдсанаар хотын үүргийн бүсчлэлийг тодорхой болгож төлөвлөлтийн үндсэн зарчмуудыг шийдвэрлэх боломжтой болно. Хоёрдугаарт, хот, тосгоны ерөнхий төлөвлөгөөг захиалах боловсруулах, батлуулах, хэрэгжүүлэх үйл ажиллагааг төрөөс болон мэргэжлийн удирдлагаар зохицуулалт хийх боломж бий болно. Гуравдугаарт, хот, тосгоныг хөгжүүлэх ерөнхий төлөвлөгөөг хотын захирагч санаачлах, харьцангуй бие дааж асуудлыг шийдвэрлэх нөхцөл бий болно. Тавдугаарт, хот төлөвлөлт барилгажилт, тохижилт, газар олголтын талаар гарч байгаа алдаа зөрчлийг багасгах, нөхцлийг бүрдүүлэхийн зэрэгцээ хот суурин газрын байгаль орчныг хамгаалах, экологийн тэнцвэрт байдлыг хангах, орчны бохирдлыг багасгах, ногоон байгууламж, цэцэрлэгт хүрээлэн болон хот байгуулалтын бусад арга хэмжээг хэрэгжүүлэх боломжийг бий болгоно. 


Тус хуулийн төслийг хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн дагуу боловсруулан Засгийн газрын хуралдаанаар хэлэлцэж УИХ-д өргөн мэдүүлсэн байгаа юм. 


Та бүхнийг энэ хуулийг хэлэлцэж баталж өгөхийг хүсье. 


Ц.Нямдорж: - Ж.Наранцацралт гишүүнээс энэ хуультай холбогдуулж асуулттай гишүүн байвал нэрсээ өгье. А.Бакей, М.Зоригт, Р.Нямсүрэн, Г.Батхүү гишүүд. Ж.Гүррагчаа, Ц.Сүхбаатар, Г.Занданшатар гишүүн. Г.Занданшатар гишүүнээр тасалъя. А.Бакей гишүүн асууя. 


А.Бакей: - Ганцхан асуулт байна. Энэ хуулийн нэр томъёоных нь хэсэгт гэр хорооллын төлөвлөлт гэсэн тийм нэр томъёо оруулсан байна л даа. Гэр хорооллын төлөвлөлт гэж. Тэгэхээр хойно нь энэ хууль дотор ингээд уншаад байхад ерөөсөө гэр хорооллын төлөвлөлттэй холбоотой бүлэг, заалт, зүйл бол харагдахгүй байна, олдохгүй байна. Тэгэхээр ер нь энэ хуулинд бол одоо Монгол Улсын гэр хорооллын төлөвлөлтийн асуудлыг хэр зэрэг тусгасан. Хэрвээ тусгасан байвал одоо ямархуу өвөрмөц онцлог нөхцлүүдийг харгалзаж шинээр одоо хандлагаар гэр хорооллыг төлөвлөхөөр тусгасан бэ гэсэн ийм ганцхан асуулт байна. 


Ц.Нямдорж: - Ж.Наранцацралт сайд хариулъя. 


Ж.Наранцацралт: - Ажлын хэсгээс Ц.Дашдорж сайд. 


Ц.Нямдорж: - За Ц.Дашдорж хариул. 


Ц.Дашдорж: - Гэр хорооллын ерөөсөө ерөнхий төлөвлөгөө гэж ерөөсөө юм байхгүй байсан. Энэ хуулиараа бид нар төлөвлөгөөтэйгээр хөгжүүлнэ гэсэн ийм нэг заалт хойно орчихсон байж байгаа. 


Ц.Нямдорж: - Зүйлийг нь хэлээд өгчих л дөө. 


Ц.Дашдорж: - 16.4 дээр байж байгаа. 


А.Бакей: - Ер нь ямаршуу хандлагаар, зарчмаар онцлог зүйл байна вэ? Хандлага байна уу, үгүй гэж асуугаад байгаа шүү дээ бас. 


Ц.Дашдорж: - Ерөнхийдөө гэр хорооллын талаар энэ дээр нэлээн дэлгэрэнгүй оруулж өгье гэж байгаа юм. Түрүүн энэ дээр тэр МАХН-ын бүлэг дээрч бас яриад санал, дүгнэлтүүд гарч ирсэн байгаа. Их Хурлын тамгын газраас ч гэсэн саналууд бий. Энэ дээр гэр хорооллыг дахин төлөвлөлтийн зарчмаар шинээр төлөвлөж явахаар бид нар тусгаж өгч байгаа. Нэгэнт нөгөө УИХ-аас өргөн барьчихсан байгаа учраас бид УИХ, Засгийн газраас өргөн барьсан байгаа учраас бид нар яг тэр загвараар оруулж ирсэн болохоор дахин төлөвлөлтийн тухай хууль гээд бид нар ийм төсөл бэлэн болгоод явж байгаа. Энэ ингээд хэлэлцэх эсэх асуудал нь шийдэгдээд ирэх юм бол энэ маань ингээд ороод явчих юм. 


Ц.Нямдорж: - Хаашаа орох юм? 


Ц.Дашдорж: - Шинэ хууль өргөн барьж оруулж өгье гэсэн иймэрхүү юу байж байгаа. Зүгээр бүлгийн ажлын хэсэг Байнгын хороон дээр гарсан гишүүдийн санал, УИХ-ын Тамгын газраас өгсөн бас саналууд байгаа. Тэрэн дээр ч энэ асуудлууд нэлээн тусч өгөхөөр орчихсон байж байгаа. 


Ц.Нямдорж: - М.Зоригт гишүүн асууя. 


М.Зоригт: - Надад бас нэг асуулт байна л даа. Тэр Байнгын хороон дээр хэлэлцэх эсэх тухай асуудлыг ярьж байхад би бас ярьж байсан л даа. Энэ хот байгуулалтын үйл ажиллагаанд төр захиргааны байгууллагуудын бүрэн эрхийн юу бол нэлээн дэлгэрэнгүй, 2 дугаар бүлэг дээр тус бүрт нь заагаад өгчихсөн байгаа. Бүрэн эрхийг нь. Иргэдийн эрхийн тухай заалт ерөөсөө байхгүй байгаа юм. Тэр хойно 4 дүгээр бүлэг дээр зүгээр олон нийтийн санал авах тухай л нэг жижигхэн заалт байгаа. 


Зүгээр өнөөдөр ингээд байдлыг хараад байхад газар олголт, хот төлөвлөлт дээр иргэдийн санал бодлыг ерөөсөө тусгахгүй байгаа. Орон сууцны байшинд амьдарч байгаа айлууд нэг өдөр харахад нар тусдаг цонхных нь урд талд хаагаад байшин барьчихаж байна. Үүдэнд нь гаражууд бариад, машинууд өдөр шөнөгүй хольхидог болчихож байна. Энэ төлөвлөгөө боловсруулах, зөвшөөрөл олгохдоо иргэдийн зөвшөөрлийг заавал авч байх ёстой заалтыг оруулах ёстой байгаа юм л даа. Тэгэхээр иргэдийн бүрэн эрхийн тухай тусад нь зүйл анги нэмье гээд санал оруулж байсан. Тэгээд тухай үед тэр ажлын хэсгийнхэн бүгдээрээ их уриалгахан хүлээж авч байсан л даа. Энэ байдал ямаршуу байдалтай байгаа вэ? Туссан уу гэж асуух гэсэн юм.


Ж.Наранцацралт: - Энэ олон нийтийн оролцоог хангах асуудлаар бид нар энэ 24 дүгээр бүлэгт заасан юм. Гол нь бол энд заахдээ иргэдийн оролцоотой төлөвлөлтийн зарчим гэсэн бие даасан ийм журам оруулъя гэж. Энэ дээрээ иргэдийн оролцоотой төлөвлөлтийн зарчим дээрээ бид нар норматив гаргаж яаж хэлэлцэх вэ, яах вэ гэдэг асуудлыг тусгая гэсэн нэгдүгээрт 24.1.1-д заасан байгаа. 


Хоёрдугаарт, нээлттэй хурал хуралдуулах болон мэргэжлийн байгууллагуудын саналыг авч тусгана гэсэн ийм хоёр хэлбэрээр иргэдтэй төлөвлөлт оролцуулахаар авч тусгасан байгаа. 


Хэлэлцэх явцдаа бид одоо гол нь бол М.Зоригт гишүүнээс ярьж байсан нь бас иргэд хариуцлага хүлээх ёстой гэж энэ төлөвлөлтийн үйл ажиллагаанд өөрсдийнхөө саналыг өгөхөөс гадна мөн иргэдийн хариуцлага хаана нь байх вэ гэсэн асуудлууд байсан. Энэнийг бид нар ажлын хэсэг дээр ярилцаж байгаа. Нэмж юм оруулна. 


М.Зоригт: - Бие даасан бүлэг болгоод. Тийм ээ. 


Ц.Нямдорж: - Р.Нямсүрэн гишүүн асууя. 


Р.Нямсүрэн: - Хоёр гурван асуулт байна. Хот байгуулалтын өмнө нь мөрдөгдөж байсан хууль асар их хэмжээгээр зөрчигдсөн. Энэ нь бүх хүнд ойлгомжтой. Цахилгаан, өндөр хүчдэлийн шугам, кабелийн шугам дээр барилга барьсан. Доор нь барьсан. Хүүхдийн тоглоомын талбайнуудыг үгүй хийсэн. Байшин хооронд, барилга хоорондын зай хэмжээ алдагдсан гэх мэт олон юмнууд байгаа. Энэ зөрчлүүдийг шинэ хуулиар ямар нэг хэмжээгээр арилгах, багасгах боломж хэр зэрэг бий болсон юм бол оо гэсэн нэгдүгээр асуулт байна. 


Хоёр дахь асуулт нь Хот байгуулалтын энэ хуулийн 2 дугаар бүлэг, 6 зүйл… Бүрэн эрх байна л даа. Цөмөөрөө л бүрэн эрх гэж байна. Их Хурлын бүрэн эрх, Засгийн газрын бүрэн эрх. Бодвол яамны бололтой. Төрийн төв байгууллагын эрх. Аймаг, нийслэлийн иргэдийн хурлын эрх, Засаг даргын эрх, архитекторын эрх гээд л. Нийтэд нь хараад байхад энд нэг 33 эрх, за төгсгөлийн тэр нэг архитектор, Засаг дарга хоёрт нэг гурав гурав үүрэг, 6 үүрэг оногдсон байна л даа. Ер нь манай хууль эрх зүй гарч байгаа энэ баримт бичгүүд ингээд л одоо эрхийг л хангасан баримт бичиг болоод байх уу, үүргүүдийг тодорхойлж заах талаар юу байж болох вэ? Ер нь одоо үүргийн асуудал бидэнд орхигдоод байдаг юм шиг ойлгогддог. Энэ талаар ямар бодолтой байдаг юм бол гэсэн хоёр дахь асуудал байна. Өөрөөр хэлбэл үүрэг нэмж болох уу гэсэн асуулт. 


Дараагийн нэг асуудал энэ хуулинд тэр аймаг, нийслэлийн ерөнхий архитекторыг 4 жилээр сунгана гээд ингээд орчихсон байх юм. Энэ яахаараа сонгодог зарчимтай юм байдаг юм болоо. Миний ойлгож байгаагаар бол энэ ёстой жинхэнэ өндөр мэргэжлийн, өндөр боловсролтой, он удаан жилээр ажиллах, тэр хотын төлөө тийм төрийн хар хүн байх ёстой юм биш байгаа даа гэсэн ийм бодол төрж байгаа юм. Энэ яагаад ингэсэн юм бол оо гэж. 


Тэр төгсгөлийн бүлэг хавьцаа бусад зүйл гээд хохиролыг нөхөн төлөх, торгууль шийтгэлийн тухай л юм байх шиг байна даа. Тэгээд хөдөлмөрийн хөлсний доод хэмжээг л нэг 5, 10 дахин нугалаад тэгээд торгууль, шийтгэл гээд л баахан мөнгөний тоо тавьсан байна лээ. Тэгээд хөдөлмөрийн хөлсний доод хэмжээ гэдэг маань одоо улс орны эдийн засаг, санхүүгийн чадавхи өсөхийн тоолонгоор л одоо өөрчлөгдөөд байдаг тоо шүү дээ. Тэгэхээр энд ийм тоо тавих нь зөв юм уу? Нэгдүгээрт. 


Хоёрдугаарт, албан байгууллага, аж ахуйн нэгжийн хувьд тавьсан торгууль, шийтгэлийн тэр тоо хэмжээ хэтэрхий жол байна. Ийм хоёрын хооронд арга хэмжээ авч байхаар ер нь одоо зөрчил гаргасан байдаг юм бол дорвитойхон шийтгэл арга хэмжээ аваад байдаг талаар бодож болохгүй юу гэсэн ийм нэг гурав дөрөвхөн асуулт байна. Баярлалаа. 


Ж.Наранцацралт: - Зарим асуултанд энэ ерөнхий архитекторын асуудлаар манай Ц.Дашдорж сайд хариулаарай. Би энд энэ хориглох заалтуудыг яаж оруулсан талаар хэлье. Хуулийн 33 дугаар зүйлд бид нар энэ хот байгуулалтын үйл ажиллагааг хэрэгжүүлэхтэй холбоотой хориглох заалтуудыг оруулчих юм. Өөрөөр хэлбэл урд хуулинд байгаагүй, ялангуяа хот төлөвлөлтийн, хот, тосгоны ерөнхий төлөвлөгөөний үндсэн шаардлагуудыг зөрчиж газар олгож болохгүй. Эдэлбэр газрын зориулалтад инженерийн шугам сүлжээний даац, технологийн горим зөрчиж газар олгож болохгүй. Техникийн нөхцөл бүрдээгүй газар газар олгож болохгүй, зориулалтын бус барилга, байгууламж барих, хүн амын амьдрах орчны чанарт нөлөөлөх үйл ажиллагаа явуулах газар одоо мөн газар олгож болохгүй. Зориулалтын бус үйл ажиллагаа явуулж болохгүй. Инженер, геологийн судалгаа, зураг төсөлгүй барилга байгууламж, инженерийн шугам сүлжээний барих, өргөтгөх шинэчлэх ажлыг хориглох ийм тодорхой заалтуудыг оруулсан. Тийм учраас өнөөдөр энэ хуулийг хэрэгжээд эхлэхэд энэ хот байгуулалтын дүрэм зөрчсөн, хориглох заалтууд зөрчсөн албан тушаалтнууд энэ горимын заалтууд зөрчигдөх ийм хандлагаар шууд оруулсан байгаа. Тийм учраас энэ хууль урьдах хуулиасаа энэнийг болно, энэнийг болохгүй гэдгийг нэлээд хатуу оруулж өгсөн ийм заалтуудыг оруулсан. 


Торгуулийн хувьд, гурав дахь асуудлын хувьд ер нь л бусад хуулиуд дээр байж байгаа энэ манай ажлын хэсэгт Хууль зүйн яамнаас бас хүмүүс оролцсон л доо. Одоогийн тэр мөрдөж байгаа, авч байгаа хариуцлагын тогтолцоонуудаас л жишиг маягаар бас 5 дахин гэсэн ийм юмнуудыг бид нар ярилцаж байгаад оруулсан юм. Хэлэлцэх явцад нэмэгдүүлэх асуудал, хасах санал дээр бас гишүүд саналаа өгөх юм бол бид энэнийг ярилцаад шийдчих боломж байгаа. Өөрөөр хэлбэл одоогийн мөрдөж байгаа хуулиудад байгаль орчин, хот байгуулалт, бусад чиглэлийн хуулиуд дээр ямар арга хэмжээний хариуцлагууд хүлээж байна тэрийг одоо ерөнхийд нь ойролцоо жишигдүү болгож авсан ийм юм байгаа. 


Ерөнхий архитекторуудыг яагаад шууд тавихгүй сонгож байгаа юм бэ гэдэг талаар хариулчих. 


Ц.Дашдорж: - 10.1.2 дээр Ерөнхий архитектор 4 жилийн хугацаатайгаар шууд томилно гээд орчихсон байж байгаа. Энэ нь бол нөгөө 4 жилийн үйл ажиллагааны төлөвлөгөөтэй нь уялдуулж л энэнийг ингэж оруулж ирсэн юм. 


Хот байгуулалтын хууль зөрчигдөж байгаа. Энэнийг яаж засах вэ гэж. Бид нар энэ дээр 3.1.6 дээр хот байгуулалтын норм ба дүрэм гээд байж байгаа. Энэ төлөвлөлтийн нормууд байж байна. Энэнийг бол яг дагаж биелүүлэх асуудал. Ялангуяа тэр ногоон бүс, гудам хоорондын талбай, төв замаас барилгажилтийн бүс нь хэдэн метр байх вэ гээд л энэ бүгд хот, тосгоны төлөвлөлт, барилгажилтын норм, дүрэм гээд байгаа юм л даа. Энэнийг 3.1.6 дээрээ бид нар томъёолоод өгчихсөн байж байгаа. Энэ заавал дагаж мөрдөх ёстой техникийн норматив баримт бичиг гэж. Тэр үүднээсээ энэ дээр нэлээн тодорхой оруулаад өгчихсөн учраас энэ асуудал тодорхой хэмжээнд шийдэгдэнэ гэж ингэж үзэж байгаа. Нөгөө талаас нь үүргийн бүсчлэлийн хувьд бол бид нар орон зай, төлөвлөлтийн хувьтай уялдуулж өгсөн ийм зүйл байгаа. 


Эрх үүргийн хувьд бол ерөнхий архитекторын эрх үүргийг бол нэлээн аймгийн болон хотын, нийслэлийн ерөнхий архитекторын эрх үүргийг нэлээн тодорхой болгож өгсөн ийм байж байгаа. Хойд талын торгуулийн буюу тэр авч хэрэгжүүлэх арга хэмжээ нь бол иргэний хуулиас бас тодорхой хэмжээнд зохицуулагдаж байдаг учраас байж байгаа бололцооныхоо хүрээнд л ингээд тавьчихсан юм л даа. Хуучин хуулиасаа бол нэлээн хэд дахин нэмэгдүүлсэн байдлаар бид нар тусгаж өгсөн байгаа. Бусад орны хуулиудыг хараад үзэхээр ялангуяа энэ хариуцлагын тогтолцоо нь дээрээ нэлээн анхаарлаа төвлөрүүлдэг юм билээ. Тийм. Барилга нураахаас өгсүүлээд асуудлууд тавьдаг юм билээ. Орлого хураах гээд. 


Ц.Нямдорж: - Д.Ганхуяг гишүүн асууя. 


Д.Ганхуяг: - За баярлалаа. Хуулийн төслийн нэрийн тухайд нэг асуумаар зүйл байгаа юм. Энэ хот байгуулалтын тухай хууль гэж яг ийм нэртэй, хуультай тийм олон орон байна уу? Гэх мэтчилэн. Хот төлөвлөлтийн тухай хууль гэж байгаа л даа. Хот байгуулалт гэхээр юу сонсогдоод байна вэ гэхээр өөрөөр хэлбэл хот байгуулалтыг газар төлөвлөлтөөс нь авахуулаад бүгдийг нь төр хийх юм шиг ийм ойлголт болоод байгаа байхгүй юу. Төлөвлөлтийг нарийн хийгээд, төлөвлөлтийхээ дагуу үйл ажиллагаа явуулдаг энэ хяналтыг л төр хийх ёстой. Энэнээс бусдыг нь бол өөрөөр хэлбэл барилга, байшин барих тэр юмыг чинь бол өөрөөр хэлбэл бизнесийн салбар л энэнийг чинь хийж байгаа шүү дээ. 


Тэгэхээр одоо нийгэмд нэг ийм асуудал байгаа шүү дээ. Хот төлөвлөлт гэж яриад байдаг. Төлөвлөлт нь шилжих хөдөлгөөнөө гүйцэхээ байчихсан. Төлөвлөлт нь асар их хэрэгжилт муутай. Ийм байдалтай байгаа. Эндээс би юу гэж хэлэх гээд байна вэ гэхээр энэ чинь хот төлөвлөлтөө ерөөсөө УИХ-аар баталдаг байвал яасан юм бэ? Хот төлөвлөлтийн тухай хууль гэж байх юм. Хот байгуулалт гээд ингээд бүгдийг нь өөрсдөө хийх юм шиг ийм л юм болчихоод байна л даа. Энд хариулж өгөөчээ. 


Одоо өөрөөр хэлбэл хот төлөвлөлт 2010 он, 2020 он хүртэл төлөвлөлт хийсэн л гээд байна. Тэгтэл ерөөсөө гэр хороололд, байшин хороололд ч гэсэн буугаад суурьшсаных нь дараа л одоо төлөвлөлт нь ийм л гээд ингээд байдаг. Хэзээ өөрөөр хэлбэл шилжилт хөдөлгөөн, хэзээ энэ суурьшилтыг хот төлөвлөлт гүйцдэг болох юм бэ гэсэн ийм хоёр асуулт байна. 


Ц.Дашдорж: - Д.Ганхуяг гишүүний асуултанд хариулъя. Зүгээр нэрийн хувьд бид нар эхлээд хотыг төлөвлөөд, тэр төлөвлөсөн дээрээ суурилж хот байгуулалтын асуудал гарч ирдэг гэдэг асуулгаараа төлөвлөлт нь энэ хот байгуулалт гэдэг дотроо агуулгын хувьд бол ороод өгсөн гэдэг үүднээсээ л бид нар хот байгуулалт гэж энэ хуулиа нэрлэж томъёолоод байгаа юм. Хуучин хуулинд бол хот төлөвлөлтийн асуудал бол нэг их сайн тусаагүй байсан. Бид нар энэ дээр огт байхгүй байсан. Одоо энэ дээр бид нар хот төлөвлөлтийн асуудлыг бүлэг болгож оруулж ирж байгаа. 


Ц.Нямдорж: - Нэрийн тухай л асуулаа шүү дээ. За Ж.Наранцацралт сайд хариулъя. 


Ж.Наранцацралт: - Д.Ганхуяг гишүүн ээ ийм байгаа юм. Бид энэ асуудлыг маш их ярьсан юм. Тэгээд хот байгуулалт гэдэг үгээ бид нар ерөнхий ойлголтынхоо түвшинд, хот байгуулж байгаа бүх менежмент, процессын цогцолбор гэж ерөнхийд нь авч явсан тэр уламжлалаараа явж байгаа юм. Өөрөөр хэлбэл хот байгуулалт дотроо төлөвлөлт нь байгаа, байгуулалт нь байгаа, мониторинг нь байгаа. Бүх асуудлаар. Тийм учраас бид нар энэ 2 дугаар зүйлийг нэр томъёоны тодорхойлолт дээр хот байгуулалт гээд тэр бүх суурьшил, уламжлал, одоо бүх нийцүүлэх юмтайгаа нийцүүлсэн, хүний амьдрах таатай орчныг бүс нутаг, хот тосгоны хөгжлийн төлөвлөлт, зураг төсөл боловсруулах, барьж байгуулах, иж бүрэн тохижуулах, цогцолбор үйл ажиллагаа гэж ингэж тусгасан юм. Энэ улс орон болгонд бол янз бүр байдаг. Яг үнэндээ. Ялангуяа манайх, орос, европын улсууд бол хот байгуулалт гэсэн үг нь дотроо төлөвлөлт, мөн байгуулалт, хяналт энэ бүх тогтолцоогоо ойлгоод явчихдаг. Бид энэ хуучин мөрдөж ирсэн энэ агуулгаараа города строилтельство гэсэн энэ агуулгаар нь явж байгаа юм. Энэ дотроо бол төлөвлөлтүүд нь оруулаад ерөөсөө хот байгуулалт гэдэг энэ ойлголтоо ерөнхий том ойлголт гэдгээс нь авч үзье гэсэн ийм чиглэлтэй явж байгаа. 


Хоёрдугаар асуултанд хариулахад бидэнд үнэхээр энэ нийгэм, эдийн засгийн хурд, хот байгуулалтын явц хоёр бол удааширч байгаа ийм байдал бол манайханд ч гэсэн маш их ажиглагдаж байгаа. Тийм учраас бид нар одоо энэ хотын ерөнхий төлөвлөгөө, хотын хэсэгчилсэн төлөвлөгөө, шинэ хот байгуулах энэ бүх асуудлыг одоо хуульчилж, энэнийхээ дагуу хурдасгах арга хэмжээгээ авахгүй бол яг зохион байгуулалтгүйгээр шууд орчихож бас болохгүй байгаа юм. Одоо хурдыг нь гүйцье гээд орчихоор дийлдэхгүй. Тийм учраас бид энэ хуулийг маш түргэн гаргах хэрэгтэй. Энэ хуулиар бид нар 100 хувь бүх асуудлыг шийдэж чадахгүй ч гэсэн ялангуяа шинэ хот байгуулах, төлөвлөх энэ асуудлуудыг, нэлээд асуудлуудыг шийдчих тийм боломжтой гэж үзэж байгаа. 


Ц.Нямдорж: - С.Баярцогт гишүүн асууя. За Д.Ганхуяг гишүүн. 


Д.Ганхуяг: - Ерөнхийдөө бол яахав хот байгуулалт гэдэг томъёолол, тэгээд хот байгуулалттай холбоотой баримт бичиг гээд энэ бүгдийг харсан л даа. Тэгээд хамгийн гол нь өнөөдөр юу нь болохгүй байна вэ гэдэг асуудлыг шийдэх талаасаа харахаар нэг асуудал байгаад байгаа юм л даа. Төлөвлөлтөө л бид нар хийгээд, төлөвлөлтийнхөө хэрэгжилтэнд хяналт тавьдаг үүрэг ерөөсөө төрийн гол үүрэг нь байгаад байгаа байхгүй юу. Барих байгуулах энэ тэрийг чинь бол өөрөөр хэлбэл бизнесийн салбар хийчихнэ гэж байна. Тэр точный юмаараа явахгүй болохоор л ийм асуудал үүсээд байна гэж. Жишээлбэл, зүгээр хот төлөвлөлтийн асуудал, хот төлөвлөлттэй холбоотой шийдвэрийн асуудал, газар ашиглалтын төлөвлөлт, тэгээд дэд бүтцийнх гээд энэ төлөвлөлтөө бид нар иж бүрэн хийхээр юм тусгамаар байна шүү дээ. Тэгээд яахав тогтолцоо өөрөө хот төлөвлөлтийн тогтолцоо гэдэг нь эрх мэдлийн хуваарилалт тийм ээ. Энэ 5 юм л байгаа шүү дээ. 


Тэгэхээр өөрөөр хэлбэл нэг том малгай дотор, ерөнхий том малгай дотор юм орчихоод, нөгөө гол төлөвлөлт гэдэг юм чинь өөрөөр хэлбэл нийт иргэнийг, нийт улс орныг хамарсан хот төлөвлөлт гэдэг юм чинь байдаг. Тэр нь УИХ-аараа батлагдахгүй болохоор болохгүй байгаа юм биш үү. Тийм учраас хот төлөвлөлтөө УИХ-аараа баталдаг болъё. Жишээлбэл, энд зүгээр хоёр орны хууль байна л даа. Японы хууль, Германы хууль байна. Хот төлөвлөлтийн тухай хууль гээд л байж байна. Тэгээд тодорхойлолт энэ тэр нь бол бас энэ хуультай ойролцоо ч юмнууд байна гээд. Тэгээд энэ талаасаа нэрийг нь ингэж асуугаад байгаа юм аа сайд аа. 


Ц.Нямдорж: - Хариулах уу? Энэ зүгээр санал юм уу? Ж.Наранцацралт сайд тодруулчихъя. 


Ж.Наранцацралт: - Яг тийм ойлголт байгаа. Тэгэхдээ энэ бидний энэ хот байгуулалтын гэж нэрлэхдээ бид нар сайдын зөвлөл, шинжлэх ухаан, техникийнхээ зөвлөл дээр маш их ярьсан юм аа энэ асуудлыг. Яг төлөвлөлт гээд тусгайлан аваад явах уу, ерөнхийдөө хот байгуулалт гэсэн ерөнхий цогцолбор үйл ажиллагааныхаа хүрээнд авч явах уу гээд. Тийм учраас бид нар энэ хуулинд хот төлөвлөлтийн асуудлаар бие даасан хууль, хот байгуулалттай холбоотой эрх зүйн асуудлаар бие даасан бүлгүүд, хяналт мониторингийн асуудлаар бие даасан бүлгүүд ингэж тус тусад нь оруулж өгсөн юм. Магадгүй бид нар эндээсээ салгаад хот төлөвлөлтийн хуулийг бүр нарийвчлан гаргах боломж олдоно гэж бодож байна. 


Ц.Нямдорж: - С.Баярцогт гишүүн асууя. 


С.Баярцогт: - Түрүүний барилгын тухай хууль дээр ингээд хэлэлцүүлгийг бас зөндөө хүмүүс радио телевизээр харьсан байна л даа. Тэгээд энэ хуулийг чинь яг одоо байгаагаар нь баталж болохгүй ээ. Та нарын тэр хойшлуулъя, эргэж боловсруулъя гээд байгаа чинь зөв шүү гээд нэлээн олон барилгын компанийн хүмүүс, үзэж байгаа хүмүүс ярьж байна. Тэгээд хамгийн энгийн жишээ гэхэд норм, нормативаа сайд нь баталчихдаг. Олшруулдаггүй, жишээ нь. Тэгээд янз бүрийн зөрчлүүд гарахаад сайд баталсан байгаа. Тэнд байгаа гээд. Тэгээд тэр нь өөрчлөгдөөд байдаг. Янз бүрийн зөрчлүүд гараад байна. Ерөнхийдөө болохгүй байна гэсэн ийм саналууд аягүй их ирж байна шүү. 


Тэгээд би ерөнхий саналаа юу гэж хэлээд байгаа юм бэ гэхээр санал, тэгээд асуулга маягаар хэлээд байгаа юм чинь юу гэхээр үзэл баримтлалаа баталчихаад энэ хэлэлцүүлгийн явцад үзэл баримтлалаас чинь шал өөр хууль болж гараад байгаа шүү. Ийм юмыг УИХ ер нь цаашдаа оруулахгүй байх хэрэгтэй. Өөрөөр хэлбэл өргөн баригдсан үзэл баримтлалаасаа өөр маягийн хууль гарах юм бол тэр хуулийг буцаадаг тийм маягийн өөрчлөлтүүд хийхгүй бол болохгүй юм байна, нэгдүгээрт. Хоёрдугаарт, энэ хууль бол хот байгуулалтын тухай хууль биш байна. Хот байгуулалтын талаарх төрийн захиргааны төв байгууллагын юм уу, төрийн захиргааны байгууллагуудын тухай хууль гэж нэрлэмээр хууль болчихсон байна. 


Тэгээд би одоо зарим нэг юмыг тодруулж асуух гээд байна л даа. Хот тосгодыг манай одоо гол органик хуулиуд болон Үндсэн хуулинд хот, тосгон гэсэн л ойлголт байгаа. Одоо энэ хуулиар бол нэлээн олон ангилсан байна. Бүсийн тулгуур төв хот, орон нутгийн хот, шинэ хотхон, арай бас дагуул хот гэж байгаагүй байгаадаа. Иймэрхүү зүйлүүд ингээд олон ороод ирчихсэн байна. Энэнийгээ хууль зүйн талаас нь яаж ойлгож байгаа юм бэ? Тэгээд хэд хэдэн зүйл дотор ийм жагсаалт байна л даа жишээ нь. Аймаг, нийслэл, хот, тосгон гээд. Одоо Монгол Улсад яг хот гэдэг нэртэй зүйл бол ганцхан Улаанбаатар хот байгаа шүү. Энэ хууль боловсруулж байгаа хүмүүс энэ дээрээ бодож харсан юм байгаа биз дээ. Хоорондоо энэ чинь нэр томъёоны хувьд ч гэсэн аягүй их зөрчилтэй ийм зүйл болоод байна. 


Гуравдугаарт нь, дахиад нэг ийм асуудал байна. Энэ замын асуудал, байшингийн гадна талын орчны асуудал, ногоон байгууламжийн асуудал, тэр дулаан гаражын асуудлыг юугаар зохицуулах юм бэ? Ерөөсөө хуульд чинь нэгхэн үгээр байна шүү дээ. Би бол одоо Хот байгуулалтын тухай хууль гэхээр ийм юмнуудыг илүү нарийн зохицуулсан байх ёстой гэж ингэж ойлгоод байгаа байхгүй юу. Одоо та нар ингээд 40, 50 мянгатаар яваад үз л дээ. Бүх байшинг нь ингээд шараар будчихсан. Тэрийгээ аягүй гоё байна гээд бодоод байх шиг байгаа юм. Энэ юмыг чинь хаана зохицуулах юм бэ? Нийслэлийн Засаг дарга өөрөө шийдээд байх юм уу? 


Тэгээд одоо манайд хахаад энэ машинууд нь явахаа больчихсон. Улаанбаатар хот. Би бол ганцхан хотын тухай л яриад байна. Яагаад гэвэл манайд одоо бүх хуулинд байгаа ойлголтоор бол хот гэдэг дээр ганцхан хот байгаа юм. Тэгээд тойрог замын тухай ойлголт байхгүй. Энэ Улаанбаатарын дундуур гарсан төмөр зам дээгүүрээ давах энэ тэр асуудал нь эдгээр асуудлыг чинь тэгээд хаанаа зохицуулах юм бэ? Одоо ингээд харахаар зэрэг бараг бүх эрх нь хот байгуулалтын төрийн захиргааны төв байгууллага руугаа шилжсэн байна шүү дээ. Тэгээд би энэ одоо боловсруулсан хүмүүст нь гадаадын юмнаас хуулж барьчихсан юм биш байгаа даа гэж гайхаад байна л даа. Хотоо төлөвлөх гэсэн чинь хоёр хотын нутаг дэвсгэр дамжуулж, хоёр хотын захирагч хоорондоо ярина гэнэ үү. Тийм хот хаана байгаа юм бэ? монголд. Би бол монголд…

Тэгсэн чинь ингээд хот, тосгоны төлөвлөлт хийгдэх газар нь хоёр өөр хотын нутаг дэвсгэр дээр байх юм бол захирагч нар нь хоорондоо тохиролцоно гэсэн тийм санал байгаа байхгүй юу. Та нар хаана байж байгаад энэ хуулийг боловсруулсан улсууд вэ? Монголд хаана тэр хотууд нь ингээд хоорондоо давхцаад, шахцалдаад ингээд зохицуулахад хэцүү болчихсон юм. 


Тэгээд би энэ нэр томъёонуудаа та нар ямар хуулиудаас татаж аваад байгаа юм бэ? Эсвэл шинээр энд тодорхойлох гэж байгаа бол хуулийнхаа тэр нөгөө нэр томъёоны хэсэгт нь оруулж өгөх хэрэгтэй шүү дээ. Энэ дотор бол миний хэлснээр тэр нэр томъёон дотор ганцхан шинэ хотхон гэдгээ л тайлбарласан байгаа. Бусдыг нь хуульчилж ерөөсөө тайлбарлаагүй. Тэгээд яг түрүүний хуультай адилхан эсвэл энэнийхээ нэрийг солиод, үзэл баримтлалыг нь өөрчлөөд тэгээд оруулж ирмээр байгаа юм. Тэгэхгүй шинэчилсэн найруулга гэдэг нэрийн дор яваад бүгдийг нь ингээд танигдахгүй болтол нь өөрчилж болно гэсэн ийм асуудлуудыг ярих ийм болчихоод байгаа юм. 


Тэгээд дөрөв дэх маш чухал асуудал одоо би ийм юм асуух гээд байгаа юм. Гэр хорооллын энэ баахан айлууд байна. Энэ айлуудыг нүүлгэн шилжүүлэх, тэнд хот барих, тэр айлуудад шинэ орон сууцанд оруулах талаар ямар бодлого байх юм бэ? Ерөөсөө ор тас дурьдагдаагүй байна шүү дээ. Яагаад гэвэл том хотуудын хамгийн том зовлон тэр л гэж байгаа шүү дээ. Энэ гэр хороолол, хуучин байшингуудыг нүүлгэх тухай асуудал. Жишээ нь, Хятадууд бол ерөөсөө захиргааны аргаар шийдчихэж байгаа шүү дээ. Хотынхоо захад том байшингууд барьж байгаад тийшээ нүүж ор гэж шийдээд л. Зарим нэг соёлтой газрууд бол мөнгөөр шийдэж байна. Зарим газрууд нь бол хүч хэрэглээд шийдчихдэг гэж байгаа юм. Тэгэхээр бодлогын хувьд манайхан ингээд 130 гаруй мянган айл өрх чинь одоо хашаанд байгаа гээд байгаа шүү дээ. Энэ асуудлаа энэ хот байгуулалтынхаа хуулиар яаж шийдэх юм бэ? Түрүүн одоо А.Бакей гишүүн асуугаад байсан. Та нар бараг гэр хорооллын төлөвлөлтийг Хот байгуулалтын хуулиар зохицуулна гээд ингээд тийм маягаар асуудал тавиад байх юм. 


Ц.Нямдорж: - За хариулъя. Ж.Наранцацралт сайд. 


Ж.Наранцацралт: - С.Баярцогт гишүүний асуултанд хариулъя. Юу шүү дээ. Та Хот, тосгоны эрх зүйн байдлын тухай хууль дээр тэр хотуудын ангилал зүй тэр юуг бол тогтоочихсон шүү дээ. Юу… өргөн барьчихсан байж байгаа шүү дээ. Тийм учраас та заавал энэнийг Хот, тосгоны эрх зүйн байдлын тухай хуулийг харах юм бол тэрэн дээр таны саяны ярьж байгаа зүйлүүд бүгд байж байгаа. 


Хоёрдугаарт, Монголд хот гэдэг ойлголт байгаа. Үндсэн хуулинд хот, тосгоны асуудлыг Хот, тосгоны эрх зүйн байдлын тухай хуулиар заана гэж заачихаад тэгээд Хот, тосгоны хууль дээр ер нь ямархуу хотууд байгаа юм, ямар захирагч байх юм гээд заачихсан. Засаг захиргаа, нутаг дэвсгэрийн хувьд бол нийслэл өөрөө бие даасан засаг захиргааны нэгж. Хотууд бол засаг захиргааны нэгж биш, хотын ойлголтоороо бол цогцолбор хөгжих хөгжлийнхөө ойлголтоор Хот, тосгоны эрх зүйн байдлын хууль дээр маш тодорхой заачихсан байж байгаа. Бид энэ хуулийг бас өргөн барьсан. Зарим ангилалд нь өөрчлөлт оруулах, ялангуяа бүсийн төв, тэр тулгуур төв гэсэн ойлголтуудыг бас хуульчлахаар тэр хуулинд өргөн барьсан байгаа. Гишүүд энэнийг уншсан байх гэж бодож байна. 


Ер нь бол хот, тосгоны асуудлыг бид нар тэр зам, ногооны байгууламжийн асуудлыг бас л энэ нормативын аргаар шийднэ гэсэн ийм чиглэлээр хуулинд оруулсан шүү дээ. Ерөөсөө л бүх төлөвлөлт, бүх хэсэгчилсэн ерөнхий төлөвлөгөөнүүд энэ нормоо барьж хичнээн хэмжээний ногоон байгууламж байх юм, үүргийн бүсчлэлийнхээ тэр төлөвлөлтөөр мөн ярих, хаана нь юу хийж болох вэ, юу хийж болохгүй вэ гэдэг энэ горимуудыг нь тогтоох, энэ чиглэлээр хуулинд суулгаж өгсөн байгаа. 


Гэр хороолол дээр энэ гэр хорооллын хувьд бол энэ хуулинд бид нар дахин төлөвлөлтийн хэлбэрээр гэр хорооллыг төлөвлөнө, зарим хэсгийг нь барилгажуулах, зарим хэсгийг нь амины орон сууц болгох, зарим хэсгийг нь гэр хороолол, дэд бүтцийг нь сайжруулах төлөвлөлттэй маягаар оруулна гэсэн ийм хэлбэрүүдээр хуулинд тусгаж байгаа. 


Ц.Нямдорж: - Тэндээс хариулъя, тодруулъя. Тэгээд дараа нь Ц.Дашдорж сайд С.Баярцогт гишүүнд тодруул. 


Ц.Дашдорж: - Би түрүүн бас хэлсэн. Энэ хот, тосгоны төлөвлөлт, барилгажилтын норм ба дүрэм гээд байж байгаа юм. Энэнийг л мөрдүүлэхийн тулд бид нар энэ хот байгуулалтынхаа тухай хуулийн 3.1.6 дээр бүр энэнийг хуульчлаад өгчихсөн байж байгаа. Зайлшгүй энэнийг мөрдүүлэх ёстой гэж. Энэ дээр тэр ногоон байгууламжийн асуудал, замын асуудал, тэр гаражын асуудал, бүр ингээд нарийвчилсан юмнууд нь байж байгаа юм л даа. Инженерийн шугам сүлжээний төлөвлөлтийн асуудлууд гээд ийм норматив байж байгаа. Энэ нормативуудыг бүгдийг нь яг энэ хуулинд нь нэр үсгээр нь оруулаад заагаад өгчих бодит бололцоо байхгүй, харин зүгээр энэнийг эрх зүйн хувьд хаана яаж батлах вэ, хэн нь ямар үүрэг функцтэй байх ёстой юм бэ, энэнийгээ яаж мөрдүүлэх вэ, зөрчсөн тохиолдолд яах вэ гэдэг зүйлүүдийг нь энэ хот байгуулалтын тухай хууль дотроо бид нар базаж өгч байгаа юм л даа. 


Тэгэхээр энэ төлөвлөлтийн нормыг зайлшгүй биелүүлж, энэ маань энэ хуулийн зайлшгүй, нэг салшгүй хэсэг байна шүү гэдгийг л бид нар энд тусгаад өгчихсөн байгаа. Энэ дээр тэр төлөвлөлтийн нормууд нь бүгд ороод өгчихсөн. Гэр хорооллын хувьд дахин төлөвлөлтийн тухай хууль гээд Японы хууль байж байна. Германы хуулиудыг бид нар аваад судлаад үзэж байгаа. Шинэ хууль. Тэгэж байж энэ гэр хорооллын дахин төлөвлөлтийн асуудлууд, ялангуяа энэ хувьчлагдсан газартай ийм нөхцөл байдал үүссэн байгаа тохиолдолд дахин төлөвлөлт, хэсэгчилсэн ерөнхий төлөвлөгөөний дагуу гэр хорооллыг яаж хөгжүүлэх вэ гэдэг чиглэлийн асуудлуудыг энэ хуулиар зохицуулаад өгөөд явах бололцоотой гэж үзэж байгаа. 


Нөгөө талаас нь бас Байнгын хороо болон Тамгын газраас өгсөн саналуудын дагуу бид нар бас энэ гэр хорооллын дахин төлөвлөлтийн асуудлыг тусгаж өгч байгаа. 


Ц.Нямдорж: - За тодруулчих.


С.Баярцогт: - Түрүүн Ж.Наранцацралт сайд хэлж байна. Хот, тосгоны эрх зүйн байдлын хууль дээр ерөнхийдөө хотуудын талаар тодорхойлсон байгаа гэсэн. Хэдийгээр ямар нэгэн байдлаар хууль дээр зохицуулалтууд байгаа боловч амьдрал дээр нэг нь ч байхгүй ээ Ж.Наранцацралт сайд аа. Монгол Улсад одоо Улаанбаатар хотоос өөр хот ерөөсөө байхгүй шүү дээ. 


Ж.Наранцацралт: - Эрдэнэт, Дархан юу юм бэ?


С.Баярцогт: - Эрдэнэт, Дархан гэж хот байхгүй.


Ж.Наранцацралт: - Байгаа шүү дээ. Хотын захирагч гэж байгаа шүү дээ. 


С.Баярцогт: - Эрдэнэт чинь Орхон уул аймаг. 


Ж.Наранцацралт: - Аймаг бол өөр шүү дээ. Бүс нутгаараа. 


С.Баярцогт: - Төвийг нь болохоор сум гэдэг юм. 


Ж.Наранцацралт: - Хотын захирагч гээд байгаа шүү дээ. 


Ц.Нямдорж: - За тодруулчих. 


С.Баярцогт: - Би одоо хэлэх гээд байна л даа. Ийм ойлголтууд гарч ирэх гээд байна л даа. Аймаг, нийслэл, дээрээс нь аймгийн төв хот, нийслэл хот, тэгээд нийслэл хот орчмын бүсийн дагуул хот, орон нутгийн хот, тосгон, тэгээд бүсийн тулгуур төв хот гэл үү. Энэ хууль энэ яг хаанаа ингэж хуульчлагдаж, энэ хууль нь бол органик хууль юм аа. Өөрөөр хэлбэл хотыг бид нар. Би сая 6, 7 ангилал хэллээ шүү дээ. Шалгуурууд нь ямар байх юм, хүн ам нь ямар байх юм. Ямар учраас тэд нар ийм хот гэсэн ийм тодорхойлолтууд өгөх юм бэ гэдгээ аль хуулиндаа гол хууль гэж авч үзэж байгаа юм бэ? Хот, тосгоны эрх зүйн байдлын хууль юм уу, хот байгуулалтын тухай хууль юм уу? 


Ц.Дашдорж: - Эрх зүйн байдлын хуулиар…

С.Баярцогт: - Эрх зүйн байдлын тухай хууль дотор энэ ойлголтууд бүгдээрээ байгаа юм уу? 


Ц.Дашдорж: - Эрх зүйн байдлын тухай шинэ өргөн барьчихсан байгаа юм. Уг нь энэ хот байгуулалтынхаа хуультай Хот, тосгоны эрх зүйн байдлын тухай хуулийг хамт өргөн бариад ингээд явахаар Хэрэг эрхлэх газраас энэ асуудал өргөн баригдаад явж байгаа. Энэ дээр улсын зэрэглэлтэй хот, хотыг улсын нийслэл хот, тусгай статустай хот, бүсийн тулгуур төв ингээд ангилсан байж байгаа. Тэгэхдээ энэ дээр 35-аас орон нутгийн гэж. Зүгээр манай дээр бол нэг 6 ангилсан байж байгаа. Шинэ хотхон нэр томъёо нь энэ Хот байгуулалтын тухай хууль дээр байж байгаа болохоос биш бусад нь бол энэ Хот, тосгоны эрх зүйн байдлын тухай хууль дээр…

С.Баярцогт: - Хот, тосгоны эрх зүйн байдлын хууль дээр жишээ нь нийслэл хот орчмын бүсийн дагуул хот гэсэн ойлголт байгаа юм уу? 


Ц.Дашдорж: - Энэ дээр тусгай статустай хот гэж эдийн засаг, үйлдвэр худалдааны тусгай зориулалт болон чөлөөт бүсийн зориулалттай гэсэн, соёлын өвийг хадгалсан цогцолбор шинжтэй үүрэг бүхий хотыг л хэлнэ гэж ингэж оруулсан байж байгаа. 


Ц.Нямдорж: - За ойлголоо. Ямар ч байсан болсон болоогүй нэг юм тэнд байгаа л юм байна. Д.Дондог дарга аа, Хот, тосгоны эрх зүйн байдлын тухай хуулийнхаа шинэчилсэн найруулга руу орж байж Нийслэлийн эрх зүйн байдал руу. Энэний дараа энэ Барилгын хууль руу орохгүй бол дарааллын хувьд, эрэмбийн хувьд болохгүй юм шиг байна шүү. Энэнийг бас манай энэ намын бүлэг, зөвлөлүүд ярих ёстой болж таарч байна. Тэр суурь асуудлаа шийдэж байж тэрнээсээ ургуулж цаашаа явах л хэрэг гарч байна даа. Ж.Гүррагчаа гишүүн асууя. Нөгөө Үндсэн хуулийн өөрчлөлт гээд нэг юм яриад байсан. Яг зөвхөн энэ асуудлаар тэр байхгүй боллоо. Ж.Гүррагчаа гишүүн. 


Ж.Гүррагчаа: - За баярлалаа. Энэ дээр би хоёр үндсэн юм нь дээр тодруулах гэсэн юм даа. Энэ хууль дээр аймаг бүрт энэ хот байгуулалтын алба гээд шинээр бий болгочихож байгаа юм байна. Тэгэхээр энэ алба одоо хичнээн хүнтэй байх юм, ямар төсөв улсын төсөв дээр нэмэгдэж ирэх юм бэ? Ямар ачаалал ирэх гэж байна. Энэ талаар одоо тооцоо байна уу? Би энэ тооцоог нэг сонсмоор байна. 


Ер нь сүүлийн үеийн орж ирж байгаа энэ хуулиудын төслүүд дээр харахад Засгийн газар одоо тун их бийлэгжүү болжээ. Дээр үед бол Засгийн газар копейк копейкээр нь тооцдог байсан. Хуулинд нэмэгдээд ачаалал ороод ирэх вий гэж. Одоо бол ерөөсөө тэр орон тоо нэмнэ, янз бүрийн халамж юмнууд нэмнэ гэсэн юм ороод ирэхэд ерөөсөө тэр аяараа л ороод ирдэг болсон байна. Тийм учраас Засгийн газар энэ дээр гол шүүлтүүр, хөрөнгө мөнгө барьж байдгын хувьд энэ дээр гол анхаарлаа энэ дээр төвлөрүүлдэг байх аа гэж бодож байна. Энэ дээр ч гэсэн бодвол одоо энэ талаар яригдсан байх. Тийм учраас энэ алба одоо хичнээн хүнтэй алба энэ одоо 20, 30 аймагт бий болох гээд байна вэ? Хичнээн хүн нэмэгдэх вэ? Ямар төсөв бий болох вэ? Энэнийг нэг тодотгомоор байна. 


Тэгээд ер нь энэ хот байгуулалтын хувьд бол манайд тулгараад байгаа бэрхшээл бол ихэнхи нь энэ газар олголттой холбогдолтой том бэрхшээл байгаа л даа. Тэгээд энэ шинэ хууль гарч байгаа юм байна. Энэ бэрхшээл, энэ замбараагүй байдлыг цэг тавиад дуусгах ёстой гэж би хувьдаа бодож байна. 


Тэгээд энэ одоо хуулиар юу юу шийдчихгээд байна вэ? Жишээлэх юм бол одоо энэ хориглох зүйлүүд энэ 33 дугаар зүйлд байна лээ. Энэ дээр чинь одоо юм нэмж оруулж болох уу? Тухайлах юм бол энэ нийтийн эзэмшлийн газар дээр юм барьж болохгүй ээ, сургуулиудын биеийн тамирын талбай дээр барилга, байшин орон сууц барьж болохгүй ээ. Биеийн тамир, спортын талбайнуудын энэ барилга, орон сууц хуваарилаад байж болохгүй ээ, энэ цэцэрлэгийн цогцолбор, тэр хүүхэд, тоглоомын газрууд дээр нь барилга бариад байж болохгүй ээ гэсэн ийм юмнууд нэмж оруулж болох байна уу, үгүй юу? Энэ хууль хэлэлцэх явцад. Ийм юмыг одоо тодорхой болгож өгөхгүй бол энэ хууль олигтой асуудал шийдэж чадахгүй ээ. Ийм хоёр үндсэн асуулт байна. Надад хариу өгөхгүй юу гэж. 


Д.Лүндээжанцан: - Ж.Наранцацралт сайд. 


Ж.Наранцацралт: - Одоо бүх аймгуудад Барилга, хот байгуулалтын алба байгаа шүү дээ. 


Ж.Гүррагчаа: - Та сая тийм алба шинээр байгуулж байгаа юм аа гэж хэллээ л дээ. Тэгэхээр чинь асууж байгаа юм. 


Ж.Наранцацралт: - Одоогийн байдлаар энэ албадууд өөрсдөө хяналтын зардлаас санхүүжигдээд, өөрөөр хэлбэл түрүүний гишүүдийн хэлээд байдаг шиг төсвөөс биш санхүүжээд явдаг ийм мэргэжлийн алба байж байгаа. Ерөнхий архитектор толгойлж байгаа. Энэнийг бид нар өнгөрсөн оноос эхлээд аймгуудын дэргэд байгуулж эхэлсэн. Энэ бол зүгээр одоо аж ахуйн нэгжийн хэлбэрээр гэрээтэй ажиллаж байгаа. Энэнийг одоо албан ёсны болгох ийм чиглэлээр хуульчлах нь зүйтэй гэж үзэж байгаа юм. Тэгээд хуульчлаад энэ бол төсвөөс мөнгө аваад байх шаардлага байхгүй. Өөрсдөө зураг төслийн хяналтын зардлаас, барилга байгууламжийн хяналтын зардлаас хангалттай санхүүжих боломжтой ийм алба гэж үзэж байгаа юм. 


Юм нэмж бололгүй яахав. Бид одоо хэлэлцэх эсэхээ л ярьж байна шүү дээ. Хэлэлцвэл хэлэлцье, үгүй бол үгүй л гэдэг асуудал ярьж байгаа юм. Тэгээд хэлэлцээд эхлэх юм бол одоо ямар ч гишүүн юм аа оруулах, саналаа тавих ийм асуудал байгаа шүү дээ. Энэ дээр хэн ч одоо зөвхөн энэ эхний юугаар ямар ч хууль дээр. Бид нар чинь одоо ямар анх удаа хууль батлах гэж байгаа биш. Ямар ч хууль хэлэлцэхдээ энэнийг хэлэлцэх нь зүйтэй юу, үгүй гэчихээд дараа нь Байнгын хороод дээрээ энэнийг оруулъя. Энэнийг хасъя, энэнийг нь өөрчилье гээд ингээд л явж байгаа шүү дээ. Бид нар тийм л зарчмаараа явж байгаа. 


Ж.Гүррагчаа: - Тэгэхээр энэ бол тийм шилдэг зарчим биш л дээ. С.Баярцогт гишүүн хэлээд байна шүү дээ. Энэ чинь одоо үзэл баримтлал гээд юм батлагдчихдаг. Тэгээд дараа нь хууль гарахдаа шал өөр хууль болдог. Ер нь үндсэндээ бол энэ орж ирж…

Д.Лүндээжанцан: - За Ж.Гүррагчаа гишүүний цагийг нэмчих. Нэмэлт.


Ж.Гүррагчаа: - Тэгэхээр энэ ийм байгаа юм. Энэ хэлж байгаагаар шиг болох юм бол бид одоо тэр хуулийн нэрийг оруулаад ирье. Тэгээд Их Хурал хэлэлцэж байгаад хууль гарга гэж ингэж хэлж байгаа юм шиг дуулдаж байна шүү дээ. Тэгээд л ерөөсөө тал талаасаа саналаа нэмж байгаад ингээд хууль болгочихъё. Тэгэж болохгүй ээ. Хууль гэдэг чинь бүр ингээд хуулийн нуруу гараад ирэх ёстой. Их сайн нуруу гарч ирж байж, тэр нуруун дээр одоо магадгүй тэр мах, булчин нэмэх юм байвал нэмж хууль болох ёстой. Түүнээс нуруу ч тийм юм нь дээр ерөөсөө хүн болгон саналаа нэмэрлээд хууль болгочихно гэвэл хуулийг ингэж хийж болох ёсгүй. Энэ чинь энэ үзэл баримтлал, урьдах юмнуудтайгаа аль алинтай нь нийлэхгүй. Тийм учраас энэнийг боловсруулахдаа энэ юмнуудыг нь яагаад оруулаад ирж болоогүй юм бэ? 


Ж.Наранцацралт: - Үзэл баримтлалын юу зөрччихөөд байгаа юм бэ? Хэл л дээ. Худлаа цэцэрхээд суугаад байх юм. 


Ж.Гүррагчаа: - Яригдаад байгаа юм байна шүү дээ. Энэ болохгүй байгаа юмнуудаа энэ хуулиараа яагаад эцэслээд шийдчихэж болоогүй юм. Энэ газар олголтын бэрхшээл, түрүүчийн яриад байгаа энэ юмнуудыг яагаад оруулж ирж болоогүй юм бэ? Тэгээд одоо энэнийг дараа нь гишүүд саналаа оруулаад нэмээд байна гэж. Ингэхээр чинь олигтой асуудал болохгүй шүү дээ би хэлж байгаа юм л даа. 


Ж.Наранцацралт: - Ж.Гүррагчаа гишүүн ээ, өөрөө л та санал хүлээж авах уу гэхээр нь би авна л гэлээ шүү дээ. Одоо болохоор авч болохгүй гээд л ингээд яриад байх юм. 


Д.Лүндээжанцан: - Үзэл баримтлал байна шүү дээ ийм байгаа шүү. Түрүүнээс хойш гараад байна. Үзэл баримтлал зөрчигдөөд юм уу, өөрчлөөд Их Хурал баталж болно. Үзэл баримтлал зөрчигдлөө гэж үзвэл хууль санаачлагч тийм үү татаж авч болно. Ийм логик байгаа шүү. 


С.Баярцогт: - Д.Лүндээ дарга аа, үзэл баримтлал зөрчиж УИХ баталж болохгүй шүү дээ. 


Д.Лүндээжанцан: - Болно л доо. Болохгүй гэдэг нь хаана байна. Их Хурал тэгвэл яах гэж хууль тогтоож байгаа юм. Гарцаагүй тохиолдолд байна шүү дээ үзэл баримтлалыг зөрөөд буруу үзэл баримтлал ороод ирсэн үед бол буцааж болно. Эсвэл тэрийгээ янзлаад Их Хуралд бүрэн эрх нь байна. Үзэл баримтлалаа өөрчилсөн тохиолдолд хууль санаачлагч өөрөө татах ёстой юм. 


Ж.Гүррагчаа: - Дарга худлаа яриад байна шүү. 


Д.Лүндээжанцан: - Ц.Сүхбаатар гишүүн асуултаа асууя. Жич тэрүүгээр нэг ойлголцох хэрэгтэй. 


Ц.Сүхбаатар: - Их Хурлын гишүүд ингээд асуугаад байх явцад харахаар зэрэг энэ үнэхээр хот төлөвлөлтийн тухай харилцааг зохицуулсан хууль юм шиг байгаа юм. Энэ төлөвлөлтийн тухай хууль ч гэж нэрлэнэ үү, энэ Хот байгуулалтын тухай хуулийг баталсны дараа ер нь ямар өөрчлөн байгуулалт, шинэ үйл явдлууд болох юм бэ гэдгийг бас энэ олон түмэн хүлээгээд байж магадгүй юм л даа. Тэгэхээр энэ УИХ-ын бүрэн эрх дотор хот тосгоныг, энэ тосгон гээд орчихсон байгаа. Шинээр байгуулах, татан буулгах, нүүлгэн шилжүүлэх талаар Их Хурал шийдвэр гаргана гэчихээд тэгээд Засгийн газрын бүрэн эрх дотор энэ талаар санал оруулах юм байхгүй шууд УИХ сумуудаас аваад л шийдэх юм уу? Тийм байгаа билүү хуульд. 


Тэгээд би энэнийг яагаад асуугаад байгаа юм бэ гэхээр зэрэг энэ Зүүн Хараа, Тосонцэнгэл мэтийн сум нэртэй тэгээд томоохон бараг одоо хот байна шүү дээ. Энэний асуудлууд төлөвлөлтүүд нь одоо яаж хийгдэх вэ? За Бор-Өндөр, Хайлааст баг гээд бараг хот болохоор том газрууд байгаа шүү дээ. Тэгэхээр энэ хууль ингээд гарсны дараа энэ төлөвлөлт гэдэг агуулга дотроо явагдаж баахан төлөвлөгөөнүүд 4 жилийн дотор гээд хийгдэх нь байна л даа. Тэгэж байгаад гэнэтхэн одоо Монгол Улсын хэмжээнд баахан хот, хотын зохион байгуулалт гарч ирэх үү? Энэнийг хэзээ, ямар үе шаттай хийх юм бэ? 


Тэгээд нөгөө Хот, тосгоны эрх зүйн байдлын хуультайгаа яг энэ одоо тэр хотын төлөвлөгөө зохиох үйл явц энэ тэр чинь нийцэж байгаа юу? Яахав Хотын эрх зүйн байдлын тухай хуулийг уншихад хот, тосгоны эрх зүйн байдал, өөрөөр хэлбэл ямар нөхцөл хот, тосгон байгуулах вэ гээд тэр шалгууруудыг нь зааж өгсөн л байгаа юм л даа. Тэгэхээр энэ Хот байгуулалтын хууль, энэ Хот, тосгоны эрх зүйн байдлын тухай хуультайгаа уялдаад тэгээд хэдийгээс энэ байхгүй байгаа хотууд бий болох вэ? Жишээлбэл, аймгийн төвийн бүх хотууд байсан чинь бүгдээрээ сум болчихсон байгаа шүү дээ. Тэгээд энэ Зүүн Хараа, Тосонцэнгэл, Баруун Хараа эд нар чинь бүгдээрээ хот байсан. Одоо аймгийн чанартай хот. Энэ маань одоо ямар хэмжээний хот байгуулалт болж хувирах вэ? 


Энэ хуулийн 9 дүгээр зүйл дээр байгаа юм л даа. Аймаг, нийслэл, сум, дүүргийн хэмжээний хот байгуулалтын баримт бичиг гээд байгаа юм. Тэгэхээр сумын хэмжээний хот гээд ахиад гарах юм уу? сум эргээд. Одоо Үндсэн хуульд өөрчлөлт оруулах аймгийн төвүүдээ сум гэхгүйгээр хот болгочихъё гэж бодъё. Тэгээд сумын хэмжээний хот гэхээр одоо аймгийн төвийн сум доторхи хотоо хэлэх юм уу? Тэр дотроо ахиад төлөвлөгөө гараад тэгээд тусдаа архитектур гээд одоо ингээд бие даасан үйл ажиллагаанууд явагдах юм уу? 


Бүр тодруулаад асуухад тэр Заамарын Хайлааст баг гэж би түрүүн хэллээ шүү дээ. Тэрэнд одоо 10 мянган хүн байгаа. Өчнөөн олон байшин, барилга. Тэр хот байгуулалт гэх юм байхгүйгээр уурхай тойроод баахан байшин барилга барьчихсан. Энэний төлөвлөгөө гараад батлагдаад тэгээд энэ нь хэзээ тэр хайлааст баг хот болж энэ үйл ажиллагаа зохион байгуулагдах вэ? Хэрвээ ингээд энэ Хот байгуулалтын хууль, Хотын эрх зүйн байдлын тухай хууль ингээд зэрэг батлагдвал энэ Засгийн газраас баахан тогтоол шийдвэр гардаг юм уу, гарч баахан зохион байгуулалтын юмнууд хийх байх л даа. 


Тэгээд Үндсэн хуулиа өөрчлөхгүйгээр энэнийг ингээд бичээд ирдэг нь одоо болж байна уу, үгүй юу? Эх юм аа өөрчлөөгүй байж тэгээд баахан хот байгуулалтын хууль, хот, тосгоны эрх зүйн байдлын тухай хууль гээд, сумаа өөрчлөх, энэ Дархан-Уул аймаг, Эрдэнэт уул аймгаа хот болгож өөрчлөх, улсын хэмжээний хот ч гэдэг юм уу. Ийм эрх зүйн зохицуулалтуудаа ер нь яаж хийсэн юм бэ гэж асуумаар байна. 


Д.Лүндээжанцан: - Ж.Наранцацралт сайд.


Ж.Наранцацралт: - Энэ Үндсэн хуулинд өөрчлөлт оруулах талаар ажлын хэсэг дээр ч их ярьж байгаа, Байнгын хороон дээр ч ярьж байгаа. Ялангуяа хот тосгоны асуудлаар. Тэгэхээр Үндсэн хуулинд өөрчлөлт оруулаад, хотуудыг бүгдийг нь бие даасан засаг захиргаа, нутаг дэвсгэрийн нэгж болгоод ингээд явахад бид нар нэлээн их цаг алдах болов уу гэж үзэж байгаа. Тийм байдал үүснэ. Тийм учраас бид эхний ээлжинд Их Хурал дээр Хот, тосгоны эрх зүйн байдлынхаа тухай хуулийг оруулаад, хотуудынхаа ангиллыг гаргачихъя. Хот гэсэн бие даасан нутаг дэвсгэрийн биш юм аа гэхэд засаг захиргааны нэгж байлгах тэр талаас нь бас нэлээд бүтэц болгоод энэ хуулинд нь оруулчихъя. Яагаад гэхээр хот, тосгоны эрх зүйн асуудлыг одоо тусгай хуулиар зохицуулахаар Үндсэн хуульд заачихсан учраас бид энэ хотуудыг одоо ямар нэгэн хэлбэрээр бий болгож, хуулиар гаргаж өгөхгүй бол одоо яг үнэндээ гишүүдийн хэлээд байгаатай би санал нэг байна. 


Үнэхээр хотуудын асуудал хүнд болсон. Сум нэртэй. Тэнд одоо эсвэл одоо аймаг нэртэй бүхэл бүтэн хот, тосгон бие даасан засаг захиргааны нэгж ингээд хүндрээд байгаа асуудал бол Үндсэн хуультай холбоотой. Тэгээд бид нар эхний ээлжинд бидний барьж байгаа зорилт бол энэ Хот, тосгоны эрх зүйн байдлын тухай хууль, Хот байгуулалтын тухай хууль, Барилгын тухай хуулийг энэ цогцолбор маягаар хэлэлцэж байгаад гаргачихъя. Энэ хуультай холбоотойгоор Үндсэн хуулинд өөрчлөлт оруулах болон бусад салбарын, процессын бусад хуулиудыг оруулах ийм хандлага руугаа явъя л гэсэн ийм хандлагатай байгаа юм. Тийм учраас жишээ нь Хайлааст гэж ярьж байна. Жишээ нь манай Хот, тосгоны энэ өргөн барьсан, Хэрэг эрхлэх газраас өргөн барьсан хууль гарах юм бол энэ орон нутгийн чанартай хот гэдэг ийм статустай болоод, захирагчийн алба гэсэн одоо тэр удирдлагын нэгж нь байгуулагдаад, иргэд нь хаана яаж бүртгүүлэх вэ гэсэн энэ чиглэлээрээ хандлага нь одоо гараад ингээд явчих бүрэн боломжтой гэж үзэж байна. 


Бид Үндсэн хуулинд өөрчлөлт оруулах талаар тэр Хот, тосгоны эрх зүйн байдлын тухай хуулийг ярьж байхад нэлээд ярьсан. Ажлын хэсэг ч энэ дээр ажиллаж байгаа. Гарцаа байхгүй энэ дээр бас санал тавьж ярилцах ийм шаардлага гарахаас өөр аргагүй юм билээ. Яагаад гэхээр Монгол Улсын нутаг дэвсгэр ердөө аймаг, нийслэл, сум, дүүрэгт хуваагдана гээд л ингээд заачихсан юм билээ. Тийм учраас хотын хувьд бол энэ нэлээд хүндрэлтэй асуудлууд байж байгаа. Тийм учраас энэтэй холбоотойгоор. 


Д.Лүндээжанцан: - Энэ Зуунмод хот гэж байхгүй юу? одоо. 


Ж.Наранцацралт: - Байхгүй. 


Д.Лүндээжанцан: - Байгаа байгаа. Би байгаа л гэж бодоод байгаа. 


Ж.Наранцацралт: - Үндсэн хуулиар байхгүй. 


Д.Лүндээжанцан: - Эрдэнэбулган сум, Цэцэрлэг хот гэж байгаа биз дээ эрх биш. 


Ж.Наранцацралт: - Байхгүй. Яг Үндсэн хуулиар байхгүй. 


Д.Лүндээжанцан: - Эрдэнэбулган сумын Засаг дарга бөгөөд Цэцэрлэг хотын захирагч гэж яваа шүү дээ. Байдаг байх аа, мушгиад байж болохгүй. 


Ж.Наранцацралт: - Хот тосгоны хуулинд бид нар гаргачихаад, хэрвээ энэнийгээ яачих юм бол жишээ нь Дундговь аймгийн Сайнцагаан сумын Засаг дарга бөгөөд Мандалговь хотын захирагч гэсэн ийм албан тушаал тэнд бичээд байгаа юм. Тэгээд хоёр давхар ажлыг Засаг дарга хийгээд яваад байгаа юм. 


Д.Лүндээжанцан: - Аймгийн Засаг дарга нь аймгийнхаа төв хотын захирагчийг давхар байя гээд санал орж ирээд яваад байна лээ шүү дээ. Д.Дондог гишүүн энэ тэртэй нөгөө түр хороо байгаа шүү дээ. А.Цанжид гишүүн энэ тэр мэдэж л байгаа. За Г.Занданшатар гишүүн асуултаа асууя. 


Г.Занданшатар: - Бид нар уг нь Хот байгуулалтын тухай хууль хэлэлцэж байгаа юм. Сүүлдээ Хот, тосгоны эрх зүйн байдлын тухай хуулийг л хэлэлцээд эхэллээ л дээ. Би Барилгын тухай хууль хэлэлцэж байхад хэлсэн юм аа. Эхлээд энэ Хот, тосгоны эрх зүйн байдлын тухай хуулиа хэлэлцээд, дараа нь Хот байгуулалтын тухай хуулиа хэлэлцээд, тэгээд Барилгын тухай хуулиа хэлэлцмээр юм шиг ийм логик гарч ирж байгаа юм. Тэгсэн чинь бид нар нөгөө барилга байшин барихдаа уг нь фундаментаас [лат. Fundamentum, основание, үндэс, суурь] эхэлж барьдаг баймаар юм. Орчин үед тэгээд дээрээс нь эхэлж барьдаг болчихсон юм шиг өөр юм яриад байгаа учраас нөгөө Үндсэн хуулийн заалт руугаа ороод явчихлаа л даа. 


Үндсэн хуулийн 57.1-д болохоор Монгол Улсын нутаг дэвсгэр, Засаг захиргааны хувьд аймаг, нийслэлд, аймаг нь суманд, сум нь багт, нийслэл нь дүүрэгт, дүүрэг нь хороонд хуваагдана гээд. 57.2 нь Засаг захиргаа, нутаг дэвсгэрийн нэгж дэх хот, тосгоны эрх зүйн үндсийг хуулиар тогтооно гээд. Засаг захиргаа, нутаг дэвсгэрийн нэгж дэх. Засаг захиргааны хувьд бол зөвхөн нийслэлийг л нийслэл, дүүрэг, хороонд хуваана гээд заачихсан байгаа юм. Тэгээд энэ дагуугаа одоо мөрдөгдөж байгаа Хот, тосгоны эрх зүйн байдлын тухай энэ хуулийг авч үзэх юм бол 15 мянгаас доошгүй оршин суугчидтай. Тэгээд дийлэнхи хувь нь голлон үйлдвэр, үйлчилгээний салбарт ажилладаг өөрийн удирдлага, дэд бүтэцтэй газрыг хот гэнэ гээд хэлчихэж байгаа юм. Тэгээд өөрийн удирдлага, дэд бүтэцтэй, 15 мянгаас доошгүй оршин суугчидтай тийм газрууд бол одоо бүгдээрээ хот болох гээд байна л даа. Шинэ хуулиараа болохоор батлагдаагүй байгаа бидний өргөн барьж байгаа хуулийн төслөөр Хот, тосгоны эрх зүйн байдлын хууль чинь ийм юм аа гээд ингээд яриад байхаар чинь нөгөө хуулийн хүрээнд хуулийн төсөл боловсруулж орж ирэх ёстой гэсэн хуулийн заалт чинь зөрчигдөөд байна. Тийм учраас эхнээсээ бид нар ерөөсөө энэ дэс дарааллаараа яагаад хэлэлцэж болдоггүй юм бэ? 


Энэ гурван асуудлыг ерөнхийд нь нэг багц үзэл баримтлалын хүрээнд энэ хот төлөвлөлт, барилгажилт, тохижилт, газар олголт, тэгээд байгаль орчныг хамгаалах, ногоон байгууламжийг бодлоготой төлөвлөх, экологийн тэнцвэртэй байдлыг хадгалах гээд нэг багц асуудлуудыг нэгтгээд энэ хот төлөвлөлт, хот тосгоны эрх зүйн үндсээ тодорхойлчихоод тэгээд энэ барилгажилтын хууль, Барилгын хууль, Хот байгуулалтын хуулиа, Хот төлөвлөлтийн хууль хэлбэрээр нь батлах нь зүйтэй байгаа юм. Өөр өөр газраас ингээд яваад байхаар чинь асуудал ерөөсөө үндсэндээ эмх замбараагүй байдал руугаа орох гээд байна. Хот төлөвлөлт, барилгажилт, тохижилт гэдэг асуудлаа газар олголт, байгаль орчин гэдэг асуудлаа Хот байгуулалтын хуулиндаа нэг мөр томъёолж суулгаж өгч байж дараа нь тэр барилгын тухай хууль чинь стандарт тэр бүх юмнууд чинь цэгцтэй болох юм шиг байна. Ингэж ийм дэс дарааллаар хэлэлцье гэвэл одоо санал нэг байна уу? 


Хот байгуулалтыг, ногоон байгууламжийг, байгаль орчныг бодлоготой төлөвлөх хүрээнд нь энэ барилгажилтын чинь асуудал гарч ирмээр байна. Дэлхийн бүх хотууд одоо энэ төв парк, ногоон байгууламж гэж нэг зурвас байдаг. Энэ Улаанбаатар хотын хувьд бол одоо дандаа модоо тайрч, ногоон байгууламжуудаа устгаж байшин барьдаг хэлбэр рүү шилжлээ шүү дээ. Тэр ногоон байгууламж, байгаль орчин, барилгажилт, тохижилт, газар олголт, гэр хорооллыг хөгжүүлэх төлөвлөгөө, хот төлөвлөлт чинь нэгдсэн нэг багц болж орж ирж чадахгүй байна. Ийм учраас энэ хуулиуд чинь хоорондоо авцалдахгүй, дэс дараалал логик нь алдаатай болчихоод байна гээд хэлээд байгаа шүү дээ. 


Би ганцхан жишээ асууя гэж бодож байна. Энэ хууль ямар чанартай болж вэ гэдэг дээр эхний ганцхан хуулийн зорилт гэдгийг л хар. Ингээд явж явж байгаад баримтлах зарчим, зохицуулалт гээд төр, аж ахуйн нэгж, байгууллага, иргэний хооронд үүсэх ажлыг зохицуулахад оршино гээд. Энэ чинь бараг Иргэний хууль, Үндсэн хууль шиг юм ойлгогдох гээд байна шүү дээ. Ганцхан өгүүлбэр ингээд, эхний өгүүлбэрийг уншаад үзэхэд. Ийм л чанартай хууль ороод ирж байна. Энэ дээрээ зөвхөн 1 дүгээр хуулийн зорилтын талаар би асууя. Энэ ямар утгатай юм бэ? Баримтлах зарчим, зохицуулалт, төр, аж ахуйн нэгж, байгууллага, иргэний хоорондох харилцааг зохицуулахад оршино гэдгийг. 


Хуулиудын дэс дарааллын хувьд та нар санал нэг байна уу? Их Хуралд оруулж ирж байгаа хуулиа ийм чанаргүй хууль оруулж ирчихээд тэгээд дараа нь…

Д.Лүндээжанцан: - Г.Занданшатар гишүүн. Та байна шүү дээ микрофонгүй яриад байна шүү дээ. Нэмэлт юу авах уу? За Ж.Наранцацралт сайд хариулъя. 


Ж.Наранцацралт: - Өргөн барихдаа бид нар энэ гурван хуулийг өргөн барьсан. Яаж хэлэлцэх вэ, яаж уядуулах вэ гэдэг бол Их Хурал дээр өөрсдөө зохицуулчих асуудал шүү дээ. Өнөөдөр хэлэлцэх асуудал шийдчих л юм бол яг хэлэлцээд эхлэх юм бол тэр Хот, тосгоны эрх зүйн байдлын хуулиа хэлэлцээд л, дараа нь Хот байгуулалтын хуулиа хэлэлцээд л, Барилгын хуулиа хэлэлцээд л явах нь бүгд Их Хурлын өөрийн бүрэн эрх шүү дээ. Заавал бид нар өнөөдөр одоо заавал Барилгын хууль хэлц гээд ингээд байгаа юм ерөөсөө байхгүй. Тийм учраас энэ дээр хамтруулаад ярихад бидэнд ч хэрэгтэй байна. 


Бид энэ зорилт дээрээ хот байгуулалтын бодлогын хүрээнд хүн амын нутагшил, суурьшил болон харьцангуй бие даан хөгжих бүс нутгийн зохистой бүтэц бүрдүүлэх, хот тосгоны хөгжлийн асуудлаар л төр аж ахуйн нэгж, байгууллага, иргэдийн хооронд үүсэх харилцааг зохицуул гэж бичсэн шүү дээ. Өөр урд талыг нь хэлэхгүй мөртлөө ард талын 3 өгүүлбэрээр нь хэлээд загнаад байх юм. Энэ асуудлаар л энэ төр, аж ахуйн нэгж, байгууллага, иргэдийн хооронд үүсэх харилцааг зохицуулахаар л энэ хуулийг хийсэн шүү дээ. Наана чинь тэнд байна шүү дээ. Урд талд нь өөрөө унш л даа. Би уншиж өгье. Энэ хуулийн зорилт нь хот байгуулалтын бодлогын хүрээнд. Манайх өөр хууль өгчихсөн юм уу? Би хараад л сууж байна л даа. Хот байгуулалтын бодлогын хүрээнд гэж зааж байгаад тэгээд хүн амын нутагшил, суурьшил болон харьцангуй бие дааж хөгжих бүс нутгийн зохистой бүтэц бүрдүүлэх, хот, тосгоны хөгжлийн төлөвлөлтийн асуудлаар төр, аж ахуйн нэгж, байгууллага иргэдийн хооронд үүсэх харилцааг зохицуулна гэж энэ зорилгыг… Энэ хууль өргөн барьсандаа. 


Д.Лүндээжанцан: - Тэрийг нягтлахгүй бол энэ их сонин болоод байна шүү. Өөрөө өөр юм барьчихаад хэлэлцээд байгаа юм биш биз дээ.


С.Ламбаа: - Өөрөө найруулсан хууль уншаад байгаа юм биш биз.


Ж.Наранцацралт: - Энэд байна шүү дээ. Хүн амын нутагшил…, за энд хоёр өгүүлбэр нэмээд орчихсон байна. Энэ янзалсан байна шүү бас, манайхан. 


С.Ламбаа: - Тэгээд бид нар янзлаагүй юмыг чинь… 


Ц.Нямдорж: - За Ж.Наранцацралт гишүүн хэдэн онд хаана боловсруулагдсан, хэд дэх шатны хуулийн төсөл барьчихаад ирээд будлиулаад байна вэ? 


Ж.Наранцацралт: - Энэ нэг их ялгаа байхгүй. Түрүүнд байнгын хорооны хурал дээр гарч байсан саналуудаа манай ажлын хэсэг дээр яриад бас зарим нэг өөрчлөлт орсон хувиа надад өгсөн юм байна. 


Ц.Нямдорж: - Г.Занданшатар гишүүн тодруулъя. 


Г.Занданшатар: - Ж.Наранцацралт гишүүн нэг юм ойлгоод тэнд нэг юм уншаад байдаг. Бидэнд тараагдсан материал ярьж байгаа хүрээндээ нэг ийм зүйл аваад уншаад ойлгоод байдаг. Уг нь нэг сайн сайхан зүйл бүтээх гээд зориод байх шиг байна. Тэнд өөр засвар хийчихсэн. Бидэнтэй өөр хууль тараачихаад ингээд яриад байхаар чинь ойлгогдохгүй байна. Би зөвхөн эхний өгүүлбэрийг л харж байгаа юм шүү. Цаашаа бүгдийг нь ингээд дэлгэрүүлээд байх юм бол маш их цаг зав орно. Эхний өгүүлбэрээс авахуулаад бараг үндсэн хууль, Иргэний хуулийн дайтай хууль боловсруулах гэж байгаа юм шиг ийм утгатай ороод ирж байна. Энэ дээрээ та бүхэн дүгнэлт хийгээчээ. 


Ц.Нямдорж: - Засгийн газраас өргөн баригдсан төсөл дээр л ярина шүү дээ. Ялангуяа энэ хэлэлцэх эсэх асуудлыг шийдэж байгаа нөхцөлд бол зөвхөн Засгийн газраас өргөн баригдсан төсөл дээр л ярина. Өөр ярих төсөл байхгүй шүү дээ. Ер нь хууль засаж эхэлж байгаа бол бас том дэвшил шүү дээ. Ажиллаж эхэлж сурч байна гэсэн үг. Их Хурлын гишүүн бол ийм л юм хийж байх ёстой шүү дээ. Өөр хийх ажил бидэнд байхгүй шүү дээ. Ингээд санаачлагчийн илтгэлээс асууж тодрууллаа. Одоо Байнгын хороодын санал, дүгнэлтийг сонсоё. Эдийн засгийн байнгын хорооны дүгнэлт гарсан. Батжаргалын Батбаяр гишүүн танилцуулна. Индэрт урьж байна. 


Б.Батбаяр: - УИХ-ын дарга, эрхэм гишүүд ээ,


Монгол Улсын Засгийн газраас өргөн мэдүүлсэн Хот байгуулалтын тухай хуулийн шинэчилсэн найруулгын төслийг чуулганаар хэлэлцэх эсэх тухай асуудлыг Эдийн засгийн байнгын хороо 2007 оны 4 дүгээр сарын 11-ний өдрийн хуралдаанаараа хэлэлцээд хуралдаанд оролцсон гишүүдийн олонхийн саналаар уг төслийг хэлэлцэх нь зүйтэй гэж үзлээ. 


Тус Байнгын хорооны хуралдаан оролцсон УИХ-ын гишүүд төсөлтэй холбогдуулан асуулт асууж хариулт авах явцдаа тодорхой саналуудыг гаргаж байсан бөгөөд тэдгээрийг төслийн анхны хэлэлцүүлгийн шатанд хэлэлцэх боломжтой гэж үзсэн. 


Эдийн засгийн байнгын хорооны энэхүү санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - Б.Батбаяр гишүүнд баярлалаа. Төрийн байгуулалтын байнгын хорооны дүгнэлт гарсан байна. Д.Одхүү гишүүнийг урьж байна. Гишүүд чуулганы танхимд орж ир. Энэ санал хураалт явагдах гэж байна. Цөөхөн гишүүд байна. Яаралтай орж ирье. 


Д.Одхүү: - УИХ-ын дарга, эрхэм гишүүд ээ,


Монгол Улсын Засгийн газраас өргөн мэдүүлсэн Хот байгуулалтын тухай хуулийн шинэчилсэн найруулгын төслийг чуулганаар хэлэлцэх эсэх тухай асуудлыг Төрийн байгуулалтын байнгын хороо 2007 оны 4 дүгээр сарын 3-ны өдрийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна:


1. УИХ-ын 2005 оны 26 дугаар тогтоолоор батлагдсан “Монгол Улсын хууль тогтоомжийг 2008 он хүртэл боловсронгуй болгох үндсэн чиглэлд”-д тусгагдсаны дагуу 1998 онд баталсан Хот байгуулалтын тухай хуулийг бүхэлд нь шинэчилэн найруулж УИХ-д өргөн мэдүүлээд байгаа энэхүү төслийг тус Байнгын хорооны хуралдаанд оролцсон гишүүд зарчмын хувьд бүгд дэмжиж чуулганаар хэлэлцүүлэхээр тогтлоо. 


2. Хот байгуулалтын тухай хуулийн шинэчилсэн найруулгын төсөлд зарим томъёолол, тодорхойлолт ойлгомжгүй, тодорхой бус, зарим зүйл, хэсэг, заалт нь хоорондоо зөрчилтэй, эрх зүйн хэм хэмжээг зөрчсөн тохиолдолд хүлээлгэх хариуцлагын төрөл, хэмжээ ойлгомжгүй байх зэргээр Хууль Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд заасны дагуу хуулийн төсөл боловсруулахад тавигдах шаардлагыг хангаагүй олон асуудалд гишүүд шүүмжлэлтэй хандаж байсан болно. 


Түүнчлэн гишүүд шинэчилсэн найруулгын төслийг хүчин төгөлдөр мөрдөж байгаа одоогийн хуультай харьцуулсан судалгаа, мэргэжлийн нэр томъёоны тайлбар, судалгааг гаргах, олон нийтийн нээлттэй хэлэлцүүлэг хийх, амьдрал дээр гарч байгаа алдаа, оноог сайтар судалж шаардлагатай зарим асуудлыг уг хуулиар зохицуулах нь зүйтэй гэсэн тодорхой саналуудыг гаргасан юм. 


Тус Байнгын хорооны хуралдаанд оролцсон гишүүд эдгээр асуудлыг төслийн анхны хэлэлцүүлгийн шатанд нухацтай авч үзэн хэлэлцүүлэх боломжтой гэж үзлээ. 


УИХ-ын эрхэм гишүүд  ээ,


Хот байгуулалтын тухай хуулийн шинэчилсэн найруулгын төслийг хэлэлцэх эсэх тухай асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - Д.Одхүү гишүүнд баярлалаа. Байнгын хорооны дүгнэлттэй холбогдуулж 2 хороо дүгнэлт гаргасан байна. Асуулт асуух гишүүн байна уу? Р.Гончигдорж гишүүн байна. Өөр. 


Р.Гончигдорж: - Байнгын хороо энэ асуудлыг хэлэлцэхдээ энэ хууль нутаг, засаг захиргааны нэгж түүний удирдлагын тухай хууль, Кадастрын тухай хуулиудтай хэр зэрэг нийцсэн байна гэж үзсэн бэ гэдгийг асуумаар байна. Үүнтэй холбогдуулаад хот байгуулалтын кадастр энэ хуулийн нэг томъёоны тодорхойлолтыг байнгын хороо шаардлага хангасан нөхцөл байдлаар байна гэж үзсэн үү? Өөрөөр ярьсан яриа байгаа юу? Тэрнийг тодруулж асууя. 


Ц.Нямдорж: - Байнгын хорооны дарга хариулъя. Д.Ганхуяг дарга хариулъя. 


Д.Ганхуяг: - Эдийн засгийн байнгын хороон дээр байх үед би гишүүн байсан. Тэгээд ярилцаж байх үед энэ кадастр энэ тэртэй холбоотой асуудал ярилцаагүй л дээ. Хамгийн гол нь гишүүд бол хэлэлцэх эсэхийг нь шийдчихээд хуулийн төсөл санаачлагчтай одоо юу гэдэг юм тохирсон нэг зүйл нь бол өөрчлөх, боловсронгуй болгох асар олон зүйл байна гэдгийг л ярилцсан. Тэгээд юу ч болсон хэлэлцэх эсэхийг нь шийдсэний дараа ажлын хэсэг байгуулж ажиллая гэсэн юм. 


Ц.Нямдорж: - За ингээд гишүүд асуулт асуулаа. Байнгын хорооны дүгнэлтээс. Санал хураалт явуулъя. Гишүүд ирцээ бүрдүүлье. Д.Идэвхтэн дарга, Л.Гансүх дарга. 


Д.Ганхуяг: - Санал хэлнэ шүү дээ. 


Ц.Нямдорж: - Санал хэлэх юм уу? Хэлэх гишүүд байвал нэрсээ өгье. А.Бакей, Л.Гансүх, А.Цанжид, С.Ламбаа, Р.Гончигдорж гишүүн. Г.Занданшатар гишүүн. За ингээд энэ гишүүдээр. Төслийг дэмжсэн 3 гишүүн, хэлэлцэхгүй гэж эсэргүүцэж байгаа 3 гишүүнд үг хэлэх эрхтэй шүү дээ. Энүүгээрээ л явчихъя. А.Бакей гишүүн. 


А.Бакей: - За баярлалаа. Би бол яахав ер нь зарчмын хувьд энэ хуулийг хэлэлцэх нь зүйтэй. Дэмжиж байгаа. Цаг алдалгүй одоо яах аргагүй хурдан баталж, хурдан шуурхай хэрэгжүүлэх ёстой хууль амьдралаар урган гарч байгаа тийм хууль гэж үзэж байгаа. Тэгэхдээ энэ дээр бол одоо хэлэлцэх явцдаа гарцаагүй анхаарах ганц нэг зүйлийг тодруулж хэлэх нь зүйтэй гэж бодож байгаа. Энэ хуулийн төсөл бол дан ганц орчмын барилга, байгууламжаас бүрдсэн зөвхөн байшингаас бүрдсэн хотын тухай хууль биш энэ бол барилга, байгууламжийн зэрэгцээ гэр хорооллыг оролцуулсан Хот байгуулалтын хууль гэж би бодож байгаа. Гэтэл одоо энэ хуулийн төсөлд ганцхан зүйл, 16 дугаар зүйлийн 3 дахь заалт дээр ганцхан өгүүлбэрээр гэр хорооллын төлөвлөлтийн асуудал ганцхан өгүүлбэр байна. Энүүгээр гэр хорооллыг хот байгуулалтыг бүхэлд нь зохицуулна гэж байхгүй. 


Тэгэхээр ер нь гэр хорооллын төлөвлөлт гэж бас баймаар байна. Энэ заавал гэр хороолол биш ч гэсэн одоо баруун орнуудад байна шүү дээ. Заавал орчныг нь том хотын зэрэгцээ иргэдийн амьдардаг тэр хэсгийн төлөвлөлтийг их нарийн төлөвлөж байгуулж байна шүү дээ. Тэгэхээр энэтэй холбоотой хэсгийг нь тодруулж зайлшгүй тусгах шаардлагатай. Энэтэй холбож би юу гэж хэлэх гэж байна вэ гэхээр зэрэг эхлээд хот, тосгоны эрх зүйн байдлын тухай хууль, тэгээд хотын газар ашиглалттай холбоотой хуулиуд, тэгээд хот төлөвлөлт, тэгээд барилга гэсэн ийм дарааллаар явсан бол уг нь логикийн хувьд их хэрэгтэй байсан. Бид тонгоруулж эсрэг талаасаа ярьж байгаа. Тийм учраас энэ бол яахав хэлэлцэх явцдаа засагдана биз дээ. 


Нөгөө нэг хоёр дахь анхааруулах зүйл бол хот байгуулалтын баримт бичиг гээд 6, 7 юм байгаа. Ерөнхий төлөвлөгөө гэж байна. Хэсэгчилсэн ерөнхий төлөвлөгөө гэж байна. Хот, тосгоныг хөгжүүлэх арга хэмжээний төлөвлөгөө гэж байна. Зураг төсөв, суурь судалгаа, дүрэм гээд. Гэтэл яг амьдрал дээр хараад байхад ерөнхий төлөвлөгөө гэж нэг юм байдаг. Тэрнийг хэзээ ч мөрдөхгүй. Тэгээд хэсэгчилсэн төлөвлөгөөгөөр хаа хамаагүй аваачиж юм барьчихдаг. Хот байгуулалтаа бол бүр улам замбараагүй болчихдог. Тэгэхээр энэ юуг харуулж байна вэ гэхээр энэ олон баримт бичиг, төлөвлөгөөнүүд чинь хоорондоо уялдаа байхгүй байна. Холбоо байхгүй байна. Аль төлөвлөгөөнд чинь захирагдах ёстой. Энэ талаар энэ хуулинд тодорхой тусах ёстой. Гэтэл энд уншаад байхад тийм хоорондын уялдаа холбоо байхгүй. Тийм тус тусдаа салангид төлөвлөгөөнүүдийн тухай бичсэн байна. Энэ талаар анхаарах хэрэгтэй. 


За яахав энэ хуулийг энэ хэлэлцэх явцдаа нэлээд анхаарч ажиллана. Энэ дээр үг үсгийн алдаа, найруулгын алдаа тоймгүй их байна. Тийм учраас энэ барилга, хот байгуулалтын бичиг үсэг нь тайлагдсан сайн юм бичиж чадах хүн ер нь байхгүй байгаа юм болов уу гэж би бас тийм байдлаар ойлгож байна. Хэрвээ тийм хүн хэрэгтэй бол би хүн олж өгч болно. 


Ц.Нямдорж: - Өөрөө биччихгүй юу. Л.Гансүх гишүүн. Бүгдээрээ л миний араас орох нь дээ та нар. 


Л.Гансүх: - Энэ 3, 4 хууль бол үнэхээр яг багцаараа орж ирж байгаа хуулиуд аа. Тэгэхээр энэ багцаараа орж ирж байгаа хуулиудыг аль болохоор байнгын хороод дээр. Болж өгвөл бөөнд нь шахуу бүх ойлголтуудыг цогцоор нь авч хэлэлцэх хэрэгтэй байна. Тэгэхээр байнгын хороодын ажлын хэсгүүдийг нэлээн сайн байгуулах хэрэгтэй. Тухайн мэргэжлийн чиглэлийн болоод энэ чиглэл дээр ажилладаг улсуудыг нэлээн татаж оролцуулаад. Өргөн бүрэлдэхүүнтэй. 


Тэгээд ер нь бол энэ 4 хууль байгаа шүү дээ. Ипотекийн хуультайгаа ингээд хамтраад. Тэгэхээр энэ 4 хуулиа ийм багц хэлбэрээр нь ажлын хэсгээ нэлээн төвлөрүүлсэн хэлбэрээр нэлээн өргөн бүрэлдэхүүнтэй татаж оруулах асуудлыг байнгын хороодын дарга нарт анхааруулж хэлмээр байна, нэгдүгээрт. 


Хоёрдугаарт, ажлын хэсгийг Их Хурал дээрх ажлын хэсэг дээр энэ хууль санаачилсан энэ яамны ажлын хэсгийнхэн нэлээн өргөн бүрэлдэхүүнтэй бас орох ёстой. Ялангуяа түрүүн хэлж байгаа гишүүдийн барилгын хууль дээр ч гэсэн хэлсэн. Энэ үндэслэлүүдийг нэлээн нэмж өгнө. Энэ дээр нэлээн их юм нэмэгдэж, нэлээн их юм хасагдаж. Үндсэндээ би бол 60, 70 хувь өөрчлөгдөх хуулиуд гэж ойлгож байгаа. Гол нь нөгөө цаг үеийн нөхцөл байдалтайгаар холбоотойгоор бид нар буцаахгүй тэгээд ярьж ярьж л аваад үлдэж байгаа шүү дээ. Тэгэхээр энэ дээр аль аль тал нь нэлээн анхаарал тавих хэрэгтэй. Хоёрдугаарт, цаг бага байгаа учраас энэ техникийн шинжтэй асуудлууд их гарах учраас энэ ялангуяа Барилга, хот байгуулалтын яамны ажлын хэсэг… Их Хурлын даргыг бага зовоох үүднээс Барилга, хот байгуулалтын яамны ажлын хэсгийнхэн нэлээн сайн ажиллах ёстой шүү. Энэ дээр бүр байнгын хороод дээр бүр хороод болгон дээр нь хүмүүсээ хуваарилж өгөөд Төрийн байгуулалт, Эдийн засгийн байнгын хороонууд дээр хүчээ нэлээн төвлөрүүлж ажиллаарай гэж хэлмээр байна.


Эдийн засгийн байнгын хорооны гишүүн биш. Тэгэхдээ Д.Ганхуяг дарга аа би ажлын хэсэгт ормоор байна. За баярлалаа. 


Ц.Нямдорж: - А.Цанжид гишүүн саналаа хэлье. 


А.Цанжид: - Тэгэхээр Монгол Улс бол энэ хот байгуулалтын талаар хожуу эхэлж байгаа ийм орон гэж хэлж болно л доо. Дээр үед хотуудаа байгуулчихсан. Тэр нь одоо аяндаа бий болчихсон ийм улс орнууд хотжилтынхоо урсгалаар бий болсон хүндрэлтэй талуудыг засаад, хот байгуулалтын талаар шинэ зарчмууд гаргаж ирж байгаа ийм тал байгаа юм шиг байгаа юм. Тэгэхээр энэ хуулинд тэр шинэ зарчмуудыг шууд судалж тусгах нь зүйтэй гэж санагдаж байгаа юм. Тийм учраас манай ажлын хэсэг тэр дэлхийн хотуудын холбооны одоо жил болгон болдог хурлуудын материалыг үзэх гэх мэтчилэнгээр нэлээн шинэ сэргэг зарчмуудыг тусгаж өгөөчээ гэж хэлмээр байна. 


Энэ хот байгуулалтын зарчим гэж бичсэн хэдхэн зүйл бол одоо маш хангалтгүй байна. Сүүлийн үед зарим улсууд, зарим судлаачид тэр англи хэлээр бичсэн судалгааны материалд 6 си-гийн зарчим гээд хүртэл гаргасан байна лээ. Компактность гэж жишээ нь одоо норм, стандартаа барих мөртлөө аль болохоор бага талбай эзлүүлэх. Конплектность гэж орчин үеийн хүн тэр байгаа тэр орчиндоо амьдарч ажиллаж, дэлгүүр хоршоогоор орох тэр бололцоог нээсэн байх ч гэдэг юм уу. Комфорт гээд одоо жишээ нь нийтийн эзэмшлийн газар, машингүй байх газрууд, дугуйн зам гэх мэтчлэнгийн ийм юмаар хангагдсан байх ч гэдэг юм уу, ингээд их сонин сонин одоо энэ орчин үеийн машин их болж байгаа. За тэгээд мэдээлэл холбооны сүлжээ нэвтэрч байгаа, үйлдвэрүүд цэвэр болж байгаатай холбоотой олон янзын шинэ зарчмууд гарч ирж байгаа. Энэнийг хуулиндаа тусгаж өгч энэний дагуу агуулгыг нь хойш нь задалж өгөөч гэсэн ийм санал байна. 


Хоёрдугаарт нь зарим зүйлийг энэ хуулинд заавал тусгах хэрэгтэй мэт санагдаад байгаа юм. Ер нь Монголын хот ямар байх юм бэ гэдэг асуултанд энэ 3 хуулийн аль нь ч хариулахгүй байгаа юм. Зүгээр хот байгуулахад хэн яаж оролцох вэ гэдэг нь байгаа болохоос биш хот ямар байх вэ гэдэг нь байхгүй байна уу гэж харагдаад байгаа юм. Тийм учраас одоо надад бол энэ хотын төвд байх барилгад тавих шаардлага, архитектур, гоёл чимэглэл, орчны байшин барилгатай зохицох гэх мэт юм уу, эсвэл хотын төвд ариутгах татуургагүй байшин барилга барихгүй байх. Их, дээд сургуулийн campus, шинжлэх ухааны хотхонд олгох тусгай нөхцлүүд. Барилгажилтын нэг квадрат метр талбайд ногдох ногоон байгууламж. 10 мянга гэдэг юм уу, 100 мянган хүнд ногдох биеийн тамирын талбай, стадион гэх мэтчилэнгийн ийм зүйлүүдийг энэ хот байгуулалтынхаа хуулинд ер нь тусгаж өгвөл яасан юм бэ? Энэ талаар бодолцоочээ гэсэн ийм хоёр үндсэн санааг хэлэх гэсэн юм. 


Ц.Нямдорж: -  С.Ламбаа гишүүн саналаа хэлье. 


С.Ламбаа: - Төрийн байгуулалтын байнгын хороон дээр нэлээн тодорхой саналууд хэлсэн л дээ. Тэгээд уг нь бол шинэчилсэн найруулгын харцуулсан судалгааг өгөөч гэсэн. Тэгээд өнөөдрийг хүртэл бас байхгүй л байна. Одоо гишүүдэд бол тараагүй л байна. Надад гэхэд одоо орж ирээгүй л байна. 


Би энэ хуулийг нэлээн нарийн, яг хот байгуулалт талаасаа зохицуулсан ийм эрх зүйн акт байх ёстой болов уу гэж бодоод байгаа юм л даа. Тэгээд энэ дээр бол төр, засгийн байгууллагууд, аж ахуйн нэгж байгууллагууд. Тэр харилцааг зохицуулсан тал нь нэлээн давамгайлж орсон. Үнэн хэрэг дээрээ яг энэ хот байгуулалт гэдэг талаас их тодорхой биш юмнууд их байгаа юм. Зүгээр яахав Үндсэн хуультай холбоотой асуудлуудаар төрийн байгуулалтын байнгын хороон дээр нэлээн яриад, тэгээд хот тосгоны эрх зүйн байдлын тухай хуулийг хэлэлцэх явцад асуудал яаж шийдэгдэх нь вэ гэдэгтэй харьцуулж энэ асуудлаа шийдье л гэж ярьсан л даа. 


Тэгэхдээ хамгийн гол нь бол саяны А.Цанжид гишүүний яриад байгаа шиг ер нь энэ дэлхийн, энэ хөгжсөн улс орнуудын хот байгуулалт гэж ер нь юу байдаг юм бэ? зарчим нь ямар байдаг юм. Төлөвлөгөө бүтэц нь ямар байдаг юм. Одоо энэ хууль гарсны дараагаар би Улаанбаатар хотын асуудлыг ингээд авч үзнэ гэхэд бол үнэхээр нээрээ санаанд багтахгүй байгаа юм. Угаасаа энэ хот нь хачин болчихсон. Тэгээд их нарийвчилсан норм, нормативуудтай. Тэгээд хот байгуулалтын асуудлыг их нарийвчилж гаргаж ирээд л одоо ингээд хийнэ гэхэд үнэхээр Монголд бол Улаанбаатар хотыг жинхэнэ орчин үеийн хот болгож, хот байгуулалтын хуулийн дагуу барьж байгуулна гэхэд үнэхээр туйлын бэрхшээлтэй нөхцөл байдал үүснэ гэж ингэж ойлгогдоод байгаа юм. Анхнаасаа их сонин хот байгуулчихсан учраас л ингээд байна л даа. 


Сая А.Цанжид гишүүний хэлснээр бол тэр дугуйны зам ч гэдэг юм уу, ерөөсөө л тэр хотын бүтэц, зохион байгуулалтыг нь ингээд аваад үзнэ гэхэд бид нар нэгэнт барьчихсан төв замын хоёр талын байшинг яахав гэдгээс өгсүүлээд маш их бэрхшээлүүд байгаа юм. Тэгээд энэтэй холбогдуулаад энэ хуулийг цаашид нэгэнт хэлэлцэх асуудлыг нь шийдсэний дараагаар арай л өөр зарчим, арай л өөр шинэ юмнууд тусгасан ийм л хууль болгож, хот байгуулалт гэдэг талаасаа. Жишээлэх юм бол Хархоринг жишиг хот болгоно гээд яриад байгаа. Энэ дотор жишиг хот гээд л орчихсон л байгаа. Тэгээд шинээр барих гэж байгаа хот гэдэг нь ямар хот байгуулалтын төлөвлөгөө юмаар явах юм бэ гэдгийг бүр тов тодорхой заагаад өгчихмөөр байгаа юм. 


Би энд нэг зүйлтэй огт санал нийлэхгүй байгаа юм. Зүгээр ер нь бол хуульчлах, аль болох журмаар биш их хатуу хуулиар энэ хот байгуулалт явмаар юм шиг байгаа юм. Тэрнээс биш энэ дотор тийм ч журам гаргана, ийм ч дүрэм гаргана гээд ингээд норм, норматив бүх юмыг нь журмаар л зохицуулна гээд л хийчихвэл тэгээд л одоо хотын захиргаа ч гэдэг юм уу, өөр өөрсдийнхөө дураар л юм хийгээд л явж байгаа ийм юмруугаа эргээд л орчихно. Тийм учраас аль болохоор хууль эрх зүйн актаар энэнийг баталгаажуулж өгөөд хөдөлгөөнгүй болгох талаас нь анхаарч энэ хуулийн боловсруулалтыг хийх ёстой гэж ингэж бодож байна. Тэгээд энэ дээр үнэндээ бол тэр олон хотуудын нэр байх хэрэг байна уу? Бүсийн тулгуур төв хот. Үгүй ер нь янз бүрийн 7, 8 хотын нэр байгаа шүү дээ. Тэр 7, 8 хот чинь ямар хот төлөвлөлт гэдгээр тус тусдаа явах юм болов уу? Өөр өөр зарчим, бүтцээр явах юм болов уу гээд ингээд үзээд байхаар энэ дотроос бас олж харах юм нь их хэцүү байгаа юм. Зүгээр л хийчихсэн. 


Ерөнхийд нь ганцхан шинэхэн хот гээд л тавьчихсан байгаа шүү дээ. Шинэхэн хот гэдэг юмыг л тодорхойлолтонд оруулснаас биш жишиг хот гэж юу байдаг юм. Бүсийн тулгуур төв хот гэж юуг хэлээд байгаа юм. Тийм ээ. Энэ бүх юмнуудыг нэлээн нарийвчилж хийхгүй бол эцэстээ энэ бас их төвөгтэй. Зүгээр нэг засаг захиргааны нэгжүүдийн хоорондын зохицуулдаг юмнуудын харилцааг зохицуулсан ийм хууль болчихгээд байгаа байхгүй юу. Гэтэл нэр нь хот байгуулалт. Хот байгуулалт гээд байгаа шүү дээ. Тэгээд хотоо яаж байгуулж…


Ц.Нямдорж: - Р.Гончигдорж гишүүн. 


Р.Гончигдорж: - За баярлалаа. Гишүүдийн яриад байгаа 3 зүйлтэй санал нэг байгаа юм. Үнэхээр одоо энэ сүүлдээ жаахан моод болох гээд байна уу, яах гээд байна. Ерөөсөө хуулийн найруулга ерөөсөө болохоо байжээ. Би одоо энэ кадастрын чиглэлийг нь жаахан сонирхсон юм. Энэ 35.1-ийг уншаад ерөөсөө үнэндээ юу ч ойлгохгүй юм. Хот байгуулалтын, кадастр эрх ба хот байгуулалтын үйл ажиллагааны объектуудад хяналт шинжилгээ хийх барилга. Хот байгуулалтын асуудал хариуцсан төрийн захиргааны төв байгууллага. Аймаг, хотын барилга, хот байгуулалтын албаны дарга бол ерөнхий архитектор хариуцан явуулна. Юуг хэн нь яаж хариуцан явуулах гээд байгаа юм. Ерөөсөө энд нэг л хэсэг үгнүүдийн л юм. 


Нөгөө Ж.Нараа сайдад найруулгаар нь хийчихсэн байгаа бол өгөөч. Одоо гол ойлгох гэсэн юм бол энд л байгаа юм. Энэ бол объект шинжилгээ хийх дараалал гэж байгаа байхгүй юу. Ерөөсөө рядуудыг нь тогтоох нь, энэ нь энэ түвшнийг нь хянах нь. Энэ нь энэ түвшнийг нь хянах нь гэсэн тэр ряд дараалал гарч байгаа юм болов уу гэсэн байхгүй. Тэгээд дүрмийг нь болохоор зэрэг төрийн захиргааны төв байгууллага батална гэж. 


Яг энэ сүүлийн өгүүлбэрээс эхэлье. Ерөөсөө энэ түрүүний хуульч одооны хууль ч нэг л эрх мэдлүүд л хуваарилчихсан хууль байх юм. Нөгөө зохицуулах гэсэн харилцааны юмнууд нь ерөөсөө байхгүй. Зохицуулах гэсэн харилцааныхаа юмнуудаа хүмүүст олгоод тэрнийг нь тэр журмаар нь. Энэ нь энэ дүрмээр нь, энэ нь ийм нормативаар нь, энэ нь энэ стандартаар нь хийнэ гэчихээд тэгээд тэд нарыг нь ийм ийм хүмүүс хийнэ гээд ингээд хийчихсэн. Нөгөө зохицуулах харилцаа энд байхгүй. Харилцааг зохицуулах хүмүүсийн эрх мэдлийн хуваарилалтуудыг нь хийчихсэн ийм агуулга гараад байгаа учраас үнэхээр одоо гишүүд юм нэхээд байна л даа эндээс. 


Уг нь энэ хууль гарлаа гэхэд би ойлгож байгаа юм, хот байгуулалтын талаар буруу хийгдсэн зүйлүүд бол хуулийн хэрэгслэлийн түвшинд зохиогдох нь гээд энэ Улаанбаатар хот бол ерөөсөө л энэ хот байгуулалтын зарчмыг эвдэж хийгдсэн. Бүх юмнуудыг цааш нь засч залруулах тухай томоохон ажил гарч ирэх нь гэж ингэж л ойлгогдоод байгаа байхгүй юу. Энэ кадастрын хувьд ярихад харин энэ 6 янзын давхаргатай кадастрын зураглал заавал байх тухайл ярьж байна лээ. Гэхдээ энэ нь өөрөө эргээд нөгөө хот байгуулалтын кадастр, хот байгуулалтын кадастр гэдэг утгаар бидний нөгөө нэг хүсэж хүлээгээд байдаг. Эсвэл буруу газраас нь хүлээгээд байгаа юм уу? 


Яг л түрүүн гишүүд хэлээд байгаа. Ерөөсөө энэ хотын нийслэлийн эдэлбэр газар дээрх энэ кадастрын давхаргуудыг гаргахад байгаа юм нь дээр кадастрын давхарга гаргах биш, ирээдүйд байлгах юмнууд зөвхөн ийм юмнууд л байж болно гэсэн кадастрын давхарга нь зохиогдчихоод тэр кадастрын давхаргад зөвхөн тохирсон тийм л объект, тийм байгууламж, тийм л цэцэрлэг, тийм л нийтийн эдэлбэрийн газар, тийм л үйлдвэрийн газар, тийм л орон сууцны газар, тийм сургууль соёлын газрууд тэнд зөвхөн баригдах ёстой. Энэ өөрөө хот байгуулалт. Тэгэхгүй одоо энэ бол байгаа юмаа бүртгэх шинжтэйгээр кадастрын мэдээллийн сан нь бол. Байгааг бүртгэх биш байлгахыгаа энүүгээрээ зохицуулаад тэгээд энэ бол ёстой жинхэнэ үндсэн хууль нь. Энд л хот байгуулалт гэдэг юм ерөөсөө захирагдана. 


Энд бол зөвхөн тэдэн давхраас дээш барилгагүй байна. Энд бол ерөөсөө тийм соёлын газрууд байна. Энд бол ийм л газрууд байна. Энд үйлдвэрлэл байна. Энд орон сууцных байна. Энэнийг л хүлээгээд байгаа юм. Энэ л алдагдсанаас өнөөдөр Улаанбаатар хотын бүх асуудлууд үүсээд байгаа гэж ойлгож байгаа. Цаашид шинэ хотуудад ч ийм юм үүсэхгүй. Хуучин хотод ч үүссэн байдлууд нь арилгагдах ийм юмтай. Тэгээд энэ хуулийг гаргасны дараачаар энэ хуулийг хэрэгжүүлэх хавсралтын тухай хууль гэж бараг баймаар байгаа байхгүй юу. Ийм үе шаттайгаар энэ хуулийн ийм ийм заалтуудыг хэрэгжүүлнэ. 


Хууль гарчихдаг. Хууль зөрчсөн юм байж байдаг. Эрүүгийн хэрэг элдэв юманд л одоо тухайн хууль гарахаас өмнө гэмт хэрэг гэж үзээгүй зүйлүүдийг хэрэг гэж үздэггүй тийм л зарчим байдаг болохоос биш. Энэ дээр бол нэгэнт энэ нь зөрчигдсөн байвал тэр засч залруулагдах ёстой. Өмнө нь хийгдсэн үү, хойно хийгдсэн үү гэж. Яагаад гэвэл өөрөө ансамблын тухай яригдаж байгаа шүү дээ. Тэр ансамбль эвдэгдэхгүй л байх ёстой. Эвдсэн зүйлүүд нь арилж ансамблдээ нэгдэж ордог л байх ёстой. Ийм юмнууд нь энэ дотор алга л гэж хэлэх гээд байна л даа. Дутуу үзчихээгүй бол. Кадастрын тухай асуудал нь бол илүү тийм ерөөсөө хот байгуулалтын гол суурь болно. Тэрний дагуул юмнууд нь хийгдэнэ, баригдана гэсэн. Ийм юмнууд нь байхгүй болохоор зэрэг хайгаад байна, хайгаад байна. 


Энэ Хот байгуулалтын тухай хууль гэдэг нь юм уу, эсвэл хот байгуулалтад оролцогчдын эрх зүйн хуваарилалтын тухай хууль юм уу? 


Ц.Нямдорж: - Г.Занданшатар гишүүн. Ж.Наранцацралт сайд аа, уг нь энэ Улаанбаатар хотын дарга энд байсан бол мөн сайнсан. 


Л.Гансүх: - Бүр түрүүний дарга нь байсан бол бүр сайнсан. 


Г.Занданшатар: - Ер нь энэ Үндсэн хуулийн 57.1 дүгээр заалт, 57.2 дугаар заалтын дагуу энэ Хот, тосгоны эрх зүйн байдлын тухай хууль, хот тосгоны эрх зүйн үндсийг тодорхой болгож байж хэдэн мянган хүнтэй, тэр хотын хот тохижилт, хот төлөвлөлт, барилгажилт, тохижилт, газар олголт, байгаль орчныг хамгаалах асуудал, ногоон байгууламжийн бодлого, экологийн тэнцвэртэй байдал, за тэгээд тэр дотроо хотын дизайн, архитектурын хөгжил, орон сууц, эдийн засгийн хөгжил гээд энэ олон асуудлууд уялдаж байж энэ хот байгуулалтын, хот тосгоны эрх зүйн үндэс тодорхой болох юм байна. Тийм учраас энэ иж бүрэн биш хуулийг оруулж ирээд, тэрийг Их Хурал гүйцээж боловсруулж гаргах гээд өөр дээрээ ачаалал аваад тэгээд засварласан энэ тэр нэр зүүгээд, бүх хариуцлагыг, бүх ажлын ачааллыг энэ олон хуулийн дунд Их Хурал авч байдаг бидний энэ явж ирсэн практик бас оновчтой биш юм шиг байна гэж бодоод байгаа юм. 


Тийм учраас өнөөдрөөс эхлээд бас нэг зарчим тогтоогоод Засгийн газар, яам, төрийн захиргааны төв байгууллага нь ажлаа хийдэг. Тэрэн дээр нь Их Хурал нь ажилладаг ийм зарчим тогтоомоор байна. Дандаа бид бас энэ хууль яаралтай юм, гаргах ёстой юм гэж бодоод л, хүлээж аваад л өөрсдөө нухаад л, ингээд дутуу дулимаг хууль гарах үндэс бүрдэх гээд байна. Тийм учраас энд олон асуудлууд орхигдсон байна. 


Интернэтээр олон улсын хот төлөвлөлт, хотын дизайн, архитектур, барилгажилт, тохижилтын асуудлуудыг ингээд үзэхэд ингэж дутуу дулимаг бас хандмааргүй юм шиг харагдаж байна. Өнөөдөр хотын байдал ямар байгаа билээ. Өнөөдөр энэ дотор хотын байгаль орчны асуудал гэдэг дээр тодорхой шийдэл харагдахгүй байна шүү дээ. Жишээлбэл одоо утаа гэж бид нар хичнээн мянга ярьдаг билээ. Тэгтэл хотын байгуулалтынхаа тухай хууль дээр миний энэ асуудлуудыг шийдэж өгч чадахгүй л байна шүү дээ. Энд тэндгүй байгаль орчинд хор хөнөөлтэй барилга, барилгын чанар, барилга хот байгуулалт, ногоон байгууламжаа бүгдийг устгаад байхгүй болгож байгаа өнөөгийн нөхцөлд энэ хот байгуулалтын хуулийг ийм яаруу сандруу, бодлогогүй хандмааргүй байна гэж бодож байгаа юм. Тийм учраас төрийн захиргааны төв байгууллага ахиад сайхан боловсруулаад ороод ирээчээ. Тэгэхэд нь Их Хурал харин нээлттэй дэс дараатай хүлээж аваад боловсруулаад ажиллачихвал яасан юм бэ? Энд ямар нэгэн лобби, аль эсвэл эсрэг тэсрэгийн зарчмаар биш, асуудалд зарчимтай хандах үүднээс ийм шаардлагыг тавьж байгаа юм. 
Манай Засгийн газрын гишүүд ч гэсэн энэнийг бас гишүүдийн хэлж ярьж байгаа үгийг хүлээж авч сонсдог баймаар байна. 


Ц.Нямдорж: - Гишүүд ингээд саналаа хэлж дууслаа. Санал хураах гэж байна. Ийм санал байна. Горимын маягийн. Гишүүд юу гэж үзэх юм. Хэрвээ зүйтэй гэж үзэх юм бол энэ хуулиудыг их цэгцтэй хэлэлцэх шаардлага гарч ирж байна. Энэ нийслэлийн эрх зүйн байдлын тухай хууль, Хот, тосгоны эрх зүйн байдлын тухай хууль, Барилгын хууль, хот байгуулалтын хууль, Ипотекийн хууль, дээрээс нь нэмээд энэ Д.Лүндээжанцан даргатай хотын утаатай холбогдсон асуудал судлах ажлын хэсэг гэсэн ийм 6 цогц асуудлыг нийлүүлж эрэмбэ дараатайгаар яримаар байна. Тэгээд энэ хэдэн цогц асуудлыг судалж, санал боловсруулж Байнгын хороо нэгдсэн хуралдаанд оруулах ажлын хэсгүүдийг миний захирамжаар байгуулаад, тэр дотроо энэ хотын дарга, мэргэжлийн хүмүүсийг оруулаад энэ ажлын хэсэг нь байр сууриа нэгтгээд тэгээд эхний ээлжинд Хот, тосгоны эрх зүйн байдал, Нийслэлийн эрх зүйн байдлын тухай хуулиа хэлэлцээд. Энэ хоёрын чиг гараад ирэнгүүт араас нь энэ Барилга, хот байгуулалтын хууль гэх мэт энэ юмнуудыг ээлж дараатайгаар оруулах нэг ийм цул юм байгуулбал яасан юм бэ? 


Ингэхгүй Төрийн байгуулалтын байнгын хороон дээр нэг юм яриад, Эдийн засгийн байнгын хороон дээр нэг юм яриад, санал нь салаад, эрх мэдлээ булаацалдаад ийм юм болж магадгүй л болчихлоо доо. Ингэвэл яасан юм бэ. Тэгвэл Д.Идэвхтэн дарга аа, байна уу, үгүй юу? Д.Идэвхтэн дарга, Л.Гансүх дарга хоёр. Тэгээд энэ ажлын хэсгийн төлөөлөлд М.Зоригт гишүүнийг жишээ нь оруулмаар байна. Энэ бусад намуудын төлөөллийг оруулмаар байна. Миний чиний гэлгүй. 


Би үгээ хэлчихээд дараа нь Д.Дондог дарга саналаа хэлчихье. Ерөнхий зарчмаа би тогтчихъё. Нэг ийм санал байна. Одоо яг юу болж байна вэ гэхээр энэ Хот байгуулалт, Барилгын хуультай холбогдуулаад Барилгын яам нэг өөр саналтай, Хот захиргаа нэг өөр саналтай, Мэргэжлийн хяналтынхан нэг өөр саналтай. Ингээд гурван тийшээ эрх мэдэл булаацалдсан далд дайн л явагдаж байгаа болов уу даа. Манайхан ингэдэг л юм чинь. Тэгэхээр энэ хүмүүсийг аль альнаас нь оролцуулсан. Эртээд нэг ажлын хэсэг орж ирсэн. Бүрэлдэхүүнийг нь харсан чинь дандаа хотынхон сууж байсан шүү. Тэгээд за энэ болохоо байж байгаа юм байна гэж би битүүхэн ойлгоод л гарсан даа. Ингэж ажиллабал яасан юм бэ? Д.Идэвхтэн дарга Л.Гансүх даргад өөр санал байна уу? За тэгвэл энэ ойлгоц дээрээ тогтоё. 


Хоёрдугаарт, Ж.Наранцацралт сайд энэ гишүүдийн ярьж байгаа юмыг Засгийн газрынхан анхааралтай сонсож бай. Эсэргүүцэх биш. Одоо Улаанбаатар хотод юу болж байна вэ гэхээр яг адилхан 200 метр квадрат газар дотор нэг барилга нь бетонон суурьтай, хөлтэй, нэг барилга нь төмөр хөлтэй, нөгөөдөх нь опалкан [лат. opalus, опал, камень] байшин босч ирж байна шүү дээ. Хотын төвд. Улаанбаатар хотын төвд хамгийн өндөр байшин хаана байх ёстой юм гэдэг асуудлыг одоо ярих цаг болсон биш үү. Нэг мэдэхэд ордны урд талд нэг өндөр байшин босч ирээд л дарж алчихгээд, нэг мэдэхэд зүүн талд нь нэг гарч ирээд л, нэг мэдэхэд хойд талд нь нэг гарч ирээд л. Байгаа жаахан ногоон байгууламжаа сүйтгээд л. Ийм л юмнууд явагдаж байгаа биз дээ Улаанбаатарт худлаа биш шүү дээ. 


Тэгээд энд тэнд явж байхад их сонин сонин юмнууд байх юм гишүүд минь зүгээр цаг байгаа учраас би хэлж байгаа юм. Одоо энэ Америкийн Капитолийн [capitol] байшин, Ерөнхийлөгчийн Цагаан ордон, дээд шүүх гурвыг байгуулахдаа засаглалынх нь хуваарилалтын онолыг харж байж байгуулсан гэж америкууд ярьдаг юм билээ. Тэгээд карандашаас өндөр байшинг Вашингтонд барьж болохгүй гэсэн хатуу хориг тавьчихсан юм билээ. Манайд хуулийн ийм хатуу хориг байхгүй учраас хэн дуртай нь ямар ч хамаагүй байшинг Улаанбаатарын төвд босгоод байна шүү дээ. Энэнийгээ гишүүд минь энэ ажлын хэсгийн хүрээндээ сайн яриад. Жишээ нь, Улаанбаатар хотын төв хэсэгт хамгийн өндөр байшин хэд байх ёстой юм бэ гэдгээ ер нь ярих цаг болсондоо Ж.Наранцацралт сайд аа, хотын дарга аа. Энд байна уу, үгүй юу хүн. 


Ийм ийм юмнуудаа сайн яриад гишүүд минь талцалгүйгээр их ажил хэрэгчээр хандаад цогцоор нь нэг ярьчихъя гэсэн зарчим дээрээ би зүгээр асуудал шийдэх хувилбараар нь биш энэ зарчим дээрээ тогтсон гэсэн санал хураалт явуулчихъя. Тэгээд дараа нь Д.Дондог дарга, Ц.Сүхбаатар гишүүн хоёрыг сонсчихъё. Тэгэх үү? Гишүүд хоёр гурван гишүүн дутуу байгаа юм байна. Д.Дондог даргыг сонсоод, Ц.Сүхбаатар гишүүнийг сонсчихъё. За Д.Дондог дарга. 


Д.Дондог: - Би энэ хэлэлцэж байгаа хуулиудтай холбоотой ерөнхий санал хэлэх гэж байсан. Ихэнхи нь бараг та хэлчихлээ. Тэгээд энэ дээр бол яах аргагүй томхон ажлын хэсэг гарч энэ хуулиудыг харьцуулж судалж үзэхгүй бол ялангуяа өндөр хөгжилтэй орнуудын хот, тосгодын эрх зүйн зохицуулалт ямар байгаа юм. Хөрш зэргэлдээ орныг бас ямар байх байх юм бэ гээд. Эд нарын эрх зүйн юмнуудыг үзэх, тэгээд боловсруулах гээд нэлээн хугацаа шаардах юм. Тийм учраас одоо өнөө маргааш гээд бусад хуультай адилхан ингээд цувуулаад оруулах юм бол зүгээр нэг үг үсгийн найруулга хийсэн хууль гарах гээд байгаа учраас бид нар ажлын хэсгээ одоо ингээд бүр одоо хот, тосгоны хэрхэн яаж үүссэнээс нь эхлээд судлуулж ажлуулж байгаа юм л даа. Манай байнгын хороо болон хот, тосгоны эрх зүйн байдлын тухай хуулийг хэлэлцсэн учраас тэрэн дээр ажлын хэсэг ажиллаж байгаа. Одоо ингээд нэгтгээд нэг томоохон ажлын хэсэг гарчих юм бол нэг ч бай, хэд ч бай ажлын хэсгүүд гарчихвал энэнийг нь бас ажиллах нөхцлөөр нь хангаж өгөхгүй бол энэ улс маань ингээд энд суугаад зүгээр нэг ном үзэхээс цаашгүй, хууль эргүүлэхээс цаашгүй улс болчихоод байгаа юм. Хөрөнгө мөнгөний шаардлага байна. Цаг хугацааны ч шаардлага байна. Энэ бүгдийг бодох байх аа гэж бодож байна. 


Хоёрдугаарт, хэлэлцэх дарааллын хувьд бол тэртээ тэргүй хот тосгоны эрх зүйн байдлын тухай хуулийг хэлэлцчихээд араас нь энэ хот байгуулалтын хууль, Барилгын хууль гээд бусад хуулиудаа хэлэлцэнэ. Энэ дээр бол одоо бас дарааллын хувьд одоо буруу талаас нь явж байна гээд санаа зовоод байх шиг байна. Тэрэн дээр тэгээгүй ээ. Энэ хууль маань хэлэлцэгдчихээд араас нь эд нар орж ирж байгаа учраас явж байгаа юм. 


Гуравдугаарт, энэнийг одоо ингээд бид нар ч гэсэн энэ Байнгын хороогоор хэлэлцэхдээ энэ хуулийг бас нэг үг үсгийн найруулга, боловсруулалтын хувьд тааруу байна гэж шүүмжилсэн. Тэгээд буцаах тухай асуудал яригдсан. Тэгээд гишүүд олонхи нь дэмжсэн. Одоо тэгээд бусдыг нь хэлэлцье гэчихээд ганцхан энэ хуулийг буцаах юм бол нөгөө цаг хугацаа алдах асуудал гарах учраас энэнийгээ ч хэлэлцье гэж авч үзээд тэгээд бүгдийг нь иж бүрэн ажлын хэсэг байгуулаад боловсруулаад нэлээн жаахан хүч хаяж л ажилламаар санагдаад байгаа юм. Энэнийг хэлэх гэсэн юм. 


Ц.Нямдорж: - Санал нэг юм байна. Ц.Сүхбаатар гишүүнийг сонсчихъё. 


Ц.Сүхбаатар: - Би бол нэлээн өөр саналтай байгаа юм. Түрүүн нэлээн хэд хэдэн гишүүд хэллээ. Бүлэг зөвлөлөөр зарим нь ярьсан яриагүй л байх. Засгийн газраас боловсруулж оруулж ирсэн концепци, бодлого тэр бичсэн юмнаас нь шал өөрөөр хуулиудыг бичиж боловсруулж хийхээр Их Хурлын гишүүд яриад байгаа байхгүй юу. Цаас нь дээр тэр нь ингээд буусан юм байхгүй. Жишээлбэл одоо барилгын төлөвлөгөөний тухай, хот төлөвлөлтийн тухай асуудлыг хот төлөвлөгөө хэрхэн зохион вэ гэдэг асуудлын тухай л ярихаас биш одоо энэ гишүүдийн тэр сайхан яриад байгаа тэр зам, талбайг цэгцлэх, тэр буруу зөрүү хот байгуулалт гэдгийг зөрчсөн тэр л байшин барилгыг ийш тийш нь болгох ч байдаг юм уу, тэр гэр хорооллоо нүүлгэх ч байдаг юм уу, энэ гол гол асуудлууд хэм хэмжээг хэдэн онд хэдэн оноос хийх юм. 2012 онд яах юм ч гэдэг юм уу, ийм нарийн ширийн асуудлууд жинхэнэ тэр гадны хууль тогтоомжийнхоо даагуу ч байдаг юм уу судалсан хийсэн юм ерөөсөө байхгүй. Цэвэр нутгийн захиргааны эрх зүйн байдлын хуваарилалт, төрийн захиргааны яам, тамгын газар одоо ямар эрх үүрэгтэй байх юм бэ гэдэг юмыг баталж байгаа байхгүй юу.


Тэгээд тэр мэддэг чаддаг улсууд нь яриад байна шүү дээ. Барилга гэж юу юм бэ. Эхлээд барилгаа тодорхойлъё. Өндөр байх юм уу, нам байх юм уу? Энэ хот чинь яах юм. Улсын хэмжээний хот нь яах юм. Хотын хэмжээний хот нь яах юм. Суманд байгаа хот нь яах юм. Тэгээд Үндсэн хуулийг нэг өөрчилье гэсэн ажлын хэсэг, тэр ажлын хэсгийг ажлуулж юм аа нааштай болгохгүй бол энэ Хот, тосгоны эрх зүйн байдлын тухай, Хот байгуулалтын тухай хуулийг бараг хэлэлцээд ч нэмэргүй шахуу юм санагдаад байгаа байхгүй юу. Тэгээд Д.Лүндээжанцан дарга даргалаад жаахан явсан. Одоо тэгээд зүрх нь үхээд алга болсон юм шиг байгаа юм. 


Ц.Нямдорж: - Саналаа өг л дөө. 


Ц.Сүхбаатар: - Ийм мэтийн цогцоор нь авч үзэхгүйгээр бараг хүчиндээд ингээд нэг их сайхан бүлэг, зөвлөлийн хоёр даргын гарын үсэг хүргүүлээд ингээд та ажлын хэсэг байгууллаа. За ингээд мэддэг чаддагаа эндээс хамж оруулна. Засгийн газар тэнд бултаад үлдчихнэ. Энд чинь юу шахаад тэр цаас нь дээр чинь бичих хүн яг хэрэг дээрээ байхгүй. Асар олон ашиг сонирхол байгаа шүү. Та өөрөө зармыг нь мэдрээд байгаа юм байна шүү дээ. Хотын ашиг сонирхол, хөдөөнийх. За тэгээд бүр шинэхэн хотыг яах юм, жишиг хотыг яах юм бэ гээд бүх асуудал нь шийдэгдээгүй юмыг аваачаад энд ажлын хэсэг байгуулаад бүгдийг нь цогцоор нь хэлэлцэх гэж байна. 


Энэ Ашигт малтмалын хууль бол нэлээн тодорхой концепци энэ тэр нь гарчихсан хуулийг гишүүдийн барьсан, энд тэндээс барьсан гээд та нийлүүлээд ажлын хэсэг байгуулаад үзсээр байгаад гаргачихсан шүү дээ. Тэгээд тэр чинь нохойн бантан, баас болоод бүр авах юм байхгүй болоод. Та өөрөө цоохор хийж байгаад. Тэгээд өөрөө одоо энэ чинь хууль зөрчсөн гээд бидний өмнөөс хэрэг хүлээгээд явж байгаа шүү дээ. Би таныг үнэхээр өрөвдөж байна шүү. 


Тийм учраас ахиад энэ олон хууль байна шүү дээ энэ чинь. Зөвхөн нэг Ашигт малтмалын тухай хууль биш. Маш олон харилцааг нэгтгэж нэг дор аваачаад тэгээд тал талаас ажлын хэсэг байгуулаад ингээд байгуулна гэвэл энэ сайн юм гарахгүй гээд энэ Засгийн газрыг л одоо үндсэндээ ажил хийлгэхгүй. Юу гэдэг юм одоо Их Хурал ачааг нь нуруундаа үүрээд. Иймэрхүү юм болох гээд байгаа юм. Тийм учраас одоо яая гэхэв олонхиороо шийдээд явдаг байх. Тэр барилгын хууль дээр ч гэсэн одоо бас бид нар ярьж байгаад л одоо нэлээн олонхи цөөнх болж байгаад л ингээд шийдчихлээ шүү дээ. Үнэхээр яахав юм хийе гэж бодож байгаа талаасаа бол зөв юм. Хийхээр одоо бид энэ ярьсан юмыг эргээд цаасан дээр буулгах гэхээр ерөөсөө мэдэхгүй ээ одоо үзээд бичье гэхээр санаанд багтахгүй л байгаа юм. 


Тийм учраас би одоо эсрэг байр суурьтай л байгаа юм. Таныг өрөвдөж байгаа юм шүү. Долигонож байгаа юм биш. Их Хурлыг өрөвдөж байгаа юм. Ингээд янз бүрийн хууль хэлэлцээд эхэлдэг. Нөгөө ард түмэн нь ойлгодоггүй. Хотын ашиг сонирхолын газрын будлиан, ийш тийш нь байршуулах одоо газар өгсөн өгөөгүй гээд бөөн асуудал яригдана. Тэгээд энэ чинь хоёр тал болоод л үзнэ. Юун Их Хурал. Нөгөө хууль дээр үзэж байна даа. Боловсруулаагүй. Одоо дарга нь засна. Одоо эд нар энэнийг батлаач. Ийм хууль. Тэр нь тийм үг хэлж байна. Тэр нөгөө бүлэг нь, зөвлөл нь тэгэж хэлж байна гээд хоёр өөр юмнууд гараад л ингээд. Энэ тэртээ тэргүй гадагшаа гарна. Тийм учраас их л хэцүү асуудлыг шийдэх гэж байна гэж бодож байна.


Ц.Нямдорж: - Ажил хийснийхээ төлөө ял хүртэж байгаа бол тэрнээс хэзээ ч битгий айж бай Ц.Сүхбаатар гишүүн. Ялладаг нь яллана л биз. Дайрдаг нь дайрна л биз. Ажил л хийх хэрэгтэй. Тийм учраас гишүүд ингэе. Ямар ч байсан Хот байгуулалтын хуулиа хэлэлцье гэдэг дээрээ санал хураалт явуулчихъя. Энэ санал хураалт дэмжигдэх юм бол түрүүн ярьдаг ерөнхий зарчим дээрээ нэг ажлын хэсэг байгуулах дээрээ гишүүдийнхээ саналыг нэг хураагаад тэгээд цаашаа явчихвал яасан юм бэ? 


Ц.Сүхбаатар гишүүний ярьж байгааг би огт буруу гэж хэлж байгаа юм биш ээ. Зүгээр ямар болгоомжлол байна гэх юм бол энэ хэдэн хууль буцах юм бол одоо эргэж бид нарын бүрэн эрхийн хугацаанд ирэхгүй ээ. Доор байгаа чадавхи, эрхээ эрх биш бид нар нэг гадарлана шүү дээ. Барилгын яам дээр хэн хууль бичдэг, тэр нь ямаршуухан хүн байдаг, Сангийн яаман дээр хэн байдаг, Цэргийн яаман дээр хэн байдаг гээд бодох юм бол… 


Одоо харин А.Бакей гишүүн тэр хууль сайн бичдэг нуугдмал хүнээ надад нэг нэрийг нь хэлж хайрла. Ээддээ ямар л бол. Ингээд Хот байгуулалтын хуулийг хэлэлцье гэсэн санал хураалт явуулъя. Тийм нуучихсан хүн байхгүй дээ. Олж ирээд надад нэг баярлуулаад өгөөч. За дэмжье гэсэн санал хураалт. Хэлэлцье. 


Зөвшөөрсөн: 

33


Татгалзсан: 

6


Бүгд: 


39


84.6 хувиар санал дэмжигдлээ


39 гишүүн орж, 33 гишүүн зөвшөөрч, 6 гишүүн татгалзсан байна. 84.6 хувийн саналаар хуулийн төслийг хэлэлцье гэж байна. Одоо зарчмаараа санал хураалгъя. Миний захирамжаар ажлын хэсэг байгуулаад энэ хуулиудыг цэгцтэйхэн хэлэлцүүлэх ийм бэлтгэлийг хангая гэсэн санал хураалт явуулъя. Яахав энэ ерөнхий, гишүүд байгаа учраас бас нийтийн шийдвэр байсан нь арай дээр байх. Шийдвэр бол гарахгүй шүү дээ. Зүгээр санал хураагдаад л тэгээд ойлголцоод л явчихна. 


Зөвшөөрсөн: 

32


Татгалзсан: 

6


Бүгд: 


38


84.2 хувиар санал дэмжигдлээ


38 орж, 32 зөвшөөрч, 6 татгалзсан байна. Ажлын хэсэг байгуулах юм байна. Д.Идэвхтэн дарга, Л.Гансүх дарга, М.Энхсайхан дарга, Д.Батхуяг гишүүнийг оруулчихвал зүгээр байна. Ажлын хэсэгт. 


Л.Гансүх: - 38 байна шүү дээ. 


Ц.Нямдорж: - 39 л байсан шүү дээ. За яахав дээ асуудал шийдэж байгаа биш. Дараачийн асуудал хэлэлцэнэ шүү дээ. Битгий гараад явчих л даа. Эх орон намаас Ц.Жаргал гишүүн байх юм уу, Б.Цэрэнбалжир гишүүн байх юм уу, нэг гишүүн байвал дээр байх. М.Зоригт гишүүн байхыг би хүсч байна. За Бүгд найрамдах нам, Л.Гүндалай гишүүний нам хоёр яах юм бол. Саналаа хэлцгээ нь биз. Тэгээд нэг ярилцаад үзье. Нарийн нарийн асуудлууд энэ Хот байгуулалт дээр. Ж.Наранцацралт сайд минь. Хотын дарга нар. Ярих хэлэх цаг болсон. Энэ үнэхээр замбараагүй байдал бий болчихлоо. 


За Эдийн засгийн байнгын хороонд шилжүүлж байна. Ажлын хэсэг байгуулъя. Санал хэлсэн гишүүд саналаа ажлын хэсэгт бичээд өгчихсөн нь дээр байх. Тодорхой тодорхой саналууд яригдаж байна лээ. Эдийн засгийн хороонд шилжүүлье. Энэ хуулийг.


Уг асуудлыг 17 цаг 35 минутад хэлэлцэж дуусав. 

Гурав. Биоаюулгүй байдлын тухай хуулийн төсөл (хэлэлцэх эсэх)


Ц.Нямдорж: - Одоо Биоаюулгүй байдлын тухай хуулийн төслийг хэлэлцье. И.Эрдэнэбаатар сайд танилцуулна. Индэрт урьж байна. Байгаль орчны сайд. 


И.Эрдэнэбаатар: - УИХ-ын дарга, УИХ-ын эрхэм гишүүд ээ, 


Монгол Улсын Засгийн газраас боловсруулсан Биоаюулгүй байдлын тухай хуулийн төслийг Засгийн газрын 2006 оны 11 дүгээр сарын 15-ны өдрийн хуралдаанаар хэлэлцэн Монгол Улсын Их Хуралд өргөн барьсан билээ. Монгол Улс биологийн төрөл, зүйлийн тухай конвенцийг Биоаюулгүй байдлын Картагены [The Cartagena Protocol on Biosafety, Протокол Картагены на Биологической безопасности] протоколыг 2002 онд соёрхон баталсан билээ. 


Картагены энэхүү протоколыг соёрхон баталснаар Байгаль орчин, хүний эрүүл мэндэд сөрөг нөлөө үзүүлж болзошгүй орчин үеийн био технологийн үр дүнд бий болсон хувиргасан амьд организмтай аюулгүй харьцах, улсын хилээр нэвтрүүлэх, ашиглах эрх зүйн харилцааг хуульчлан зохицуулах талаар манай улс олон улсын өмнө үүрэг хүлээсэн юм. 


Генетикийн нөөцийг ашиглан орчин үеийн биотехнологийг хөгжүүлэх нь Монгол Улсын эдийн засгийн тогтвортой хөгжилд чухал ач холбогдолтой. Монголд орчин үеийн биотехнологийн судалгаа явуулах хууль, тогтоомжууд боловсруулагдаагүй. Генетикийн нөөцийг үнэлэн тогтоох ба эрсдлийн үнэлгээ хийх туршлага байхгүй байна. 


Хувиргасан амьд организмыг гарган авах, ашиглах, тэдгээртэй аюулгүй харьцах, уг организмыг улсын хилээр нэвтрүүлэх, тээвэрлэх харилцааг Үндэсний аюулгүй байдлын тухай Монгол Улсын хууль, Монгол Улсын Үндэсний аюулгүй байдлын үзэл баримтлалтай уялдуулан авч үзэхдээ хүн амьтны удамшил, хүн амын эрүүл мэнд, байгаль орчны тэнцвэртэй байдалд шууд болон дам нөлөөлөхүйц биологийн гаралтай материалыг оруулах, дамжуулан тээвэрлэх үйл ажиллагааг хязгаарлах, экологид учирч болзошгүй аливаа хор уршгаас урьдчилан сэргийлж, ямар ч нөхцөлд хохирол багатай даван туулах тогтолцоог бий болгох арга замыг тогтоож өгөх хэрэгтэй байна. 


Энэ ажлын хүрээнд Биоаюулгүй байдлын тухай хуулийн төслийг Байгаль орчны яам, Хууль зүй, дотоод хэргийн яам, Хүнс, хөдөө аж ахуйн яам, Гадаад хэргийн яам, Эрүүл мэндийн яам, Үйлдвэр, худалдааны яамдын мэргэжилтэн, эрдэмтэн судлаачдын хамтарсан ажлын хэсэг боловсруулсан болно. Хуулийн зорилт нь хувиргасан амьд организмыг гарган авах, хил нэвтрүүлэх, ашиглахад хүний эрүүл мэнд, амьтан ургамлын аюулгүй байдлыг хамгаалахтай холбогдсон харилцааг зохицуулахад оршино. 


Био аюулгүй байдлын тухай хуулийг батлан гаргаснаар нийгэм, эдийн засаг, байгаль хамгааллын дараахь ач холбогдолтой гэж үзэж байна. Үүнд:


1. Хувиргасан амьд организмыг ашиглах, гарган авахад байгаль орчин, хүний эрүүл мэндэд сөрөг нөлөөлөхөөс сэргийлэх нөхцлийг бүрдүүлнэ. 


2. Хувиргасан амьд организмыг импортлох, дамжуулан өнгөрүүлэх эрх зүйн харилцааг боловсронгуй болгоно. 


3. Хувиргасан амьд организм, түүний ашигт чанарыг ашиглан хүнсний зориулалттай бүтээгдэхүүний үйлдвэрлэл нэмэгдэнэ. 


4. Зах зээл дэх хувиргасан амьд организмын гаралтай хүнсний зориулалттай бүтээгдэхүүнийг тусгай таних тэмдэг, шошгоор нь хэрэглэгчдэд таньж, сонголт хийх эрх ашиг хамгаалагдана. 


5. Хувиргасан амьд организмыг ашигласнаар хүнс, хөдөө аж ахуй, хүн, мал эмнэлэг, барилга болон бүх салбарт эдийн засгийн үр өгөөж нэмэгдэнэ. 


6. Хууль батлагдсанаар олон улсын байгууллага, гадаад улсуудаас үндэсний эрх ашигт нийцсэн биологийн аюулгүй байдлыг хангахад чиглэсэн хамтын ажиллагааг өргөжүүлэх, үндэсний боловсон хүчнийг чадавхижуулах санхүүгийн дэмжлэг туслалцаа авах нөхцөл бололцоо бүрдэх юм. 


Энэхүү хуулийн төслийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Ц.Нямдорж: - Хуулийн төсөлтэй холбогдуулж асуулт асуух гишүүн байгаа юу? Д.Идэвхтэн, М.Энхсайхан гишүүн, Ж.Гүррагчаа гишүүн. За энэ гишүүдээр дуусгая. Д.Идэвхтэн гишүүн. 


Д.Идэвхтэн: - Энэ Биоаюулгүй байдлын тухай хуулийн төслийг боловсруулахдаа тэр урьд нь манайхны нэгдэж орсон олон улсын конвенцийг бас нэлээн иш үндэс болгож боловсруулсан юм шиг байгаа юм. Би тэгэж анзаарч уншсан. Зүйл заалтууд нь нэлээд нь хоорондоо адилхан төстэй юм билээ л дээ. 


Тэгэхээр тэр конвенцид нэгдэж орсон тэр конвенцийн заалт, зүйлүүдээс энэ хуулийн төслийн гол ялгаа нь юу юм бэ? Яагаад одоо конвенцид нэгдэж орсон юм чинь конвенцийнхээ дагуу ажиллаж болохгүй байгаа юм бэ гэдэг асуулт байна л даа. Энд нэг хариулбал сайн байна. 


Ц.Нямдорж: - И.Эрдэнэбаатар сайд хариулъя. 


И.Эрдэнэбаатар: - За баярлалаа. Д.Идэвхтэн гишүүний асуултанд хариулъя. Биоаюулгүй байдлын Картагены протоколд Монгол Улс 2002 онд нэгдэн орсон. Энэ протоколын 10 дугаар зүйлийн 7 дугаар хэсгийг үндэслэн импортлогч талын шийдвэр гаргахад дэмжлэг болохуйц тусгай хууль тогтоомж боловсруулж мөрдөхийг нэгдэн орсон улс орон бүрт үүрэг болгосон ийм юм байгаа юм. Зүгээр протокол энэ хууль хоёрын ялгаа юу байна вэ гэвэл мэдээжийн хэрэг одоо бид олон улсын энэ конвенцид нэгдэн орж энэний дагуу бид үүрэг хүлээсэн байгаа. Тэгэхдээ дотооддоо бид зохицуулах эрх зүйн зохицуулалт энэ зүйлүүдийг энэ хуульдаа тусгаж өгсөнөөрөө ерөнхийдөө протоколоо баримтлаад дотоодынхоо хууль эрх зүйн зохицуулалтыг хийж өгч байгаа ийм зүйл байгаа юм. 


Ц.Нямдорж: - М.Энхсайхан гишүүн асууя. 


М.Энхсайхан: - Тэр олон улсын конвенцийн англи нэр томъёо нь safety гэсэн нэр байж байгаа. Тийм ээ. Biosafety [биологическая безопасность] гээд. Бид нар энэ дээр аюулгүй байдал гээд тэрийг буулгаад байгаа юм. Security [безопасность] гэсэн маягтай. Тэгээд би болгоомжлоод байгаа нь юу юм бэ гэхээр 5 сард Үндэсний аюулгүй байдлын тухай хуулийг өөрчлөх, үзэл баримтлалыг өөрчлөх эд нараар семинар болох гэж байгаа юм билээ л дээ. Тэгээд цаашдаа аюулгүй бол хууль юм аа өөрчлөх байх. Үзэл баримтлалаа өөрчлөх байх. Тэгэсэн чинь наад хоёр чинь хоорондоо зөрчилдөөд уначих вий дээ гэж санаа зовоод байгаа юм. 


Тэгээд Засгийн газар дээр энэнийг уг нь ярьж байсан. Тэгээд яагаад ингээд шийдэл аюулгүй байдал гэдгээрээ буцаад яваад ороод ирэв гэдэг асуудлыг асуух гээд байгаа юм. 


Ц.Нямдорж: - И.Эрдэнэбаатар сайд хариулъя. 


И.Эрдэнэбаатар: - За баярлалаа. М.Энхсайхан гишүүний асуултанд хариулъя. Ер нь одоо Картагены протоколыг УИХ соёрхон батлахдаа энэ одоо яг өнөөдрийн хэрэглэж байгаа Биоаюулгүй байдал гэсэн энэ хэлбэрээр нь баталсан байгаа. Ингэхдээ энэ салбарт ажилладаг эрдэмтэн, судлаачид, за мөн манай Гадаад хэргийн яамны албан орчуулга гэх мэтчилэнгийн зүйлүүд дээр. Мөн агуулгын хувьд өнөөдөр дэлхий нийтэд хэрэглэгдэж байгаа тэр агуулгаар нь авч үзэж ингэж орчуулсан албан ёсны ийм зүйл байдаг юм билээ. Ингэж протоколыг Их Хурал энэ байдлаар нь хуульчилсан байгаа юм. 


Зүгээр бас хэлбэр талаас нь аваад үзсэн ч гэсэн за англи хувилбар, за мөн орос орчуулга ч байдаг юм уу, эд нар нь ерөөсөө л бидэнд буухдаа бол Биоаюулгүй байдал гэсэн энэ агуулгаараа бууж байна гэж ингэж үзэж байгаа. 


Ц.Нямдорж: - Нэр томъёоны орчуулга дээр асуудал байгаа юм байна. Тийм ээ. За Ж.Гүррагчаа гишүүн асууя. Биоаюулгүй байдал гэдэг дээр англи, монгол дээрээ л асуудал үүсээд байгаа юм. 


Ж.Гүррагчаа: - За баярлалаа. Энэ хуулийн төслийг хараад байхад хоёр гурван асуудлыг шийдэх гэж байгаа юм шиг байгаа юм. Нэгдүгээрт нь, энэ үндэсний хороо байгуулж байгаа юм, энэ хуулиар. Хоёрдугаарт нь, тэр хувиргасан амьд организмыг улсын хилээр нэвтрүүлэх, тэр горимыг бас зохицуулах гэж байгаа юм шиг байгаа юм. Гуравдугаарт нь, энэ биоаюулгүй байдлыг хангах гэсэн ийм үндсэн гурван асуудал байх шиг байна. 


Тэгээд манай улс 1992, 2000 онд батлагдсан хоёр конвенци, протокол хоёрыг үндэслэж байгаа юм билээ. Энэ конвенци, энэ протоколууд бол бас их чухал зүйлүүд. Тухайн үедээ энд их ач холбогдол өгч байсан. Өнөөдөр ч ач холбогдол нь байгаа эд л дээ. 


Тэгэхээр миний асуух гээд байгаа зүйл юу вэ гэхээр энэ одоо ялангуяа протоколыг нь хараад байхад энд байгаа асуудлууд бүгд энэ протоколоороо бараг үндсэндээ шийдэгдсэн байх юм. Энэ харьцаануудыг шийдсэн олон улсын ийм бичиг баримт юм. Тэгээд бид энэнийг нь аваад хаях юм бол цаана нь үлдэж байгаа нь Үндэсний хороо байгуулах асуудал үлдэж байгаа юм. Үндэсний хороо батлахын тулд хууль гаргах ийм хэрэг байгаа юм уу, үгүй юу? Биоаюулгүй байдал. Энэ хилээр нэвтрүүлэх бусад асуудлууд нь энэ олон улсын хүчин төгөлдөр бичиг баримт, конвенциэрээ шийдэгдчихсэн асуудал биш юм уу гэж би хамгийн гол нь асууж байгаа юм л даа. 


Ц.Нямдорж: - За хариулъя. 


И.Эрдэнэбаатар: - Ер нь олон улсын конвенцид нэгдэн орсноороо тухайн улс үндэстэн өөрөө олон улсын байгууллагын өмнө үүрэг хүлээдэг. Үндэсний хэмжээнд тухайн асуудлыг зохицуулах тийм байгууллага, албан тушаалтан ч байдаг юм уу энэнийг бий болгох шаардлагатай. Яг энэний дагуу одоо энэ хуулийн төсөл дээр энэ Үндэсний хороо байна гээд ингээд зохицуулалт хийгдээд явчихсан байж байгаа юм. Үндэсний хэмжээнд асуудлыг одоо зохицуулах, шийдвэр гаргах, зөвлөмж гаргах ийм эрх мэдэл бүхий үндэсний хороо байх юм. 


Ц.Нямдорж: - И.Эрдэнэбаатар сайд аа, энэ хуулийнхаа 2.1-д Монгол Улсын бүх хуулиа жагсаагаад биччихгүй яасан юм бэ? Яах нь вэ? Хоёрын хооронд ийм нэг арван юм нэрлэж байсанд орвол зүгээр бүгдийг нь биччих нь дээр шүү дээ. Тамгын газар О.Баяраа, энэ өргөн баригдсан хуулийн зүйл заалтыг мөрдөж байгаа конвенцитэй та нар харьцуулж үзэж давхардал хийдэл элдэв юмыг шүүж үзсэн үү? үзээгүй байна уу? Үзсэн үү, үгүй юу гэж асуугаад байна шүү дээ. Үзээд дуусчихсан юм уу? За за. 


За Байнгын хорооны дүгнэлт танилцуулъя. Ц.Дамиран гишүүнийг урьж байна. 


Ц.Дамиран: - УИХ-ын дарга, эрхэм гишүүд ээ, 


Засгийн газраас санаачлан боловсруулж, 2007 оны 1 дүгээр сарын 4-ний өдөр УИХ-д өргөн мэдүүлсэн Биоаюулгүй байдлын тухай хуулийн төслийг хэлэлцэх эсэхийг тус Байнгын хороо 2007 оны 4 дүгээр сарын 10-ны өдрийн хуралдаанаараа хэлэлцлээ. 


Биологийн төрөл зүйлийн 1993 оны суурь конвенци, Биоаюулгүй байдлын тухай Картагены 2000 оны протоколын дагуу түүнд нэгдэн орсон талууд биоаюулгүй байдлын талаар үндэсний хэмжээнд тохирсон хууль эрх зүйн орчин бүрдүүлж ажиллах ёстой билээ. 


Нөгөө талаар олон улсын худалдаа либералчлагдсан өнөөгийн нөхцөлд хувиргасан амьд организмаас гаралтай, найдвар муутай хүнсний зүйл, бүтээгдэхүүн хаанаас ч орж ирэх магадлалтай юм. 


Энэ чиглэлээр олон орон идэвхитэй ажиллаж, одоогоор 150 гаруй орон хуультай болсон байна. Дээрх гэрээ конвенциэр хүлээсэн үүргийнхээ дагуу Монгол Улсын Засгийн газраас Биоаюулгүй байдлын тухай хуулийн төслийг анхлан боловсруулж, хэлэлцүүлэхээр УИХ-д өргөн мэдүүлсэн байна. 


Энэхүү хуулийн төсөл нь хувиргасан амьд организмыг гарган авах, ашиглах, тэдгээрийг улсын хилээр нэвтрүүлэх, тээвэрлэхтэй холбогдсон харилцааг биоаюулгүй байдлын тухай дэлхий нийтийн хэмжээнд мөрдөгддөг суурь зарчмуудыг Монгол Улсын нөхцөлд хэрхэн зохицуулж хэрэгжүүлэх асуудлыг хамарсанаараа онцлогтой юм. 


Хуулийн төслийг Байнгын хорооны хуралдаанаар хэлэлцэх үед УИХ-ын гишүүн А.Бакей, Г.Адъяа нарын гаргасан уг хуулийн төслөөр зохицуулах асуудлын онцлог байдлыг харгалзан түүний хамрах хүрээ, үндэслэл, нэр томъёоны тодорхойлолтыг тодорхой болгох, оролцогч талуудын эрх үүрэг, хариуцлага, аюулгүй байдлыг тодруулах зэрэг саналыг төслийн цаашдын хэлэлцүүлгийн явцад тодруулан авч үзэж, хуулийн төсөлд тусгах боломжтой гэж үзэж байна. 


Энэхүү хуулийн төслийг хэлэлцэх эсэх асуудлаар санал хураалт явуулахад хуралдаанд оролцсон гишүүдийн олонхи нь төслийг УИХ-ын нэгдсэн хуралдаанаар хэлэлцүүлэхийг дэмжсэн болно. 


УИХ-ын эрхэм гишүүд ээ,


Биоаюулгүй байдлын тухай хуулийн төслийг хэлэлцэх эсэх асуудлаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа. 


Ц.Нямдорж: - Байнгын хорооны дүгнэлттэй холбогдуулж асуух гишүүн байгаа юу? Энэ яасан их цөөрч байна вэ? Санал хураах гэж байдаг. Санал хураахад бэлэн үү? Гурав гурван гишүүн үг хэлнэ. Д.Идэвхтэн гишүүн, З.Энхболд, М.Энхсайхан, Ж.Гүррагчаа, Л.Одончимэд, А.Бакей. Д.Идэвхтэн гишүүн. 


Д.Идэвхтэн: - За зүгээр энэ нэр нь бол тэр аюулгүй байдал гээд их сүрхий сүртэй нэр өгсөн байгаа юм. Уг нь бол биологийн төрөл зүйлийг хадгалах юм уу, хамгаалах тухай хууль гэж нэрлэвэл их оновчтой юм шиг байгаа юм. Нэг тал нь. Хадгална гэхээрээ биологийн төрөл зүйлийг өөрчлөхгүй байх тухай болчихож байх шиг байгаа юм. Гэхдээ энд бол өөрчлөхдөө их болгоомжтой хандах тухай зохицуулалтууд хийгдсэн л байгаа юм л даа. Өөрөөр хэлбэл мутаци хийх, өөр нэр төрлийн юм гаргах энэ тэр дээр бас хянамгай болгоомжтой хандах тухай заалтууд энд байна лээ л дээ. Нэгдүгээр асуудал энэ байна. 


Хоёрдугаарт, хуулийн төслийн заалтууд бараг ихэнхидээ тэр Картагений протокол, бидний нэгдсэн тэр конвенцийн заалтуудтай тохирч байгаа юм. Тэгэхээр ингэж хуулаад хууль гаргах нь хэр зэрэг оновчтой байх вэ гэдэг нэг асуудал байгаа юм. Монгол Улсад энэ хуулиудын ерөнхий баримталж байгаа зарчим бол Монгол Улсын хууль, нэгдэн орсон олон улсын гэрээ конвенци хоёрын гэрээ, конвенцио нэгдүгээрт тавьдаг ийм зарчмыг мөрдөж байгаа. Өөрөөр хэлбэл гэрээ, конвенци бол хуулийн адил хүчин төгөлдөр мөрдөгдөнө. Хууль ба гэрээ, конвенци хоёр хоорондоо зөрж байгаа бол гэрээ, конвенцийг дагаж мөрдөж байх ийм ерөнхий зарчим Монголд үйлчилж байгаа. 


Тэр нэгдэн орсон протоколын доторхи агуулга, хуулийн төсөл хоёрын дотор нэг их зөрүү байхгүй. Сая тэр Ж.Гүррагчаа гишүүний яриад байгаа зөвлөл байгаа юм. Өөр нэг их ялгаа харагдаж өгөхгүй байгаа юм. Тийм учраас энэ хуулийг ер нь гаргах нь хэр зэрэг оновчтой вэ гэдэг л асуудал байна л даа. Энэнийг тэгээд санал хураалтаар шийдэх юм байлгүй дээ. Заавал ингэж гэрээ, конвенцийг хууль болгож дотроо мөрдчихөөд, нөгөө нэгдэн орсон конвенцио хоёрдугаарт тавьж ач холбогдолгүй болгож байхын хэрэг Монгол оронд байна уу, үгүй юу гэдэг асуудал бас энэний ард талд дагаж ургаж гарч ирж байгаа юм. Ийм л асуудал байна. Өөр юмгүй. Анхаарал тавьсанд баярлалаа. 


Ц.Нямдорж: - З.Энхболд гишүүн саналаа хэлье. 


З.Энхболд: - Энэ бодох хэрэгтэй асуудал байх аа. Үнэхээр тулчихсан юм уу, үгүй юм уу. Тэр шаардлагаа сайн судлах хэрэгтэй байх. Нэг тийм том аюул занал байгаа мэтээр сурталчилгаа их явж байгаа юм, дэлхий дээр. Нөгөө вид-ийн нь өөрчилсөн генетикийн тийм ургамал, амьтан ч сүүлийн үед гарч ирж байх шиг байгаа юм. Бүгдийг нь аюултай гэж үзээд бүрмөсөн хориглох нэг хэсэг байгаа юм. Нэг хэсэг нь болохоор боломжтойг авч хэрэглээд, ургац нэмдэг, тэсвэртэй болгодог олон янзын технологиуд байгаа юм л даа. Тэгэхээр ялгаж салгаж авч үзээд хэрэгтэйг оруулдаг, хэрэггүйг нь хаадаг ийм л уян хатан байх талаас нь би бодоод байгаа юм л даа. Энэнийг одоо хууль болгоод баталчихаар тийм уян хатан байдал нь байна уу, үгүй юу. Эсвэл бүгдийг нь хил дээрээ хураагаад авчихдаг байна уу. Тийм учраас хойшлуулаад, судалж үзэж байгаад манай улсад хэрэгтэй юм нь хаана байна. Тэрийг оруулж ирэх нөхцлийг нь нээлттэй үлдээсэн хуулийг хэлэлцэж болох байх аа гэж бодож байна. Тийм учраас хойшлуулъя. Засгийн газар дахиад нэг судалж байгаад оруулж ирээч. 


Хоёрдугаарт, бид нарт манай улсад аюул занал учруулаад байгаа юм бол энэ биоаюулгүй байдал биш юм л даа. Хүнсний аюулгүй байдал болчихоод байгаа юм. Хүнсний аюулгүй байдлын тухай хуулийг бид нар энэнээс хамаагүй өмнө хэлэлцэж батлах ёстой. Өнөөдөр бид юу идэж байгаагаа мэдэхгүй байгаа шүү дээ. Нийт хүнснийхээ худлаа хэлэх хүнд 60, 70 хувийг гаднаа авч байна шүү дээ. Ямар ургамалаар ургуулсан юм. Ямар цацраг идэвхт бодистой орчинд ургуулсан юм хэн ч мэдэхгүй. Тэгээд энэ өвчин залуужиж байна, рак нэмэгдэж байна гээд байдаг. Идэж байгаа хүнс, өвчлөл хоёрыгоо хооронд нь холбож судалдаг судалгааны байгууллага байхгүй. Аль болохоор монголдоо иддэг уудаг юм ургуулж хэрэглэж байвал сайн л байгаа юм. Бид нэгэнт тэгэж чадахгүйгээс хойш оруулж ирж таарна. Оруулж ирэхдээ идэж байгаа хүнсэндээ хяналт хийдэг, хүнсний хяналтын тухай, хүнсний аюулгүй байдлын тухай хуулийг Засгийн газар оруулж ирэх нь илүү ач холбогдолтой. Энэнээс хамаагүй илүү ач холбогдолтой гэж. Тэгэхдээ энэ бол Байгаль орчны яамны ажил биш. Хүнс, хөдөө аж ахуйн яам илүү ажиллах байх аа. Тийм асуудал оруулж ирээчээ. Илүү тулгамдсан асуудал бол энэ л байгаа. Энэ бол нэг их яараад байх асуудал байхгүй. Сайн судлах хэрэгтэй гэж үзэж байгаа юм. 


Ц.Нямдорж: - За М.Энхсайхан гишүүн. 


М.Энхсайхан: - Би Д.Идэвхтэн гишүүнтэй ойролцоо саналтай байна. Тэр аюулгүй байдал гэдэг нэр томъёог хамаагүй хэрэглэмээргүй байна. Ялангуяа англи дээр тэр нөгөө конвенци нь бол safety гэдэг тухай юм билээ. Бид нар security гэсэн маягтай утгатай орж ирээд. Аюулгүй байдал гэдэг чинь хүний толгойд зохиомлоор бий болж байгаа ямар нэгэн аюул заналаас өөрсдөө зохиомлоор бий болж тэрнээс яаж зайлсхийх вэ гэдэг шийдлийг олох тухай асуудал байдаг шүү дээ. Наана чинь бол зохиомлын тухай асуудал байхгүй. Биологийн харин төрөл, зүйлийг хамгаалах гээд түрүүн нэлээн ойролцоо байх шиг байна. Би энэ их болгоомжтой хандахгүй бол дараа нь бид нар үндэсний аюулгүй байдлын тухай үзэл баримтлал, хууль гаргах асуудлын үед ойлголтоо жигдлэх гэсэн чинь өмнө нь гарсан хуультайгаа зөрчилдөөд тэгээд том асуудалтайгаа орооцолдоод уначих магадгүй. Дор хаяад сая З.Энхболд гишүүн хүнсний аюулгүй байдал гээд л асуудал яриад л эхэлж байгаа байхгүй юу. Энэ нэр томъёо хутгалдах явдал бол их аюултай. Би тэрнээс зайлахыг л оролдоод байгаа юм. Уг нь санал болгож байсан. Тэгээд тэр чигээрээ л ороод ирчихсэн байна. 


Ц.Нямдорж: - Өөрийн чинь хэрэглэх нь зохистой гэж үзээд байгаа нэр томъёо нь ямар үг юм бэ? М.Энхсайхан гишүүн. 


М.Энхсайхан: - Тийм. Биологийн… Түрүүн Д.Идэвхтэн гишүүн их ойролцоо хэллээ. Биологийн төрөл, зүйлийг хамгаалах л гэж байвал зүгээр юм шиг байгаа юм. Тэр нь харин бүгдийгээ багтааж байна уу, үгүй юу гэдгээ бас бодох ёстой л доо. Мэргэжилтнүүд өөрсдөө хэлэх байх. 


Ц.Нямдорж: - Л.Одончимэд гишүүн саналаа хэлье. 


Л.Одончимэд: - За баярлалаа. Тэгэхээр энэ үнэхээр хүнсний аюулгүй байдлын тухай З.Энхболд гишүүн хэлж байна л даа. Энэ бол яг манайд тулсан аюулгүй байдал бол өнөөдөр хүнсний аюулгүй байдал. Энэ дээр би санал нэг байгаа бөгөөд ер нь хүнсний аюулгүй байдлын талаар бид нэг алхам хийх ёстой, манай парламент гэж бодож явдаг юм. Гэхдээ бид нэг асуудлыг шийдэхдээ нөгөөг нь бас хойш нь тавьж болохгүй байгаа юм. Хэдийгээр бид өнөөдөр биотехнологи хөгжөөгүй гэдэг юм уу, микробиологи, вакцин, биологийн талын харьцаа манайд одоо их бага байгаа гэж хэлмээр байгаа боловч гадаад харилцаа өргөжиж байна. Анагаах ухаан хөгжиж байна. Бусад янз бүрийн туршилтууд бий болж байна. Ийм учраас бид бол өнөөдрийн нөхцөлд зүгээр конвенцид дулдуйдаад Монгол Улс өөрийнхөө аюулгүй байдлыг энэ конвенцид найдаад орхичихож болохгүй болов уу гэж би бол ингэж бодож байгаа юм. 


Тийм учраас энэ хуулийн нэр томъёоны талаас харин харж үзмээр юм байж болно. Биологийн төрөл зүйлийг ашиглах, аюулгүй байлгах, хамгаалах энэ бүхний харьцааг зохицуулсан маш эмзэг, ганцхан хуруу шилэнд хийсэн юм алдагдахад одоо бүхэл бүтэн үндэстэн, улсыг сөнөөж болохоор ийм зүйлийн тухай учраас энэнийг бид бас ач холбогдлыг багаар үнэлж болохгүй байх гэж бодож байна. 


Ямар ч конвенцид нэгдэн орлоо гэсэн тэрийг нь дагасан өөрийн хууль бол зайлшгүй дотоодод зохицуулах зүйлүүд байдаг. Бид чинь одоо ухаандаа далайд гарцгүй гээд өнөөдөр усан онгоцны тухай хууль хийчихээд явж л байгаа улс шүү дээ. Энэтэй төстэй л юм. Тэгэхээр бид энэнийгээ ямар ч байсан тал талаас нь үзэж байгаад энэ хуулиа гаргавал яасан юм гэсэн ийм саналтай байгаа юм. Дараагийн нөхцөлд харин бид хүнсний аюулгүй байдлын тухай асуудлыг үнэхээр ярихгүй бол болохгүй гэж би ингэж л бодож явж байна. 


Ц.Нямдорж: - А.Бакей гишүүн.


А.Бакей: - За баярлалаа. Энэ хууль уг нь бол хуулийн төсөл бол Засгийн газарт л лав миний сонссоноор бол гурваас дөрвөн удаа орж ирж байж тэгээд одоо Их Хуралд дөнгөж хөл тавьж байгаа ийм хуулийн төсөл байгаа. Тэгээд өмнө нь ямар шалтгаанаар яагаад буцсан энэ бүх юмыг бас бид нар сурвалжилж судалж үзсэн л дээ. Тэгээд нэлээд хэлбэршээд, агуулга бүтцийн хувьд бол гайгүй болоод ирсэн хууль гэж үзэж байгаа. Тэгээд ч энэ Картагены протоколд нэгдэн орсон улс болгонд яг энэ протоколоор хүлээсэн үүргээ хэрэгжүүлэх талаар тодорхой хууль, механизмыг бүрдүүлж шийдвэр гаргаж ажиллах ёстой гэсэн ийм үүрэг хүлээсэн байна лээ. Тэгэхээр тэр үүргээ биелүүлэхийн тулд дэлхийн одоо Монголоос бусад 150-иад орон өнөөдөр ийм хуультай болоод энэнийгээ хэрэгжүүлж явж байгаа юм билээ. 


Тэгэхээр өнөөдөр яг ямар байдалтай байна вэ гэхээр зэрэг зүгээр ерөнхий конвенцид нэгдэж орсон, протоколд гарын үсэг зурсан гэдгээрээ энэ хууль, бүх харилцааг зохицуулж байна гэж ойлгож болохгүй байна л даа. Өнөөдөр тэр протоколоор хүлээсэн үүргээ биелүүлж чадахгүй байна. Яагаад гэхээр хилээр орж байгаа, гарч байгаа энэ хүнсний бүтээгдэхүүн дээр үнэхээрийн одоо хувиргасан амьд организм байна уу, үгүй юу гэдэг талаар ямар ч мэдээлэл байхгүй байна, ямар ч бүртгэл байхгүй байна. Тэгээд одоо холбогдох улсуудаас асуухаар ер нь сайн мэдэхгүй. Ямар ч гэсэн ургамалын гаралтай бүтээгдэхүүн маш их байна. Амьтны гаралтай бүтээгдэхүүн дээр ер нь сайн мэдэхгүй байна гээд байгаа байхгүй юу. 


Тэгэхээр энэ юуг харуулж байна вэ гэхээр өөрөө энэ бол тодорхой хууль байхгүй болохоор энэ харилцаа чинь бас тодорхой зохицуулагдаж чадахгүй байна. Тийм учраас энэ хуулийг зайлшгүй гаргах шаардлагатай. Тэр протоколоос юугаараа ялгаатай байна гэдэг талаар бол бас зарим талаар судалж үзсэн. Энэ бол Үндэсний хорооны асуудал байна. Талуудын үүрэг хариуцлагын асуудал байна. Хяналтын асуудал байна. Бүртгэл мэдээллийн асуудал байна. Энэнийг бас тодруулж тусгасан юм билээ. Их товчхон тэгэхдээ. Тэгэхээр энэ бол нэр томъёоны хувьд, өшөө хэлэлцэх явцдаа сайжруулах зүйл нэлээд байгаа. Энэнийг үгүйсгэхгүй. Тийм учраас би ямар санал гаргах гэж байна вэ гэвэл энэнийг хэлэлцэхийг нь бол зөвшөөрөх нь зүйтэй байна. Дахиад буцаачихаар зэрэг жил алга болчихоод, тэгээд дараа нь сонгууль ороод, тэгээд нөгөө олон улсын өмнө хүлээсэн үүргээ биелүүлэхгүй болчихоод байгаа байхгүй юу. Тийм учраас ямар ч учраас хэлэлцэхийг нь зөвшөөрчихөөд дараа нь нэг гурван долоо хоног ч юм уу, энэ хуулийн төсөл дээр нэлээд сайн ажиллах хэрэгтэй байна гэсэн ийм саналтай байна. 


Ц.Нямдорж: - За Ж.Гүррагчаа гишүүн саналаа хэлье. Гишүүд орж ирье. Санал хураая. 


Ж.Гүррагчаа: - Манайд энэ олон улсын гэрээ хэлэлцээр дагасан ийм хуулиуд гарах хандлага их болоод байгаа юм. Хуулиудын тоогоор манайх ер нь одоо овоо болсон байх гэж бодож байна. Гэхдээ ач холбогдол, шийдэж байгаа тэр шийдлийг нь бид үнэлэх ёстой. Энэ ач холбогдолтой юу гэвэл ач холбогдолтой. Энэ явж явж эцсийн эцэстээ хүнсний аюулгүй байдал, эрүүл мэнд, эм хангамжийн аюулгүй байдалтай холбоотой их нарийн зүйл ээ. Тэгэхээр энэ нарийн харилцаа юмнуудыг нь энэ конвенциудад, протоколд нь сууж өгсөн байна лээ. Тэр бүртгэх, мэдээлэх, үнэлгээ өгөх, дүгнэх, бүх асуудлууд нь байгаа. Тэгэхээр энэ дээр өнөөдрийн энэ хуулиар шийдэх гээд байгаа нэг юм миний хараад байгаагаар энэ үндэсний хороо байгуулах асуудал байх шиг байгаа юм. Үндэсний хороо байгуулахын тулд хууль гаргаад байх шаардлага байхгүй гэж би хувьдаа бодож байгаа байхгүй юу. Үндэсний хороог бол Засгийн газар байгуулж ч болно. Олон хэлбэрүүд байна. Заавал одоо хороо батлахын тулд хууль гаргах хэрэггүй. Бусад энэ асуудлууд шийдэх гээд хэлэлцээд байгаа юмнууд нь энэ конвенци протоколтойгоо давхцаж байна гэж би үзэж байгаа юм. Тийм учраас энэ боловсруулалт шаардлагатай ийм төсөл юм аа гэж би бодож буцаавал яасан юм бэ гэдэг саналыг би оруулж байгаа юм л даа. За баярлалаа.


Ц.Нямдорж: - За хураая даа. Ирцээ бүрдүүлчих. Байнгын хорооны дүгнэлт уншчихсан. Ц.Дамиран гишүүн уншчихсан. Ингэвэл яасан юм гишүүд, энэ өнөөдөр санал хурааж чадахгүй юм байна. Гишүүд явчихсан байна. Дөрөв дэх өдрийн өглөө шууд санал хураагаад явчихъя. Дөрөв дэх өдөр хүртэл маргааш тэр Я.Санжмятав даргын… таны байнгын хороо, энэ Тамгын газрын хүмүүс тэр Байнгын хорооныхоо ажлын албаны хүмүүсийг суулгаад энэ конвенци хууль хоёрыг тулгаад яг давхцсан юм байна уу, үгүй юу гэдгийг нь нэг сайн шүүгээд тэгээд Их Хурлын гишүүдэд нэг мэдээлэл чуулган дээр хийчихье.


Жаахан хүлээж байгаарай Р.Гончигдорж гишүүн ээ. Тэгээд үнэхээр энэ конвенцидоо хууль гаргахаар заачихсан юм бол ямар нэгэн юм гарч л таарна. Тэгэхдээ энэ Р.Гүррагчаа гишүүний ярьж байгаа зарчим бол туйлын үнэн. Ямар зарчим байна вэ гэхээр конвенцид суусан зүйл хуульд байх ёсгүй. Давхардах юм бол хоорондын зөрчил гарна, орчуулгын зөрчил гарна. Тэгээд явсаар байгаад хууль нь конвенцитойгоо зөрчилдсөн юм болох аюул бий. Тийм учраас яг давхацсан нь энэ байна, давхардаагүй нь энэ байна гэдэг нэг юм аа маргаашын дотор суугаад гаргаад нэг дэх өдрийн өглөө чуулганд нэг танилцуулаад мэдээлэл хийгээд тэгээд цаашаа санал хураагаад явчихвал яасан юм бэ. Ийм зарчим байна. Тэгээд зүгээр шууд буцаана гэхийн оронд хэлэлцүүлгийн явцад ийшээ тийшээ яриад, бүр болохгүй бол Засгийн газар төслөө татчих ч хувилбар байгаа шүү дээ. Энэ юмнуудаа давхар нэг бодоод өнөө маргааш хоёртоо юм аа сайн шүүгээрэй. Тийм ээ. Ингээд өнөөдөр чуулганаа завсарлая даа. 


Хуралдаан 18  цаг 05 минутад  өндөрлөв.  

